
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᕗᓪᓕᖅᐹᖓᑦ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
 ᔫᐱ ᓄᑕᕋᒃ 
(ᑐᓄᓂᖅ) 

 
ᐊᖓᔪᖅᑲ ᓕᐅᓇ ᐊᒡᓘᒃᑲᖅ 

(ᓇᑦᑎᓕᒃ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; 

ᒐᕙᒪᒃᑯᑦ ᓯᕗᓕᖅᑎᖓᑦ ᑲᑎᒪᕕᒻᒥ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐊᕐᓇᐃᑦ ᖃᓄᐃᓐᓂᖏᓐᓂᑦ 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

 
ᔫ ᐃᕕᒍᑕᐃᓚᒃ 
(ᖁᕐᓗᖅᑑᖅ) 

 
ᐲᑕ ᑲᑦᑐᒃ 

ᒥᓂᔅᑕ ᓄᓇᓕᓐᓂ ᒐᕙᒪᓕᕆᓂᕐᒧᑦ 
ᐊᒻᒪ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓂᑦ, 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐸᑎᖅ ᓇᑦᑎᖅ 

(ᓇᓄᓕᒃ) 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ 

ᒐᕙᒪᒃᑯᑦ ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᓯᓚᑦᑐᓴᕐᕕᒻᒥᒃ; ᒥᓂᔅᑕ ᑲᒪᒋᔭᓕᒃ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ 
ᐊᒻᒪ ᐃᖏᕐᕋᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 
ᐃᑯᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᒃᑯᓐᓂᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ 

 
  

ᐊᐅᓚᑦᑎᔩᑦ 
ᐊᓪᓚᑦᑎ 
ᔮᓐ ᑯᐊᒃ 

ᐊᒡᓚᑦᑎᐅ ᑐᖏᓕᐊ 
ᓕᐅᓇ ᐊᒡᓘᑲᖅ   

ᑲᑎᒪᔨᕋᓛᓄᑦ ᐊᓪᓚᑦᑎ 
ᓈᓐᓯ ᑐᐱᖅ  

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᑎᒧᑎ ᐊᑭᕈᓕ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᐱᖓᔪᐊᑦ, ᔫᓂ 2, 2004 
 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐅᓪᓛᒃᑯᑦ. ᑐᒃᓯᐊᓚᐅᕐᒥᑕ. 
 
ᐳᐳ ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᔅᓴᐃᑦ. ᑲᑎᒪᔾᔪᑎᔅᓴᖅ 2. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑕᐹᕐᔪᒃ.ᑯ 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑉ ᐅᖃᐅᓯᔅᓴᖏᑦ 
 

 
ᐊᖓᔪᖅᑳᑉ ᐅᖃᐅᓯᖓ 039 - 2(1): ᐃᓄᐃᑦ ᐅᑉᐱᕆᔭᖏᑦ ᐃᓕᑕᕆᔭᐅᓯᒪᓂᖏᑦ ᒐᕙᒪᒃᑯᓐᓂᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᖃᕐᓂᐊᕋᒪ ᐋᖅᑭᔅᓱᐃᓂᕐᒥᑦ ᐃᓄᐃᑦ ᐃᓕᖅᑯᓯᖏᓐᓂᑦ 
ᒐᕙᒪᑦᑎᓐᓂᑦ ᑕᒪᓐᓇ ᐅᕙᖓ ᐆᒻᒪᑎᖓᓄᑦ ᐊᑦᑐᐊᔪᒻᒪᕆᐅᒻᒪᑦ ᐊᒻᒪᓗ ᐊᒥᓱᓄᑦ ᐆᒻᒪᑎᖏᑕ 
ᒪᓕᒐᓕᐅᖅᑎᐅᖃᑎᒻᒪ. 
 
ᑕᑯᒋᐊᖃᕋᑦᑎᒍ ᐃᓕᖅᑯᓯᑐᖃᕗᑦ ᐊᒻᒪᓗ ᐅᑉᐱᕆᔭᕗᑦ ᐊᑦᑐᐃᕙᒻᒪᑕ ᐅᕙᑦᑎᓐᓂᑦ ᐃᖅᑲᓇᐃᔮᑦᑎᒍᑦ ᖃᐅᑕᒫᑦ. 
ᐱᒻᒪᕆᐅᕗᖅ ᐊᐅᓚᑦᑎᖃᑎᒌᓐᓂᕗᑦ ᑲᑎᑎᕆᑎᓪᓗᑕ ᐃᓄᐃᑦ ᐃᓅᓯᖏᓐᓂᑦ ᐅᑉᐱᕆᔭᖏᑦ ᐃᓚᓕᐅᑎᓗᒋᑦ 
ᐱᓕᕆᐊᑦᑎᓐᓄᑦ ᐊᒻᒪᓗ ᐱᔨᑦᓯᕐᓂᖅᑎᓐᓄᑦ ᐱᔨᑦᓯᑦᑎᐊᕐᓂᖅᓴᐅᖁᓪᓗᑕ ᓄᓇᕗᒥᐅᓂᑦ. 
 
ᑕᒪᓐᓇ ᐋᖅᑭᖁᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑲᑎᒪᔨᓕᐅᓚᐅᖅᐳᒍᑦ ᖃᐅᔨᒪᔨᒋᔭᐅᖁᓪᓗᒋᑦ ᐊᒻᒪ 
ᐃᑲᔪᖁᓪᓗᒋᑦ ᒐᕙᒪᒃᑯᓐᓂᑦ. ᑎᒥᐅᔪᑎᒍᓪᓗ ᐃᓕᖅᑯᓯᖃᕐᒥᔪᒍᑦ ᐃᑲᔫᑕᐅᓂᐊᖅᑐᒥᒃ ᑲᑎᒪᔨᓄᑦ. 
 
ᑐᑦᑕᕐᕖᑦ, ᑲᑎᒪᔨᕋᓛᑦ ᑭᒡᒐᖅᑐᖅᑎᖃᖅᑐᑎᒃ ᐊᑐᓂᑦ ᐊᖓᔪᖅᑳᖃᕐᕕᒻᒥᑦ ᐱᒻᒪᕆᐅᔪᒥᑦ ᐊᑦᑐᐊᓂᖃᖅᐳᑦ 
ᒐᕙᒪᒃᑯᓐᓂᑦ ᐊᒻᒪᓗ ᑲᑎᒪᔨᓂᑦ. ᑐᑦᑕᕐᕖᑦ ᑲᑏᓐᓇᖃᑦᖅᑕᖅᐳᑦ ᐅᖃᐅᓯᖃᖅᑐᑎᒃ ᑲᑎᑎᕆᓂᕐᒥᑦ ᐃᓄᐃᑦ 
ᐃᓕᖅᑯᓯᑐᖓᒍᑦ ᐅᑉᐱᕆᔭᖏᓐᓂᑦ ᐊᒻᒪᓗ ᐃᓕᖅᑯᓯᑐᖃᒃᑯᑦ ᐊᑐᕐᓂᕐᒥᑦ ᐃᖅᑲᓇᐃᔭᕐᕕᒻᒥᑦ. ᑲᑎᒪᔩᑦ 
ᕿᓂᖃᑦᑕᕆᕗᑦ ᑲᑐᔾᔭᐅᔪᓐᓇᖅᑐᓂᒃ ᐃᓕᖅᑯᓯᑐᖃᖅᑯᒍᑦ ᐸᕐᓇᐅᑎᓕᐅᖅᑐᑎᒃ ᐊᑕᐅᑦᑎᒃᑯᑦ. 
 
ᐃᑉᐸᔅᓴᖅ ᐃᓕᑕᖅᓯᓚᐅᕋᒪ ᐃᓚᖏᓐᓂᑦ ᑲᑎᒪᔨᓂᑦ ᑕᕝᕙᓂ ᒪᓕᒐᓕᐅᕐᕕᒻᒥ. ᑕᒫᓃᓚᐅᕐᒪᑕ ᐃᖃᓗᓐᓂ ᑕᕝᕙᓂ 
ᐱᓇᓱᐊᕈᓯᕐᒥᑦ ᕿᒥᕐᕈᔭᖅᑐᖅᑐᑎᒃ ᐅᖃᐅᔾᔨᒋᐊᕈᑎᖏᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᑎᑕᐅᔪᓂᑦ 
ᐅᖃᐅᓯᖃᖃᑦᑕᖅᑐᑎᓪᓗ ᒪᑯᓂᖓ ᐃᓕᑕᖅᓯᓂᕐᒥᑦ ᐃᓄᐃᑦ ᐃᓕᖅᑯᓯᑐᖃᖏᒍᑦ ᖃᐅᔾᔨᑎᐅᔪᓂᑦ, ᐃᓐᓇᑐᖃᐃᑦ 
ᐅᖃᐅᔾᔨᒋᐊᕈᑎᖏᓐᓂᑦ, ᒪᒃᑯᑦᑐᐃᑦ ᒥᔅᓵᓄᑦ ᐊᒻᒪᓗ ᐃᓱᒫᓘᑎᒋᔭᖏᓐᓂᑦ ᑎᒥᒥᒍᑦ ᐊᔪᕈᑎᖃᖅᑐᑦ. 

ᓇᓗᓇᙱᑦᑐᖅ ᐊᖏᖃᑎᖃᕐᒪᑕ ᑲᑎᒪᔨᐅᖃᑎᒃᑲ ᑖᒃᑯᐊ ᐱᓕᕆᐊᖏᑦ ᐱᒻᒪᕆᐅᒻᒪᑕ. ᐊᖓᔪᖅᑳᑦ 
ᑲᑎᖃᑎᖃᖃᑦᑕᕐᓂᐊᖅᐳᑦ ᑲᑎᒪᔨᓂᑦ ᐊᕐᕌᒍᑕᒫᑦ ᐊᒻᒪᓗ ᐊᖓᔪᖅᑳᖅ ᐊᐱᖅᓱᖃᑦᑕᕐᓂᐊᖅᑐᓂ 
ᐃᑲᔪᖅᑕᐅᔪᒪᓪᓗᓂ ᐊᒻᒪᓗ ᐅᖃᐅᔾᔭᐅᒋᐊᕈᒪᓪᓗᓂ ᒐᕙᒪᒃᑯᓐᓂᑦ ᖃᓄᐃᓕᐅᕐᓂᐅᔪᓄᑦ. 
 
ᖃᐃᖅᑯᔭᐃᓐᓇᕆᕙᒃᑲ ᑲᑎᒪᔨᐅᖃᑕᐅᔪᑦ ᑎᓴᒻᒥᕐᒥ ᔫᓂ 3 12-ᒥ ᐅᓐᓄᓴᒃᑯᑦ ᑎᔅᑲᕗᕆ ᓛᔾ ᑐᔪᕐᒥᕕᖓᑕ 
ᓂᕆᕕᖓᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 040 - 2(1): ᓯᕗᓪᓕᖅ ᐱᐊᓂᒃᑐᐃᑦ ᐃᖅᑲᓇᐅᔭᕈᓐᓇᖅᓯᔪᖅ 
ᐃᓕᓐᓂᐊᕐᑎᑦᑎᒍᓐᓇᖅᓯᓪᓗᓂᓗ ᕿᔪᓕᕆᓂᕐᒧᑦ ᓄᓇᕗᒻᒥ 
 
ᐊᖓᔪᖅᑳᖅ ᐄᑐᐊ ᐲᑯ: ᐅᓪᓛᒃᑯᑦ, ᐅᖃᖅᑏ. ᐅᖃᖅᑏ, ᐊᓚᐃᓇᐃᒍᓱᓪᓚᕆᑦᑐᖓ ᐅᓛᒪᓐᓇ ᐊᖓᔪᖅᑳᑦ 
ᐅᖃᐅᓯᖏᑎᒍᑦ ᐅᖃᐅᓯᖃᕆᐊᔅᓴᖅ ᓯᕗᓪᓕᖅᐹᒥᒃ, ᐅᖃᖅᑏ, ᓯᕗᓪᓕᖅᐹᑦ ᐃᓕᓐᓂᐊᖅᑐᐃᑦ 
ᐃᖅᑲᓇᐃᔭᕈᓐᓇᖅᓯᓂᕐᒧᑦ ᐊᒻᒪᓗ ᐃᓕᓐᓂᐊᕐᑎᑦᑎᒍᓐᓇᖅᓯᓂᕐᒧᓪᓗ ᕿᔪᓕᕆᓂᕐᒧᑦ ᓄᓇᕗᒻᒥ. 
 
ᐅᖃᖅᑏ, ᐊᖓᔪᖅᑳᖑᓪᓗᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᖏᕈᑎᖃᓚᐅᕐᕋᒪ ᒪᓕᒐᓕᐅᖅᕕᒻᒥ 
ᐱᑕᖃᑦᑎᑦᑎᒍᒪᓪᓗᖓ ᐃᓐᓇᕐᓄᑦ ᐃᓕᓐᓂᐊᕐᓂᕐᒥᒃ ᑖᒫᓂ ᐊᑦᑐᐱᕆᒥ 2004. ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ 
ᐱᕙᓪᓕᐊᓂᖃᑦᑐᑦ ᐊᖏᕈᑎᒋᓚᐅᖅᑕᑎᓐᓂᒃ ᐊᒻᒪᓗ ᐊᒥᓱᑎᒍᑦ ᑲᒪᒋᔭᐅᓂᖓ ᐱᖃᓯᐅᔾᔨᓗᓂ ᓴᓇᒋᐅᒃᓴᓂᕐᒥᒃ 
ᐃᓕᓐᓂᐊᕐᓂᕐᒥᒃ, ᐅᔭᕋᕐᓂᐊᕐᓂᕐᒧᑦ ᐃᓕᓐᓂᐊᕐᓂᖅ ᐊᒻᒪᓗ ᓯᕗᓂᐊᒍᑦ ᐃᖅᑲᓇᐃᔭᕐᓗᓂ ᐱᓕᒻᒪᒃᓴᖅᐸᓪᓕᐊᓂᖅ 
ᐃᓕᓐᓂᐊᕐᓂᖅ. 
 
ᐅᖃᖅᑏ, ᐊᓕᐊᓇᐃᒍᓱᓪᓚᕆᑉᐳᖓ ᑐᓴᖅᑎᑦᑎᔭᕆᐊᔅᓴᖅ ᓯᕗᓪᓕᖅᐹᑦ ᐱᐊᓂᒃᑐᐃᑦ ᐃᖅᑲᓇᐃᔭᕈᓐᓇᖅᓯᓂᕐᒧᑦ 
ᐊᒻᒪᓗ ᐃᓕᓐᓂᐊᕐᑎᑦᑎᒍᓐᓇᖅᓯᓂᕐᒧᑦ ᕿᔪᓕᕆᔨᓂᒃ ᓄᓇᕗᒻᒥ. ᐃᓕᓐᓂᐊᖅᑕᒥᓂᒃ ᐱᐊᓂᒃᑲᒥᒃ 
ᑎᑎᕋᕈᓐᓇᖅᓯᓂᐊᕐᓕᕐᒥᔪᑦ ᐊᐅᐸᑦᑐᒥᒃ ᓇᓗᓇᐃᒃᑯᑎᖅᑕᐅᓂᕐᒧᑦ ᓄᓇᓕᕐᔪᐊᑦ ᐊᕕᑦᑐᖅᓯᒪᔪᑎᒍᑦ ᐱᔪᓐᓇᐅᑎᒥᒃ. 
ᑖᒃᓇ ᐱᔪᓐᓇᐅᑎ ᐊᔪᕈᓐᓃᑎᑦᑎᓂᐊᖅᑐᖅ, ᐅᖃᖅᑏ, ᐃᖅᑲᓇᐃᔭᕈᓐᓇᖅᓯᓗᑎᒃ ᓇᒥᓕᒫᖅ ᑲᓇᑕᒥ. 
 
ᐊᑎᖏᑦ ᑖᒃᑯᐊ ᐱᐊᓂᒃᑐᐃᑦ, ᐅᖃᖅᑏ, ᐅᖃᐅᓯᕆᓂᐊᕐᕋᒃᑭᑦ ᐊᑎᖏᑦ ᐊᒻᒪᓗ ᓇᖏᖅᓯᖃᑦᑕᖁᓗᒋᑦ 
ᐅᖃᕋᐃᒍᒃᑭᑦ ᐊᑎᖏᑦ. ᐅᖃᖅᑏ, ᐊᑎᖏᑦ ᑖᒃᑯᐊ ᐱᐊᓂᒃᑐᐃᑦ ᐅᑯᐊᖑᔪᑦ ᔨᒥ ᓇᑖᖅ, ᐃᖃᓗᓐᓂᒃ. 
 
>>ᐸᑦᑕᑐᖅᑐᑦ 
 
ᓕᓄ ᐊᖄᑦᓯᐊᖅ, ᐃᒡᓗᓕᒃᒥᑦ. 
 
>>ᐸᑦᑕᑐᖅᑐᑦ 
 
ᐊᓕᒃᓵᓐᑐᕐ ᐊᓘᒃ, ᑲᖏᖅᖠᓂᕐᒥᒃ, ᖃᒪᓂᖅᑐᐊᕐᒥᐅᑕᖅ 
 
>>ᐸᑦᑕᑐᖅᑐᑦ 
 
ᔭᐃᒻᔅ ᖃᕆᑕᖅ, ᐃᖃᓗᓐᓂᒃ, ᐊᕐᕕᐊᕐᒥᐅᑕᔅᓴᔭ 
 
>>ᐸᑦᑕᑐᖅᑐᑦ 
 
ᔭᐃᓴᓐ ᓯᓐᒎᔅ, ᖃᒪᓂᖅᑐᐊᒥᒃ. 

>>ᐸᑦᑕᑐᖅᑐᑦ 
 
ᐊᒻᒪᓗ ᑭᖑᓪᓕᖅᐹᖅ ᑯᕆᔅᑕᐳ ᓇᕼᐅᕐ ᖃᒪᓂᖅᑐᐊᕐᒥᒃ. 
 
>>ᐸᑦᑕᑐᖅᑐᑦ 
 
ᐊᒻᒪᑕᐅᖅ ᒪᓕᒐᓕᐅᖅᕕᒻᒥ ᓇᓗᓇᐃᒃᑯᑕᓕᒃ ᐅᖅᓱᐊᓗᑐᐃᓐᓇᕐᒧᑦ ᓴᓇᔨ ᐊᒻᒪᓗ ᐃᒃᓯᕙᐅᑕᖓ ᑲᑭᕙᒃᑯᑦ, 
ᐱᖃᕐᓂᕆᔭᕗᑦ, ᔮᓂ ᒪᐃᒃ. 
 
>>ᐸᑦᑕᑐᖅᑐᑦ 
 
ᐳᕋᐃᐊᓐ ᒪᒃᓕᐅᑦ ᑖᒃᑯᓇᓐᖓᑦ ᑲᑎᒪᔨᖏᓐᓂᒃ ᓄᓇᕗᑦ ᓯᓚᑦᑐᕐᓴᖅᕕᒃᑯᑦ, ᐊᒻᒪᓗ ᑲᑭᕙᒃ ᐋᑮᓯᔨᐅᔪᖅ. 
ᐃᓕᓴᐃᔨᖏᑦ ᑖᒥ ᓕᐊᓐᔅ ᐊᒻᒪᓗ ᒥᔅᑕ. ᓗᐃᑦ ᑭᐊᓐᑎᐅᓪ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. 
 
ᐅᖃᖅᑏ, ᑖᓐᓇ ᐃᓕᓐᓂᐊᕐᓂᖅ ᑲᔪᓯᑦᑎᐊᑐᒻᒪᕆᐅᓚᐅᕐᒪᑦ ᑲᑐᔾᔭᐅᓂᖓᓄᑦ ᓄᓇᕗᒻᒦᒍᓐᓇᖅᑎᑕᐅᓪᓗᑎᒃ 
ᓴᓇᒋᐅᒃᓴᓂᕐᒧᑦ ᐃᓕᓐᓂᐊᖅᑐᑎᒃ.  
 
ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ ᐅᑉᐱᓇᖅᓯᑎᑦᑎᕗᑦ ᓴᓇᒋᐅᒃᓴᓂᕐᒧᑦ ᐃᓕᓐᓂᐊᕐᓂᕐᒥᒃ ᓄᓇᕗᒻᒥ 
ᐱᑕᖃᓕᕐᓗᓂ. ᓄᓇᖅᑲᑎᕗᑦ ᐊᒃᓱᕈᒃᑐᑎᒃ ᐃᖅᑲᓇᐃᔭᖅᓯᒪᒻᒪᑕ, ᐃᖅᑲᓇᐃᔭᖅᓯᒪᔪᒻᒪᕆᐅᒻᒪᑕ ᐊᕐᕌᒍᓚᐅᖅᑐᓂᒃ 
ᑎᓴᒪᓂᒃ ᐃᒻᒥᓂᒃ ᐸᕐᓇᑎᕆᓇᓱᐊᖅᑐᑎᒃ ᐃᖅᑲᓇᐃᔭᕐᓂᐊᕐᕋᒥ ᓴᓇᔨᐅᓂᕐᒧᑦ ᐱᓕᕆᐊᕆᔪᒪᔭᒥᓂᒃ. 
 
ᑖᒃᑯᐊ ᐱᐊᓂᒃᑐᐃᑦ ᑐᓱᓇᓪᓚᕆᑦᑐᑦ ᐃᓕᓐᓂᐊᖅᑎᓄᑦ ᐃᓇᑦᑎᔾᔪᑕᐅᒃᑲᓂᕐᓂᐊᖅᑐᑎᓪᓗ ᐱᔪᒪᔭᖏᓐᓂᑦᑕᐅᖅ 
ᐊᑐᕋᓱᐊᕐᓂᐊᖅᑎᓪᓗᒋᑦ ᓯᕗᓂᕆᔭᒥᓂ ᐊᒻᒪᓗ ᓴᓇᔨᐅᓂᒃᑯᑦ ᐱᓕᕆᐊᕆᔪᒪᔭᒥᓄᑦ. 
 
ᐅᖃᖅᑏ, ᐱᖃᑎᒋᔪᒪᕙᑦᓯ ᖁᕕᐊᓲᑎᖃᑦᑎᓪᓗᖓ ᐃᖅᑲᓇᐃᔭᕈᓐᓇᖅᓯᓂᕐᒧᑦ ᐊᒻᒪᓗ 
ᐃᓕᓐᓂᐊᕐᑎᑦᑎᒍᓐᓇᖅᓯᓂᕐᒧᑦ ᕿᔪᓕᕆᔨᐅᓂᐊᕐᓕᖅᑐᓂᒃ ᐱᐊᓂᓐᓂᖃᑦᑎᓪᓗᒋᑦ ᑕᕝᕙᓐᖓᑦ ᓄᓇᕗᒻᒥ 
ᓯᓚᑦᑐᕐᓴᖅᕕᖓᑎᒍᑦ ᐃᖃᓗᓐᓂ ᔫᓂ 4-ᖑᓕᖅᑲᑦ, 2004. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑏ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᒡᓗᒃᑲᒃ. 
 
ᐊᖓᔪᖅᑳᑉ ᐅᖃᐅᓯᖓ 041 - 2(1): ᓇᓗᓇᐃᖅᓯᓂᖅ ᐅᖅᓱᐊᓘᑉ ᐊᑭᖓᓄᑦ ᐊᓯᔾᔨᓗᐊᖅᑕᐃᓕᔾᔪᑎᑦ 
ᐃᑲᔫᑎ 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᒍᒪᒐᒪ ᐱᑦᔪᑎᒋᔭᖓᓂᒃ ᑖᒃᓱᒪ $10 ᒥᓕᐊᓐ 
ᐊᑐᖅᑕᐅᔪᒃᓴᒫᖑᔪᖅ ᑐᕌᖓᔪᖅ ᐅᖅᓱᐊᓘᑉ ᐊᑭᖓᓄᑦ ᐊᓯᔾᔨᓗᐊᖅᑕᐃᓕᔾᔪᑎᑦ ᐃᑲᔫᑎ ᐅᕙᓃᑦᑐᖅ ᐱᓕᕆᕕᐊᓂ 
ᑮᓇᐅᔭᓕᕆᔨᒃᑯᑦ ᑮᓇᐅᔭᐃᑦ ᐊᑐᖅᑕᐅᔪᒃᓴᖏᓐᓂ. 
 
ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᐊᑭᓕᒃᓴᓕᐅᕐᓚᐅᕐᒪᑕ $̀14 ᒥᓕᐊᓂ ᑖᓚᔅᓂᑦ ᐅᖅᓱᐊᓘᑉ ᐊᑭᖓᓄᑦ 
ᐊᓯᓪᔨᓗᐊᖅᑕᐃᓕᔾᔪᑎᓄᑦ ᑮᓇᐅᔭᖏᓐᓂ, ᑕᒫᓂ ᐃᐳᕈ 1, 2001 ᐊᒻᒪᓗ ᒫᑦᓯ 31, 2004. ᑖᓐᓇ ᐊᑭᓕᒃᓴᐅᔪᖅ  
ᓄᐊᓕᓚᐅᖅᑐᖅ ᐱᑦᔪᑎᒋᓪᓗᒍ ᐊᑐᖅᑕᐅᔪᖅ ᐊᑭᖓ ᐅᑎᖅᑎᔾᔪᑎᒋᔭᐅᒍᓐᓇᐃᓕᓚᐅᕐᒪᑦ 
ᑮᓇᐅᔭᖅᑑᑎᒋᓗᐊᖅᓯᒪᔭᖏᓐᓂᒃ ᐊᑭᑐᓂᖅᓴᐅᑎᓪᓗᒋᑦ ᐊᑭᖏᑦ. ᑖᓐᓇ ᐊᑭᓕᒃᓴᖅ ᐃᓚᒋᔭᐅᑐᐃᓐᓇᖅᑐᖅ 
ᑮᓇᐅᔭᓕᕆᓂᒃᑯᑦ ᐱᓇᓱᐊᒡᒐᕐᓂᐅᕙᑦᑐᒧᑦ ᑖᒃᑯᓇᓐᖓᑦ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓂᒃ, 
ᑭᓯᐊᓂᓕ ᐃᓚᒋᔭᖓ ᒐᕙᒪᒃᑯᑦ ᓄᓇᓄᒻᒥ ᑲᒪᒋᒋᐊᖅᑕᐅᙱᒋᒍᒪᓯᒪᔭᖓᑕ. 

ᐊᕐᕌᒎᓚᐅᖅᑐᒥ, ᖁᓪᓕᖅ ᑯᐊᐳᕇᓴᓐᑯᑦ ᑕᐅᑐᓐᓂᖃᓚᐅᖅᑐᑦ ᐊᒥᓱᓂᒃ ᐱᓇᓱᐊᒐᒃᓴᑲᓐᓂᕐᓂᒃ 
ᐊᐅᓚᑦᑎᓂᖃᓕᖅᑎᓪᓗᒋᑦ ᓄᓇᕗᒻᒥ, ᒥᑭᓪᓕᑎᕆᓪᓗᑎᒃ ᐃᓱᒪᔅᓲᑕᐅᒍᓐᓇᕐᓂᒃᑯᑦ ᑮᓇᐅᔭᑎᒍᑦ, 
ᐋᖅᑭᒋᐊᖅᓯᓪᓗᑎᒃ ᐊᑭᑐᔪᓄᑦ ᐱᓕᕆᐊᔅᓴᐅᔪᓂᒃ ᖃᐅᔨᓴᕐᓂᖃᓕᖅᑐᑎᒃ, ᐋᖅᑭᒋᐊᖅᑎᕆᓪᓗᑎᒃ 
ᐊᑭᓕᖅᓱᐃᑎᑦᓂᕐᒥᒃ ᐊᑲᐅᖏᓕᐅᕈᑎᓄᑦ ᐊᒻᒪᓗ ᐃᖅᑲᓇᐃᔭᖅᑎᑖᖃᐅᒥᓂᒃ ᐃᓕᓐᓂᐊᕐᑎᑦᑎᓪᓗᑎᒃ ᐊᒻᒪᓗ 
ᐋᖅᑭᒃᑎᕆᓪᓗᑎᒃ ᑐᒃᓯᕋᐅᑎᖃᑦᑕᖅᑐᒥᒃ. 
 
ᑖᒃᑯᐊᓕ ᐆᒪᖅᑯᑎᓕᕆᔨᒃᑯᑦ ᐊᖏᖅᑕᐅᔪᒪᓚᐅᖅᑐᑦ ᐊᖓᔪᖅᑳᖓᓄᑦ ᑲᒪᒋᔭᖃᑦᑐᒧᑦ ᖁᓪᓕᒃᑯᓐᓂᑦ 
ᐊᔪᓐᖏᑎᑕᐅᔪᒪᓪᓗᑎᒃ ᐊᑐᓕᖅᑎᑦᑎᓗᑎᒃ ᐊᑭᑦᑐᕆᐊᕈᑎᒥᒃ, ᐅᕝᕙᓘᓐᓃᑦ ᑐᓂᔭᐅᒃᑲᓂᕐᓗᑎᒃ ᐊᓯᒃᑲᓐᓂᖏᓐᓂᒃ 
ᑮᓇᐅᔭᓂᒃ ᐊᑭᓖᔾᔪᑎᒋᓂᐊᖅᑕᒥᓂᒃ ᐊᑭᓕᒃᓴᖓᓄᑦ ᑖᒃᑯᓇᓂ ᐅᖅᓱᐊᓘᑉ ᐊᑭᖓᓄᑦ ᐊᓯᔾᔨᓗᐊᖅᑕᐃᓕᒪᔾᔪᑎ 
ᑮᓇᐅᔭᖓ. 
 
ᒐᕙᒪᒃᑯᑦ ᓄᓇᕗᒻᒥ ᐃᓱᒪᓕᐅᓕᓚᐅᖅᑐᑦ ᑮᓇᐅᔭᖅᑖᑎᑦᑎᖃᕐᓂᕐᓗᑎᒃ $4 ᒥᓕᐊᓐᓂᑦ ᖁᓪᓕᑯᓐᓄᑦ 
ᑮᓇᐅᔭᖅᑐᑎᐊᑕ ᐊᕐᕌᒍᒋᓚᐅᖅᑕᖓᓂ 2003-2004-ᒥ. ᑎᓕᓯᓚᐅᖅᑐᑦ ᑖᓐᓇ ᑮᓇᐅᔭᖅ ᐊᑐᖅᑕᐅᓂᐊᕐᓗᓂ 
ᓇᓚᐃᖅᑖᖅᑖᐅᓯᒪᔪᒧᑦ $14 ᒥᓕᐊᓐ ᐊᑭᓕᒃᓴᐅᔪᖅ ᐃᓗᐊᓂ ᐅᖅᓱᐊᓘᑉ ᐊᑭᖓᓄᑦ ᐊᓯᔾᔨᓗᐊᖅᑕᐃᓕᒪᔾᔪᑎᑦ 
ᑮᓇᐅᔭᖓᓂ. 
 
ᐅᖃᖅᑏ, ᖁᓪᓕᒃᑯᑦ ᐊᑐᖁᔭᐅᓯᒪᓚᐅᖅᑯᑦ ᐸᕐᓇᑎᕆᓗᑎᒃ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ ᐊᒻᒪᓗ 
ᐱᓕᕆᐊᖃᕐᓗᑎᒃ ᑮᓇᐅᔭᓕᕆᓂᕐᒧᑦ ᐱᓕᕆᐊᖏᑦ ᐋᖅᑭᓱᖅᑕᐅᑎᐊᕐᓗᑎᒃ ᓯᕗᓂᐊᒍᑦ ᐊᓯᒃᑲᓐᓂᖏᓐᓂᒃ 
ᑮᓇᐅᔭᓂᒃ ᐱᓚᐅᖏᓐᓂᖏᓐᓂ. ᑕᒪᓐᓇ ᐱᔭᕇᖅᑕᐅᓚᐅᖅᐳᖅ ᐊᒻᒪᓗ ᑭᖑᕝᕕᐅᑕᐅᔪᒥᑦ ᑎᑎᕋᖅᑐᖃᖅᑐᓂ 
ᐋᖅᑭᑦᑕᐅᓚᐅᖅᑎᓐᓇᒍ $10-ᒥᓕᐊᒃᑲᓐᓃᑦ. ᐊᒥᓲᓂᖏᑦ ᐊᑭᓕᓴᐃᑦ ᐱᓕᕆᐊᖑᕗᑦ ᐊᑐᖅᑕᐅᓪᓗᑎᒃ $10-ᒥᓕᐊᓐ 
ᐃᓚᓕᐅᔾᔭᐅᔪᑦ ᓇᓚᐅᑦᑖᖅᑕᐅᓯᒪᔪᓄᑦ. 
 
ᐅᖃᖅᑏ, ᓇᓗᓇᐃᖅᓯᒃᑲᓐᓂᕈᒪᕗᖓ ᑲᑎᒪᔨᓄᑦ ᑲᑎᑎᖅᑕᐅᒐᓱᐊᕐᓂᖏᒃ ᑖᒃᑯᐊ ᒪᕐᕉᒃ ᐊᑭᓕᐅᑖᒃ 
ᐊᑭᓕᐅᑕᐅᒐᔭᕐᒪᑎᒃ ᐅᖅᓱᐊᓗᒻᒧᑦ ᐊᑭᖓᓄᑦ ᒫᔅᓯ 31, 2004-ᒨᖓᔪᑦ. 
 
ᐅᖃᖅᑏ, ᐅᖃᐅᑎᒍᒪᕙᒃᑲ ᑲᑎᒪᔩᑦ ᐅᖅᓱᐊᓗᒻᒧᑦ ᐊᑭᐅᔪᒥᑦ ᐋᖅᑭᑦᓯᒪᔪᖅᑕᖃᙱᒻᒪᑦ ᒫᓐᓇᐅᔪᖅ. 
ᑐᓂᕐᕈᑎᖃᕐᓂᕐᒧᑦ ᐊᖏᕈᑦ ᐋᖅᑭᓱᖅᑕᐅᕙᓪᓕᐊᕗᖅ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔩᑦ 
ᑯᐊᐳᕋᐃᓴᒃᑯᓐᓄᑦ. 
 
ᑮᓇᐅᔭᓕᐊᑦ ᐊᖏᓪᓕᒋᐊᖅᑕᐅᑎᓪᓗᒋᑦ ᑲᔪᓯᑦᑎᐊᕈᓐᓇᓂᖅᓴᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᔅᓴᐃᑦ. 
ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 140 - 2(1): ᒪᒃᑯᑦᑐᐃᑦ ᑲᑎᒪᓐᓇᖓ ᐃᓕᖅᑯᓯᑐᖃᒃᑯᑦ ᖃᐅᔾᔨᑎᐅᔪᓄᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᖅ ᐅᖃᐅᓯᖃᕈᒪᕗᖓ ᑭᒡᒐᑐᖅᑐᖓ 
ᐃᓪᓗᓕᒻᒥᐅᓂᑦ. ᐃᓄᓪᓚᕇᑦ ᑲᑎᒪᔨᕋᓛᑦ ᐃᓚᖃᖅᑐᑎᒃ ᐃᓐᓇᑐᖃᕐᓂᒃ ᑲᑎᒪᔨᕋᓛᖑᔪᓂᑦ ᐱᑕᖃᕐᒪᑦ. 
ᐅᖃᖃᑎᖃᓛᖅᑐᑎᒃ ᓱᕈᓯᕐᓄᑦ ᐃᓅᓇᓱᐊᕐᓂᐅᑉ ᒥᔅᓵᓄᑦ ᑕᐃᒪᐃᖃᑦᑕᕐᒪᑕ ᐅᐱᕐᖓᔅᓵᑕᒫᑦ. ᖃᐃᖅᑯᔨᓂᐊᖅᑐᑎᒃ 
ᓄᓇᓕᓐᓂᑦ ᐃᓕᓐᓂᐊᖅᑎᑦᑎᓗᒋᑦ ᐃᑲᔪᖅᑕᐅᔪᒪᓪᓗᑎᒃ ᖃᓄᖅ ᐃᓅᓇᓱᐊᕆᐊᖓ ᒪᒃᑯᑦᑐᓂᑦ 
ᐃᓕᓐᓂᐊᖅᑎᑦᑎᓗᑎᒃ. 

ᐅᑉᐱᕆᔭᖃᑦᑎᐊᕐᒪᑕ ᐃᓄᐃᑦ ᐃᓕᖅᑯᑐᓯᖃᖓᓐᓂᑦ ᐊᒻᒪᓗ ᐱᖅᑯᓯᑐᖃᖓᓐᓂᑦ. ᐅᓪᓗᒥ ᓂᑯᕕᑉᐳᖓ 
ᖁᕕᐊᒋᓪᓗᒋᑦ ᐊᒻᒪᓗ ᑲᑎᒪᓂᖃᑦᑎᐊᖁᓪᓗᒋᑦ, ᐃᓕᓐᓂᐊᖅᑎᑦᑎᓂᖏᓐᓂᑦ ᒪᒃᑯᑦᑐᓂᑦ 
ᐃᓄᑦᑎᐊᕙᐅᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᖓᔪᖅᑳᖅ ᐊᒡᓘᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 141 -2(1): ᑕᓗᕐᔪᐊᕐᒥᑦ ᐃᖃᓗᓕᐅᑎᔪᓂᑦ ᓵᓚᔅᓴᓚᐳᖅᑐᑦ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓛᖅ ᐅᖃᐅᓯᖃᕈᒪᕗᖓ ᒪᓕᒐᓕᐅᕐᕕᒻᒥᑦ 
ᓵᓚᔅᓴᓚᐅᖅᑐᓂᑦ ᑕᓗᕐᔪᐊᕐᒥ ᐃᖃᓗᓕᐅᑎᑎᓪᓗᒋᑦ. ᐊᒥᓱᑦ ᓇᑦᑎᓕᒻᒥᐅᑦ ᑕᓗᕐᔪᐊᓅᓚᐅᖅᐳᑦ ᑯᒑᕐᔪᒻᒥᑦ ᐊᒻᒪᓗ 
ᐅᖅᓱᖅᑑᕐᒥᑦ ᐃᓚᐅᔭᖅᑐᖅᑐᑎᒃ ᒪᐃᓕ 28, 29 ᐊᒻᒪᓗ 30-ᒥᑦ ᐃᖃᓗᓕᐅᑎᑎᓪᓗᒋᑦ.  
 
7-ᖑᓚᐅᖅᐳᑦ ᓵᓚᔅᓴᖅᑐᑦ. ᐅᖃᓕᒫᕈᒪᒐᒃᑯᑦ ᐊᑎᖏᑦ. ᓯᕗᓪᓕᖅᐸᐅᓚᐅᖅᑐᖅ ᒥᐊᓕ ᐆᒐᖅ, ᐅᖅᓱᖅᑑᕐᒥᐅᖅ 
ᐊᖏᓛᕐᒥᑦ ᐃᖃᓗᑦᑐᓂ 42 ᐊᒻᒪ ᐊᕝᕙᖓ ᐃᓐᓯᔅ, ᐳᓚᐅᕆᔅ 325 ᑎᓴᒪᓂᒃ ᐊᒃᓴᓗᐊᔪᓕᑦᑖᖅᑐᓂ, ᓯᕗᓪᓕᖅᐹᖅ. 
ᑭᖑᓪᓕᖅ ᑕᐃᕕᑦ ᐃᒍᑦᑕ, ᓵᒻ ᐊᖅᑲᓗᒃ, ᑎᓴᒪᐅᓪᓗᓂ ᐊᐃᓴᒃ ᓴᐃᑦᑐᖅ, ᑳᓐ ᐳᓪᓚᑦ, ᑕᐃᕕᑦ ᓇᓄᒃ ᐊᒻᒪᓗ ᐊᓂ 
ᐊᑲᐅᑦ. 
 
ᐅᖃᐅᓯᕆᓯᒪᒻᒥᔭᕋ ᒪᓕᒐᓕᐅᕐᕕᒻᒥᑦ, ᓂᕕᐅᒐᖅ ᒪᕐᓇᒃ, ᓂᖏᐅᖑᔪᖅ ᐅᖓᑖᓃᑦ 100 ᐅᑭᐅᖃᓕᖅᑐᖅ. 
ᐃᖃᓗᓕᐅᑎᔪᓃᓚᐅᕆᕗᖅ ᐃᖃᓗᑦᑐᓂ 36 3-8 ᐃᓐᓯᓂᑦ ᐃᖃᓗᒻᒥᑦ. ᑐᓂᕐᕈᓯᐊᖅᑐᓂ $300-ᓂᒃ. ᓗ 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᓪᓗᒥ ᔫᓂ 2, ᓇᓪᓕᐅᑎᔪᖃᕐᒪᑦ 
ᑲᑎᒪᔨᐅᖃᑎᕗᑦ ᑲᑦᑐᒃ ᖃᐅᔨᒪᙱᒃᑲᓗᐊᖅᑐᖓ ᖃᑦᑎᕈᕐᒪᖔᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᔅᓴᐃᑦ. ᑲᑎᒪᔾᔪᑎᔅᓴᖅ 4. ᐅᑎᕐᓗᑕ ᐅᖃᐅᓯᒃᑯᑦ 
ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒦᑦᑐᓂᑦ. ᓯᕗᓕᖅᑏ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ 
 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᐃᓕᑕᖅᓯᔪᒪᕗᖓ ᑐᓂᐊᓃᑦᑐᓂᑦ 
ᐊᒻᒪᓗ ᖁᕕᐊᒋᓪᓗᒋᑦ ᐱᔭᕇᖅᓯᓚᐅᕐᒪᑕ ᐃᓕᓐᓂᐊᕐᓂᕐᒥᓂᒃ. ᐃᓚᖏᑦ ᓂᕈᐊᖅᑎᒋᔭᒃᑲ. ᑭᖑᓪᓕᖅᐹᒥᑦ 
ᐅᕙᓃᓚᐅᕐᒪᑦ ᐳᐃᒍᓚᐅᕋᒃᑯ ᐅᖃᐅᓯᕆᒋᐊᖓ ᐊᑎᖓ. ᐅᕙᓐᓂᑦ ᐅᖃᐅᔾᔨᒋᐊᖏᓐᓇᓲᖅ, ᔮᓂ ᒪᑭ, 
ᐸᓐᓂᖅᑑᕐᒥᐅᓪᓚᕆᒃ. ᐅᕙᖓ ᓄᓇᓕᖁᑎᖓᓄᑦ ᓅᔅᓯᒪᓕᖅᑐᓂ. ᖁᕕᐊᑉᐳᖓᑦᑕᐅᖅ ᓂᕈᐊᖅᑎᒋᔪᓐᓇᕋᒃᑯ. 

ᓴᓂᐊᓂᑦ ᐃᒃᓯᕚᖅᑐᖅ ᕗᕋᐃᐊᓐ ᒪᒃᓚᐅᑦ, ᖁᕕᐊᓱᖃᑎᒋᖃᑦᑕᖅᓯᒪᔭᕋ ᐊᑯᓂᐅᓕᖅᑐᖅ. ᐊᑯᓂᒻᒪᕆᒃ ᑕᒫᓂ 
ᐃᖃᓗᒻᒥᐅᑕᐅᓕᖅᑐᖅ, ᑭᓯᐊᓂ ᐅᕙᓐᓂᑦᑕᐅᖅ ᐃᑲᔪᖅᓱᐃᓐᓇᓲᖑᒻᒪᑦ, ᖁᔭᒋᑦᑎᐊᖅᐸᕋ ᖁᔭᓐᓇᒦᖅᑐᒍᓗ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓛᓐᓂᒃᑯᑦ ᐃᓕᑕᖅᓯᖅᑳᕋᓱᐊᓲᖑᒐᑦᑕ. 
ᐃᓕᑕᖅᓯᔪᒪᕗᖓ ᒪᓕᒐᓕᐅᕐᕕᒻᒧᓪᓗ ᑐᙵᓱᖁᓪᓗᒍ ᔮᓂ ᒪᐃᒃ, ᐸᓐᓂᖅᑑᕐᒥᐅᓪᓚᕆᒃ. ᐃᓚᒋᓪᓗᒍ ᐊᒻᒪᓗ 
ᑐᙵᓱᑦᑎᒍᒪᕙᕋ ᒪᓕᒐᓕᐅᕐᕕᒻᒧᑦ. ᐃᓕᑕᕆᔪᒪᕙᒃᑲᑦᑕᐅᖅ ᓴᓇᔨᐅᓂᕐᒧᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓚᐅᖅᑐᑦ. 
ᓗ ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐃᓕᑕᖅᓯᔪᒪᕗᖓ ᐅᕙᖓ 
ᓂᕈᐊᖅᑎᒋᔭᖏᓐᓂᑦ, ᓖᓄ ᐊᖄᑦᓯᐊᖅ. ᐃᓕᐃᓐᓂᐊᕐᓂᕐᒥᓂᒃ ᐱᔭᕇᖅᓯᖃᑕᐅᔪᖅ. ᐅᐱᒋᑦᑎᐊᖅᐸᒋᑦ ᓖᓅ 
ᖁᕕᐊᓱᖃᑎᒋᕙᒋᓪᓗ. ᐃᓕᑕᕆᔪᒪᕙᕋᑦᑕᐅᖅ ᔮᓂ ᒪᐃᒃ ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᕋᑦᑕᐅᖅ ᐊᑯᓂᐅᓕᖅᑐᖅ. 
ᑐᙵᓱᒋᔅᓯ ᐊᒻᒪᓗ ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᑕᕆᔪᒪᒋᕙᕋ ᓖᓄ ᐊᖄᑦᓯᐊᖅ. ᓄᓕᐊᕐᒪ ᐊᒃᑲᒋᒻᒪᒍ 
ᐅᐱᒋᕙᕋᑦᑕᐅᖅ ᐱᔭᕇᖅᓯᒻᒪᑦ ᐃᓕᓐᓂᐊᕐᓂᕐᒥᓂᒃ. ᖁᕕᐊᒋᕙᕗᑦ ᐊᒻᒪᓗ ᐃᓕᑕᕆᕙᕗᑦ. ᓄᓗ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔪᒪᕙᕋ ᐃᕙᓴ, ᑕᐃᒫᒃ ᑕᐃᕙᑦᑕᕗᑦ ᖃᕆᑕᖅ ᐃᕚᓴ. 
ᐅᐱᒋᕙᕋ ᐃᓪᓗᓕᐅᖅᑎᐅᓕᕐᒪᑦ. ᐱᔭᕇᖅᓯᓪᓗᓂ ᐃᓕᑕᕆᔭᐅᔾᔪᑎᑖᖅᑐᓂ. ᓄᓕᐊᕇᒃ ᐃᖃᓗᓐᓃᔅᓯᒪᒻᒪᑎᒃ 
ᐃᓕᓐᓂᐊᕆᐊᖅᓯᒪᓪᓗᑎᒃ ᒪᕐᕉᓐᓂᒃ ᐊᕐᕌᒎᓐᓂᒃ. ᕿᒪᐃᓪᓗᑎᒃ ᐃᓚᒥᓐᓂᒃ ᐅᕙᒍᑦ ᓄᓇᖓᓐᓂᑦ, ᐅᐱᒋᑦᑎᐊᖅᐹᒃᑲ  
ᐱᔭᕇᖅᓯᒻᒪᑎᒃ ᐃᓕᓐᓂᐊᕐᓂᕐᒥᓂᒃ. ᑕᑯᓐᓇᒐᑦᑎᐊᕙᐅᕘᒃ ᐅᐱᒋᑦᑎᐊᖅᐹᒃᑯᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᓯᒪᐃᓚᒃ. 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᐃᓕᑕᖅᓯᔪᒪᒐᒪ 
ᖃᒪᓂᖅᑐᐊᕐᒥᐅᖑᖃᑎᒐ, ᔭᐃᓴᓐ ᓯᖕᒎᔅ ᐊᒻᒪᓗ ᑯᕆᔅᑕᐸ ᓚᕼᐆ. ᐊᒻᒪᓗ ᖃᒪᓂᖅᑐᐊᕐᒥᐅᒥᓂᖅ ᐋᓚᒃᓵᓐᑐ 
ᐊᓘᖅ. ᖁᕕᐊᒋᔭᐅᕗᓯ ᐃᓕᑕᕆᔭᐅᔾᔪᑎᖃᖅᑐᓯ ᐃᓪᓗᓕᐅᖅᓴᓂᕐᒧᑦ ᐃᓕᓐᓂᐊᓚᐅᕋᔅᓯ. 
ᐱᓕᕆᑦᑎᐊᖅᑐᒻᒪᕆᐅᓚᐅᖅᐳᓯ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔪᒪᕙᕋ ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᔭᕋ ᕗᕋᐃᐊᓐ ᒪᒃᓚᐅᑦ. ᕗᕋᐃᔭᓐ 
ᑲᑭᕙᒃᑯᓐᓂᒥᐅᑕᐅᓪᓗᓂ ᕿᑎᕐᒥᐅᓂᑦ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᕕᒻᒥᐅᑕᐅᓪᓗᖓ ᕿᑎᕐᒥᐅᓂᑦ. 
ᖁᕕᐊᑦᑎᐊᖅᐳᖓ ᑲᔪᓯᓯᒪᑦᑎᐊᕐᒪᑦ ᑕᒪᑐᒥᖓ ᐱᔪᒥᓇᖅᑐᒥᑦ ᓄᓇᓕᓐᓂᑦ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᔩᑦ 
ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥ ᐊᒻᒪᓗ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒥᑦ. ᑐᙵᓱᒋᑦ ᕗᕋᐃᔭᓐ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥᑦ ᐅᖃᕈᒪᕗᖓ ᑖᒃᑯᐊ 
ᐃᓕᓐᓂᐊᕆᐊᑐᓚᐅᙱᒃᑲᓗᐊᕐᒪᑕ ᐃᓚᖏᑦ ᐃᓪᓗᓕᐅᖅᑏᑦ ᐅᕙᖓ ᐃᓪᓗᖓᓂᑦ ᓴᓇᓯᒪᒻᒪᑕ 
ᐃᓕᑕᕆᔭᐅᔾᔪᑎᑖᓚᐅᖅᑎᓐᓇᒋᑦ ᓱᓕ ᐃᓪᓗᓕᐅᖅᑎᐅᓂᕐᒧᑦ. ᐅᖃᕈᒪᕗᖓ ᐊᒥᓱᑲᓪᓚᐃᑦ ᐊᖑᑏᑦ ᑐᓂᐊᓃᑦᑐᑦ 
ᐅᕙᓐᓄᑦ ᐃᖅᑲᓇᐃᔭᖃᑎᒋᖃᑦᑕᖅᓯᒪᒐᒃᑭᑦ, ᐅᕙᓐᓄᑦ ᐃᖅᑲᓇᐃᔭᖃᑦᑕᖅᓯᒪᒻᒪᑕ, ᐱᓗᐊᖅᑐᒥᒃ ᐊᖏᕐᕋᓐᓂᒃ, 
ᐊᒻᒪᓗ ᐃᓕᓴᕆᔭᖃᕈᒪᒻᒪᕆᑉᐳᖓ ᒪᓕᒐᓕᐅᕐᕕᒻᒦᑦᑐᖅ ᔨᒥ ᓇᑖᖅ. ᔨᒥ ᐃᕐᓂᕆᔭᐅᕗᖅ ᐃᖅᓱᑦᑎᒋᓚᐅᖅᑕᑦᑕ, 
ᓴᐃᒪᓐ ᓇᑖᕐᒧᑦ, ᓄᓇᓕᐸᐅᔭᓄᑦ ᑲᑎᒪᔨᐅᖃᑕᐅᔪᖅ. 
 
ᔨᒥ ᐊᖏᕐᕋᓐᓂ ᓴᓇᖃᑦᑕᓚᐅᖅᓯᒪᒻᒪᑦ ᐊᕐᕌᒎᓚᐅᖅᑐᓂᒃ, ᒪᑐᓕᖅᓱᐃᖃᑦᑕᓚᐅᖅᐳᖅ ᐊᒻᒪᓗ ᐊᓯᖏᓐᓂᒃ 
ᓴᓇᓪᓗᓂ. ᔭᐃᒥᓯ ᖃᕆᑕᖅ, ᐃᓪᓗᑎᓐᓂᓪᓗ ᓴᓇᖃᑦᑕᓚᐅᕆᕗᖅ ᒪᑐᓕᖅᓱᐃᓪᓗᓂ ᐊᓯᖏᓐᓂᓪᓗ ᓴᓇᓪᓗᓂ. 
ᖃᐅᔨᒪᙱᑦᑐᖓ ᓱᒻᒪᑦ ᒪᑐᕗᑦ ᓱᕋᑐᐃᓐᓇᖃᑦᑕᕐᒪᖔᑕ. ᓱᕋᑐᐃᓐᓇᓲᖑᕗᖅ. 
 
ᐊᐅᓚᑦᑎᖃᑦᑕᓚᐅᖅᓯᒪᕗᖅ ᖃᐅᔨᒪᔭᐅᓛᖑᒻᒪᕆᑦᑐᒥᒃ ᓴᓇᕐᕈᑎᓂᒃ ᓂᐅᕕᐊᒃᓴᖃᖅᐸᑦᑐᓂ ᑕᒫᓂ ᐃᖃᓗᓐᓂ 
ᑕᐃᔭᐅᕙᔪᓪᓗᓂ ᕗᕆᐅ ᓴᓇᕐᕈᑏᑦ. ᐊᒻᒪᓗ ᐊᕙᓗᒥ ᑎᑎᖅᑲᖁᑎᖃᖅᐸᔪᒻᒪᑦ ᑎᑎᕋᖅᓯᒪᓪᓗᓂ “ᓴᓇᕐᕈᑏᑦ 
ᒎᑎᖏᑦ ᓂᙵᐅᒪᕗᑦ.” ᑐᑭᓯᒍᓐᓇᖃᑦᑕᔪᙱᑕᕋ ᑭᓯᐊᓂ ᑕᐃᔅᓱᒥᖓ ᑎᑎᖅᑲᖁᑎᖃᖅᐸᔪᒧᑦ ᐊᕙᓗᒦᑦᑐᒥᒃ. 
ᖃᐅᔨᒃᑲᑦᑕᐅᑦᑎᐊᖁᕙᕋ ᕗᕋᐃᔭᓐ ᐊᒻᒪᓗ ᑐᙵᓱᑦᑎᒍᒪᓪᓗᒍ ᒪᓕᒐᓕᐅᕐᕕᒻᒧᑦ. ᓯᓚᑦᑐᓴᕐᕕᒃᑯᓐᓄᑦ 
ᑲᑎᒪᔨᐅᖃᑕᐅᒋᕗᖅ, ᑕᐃᒫᒃ ᐅᖃᖅᑲᐅᒐᒪ. 
                                
ᑭᖑᓪᓕᖅᐹᒥᒃ ᑐᙵᓱᑦᑎᒍᒪᕙᕋ, ᒥᑭᓐᓂᖅᐸᐅᙱᑦᑎᒃᑲᓗᐊᖅᑐᒍ, ᓵᓐᑎ ᓕᐊᒻᔅ, ᐱᖃᑎᑐᖃᕋ, ᐊᒻᒪᓗ ᓗᐃᑦ 
ᑭᐊᓐᑐᓪ. ᑕᒪᒃᑮᒃ ᑖᒃᑯᐊᒃ ᐊᖑᑏᒃ ᓴᓂᕋᔭᒻᒥᐅᑕᐅᕙᔪᒻᒪᑎᒃ ᑕᐅᕙᓂᒥᐅᖑᑎᓪᓗᖓ ᐊᒻᒪᓗ 
ᓴᓇᔨᐅᓚᐅᖅᓯᒪᓪᓗᑎᒃ, ᐃᖅᑲᐅᒪᑦᑎᐊᕈᒪ ᓗᐃᑦ ᐃᓕᓴᐃᔨᐅᓚᐅᖅᓯᒪᕗᖅ ᐃᓕᓴᕕᒻᒥ. ᓄᑦᑎᖅᓯᒪᖅᑐᖅ 
ᖃᑕᙳᑎᒌᑦ ᐃᖃᓗᓐᓄᑦ, ᐊᒻᒪᓗ ᐊᒥᓱᒻᒪᕆᓐᓂᒃ ᑕᒫᓂ ᓄᓇᖃᖅᑐᑐᖃᐅᓕᖅᑐᓂ. ᐃᓄᖁᑎᒋᒋᕙᕋᓗ. 
ᑕᐃᒪᐃᒻᒪᑦ ᐱᕕᒃᓴᖃᖅᑎᓪᓗᖓ ᑐᙵᓱᖁᕙᒃᑲ ᑖᒃᑯᐊ ᐊᖑᑏᒃ ᒪᓕᒐᓕᐅᕐᕕᒻᒦᑦᑑᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. ᑰᓕ. 
 
ᑰᓕ (ᑐᓵᔨᑎᒍᑦ): ᔭᖁᓐᓇᒦ,ᒃ ᐅᖃᖅᑎ. ᐃᓕᓴᕆᔭᖃᕈᒪᒋᕗᖓᓗ, ᐱᒋᐊᕐᓗᖓ ᐃᓱᐊᓂ ᐊᒻᒪᓗ ᑐᙵᓱᑦᑎᓪᓗᒍ 
ᐃᓪᓗᐊᕐᔪᒐ. ᖁᕕᐊᑉᐳᖓ ᐅᕙᓂ ᒪᓕᒐᓕᐅᕐᕕᒻᒥ ᑕᑯᔪᓐᓇᕋᒃᑭᑦ, ᔮᓂ ᐊᒻᒪᓗ ᖃᖏᐊᖓ/ᐅᔪᕈᖓ ᔭᐃᒥᓯ, 
ᐊᒻᒪᓗ ᖁᕕᐊᑉᐳᖓ ᐱᓕᒻᒪᒃᓴᖅᑕᒥᓃᑦ ᐱᔭᕇᖅᓯᒪᓕᕋᕕᐅᒃ ᐅᐱᒋᕙᒋᑦ. 
 
ᐊᒻᒪᓗ ᐊᑯᓂᐅᓕᖅᑐᖅ ᖃᐅᔨᒪᔭᑐᖃᕆᓕᖅᑕᕋ, ᔨᒥ ᓇᑖᖅ. ᓇᑖᑉ ᐃᕐᓂᖓᑦ ᔨᒥ, ᓴᓇᓪᓗᖓ ᒐᕙᒪᒃᑯᑦ 
ᐃᓪᓗᖁᑎᖏᓐᓂᒃ. ᖃᐅᔨᒪᑦᑎᐊᖅᐳᖓ ᑕᑯᓚᐅᖅᓯᒪᒐᔅᓯ ᒐᕙᒪᒃᑯᑦ ᑭᐳᖏᓐᓂᒃ. ᓂᐅᕕᙱᖔᕐᓗᓯ ᐃᓪᓗᒥᐅᑕᓂᒃ, 
ᔨᒥ ᐃᓪᓗᑉ ᓱᓇᒃᑯᑖᖏᓐᓂᒃ ᓴᓇᖁᖔᖃᑦᑕᖅᓯᐅᒃ. ᓴᓇᑦᑎᐊᒃᑳᓘᒻᒪᑦ ᐃᓪᓗᒥᐅᑕᑦ ᓱᓇᒃᑯᑖᖏᓐᓂᒃ. 
 
ᑭᖑᓪᓕᖅᐹᒥᒃ, ᐅᖃᐅᑎᒍᒪᕙᒃᑲ ᐃᓕᓐᓂᐊᖅᑕᒥᓂᒃ ᐱᔭᕇᖅᑐᒥᒦᑦ. ᖁᕕᐊᑉᐳᖓ ᓴᓇᔪᓕᕆᓂᕐᒧᑦ ᐱᓕᒻᒪᒃᓴᕐᓂᓯ 
ᐱᔭᕇᕋᒃᓯᐅᒃ. ᐱᔭᕇᕐᓂᓯ ᑐᑭᖃᖅᐳᖅ, ᓄᓇᕗᑦ ᓴᓇᔩᑦ ᖃᑦᑏᓐᓇᐅᕕᐅᑎᔪᒻᒪᑕ ᓇᓗᓇᐃᒃᑯᑕᖅᑖᖅᓯᒪᔪᑦ. 
ᐃᖅᑲᓇᐃᔭᖅᑎᐅᓛᓕᕐᒥᒐᔅᓯ. ᒪᒥᐊᑦᑕᐃᓕᒋᔅᓯ ᐊᒻᒪᓗ ᑲᔪᓰᓐᓇᕆᔅᓯ ᓴᓇᖃᑦᑕᕐᓗᓯ ᐃᖅᑲᓇᐃᔮᖅᑖᖃᑦᑕᕋᓱᐊᕐᓗᓯ 
ᓴᓇᔨᖃᕆᐊᖃᕋᑦᑕ ᑳᓐᑐᕌᒃᑎᐅᔪᓂᓪᓗ. ᐊᔪᐃᓐᓈᕆᐊᖅᐸᔅᓯ 85-ᐳᓴᓐᑎᕈᕋᓱᐊᕆᔅᓯ ᐃᓄᓐᓂ ᑕᐃᒪᓐᓇᑎᒋᓂᒃ 
ᐃᖅᑲᓇᐃᔭᖅᑎᖃᕆᐊᖃᕋᑦᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. ᕗᕋᐅᓐ. 
 
ᐊᖓᔪᖅᑳᖅ ᓕᕕᓂᐊ ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓂᑯᕕᑉᐳᖓ ᐅᓪᓗᒥᐅᔪᖅ ᐃᓕᓴᖅᓯᒍᒪᓪᓗᖓ 
ᐋᓕᒃᓵᓐᑐ ᐊᓗᒥ ᑲᖏᖅᖠᓂᕐᒥᐅᖅ. ᐃᓚᒋᒐᒃᑯ ᐊᓈᓇᒃᑯᑎᒍᑦ. ᐅᐱᒍᓱᑦᑎᐊᖅᐳᖓ ᐃᓕᓐᓂᐊᖅᑐᓂᒃ 
ᐱᔭᕇᖅᑐᒥᓂᐅᔪᓂᒃ. ᖃᐅᑕᒫᑦ ᐅᓪᓛᒃᑯᑦ ᒪᑮᓐᓇᖃᑦᑕᓚᐅᖅᑐᑦ ᐱᔭᕇᕋᓱᐊᖅᑐᑎᒃ ᐱᓕᒻᒪᒃᓴᖅᑕᒥᓂᒃ ᐊᒻᒪᓗ 
ᐅᐱᒋᔪᒪᕙᒃᑲ ᐱᔭᕇᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. 
ᓈᓴᐅᑎᓕᒃ 6. ᐊᐱᖅᑯᑎᒃᓴᑦ. ᐅᑎᕐᓗᑕ ᑲᑎᒪᔾᔪᑎᒃᓴᑦᑎᓐᓄᑦ. ᑑᑐ. 

ᐊᐱᖅᑯᑦ 172 - 2(1): ᐊᐱᖅᑯᑎᐅᔪᖅ ᐅᖅᓱᐊᓗᐃᑦ ᐊᑭᖓᓄᑦ ᐊᖑᒻᒪᑎᔾᔪᑕᐅᓂᐊᖅᑐᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᐱᖅᑯᑎᒐ ᐊᖓᔪᖅᑳᒧᑦ ᐆᒻᒪᖅᑯᑎᓕᕆᔨᒃᑯᓐᓄᑦ. ᐅᓪᓗᒥᐅᖅᑲᐅᔪᖅ 
ᐊᖓᔪᖅᑳᑦ ᐅᖃᐅᓯᖃᖅᑎᓪᓗᒋᑦ, ᐊᖓᔪᖅᑳᖑᔪᖅ ᑮᓇᐅᔭᓕᕆᔨᒃᑯᓐᓄᑦ ᓱᖅᑯᐃᓐᓇᖅᓯᑦᑎᐊᖅᑎᖅᑲᐅᒻᒪᒍ. ᑖᒃᑯᐊ 
ᐃᑲᔫᑎᒋᕙᑦᑕᕗᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᖏᖃᑎᒌᑦᑐᖅᑎᒍᑦ ᑲᒪᒋᔭᐅᓂᐊᖅᐸ ᑖᒃᑯᐊ ᐊᑭᓕᒃᓴᕈᖅᐸᑦᑐ 
ᐆᒻᒪᖅᑯᑎᓕᕆᔨᒃᑯᓐᓄᑦ ᐊᖑᒻᒪᑎᑦᑎᓇᓱᐊᖅᑎᓪᓗᑕ ᐊᑭᑦᑐᕆᐊᕐᓂᖏᓐᓄᑦ ᐊᕐᕌᒍᓚᐅᖅᑐᒥᓂᑦ. 
 
ᐊᐱᖅᑯᑎᒐᓕ ᐊᖓᔪᖅᑳᒧᑦ, ᐃᓱᒪᕗᖓ, ᖃᓄᖅ ᑕᒪᓐᓇ ᓴᖅᑭᓂᐊᕐᒪᖔᖅ, ᓴᖅᑭᖅᑐᖃᓛᖅᐸ ᐊᑐᓂᑦ 
ᐊᑐᖅᐸᒃᑐᓂᒃ ᐆᒻᒪᖅᑯᑎᓂᒃ ᐊᑭᓕᕋᒃᓴᐅᔪᓂᒃ, ᑕᐃᒃᑯᐊ ᓴᖅᑭᔮᕐᓗᑎᒃ ᐃᑲᔪᕈᑕᐅᔪᑦ ᑕᑕᑎᕆᐊᓕᓐᓂᒃ. ᖁᔭᓐᓇᒦ, 
ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦ, ᐅᖃᖅᑎ. ᐋᒃᑲ. ᐅᖃᐅᔾᔭᐅᓯᒪᔪᖓ ᓴᖅᑭᖃᑦᑕᔾᔮᖏᑦᑐᖅ 
ᐊᑭᓕᒐᒃᓴᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ 
 
ᐊᐱᖅᑯᑦ 173 - 2(1): ᑲᖏᖅᖠᓂᐅᑉ ᓯᓚᑖᓄᑦ ᐊᑐᕆᐊᖅ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎ. ᐊᐱᕆᔪᒪᔪᖓ ᑕᐃᒃᓱᒧᖓᒃᓴᐃᓐᓇᖅ ᐊᖓᔪᖅᑳᒧᑦ ᐱᔾᔪᑎᖃᖅᑐᒥᒃ 
ᐊᑐᕆᐊᒥᒃ ᑲᖏᖅᖠᓂᐅᑉ ᓯᓚᑖᓄᑦ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᐃᖏᕐᕋᔪᓕᕆᔨᒃᑯᓐᓄᑦ. 
 
ᐱᓇᓱᐊᕈᓯᐅᓚᐅᖅᑐᒥ, ᐱᓕᕆᕕᖃᖅᑐᑦ ᑲᑐᔾᔨᖃᑎᒌᖏᑦ ᑲᑎᒪᓂᖃᖅᑎᓪᓗᒋᑦ, ᐱᒋᐊᖅᑎᑦᑎᔪᖃᓚᐅᕐᒪᑦ ᑕᒪᒃᑯᐊ 
ᐊᑐᕆᐊᖑᔪᑦ ᖃᓂᖏᔭᖓᓃᑦᑐᑦ ᑰᑉ ᑰᒐᓛᓪᓗᓂᑦ ᐊᒃᓱᐊᓗᒃ ᐊᒃᑕᕐᓇᕐᒪᑕ, ᐱᓗᐊᖅᑐᒥᒃ ᑕᒪᒃᑯᐊ 
ᐊᖑᓇᓱᐊᖅᑎᐅᔪᑦ ᐃᑳᕋᓱᐊᖅᑎᓪᓗᒋᑦ. ᐊᖑᓇᓱᒃᑎᐅᔪᑦ ᐃᑳᕋᓱᐊᖃᑦᑕᕐᓂᐊᕐᒪᑕ ᑰᓕᕆᖅᑎᓪᓗᒋᑦ ᐊᒻᒪ 
ᑕᐃᒪᐃᑦᑐᓪᓗᒍ ᐊᒃᑕᕐᓇᓗᐊᖅᑐᓂᒃ ᐃᑳᕋᓱᐊᕆᐊᖓᓂᒃ. 
 
ᖁᔭᒋᔪᒪᔭᒃᑲ ᒐᕙᒪᒃᑯᑦ ᐃᑳᕈᑎᓕᐅᓚᐅᕐᒪᑕ ᖃᒪᓂᑦᑐᐊᕐᒥ. ᑭᓯᐊᓂᓕ ᑲᖏᖅᖠᓂᕐᒥ, ᑕᐃᒪᐃᙱᒻᒪᑦ. ᑕᐃᓐᓇ 
ᑰᖑᔪᖅ ᖃᓂᑦᑐᑯᓗᓪᓗᓂ ᐊᒻᒪ ᐃᑳᕋᓱᐊᖅᐸᒻᒪᑕ ᑕᐃᐊᓐ ᑰᒻᒥᒃ. ᐱᒋᐊᖅᑎᑦᑎᔪᖃᖅᐸᓪᓚᐃᓚᐅᖅᑐᖅ ᑕᐃᒃᑯᐊ 
ᒐᕙᒪᒃᑯᑦ ᐃᒃᐱᒍᓱᒋᐊᕈᓐᓇᕐᒪᑖ ᑕᒪᒃᓱᒥᖓ ᐃᓅᔪᓐᓃᖅᑐᖃᓚᐅᙱᓐᓂᖓᓂ.  
 
ᑕᐃᒪᓕᖃᐃ ᐊᖓᔪᖅᑳᖓᔪᖅ ᑕᒪᒃᓱᒥᖓ ᖃᐅᔨᒋᐊᕈᓐᓇᖅᐳᖅ ᐃᓕᓯᒪᔭᐅᓂᐊᕐᒪᑦ ᐊᑯᓂᒧᑦ 
ᕿᒥᕐᕈᔭᐅᖃᑕᐅᔪᓐᓇᕐᓗᓂ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᖏᕐᕋᔪᓕᕆᔨᒃᑯᓐᓄᑦ. ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦ, ᐃᒃᓯᕙᐅᑕᖅ. ᑭᕙᓪᓕᕐᒥ ᐱᓕᕆᕕᖃᖅᑐᑦ 
ᑲᑐᔾᔨᖃᑎᒌᖏᑦᑕ ᐱᒋᐊᖅᑎᓚᐅᖅᑕᖓᑦ. ᐊᔾᔨᖓᓂᒃ ᐱᓯᒪᔪᖓ ᐱᒋᐊᖅᑎᑦᑎᔾᔪᑕᐅᓚᐅᖅᑐᑉ. ᐄ, ᑕᒪᓐᓇ 
ᐃᓱᒪᒃᓴᕐᓯᐅᕈᑎᒋᕙᓪᓕᐊᔭᕗᑦ, ᐊᖓᔪᖅᑲᐅᑕᐅᔪᓂᒃ, ᖃᓄᖅ ᑕᐃᒃᑯᐊ ᑮᓇᐅᔭᖃᖅᑎᑕᐅᔪᓐᓇᕐᒪᖔᑕ 
ᒐᕙᒪᑐᖃᒃᑯᓐᓂᑦ. 
 
ᑕᐃᒪᓕᖃᐃ, ᑐᒃᓯᕋᕐᓗᑎᒃ ᑮᓇᐅᓄᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᒪᓐᓇ ᐃᓱᒪᒃᓴᕐᓯᐅᕈᑎᒋᕙᓪᓕᐊᔭᕗᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᐊᖓᔪᖅᑳᖑᔪᖅ ᖁᔭᒋᓪᓗᒍᓗ ᐱᒋᐊᖅᑎᑕᐅᔪᒥ 
ᐅᖃᐅᓕᒫᖅᑐᒥᓂᐅᒻᒪᑦ. ᐃᓚᖓᑦ ᐱᔾᔪᑎᒋᔭᖓ, ᐅᖃᖅᑎ, ᑕᒪᒃᑯᐊ ᐊᑐᕆᐊᖑᔪᑦ ᐊᖅᑯᑕᐅᔪᑦ, 
ᐃᑲᕈᑎᑐᐃᓐᓇᐅᖏᑦᑐᑦ, ᐊᑭᑭᓪᓕᒋᐊᕈᑕᐅᔪᓐᓇᕐᒪᑕ ᓂᕿᒃᓴᐅᔪᓄᑦ ᐃᓚᓐᓂᒃᑯᑦ ᐊᒃᓱᐊᓗᒃ ᐊᑦᑕᓇᕐᓯᓱᖑᒻᒪᑦ, 
ᐱᓗᐊᖅᑐᒥᒃ ᐅᑭᐊᒃᓵᒃᑯᑦ ᓯᑯᕙᓪᓕᐊᓕᖅᑎᓪᓗᒍ.  
 
ᐊᒥᓱᑦ ᐱᓲᖅᑐᑦ ᑎᓴᒪᓕᓐᓄᑦ ᐃᑳᕋᓱᐊᖅᐸᒻᒪᑕ ᑰᒃᑯᑦ. ᑕᐃᒪᓕᖃᐃ ᐊᖓᔪᖅᑲᖑᖃᑎᒋᔭᑎᑦ 
ᐃᓱᒪᒃᓴᕐᓯᐅᕆᐊᕈᓐᓇᖅᐳᑦ ᑕᒪᓐᓇ ᐊᒃᓱᐊᓗᒃ ᐊᑑᑎᖃᕐᒪᑦ ᐱᓗᐊᖅᑐᒥᒃ ᓂᕿᒃᓴᓯᐅᕐᓂᕐᒧᑦ ᓂᐅᕕᐊᕆᒋᐊᓕᓐᓄᑦ 
ᐊᑭᑭᓪᓕᒍᑕᐅᒃᑲᓂᖃᑦᑕᕐᒪᑦ ᓂᕿᒃᓴᐅᔪᓄᑦ ᓄᓇᓕᓐᓂ ᐊᒻᒪᓗ ᐃᓚᒋᔭᑎᑦ ᐱᓕᕆᖃᑎᒋᓗᒋᑦ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐃᖅᑲᓇᐃᔭᖅᑎᒃᑲ ᐋᖅᑭᒃᓱᐃᓚᖅᐳᑦ 
ᓇᓖᕋᕈᑎᒃᓴᐅᔪᓂᒃ ᐊᒻᒪ ᖁᓚᕐᓇᖏᑦᑐᖅ ᑕᒪᓐᓇ ᑐᓂᔪᓐᓇᖅᑕᕗᑦ ᐊᖓᔪᖅᑲᐅᑕᐅᔪᓄᑦ, ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 
ᐊᐱᖅᑯᑦ 174 - 2(1): ᖃᓄᐃᓕᖓᓕᕐᓂᖏᑦ ᐊᐅᓱᐃᑦᑐᒥᒃ ᐊᖅᑯᑎᐅᔪᑦ ᓄᓇᓖ ᓯᓚᑖᓄᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.ᐊᐱᕆᔪᒪᔪᖓ ᐊᖓᔪᖅᑳᖓᓐᓄᑦ ᐃᖏᕐᕋᔪᓕᕆᔨᒃᑯᑦ. 
 
ᐊᕐᕌᒍᒃ ᒪᕐᕈᑲᓴᐅᓕᖅᑐᑦ, ᐊᐅᓱᐃᑦᑐᒥ, ᓄᓇᐅᔪᒥᒃ ᐊᑎᖃᖅᑐᒥᒃ ᓄᕗᒃ, ᑕᐅᕗᖓ ᐊᖅᑯᑎᓕᐅᕋᓱᐊᕐᓯᒪᒐᓗᐊᕐᒪᑕ. 
ᑭᓯᐊᓂ ᐱᔭᕇᖅᑕᐅᓚᐅᕐᓯᒪᙱᒻᒪᑦ ᑕᐃᒃᑯᐊ ᑮᓇᐅᔭᖏᑦ ᓄᖑᓚᐅᕐᓯᒪᒻᒪᑕ. 
 
ᑕᐃᒪᓕ ᑐᓴᖅᑎᑕᐅᔪᒪᒐᓗᐊᖅᑐᖓ ᖃᓄᐃᓕᔭᐅᓂᐊᕐᓕᕐᒪᖔᖅ ᐊᖅᑯᑕᐅᔪᖅ ᑕᐃᓐᓇ 
ᐱᔭᕇᖅᑕᐅᓚᐅᕐᓯᒪᙱᑦᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᖏᕐᕋᔪᓕᕆᔨᒃᑯᓐᓄᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐱᒻᒪᕆᐅᑎᑕᕗᑦ. ᑕᒪᒃᑯᐊ 
ᐱᒻᒪᕆᐅᑎᒃᑲᑦᑎᒍᑦ ᐊᖅᑯᑎᓕᐅᕐᓂᖅ ᓄᓇᓕᐅᔪᑦ ᓯᓚᑖᓄᑦ ᐊᒃᓱᐊᓗᒃ ᑮᓇᐅᔭᖃᖅᑎᑦᑎᓂᐊᖅᑐᑕ 
ᐊᑐᐃᓐᓇᐅᔪᓂᒃ ᓄᓇᓕᐅᔪᓄᑦ. ᑕᒪᓐᓇ ᓯᕗᓪᓕᐅᔾᔭᐅᖃᑦᑕᕐᓯᒻᒪᒻᒪᑦ ᐊᒻᒪ ᑮᓇᐅᔭᖅᑕᖃᕐᓂᐊᖅᑐᖅ 
ᐊᖅᑯᑎᓕᐅᕈᑎᒃᓴᐅᔪᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐲᑕᓴᓐ. 
 
ᐊᐱᖅᑯᑦ 175 - 2(1): ᓈᓴᐅᑎᖏᑦ ᑐᖁᑕᐅᖃᑦᑕᖅᓯᒪᔪᓄᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑳᖓᓄᑦ ᐃᖅᑲᑦᑐᐃᕕᓕᕆᔨᒃᑯᑦ. ᐅᖃᖅᑏ, ᐅᕙᓂ ᐸᕐᓇᐅᑎᒥ 
ᐱᓕᕆᐊᖑᓂᐊᖅᑐᓄᑦ ᕿᒥᕐᕈᕋᑖᓚᐅᕐᕋᑦᑕ ᑕᒫᓂ ᐱᓇᓱᐊᕈᓯᕐᒥ, ᑎᑎᕋᖅᓯᒪᓚᐅᕐᒪᑦ ᓄᓇᕗᑦ 2002-ᒥ, 
ᐃᒪᓐᓇᐅᓚᐅᕐᒪᑕ 2,037 ᓂᖓᕐᓂᒃᑯᑦ ᐱᕋᔭᓐᓂᐅᖃᑦᑕᖅᑐᑦ ᐅᓂᒃᑳᕆᔭᐅᓯᒪᔪᑦ, ᐱᖃᓯᐅᑎᓪᓗᓂ 
ᑐᖁᑦᑎᖃᑦᑕᕐᓂᖅ, ᖁᖑᔪᓐᓂᐊᕐᓂᖅ, ᐱᒋᐊᖅᓯᓂᖅ ᐊᒻᒪᓗ ᐃᓵᖅᓴᖃᑦᑕᖅᑐᐃᑦ. 
 
ᓇᒥᑭᐊᖅ, ᑐᓴᓚᐅᕋᑦᑕ ᐱᕙᓪᓕᐊᔪᑎᒍᑦ ᐊᕐᕌᓂᐅᓚᐅᖅᑐᖅ ᐱᑕᖃᓚᐅᕐᒪᑦ, ᐊᒥᓲᓕᕐᒪᑕ ᑐᖁᑕᐅᖃᑦᑕᖅᓯᒪᔪᑦ 
ᓱᓕ ᖃᐅᔨᔭᐅᓚᐅᖅᓯᒪᖏᑦᑐᑦ. ᑕᐃᑲᓂ ᐃᖃᓗᒃᑑᑎᐊᕐᒥ, ᑐᖁᑕᐅᔪᖃᓚᐅᕐᒥᒻᒪᑦ ᐊᒻᒪᓗ ᓱᓕ 
ᖃᐅᔨᔭᐅᓚᐅᖅᓯᒪᒐᓂ ᐅᓪᓗᒥᒧᑦ. 
 
ᐊᓕᐊᓇᐃᒍᓱᓚᐅᕋᑦᑕ ᐱᓇᓱᐊᕈᓯᐅᓚᐅᖅᑐᒥ ᑐᓴᕋᑦᑕ ᐊᖓᔪᖅᑳᑉ ᐅᖃᐅᓯᖏᓐᓂᒃ, ᓇᓗᓇᐃᖅᓯᓪᓗᓂ 
ᐱᓂᕐᓗᒃᑕᐅᖃᑦᑕᖅᑐᓄᑦ ᐃᑲᔪᕐᓂᕐᒧᑦ ᑲᑎᒪᔨᕋᓛᑦ, ᐊᑦᔨᒌᖏᑦᑐᑦ ᐱᓕᕆᕕᖓᑕ ᐱᓕᕆᐊᕆᔭᖏᑦ. 
 
ᐃᓱᒪᑐᐃᓐᓇᖅᑐᖓ, ᐅᖃᖅᑏ, ᐊᖓᔪᖅᑳᖅ ᓇᓗᓇᐃᖅᓯᒍᓐᓇᕐᒪᖔᖅ ᐱᓕᕆᕕᐊ, ᐱᓕᕆᖃᑎᖃᑦᑐᓂ ᐸᓖᓯᒃᑯᓐᑦ 
ᓈᓴᐅᑎᖃᒻᒪᖔᑕ ᖃᑦᑎᐅᓕᕐᒪᖔᑕ ᐱᓂᕐᓗᒃᑕᐅᖃᑦᑕᖅᓯᒪᔪᑦ ᓂᖓᕐᓂᒃᑯᑦ ᐊᕐᓇᐃᑦ, ᖃᑦᑎᐅᓕᕐᒪᖔᑕ  

ᐱᓂᕐᓗᒃᑕᐅᖃᑦᑕᖅᑐᐃ ᓱᕈᓰᑦ ᐊᒻᒪᓗ ᐊᖑᑏᑦ. ᓇᓗᓇᐃᖅᓯᒍᓐᓇᕈᕕᑦ ᑕᒪᑐᒥᖓ ᐅᕙᑦᑎᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖓ ᐃᖅᑲᑦᑐᐃᕕᓕᕆᔨᒃᑯᑦ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ, ᐋᖅᑭᒃᓯᒪᑎᑦᑎᑐᐃᓐᓇᖅᑐᒍᑦ ᓈᓴᐅᑎᖏᓐᓂᒃ 
ᐱᓂᕐᓗᒃᓂᐅᔪᓄᑦ ᐊᒻᒪᓗ ᖃᐅᔨᒪᖏᑦᑐᖓ ᐊᕕᑦᑐᖅᑕᐅᓯᒪᓂᖃᒻᒪᖔᑕ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑕᒪᑐᒧᖓ, ᑐᖁᑕᐅᖃᑦᑕᖅᑐᑦ ᖃᐅᔨᔭᐅᓚᐅᖅᓯᒪᔾᔮᒌᓐᓇᖅᑲᑦ, ᐱᑕᖃᑦᑐᖅ 
ᑐᖁᑦᑎᒍᓐᓇᖅᑐᓂᒃ ᐃᓄᓐᓃᑦᑐᓂᒃ ᐊᑦᔨᒌᖏᑦᑐᓂ ᓄᓇᓕᓐᓂ. 
 
ᖃᐅᔨᒪᔪᖓ ᒫᓐᓇᐅᔪᖅ, ᐸᓖᓯᒃᑯᑦ ᑲᒪᓇᓱᐊᖅᑎᐊᖅᑐᑦ. ᐃᖃᓗᒃᑑᑎᐊᕐᒥᓪᓕ, ᐱᔭᕆᐊᑐᒐᓚᒻᒪᑦ, ᑭᓯᐊᓂᓕ 
ᐃᓄᐃᑦ ᐃᓕᒪᓱᐊᔪᑦ. ᐱᑕᖃᑦᑐᔅᓴᐅᔫᒐᓗᐊᑦ ᐊᑕᐅᓯᐅᖏᑦᑐᒥᒃ ᐸᓯᔭᐅᔪᓂᒃ, ᑭᓯᐊᓂᓕ ᐊᑯᓂᐅᓲᖑᒻᒪᑦ ᑕᐃᒃᑯᐊ 
ᖃᐅᔨᔭᐅᓇᓱᒃᑎᓪᓗᒋᑦ, ᐊᒻᒪᓗ ᐃᓛᓐᓂᒃᑯᑦ ᐊᕐᕌᒍᒐᓴᐅᒍᓐᓇᖅᑐᑦ. ᖃᐅᔨᒪᒍᒪᒐᑦᑕ ᐸᓖᓯᒃᑯᑦ 
ᖃᓄᐃᓕᐅᓕᕐᒪᖔᑕ ᑕᒪᑐᒪᓂ. 
 
ᐃᓚᒋᐊᕈᑎᒐ, ᐅᖃᖅᑏ, ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ ᑐᓴᖅᑎᑦᑎᒋᐊᕈᓐᓇᕐᒪᖔᖅ ᒪᓕᒐᓕᐅᖅᕕᒻᒥᒃ ᑕᒪᑐᒧᖓ 
ᐱᓕᕆᕕᐊ ᐱᓕᕆᐊᖃᑦᑎᓪᓗᒋᑦ ᐊᓯᖏᓐᓂᒃ ᐱᓕᕆᐊᒃᓴᐅᔪᓂᒃ, ᐃᒻᒪᖃ, ᐱᓕᕆᕕᖓ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ ᑲᒪᒋᔭᖃᕐᓗᑎᒃ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐱᓂᕐᓗᒃᑕᐅᖃᑦᑕᖅᑐᐃᑦ ᓂᖓᕐᓂᒃᑯᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᓇᓗᓕᐅᖅᑲᕈᔪᒃᑐᖓ, ᐱᑕᖃᓚᐅᖅᑐᔅᓴᐅᔪᖅ ᑎᑎᕋᖅᓯᒪᔪᒥᒃ 
ᐊᐱᖅᑯᑎᓄᑦ ᐃᓱᒪᒋᓚᐅᖅᑕᓐᓄᑦ. ᒪᒥᐊᑉᐳᖓ ᒪᓕᒐᓕᐅᖅᑎᒧᑦ. ᑕᒪᑐᒧᖓ ᖃᐅᔨᓴᐃᓐᓇᕐᓂᕐᒧᑦ, 
ᑐᓴᖅᑎᑦᑎᒍᓐᓇᖏᑦᑐᖓ ᖃᓄᐃᓕᖓᓕᕐᒪᖔᑕ, ᑭᓯᐊᓂᓕ ᑕᒪᒃᑯᐊ ᐱᕕᔾᔪᐊᕆᔭᐅᖃᑦᑕᖅᑐᑦ, ᐊᒻᒪᓗ 
ᐊᔪᖏᑕᓕᒫᒥᒍᑦ ᐱᓇᓱᐊᖃᑦᑕᖅᑐᑦ ᐊᒻᒪᓗ ᑕᕐᒪᕐᓗᑎᒃ ᐃᖅᑲᑐᖅᑕᐅᕕᒻᒨᑎᑦᑎᒍᒪᖏᒻᒪᑕ ᒪᓕᒐᖏᑎᒍᑦ 
ᐸᓯᔭᐅᔪᓄᑦ. 
 
ᐱᓕᕆᐊᕐᒥᓂᒃ ᐊᒃᓱᐊᓗ ᐱᖑᐊᖃᖏᑦᑐᑦ ᐊᒻᒪᓗ ᐱᓕᕆᓇᓱᐊᑦᑎᐊᖃᑦᑕᖅᑐᑦ ᖃᐅᔨᓇᓱᐊᖅᑐᑎᒃ 
ᐸᓯᔭᒃᓴᕈᕆᐊᖃᒻᒪᖔᑕ ᐊᒻᒪᓗ ᑕᒪᑐᒧᖓ ᑐᖁᑦᑎᔪᖃᑦᑎᓪᓗᒍ ᖃᐅᔨᓴᕐᓂᕐᒧᑦ. 
 
ᐃᓚᖏᓐᓂᒃ ᖃᐅᔨᓴᐅᔪᖃᖃᑦᑕᖅᓯᒪᔪᖅ, ᑭᓯᐊᓂᓕ ᐃᓚᖏᑦ ᐱᓕᕆᐊᖑᔪᑦ ᑲᔪᓯᔪᑦ ᓱᓕ ᐊᒻᒪᓗ 
ᖃᐅᔨᒪᑦᑎᐊᕐᕆᐊᖃᒻᒪᑕ ᖃᓄᐃᓕᐅᖅᑐᖃᑦᑐᒥᓂᐅᒋᐊᖓᓂᒃ ᐊᒻᓗ ᑕᒪᒃᑯᐊ ᕿᓚᒥᑯᓗᒃᑯ ᐱᔭᐅᑲᐅᑦᑐᔾᔮᖏᒻᒪᑕ, 
ᐃᓚᖏᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᐅ. ᐲᑖᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᕐᕌᓂ, ᖁᕕᐊᓱᒃᕕᐅᑎᓪᓗᒍ 2002, ᐃᓅᓱᒃᑐᒥᒃ ᐊᕐᓇᕐᒥᒃ ᐃᖃᓗᒃ `ᑐᑎᐊᕐᒥ 
ᖁᖑᔪᓐᓂᐊᖅᑕᐅᔪᖃᓚᐅᕐᒪᑦ ᐊᒻᒪᓗ ᑎᒍᓯᔪᖃᑕᐃᓐᓇᓚᐅᖅᑐᓂ, ᑭᓯᐊᓂᓕ ᐊᑯᓂᐅᓂᖃᓚᐅᖅᑐᖅ ᑕᖅᑭᓂᒃ 6-
ᓂᑦ ᐊᒻᒪᓗ ᐅᑕᖅᑭᒋᐊᖃᓕᕆᓪᓗᑎᒃ ᖃᐅᔨᓴᖅᑕᐅᓂᖓᓄᑦᔭ 

ᖃᐅᔨᓴᕆᐊᖃᓚᐅᖅᑐᑦ ᐊᒻᒪᓗ ᐊᑯᓂᐅᓂᖃᑦᑐᓂᒃ ᑕᖅᑭᓂᒃ 6-ᓂᑦ. ᐅᑕᖅᑭᓂᐅᓚᐅᖅᑐᕐᓕ ᖃᐅᔨᓴᖅᑐᖃᑦᑎᓪᓗᒍ 
ᐃᖃᓗᒃᑑᑎᐊᕐᒥ ᐱᑦᔪᑎᖃᓚᐅᖅᑐᖅ ᖃᐅᔨᓴᖅᑕᐅᓂᕐᒧᑦ. ᐊᑯᓂᐅᓂᖃᖃᑦᑕᖅᑐᖅ ᒪᕐᕉᓂᒃ ᐱᖓᓱᓂᓪᓘᓐᓃᑦ 
ᑕᖅᑭᓂ ᒫᓐᓇᐅᔪᖅ ᐊᒻᒪᓗ ᐅᑕᖅᑭᓂᑦᑎᓐᓂᒃ ᖃᐅᔨᓴᖅᑕᐅᔾᔪᑎᓂᒃ, ᖃᐅᔨᒪᔭᖃᕋᓱᐊᖅᑐᑎᒃ ᐸᓯᔭᐅᔪᒥᒃ, 
ᐱᓱᕋᔭᒃᑐᖅ ᓇᔪᖅᑕᑎᓐᓂ ᐊᒻᒪᓗ ᑎᒍᔭᐅᓯᒪᔪᖃᕋᓂ ᑕᒪᓐᓇ ᐃᓄᓐᓄᑦ ᐃᓱᒫᓘᑎᐅᒻᒪᕆᒻᒪᑦ ᓄᓇᒋᔭᑦᑎᓐᓂ 
ᑕᒪᒃᑯᐊ ᓂᖓᕐᓂᕐᒧᑦ ᐱᓂᕐᓗᒃᑕᐅᕕᐅᕙᑦᑐᑦ. 
 
ᐃᓱᒪᑐᐃᓐᓇᖅᑐᖓ, ᐊᖓᔪᖅᑳᖅ ᐅᖃᐅᑎᒍᓐᓇᕐᒪᖔᑎᒍ ᐅᖃᖃᑎᖃᕈᓐᓇᕐᒪᖔᖅ ᐱᓕᕆᔨᐅᔪᓂᒃ ᑲᒪᒋᔭᖃᑦᑐᓂᒃ 
ᐊᓯᖏᑎᒍᑦ ᓱᑲᓐᓂᖅᓴᒃᑯᑦ ᑲᒪᒋᔭᐅᒍᓐᓇᕐᒪᖔᑕ ᖃᐅᔨᓴᕐᓂᐅᔪᑦ ᐊᐅᓚᑦᑎᑕᐅᔭᕋᐃᒻᒪᑕ ᖃᐅᔨᓴᐅᑎᐅᓂᐊᖅᑐᑦ 
ᖃᓪᓗᓈᓄᑦ ᑲᓇᑕᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐱᓕᕆᓂᐅᕙᑦᑐᒧᓪᓕ, ᐅᖃᕈᓐᓇᖅᑐᖓ ᐅᖃᐅᔾᔨᒍᓐᓇᖅᑐᒍᑦ 
ᑕᒪᒃᑯᐊ ᓱᑲᓕᒋᐊᖅᑕᐅᓗᑎᒃ, ᑭᓯᐊᓂᓕ ᓇᓕᐊᓐᓄᑦ ᐅᖃᐅᔾᔨᒍᓐᓇᖏᑦᑐᖓ ᖃᓄᐃᓕᐅᕈᑕᐅᓯᒪᔪᒧᑦ, 
ᖁᔭᒋᔭᕋᓗᐊᕐᕋ ᒪᓕᒐᓕᐅᖅᑎᐅᖃᑎᒪ ᐃᓱᒪᒋᔭᖓ. ᑕᒪᓐᓇ ᕿᒥᕐᕈᓂᐊᖅᐸᕋ ᐸᓖᓯᒃᑯᓐᓂᑦ ᐃᓚᖃᕐᓗᖓ. 
 
ᐃᓚᖓᒍᑦ ᐃᓛᓐᓂᒃᑯᑦ ᐱᕕᔅᓴᖃᖅᑎᑕᐅᒋᐊᖃᖃᑦᑕᕐᒪᑕ ᖃᐅᔨᔾᔪᑕᐅᔪᑦ ᑭᖑᕝᕕᖅᑕᐅᒐᐃᒻᒪᑕ, 
ᐸᓯᔭᔅᓴᖁᒍᓐᓇᖁᓪᓗᒋᑦ, ᑕᐃᒪᐃᙱᑉᐸᑕ ᐃᖅᑲᖅᑐᐃᕕᒻᒥᑦ ᖁᔭᓈᖅᑕᐅᔪᓐᓇᕐᒪᑦ.  ᐱᕋᔭᑦᑐᒥᓂᖅ 
ᑎᒍᔭᐅᔪᓐᓃᕈᓐᓇᕐᒪᑦ.  ᑕᒪᒃᑯᐊ ᑕᒪᔾᔭ ᐱᐅᙱᓐᓂᕆᔭᖏᑦ ᐸᓖᓯᒃᑯᑦ ᒪᓕᖃᑦᑕᕆᐊᖃᖅᑕᖏᑦ ᐱᔪᓐᓇᐅᑎᒃᑯᑦ 
ᐊᒻᒪᓗ ᒪᓕᒐᒃᑯᑦ. ᖁᔭᒋᕙᕋ ᑲᑎᒪᔨ ᐃᓱᒫᓘᑎᖃᕐᒪᑦ ᑕᒪᓐᓇᓗ ᐸᓖᓯᒃᑯᓐᓄᑦ ᐊᖃᐅᓯᕆᓛᖅᐸᕋ.  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ):  ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ:  ᖁᔭᓐᓇᒦᒃ, ᐅᖃᖅᑏ.  ᖁᔭᒋᕙᕋ ᑭᐅᔾᔪᑎᖓ ᐊᖓᔪᖅᑳᑉ ᑕᒪᑐᒧᖓ.  ᖃᓄᑐᐃᓐᓇᖅ 
ᑐᐊᕕᕆᐊᒃᑲᓐᓂᕈᓐᓇᕈᑦᑕ ᖃᐅᔨᔭᐅᖃᑦᑕᖁᓪᓗᒋᑦ ᐱᕋᔭᓯᒪᔪᑦ ᑕᒪᒃᑯᓂᖓ ᐊᒃᓱᕈᕐᓂᖅᓴᓂᒃ ᐱᕋᔭᑦᑐᒥᓃᑦ.  
ᐱᔭᐅᙱᑉᐸᑕ ᐊᓯᐊᓄᑦ ᓄᓇᓕᒻᒧᑦ ᓅᑐᐃᓐᓇᕈᓐᓴᕐᒪᑕ ᐅᕝᕙᓘᓐᓃᑦ ᓄᓇᕗᒻᒥᑦ ᐊᐅᓪᓚᕐᓗᑎᒃ. 
 
ᖃᐅᔨᔪᒪᑐᐃᓐᓇᖅᐳᖓ, ᐅᖃᖅᑏ, ᖁᓪᓕᖅ ᐊᕐᓇᐃᑦ ᑲᑐᔾᔨᑐᒌᑦ ᓴᖅᑮᕋᑖᓚᐅᕐᒪᑕ ᐅᓂᒃᑳᓕᐊᕐᒥᑦ: ᖃᓄᖅ 
ᐃᓄᐃᑦ ᐊᕐᓇᐃᑦ ᐃᑲᔪᖅᑕᐅᒋᐊᖃᕐᒪᖔᑕ ᐋᓐᓂᑎᖅᑕᐅᖃᑦᑕᖅᑐᑦ ᐊᒻᒪᓗ ᐱᕋᔭᑕᐅᖃᑦᑕᖅᑐᑦ.  
ᓇᓗᓇᐃᖅᓯᓪᓗᓂ ᐱᔨᑦᓯᕐᓂᖅᑕᖃᙱᓕᐊᕐᓂᖓᓂᑦ, ᓲᕐᓗ ᐃᓕᓐᓂᐊᖅᓯᒪᔪᓂᑦ ᐃᑲᔪᖅᑎᓂᑦ, 
ᐋᖅᑭᔅᓯᒪᔪᖅᑕᖃᕋᓂ ᓈᒻᒪᑦᑐᒥᑦ ᐅᐸᑦᑕᐅᔪᓐᓇᖅᑐᒥᑦ ᐊᕐᓇᓄᑦ ᐊᒻᒪᓗ ᓱᕈᓯᕐᓄᑦ.  ᖃᐅᔨᔪᒪᕗᖓ ᐊᖓᔪᖅᑳᖅ 
ᓇᓗᓇᐃᖅᓯᔪᓐᓇᕐᒪᖔᖅ ᒪᓕᒐᓕᐅᕐᕕᒻᒥᑦ ᖃᖓᒃᑯᑦ ᒐᕙᒪᒃᑯᑦ ᑭᐅᔾᔪᑎᖃᓛᕐᒪᖔᑕ ᑕᒪᑐᒧᖓ ᐅᓂᒃᑳᓕᐊᕐᒧᑦ, 
ᐊᒻᒪᓗ ᖃᓄᐃᒋᐊᕈᑎᖃᕐᓂᐊᕐᒪᖔᑕ ᑭᐅᔾᔪᑎᐅᔪᓄᑦ ᑖᒃᑯᓄᖓ ᐃᓚᖏᓐᓄᑦ ᐅᖃᐅᔾᔨᒋᐊᕈᑎᓄᑦ.  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ):  ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑏ.  ᐄ, ᐱᓕᕆᐊᖃᖅᐸᓪᓕᐊᓯᒪᓕᖅᐳᒍᑦ.  
ᐱᓕᕆᔨᖃᖅᐳᒍᑦ ᐊᔾᔨᒌᙱᑦᑐᓃᙶᖅᓯᒪᔪᓂᑦ ᒥᓂᔅᑕᐅᕝᕕᓐᓂᑦ ᒐᕙᒪᑦᑎᓐᓂᑦ, ᖃᐅᔨᒋᐊᕋᓱᐊᖅᑐᑎᒃ 
ᑭᐅᔾᔪᑎᔅᓴᓂᑦ ᐅᖃᐅᔾᔨᒋᐊᕈᑎᓄᑦ.  ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᑐᑐ. 
 
ᐊᐱᖅᑯᑦ 176 - 2(1): ᐃᓕᓐᓂᐊᖅᑏᑦ ᐅᐱᕐᖔᒃᑯᑦ ᐃᖅᑲᓇᐃᔭᖃᑦᑕᖅᑐᑦ-ᐃᓚᒋᔭᐅᖃᑕᐅᔪᑦ 

ᐃᓚᒋᔭᐅᖃᑕᐅᙱᑐᓪᓗ ᓄᓇᕗᑖᕐᓂᕐᒧ 

ᑐᑐ: ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᐱᖅᑯᑎᒐᓕ ᐊᖓᔪᖅᑳᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᒪᓐᓇ 
ᖃᐅᔨᒪᔪᖓ ᐅᖃᐅᓯᕆᓯᒪᒐᒃᑯ ᒪᕐᕉᓕᖅᑑᓐᓂᒃ ᐱᓇᓱᐊᕈᓰᓐᓂᒃ ᐱᔾᔪᑎᖃᖅᑐᖅ ᐃᓕᓐᓂᐊᖅᑏᑦ ᐅᐱᕐᖔᒃᑯᑦ 
ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᓐᓂᑦ. 
 
ᐅᖃᖅᑏ, ᐊᐱᖅᑯᑎᒐ ᐅᓇ: ᓇᓕᐊᑐᐃᓐᓇᖅ ᒥᓂᔅᑕᐅᕝᕕᒃ ᐃᖅᑲᓇᐃᔭᖅᑎᑦᑎᔪᒪᑉᐸᑦ, ᕿᓂᖅᑐᑦ 
ᖃᐅᔾᔨᑎᖃᖅᑐᓂᒃ ᐃᖅᑲᓇᐃᔭᕈᓐᓇᖅᑐᓂᒃ, ᐃᓕᓐᓂᐊᖅᑎᑕᖃᐅᕐᒪᑦ ᐃᖅᑲᓇᐃᔭᕈᓐᓇᑦᑎᐊᖅᑐᓂᑦ ᓱᖁᑕᐅᒐᔭᖅᐹ 
ᐃᓚᒋᔭᐅᖃᑕᐅᑉᐸᑕ ᐅᕝᕙᓘᓐᓃᑦ ᐃᓚᒋᔭᐅᖃᑕᐅᙱᒃᑲᓗᐊᖅᐸᑕ ᐃᖅᑲᓇᐃᔭᕈᓐᓇᖁᓪᓗᒋᑦ?  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ):  ᐊᖓᔪᖅᑳᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑏ.  ᐊᖏᕈᑎᓕᐊᖑᓚᐅᖅᑐᒧᑦ ᐊᖓᔪᖅᑳᓄᑦ ᒫᔅᓯᒥ 
ᓇᓗᓇᐃᖅᓯᓚᐅᖅᐳᒍᑦ ᒪᕐᕉᓐᓂᒃ ᓯᕗᓪᓕᐅᔾᔭᐅᖁᔨᓪᓗᑕ  ᐃᓚᒋᔭᐅᖃᑕᐅᔪᓂᑦ ᐅᐱᕐᖔᒃᑯᑦ 
ᐃᖅᑲᓇᐃᔭᖃᑦᑕᕐᓂᐊᖅᑐᓄᑦ ᒥᓂᔅᑕᐅᕝᕕᓐᓂᑦ.  ᐊᒻᒪᓗ ᐊᐃᑉᐸᖓ, ᓄᓇᕗᒻᒥᐅᑕᖃᕋᔭᕐᒪᑦ 
ᐃᓚᒋᔭᐅᖃᑕᐅᙱᑦᑐᓂᑦ. 
 
ᒫᓐᓇᐅᔪᖅ ᑕᓪᓕᒪᐃᕋᖅᑎᐅᓗᐊᖅᑐᖅ ᐊᒥᓲᓂᖅᓴᐅᒻᒪᑕ ᐃᖅᑲᓇᐃᔮᖅᑖᕋᓱᐊᖅᓯᒪᔪᑦ ᑕᕝᕙᓂ ᐊᕐᕌᒍᒥᑦ ᐊᒻᒪᓗ 
ᐃᖃᓗᓐᓂᑦ 27 ᓇᓗᓇᐃᖅᑕᐅᓯᒪᓪᓗᑎᒃ, 17 ᐃᓚᒋᔭᐅᖃᑕᐅᔪᑦ ᐊᒻᒪᓗ 10 ᐃᓚᒋᔭᐅᖃᑕᐅᙱᑦᑐᑦ, 
ᓄᓇᕗᒻᒥᐅᖏᓐᓇᐅᓪᓗᑎᒃ.  ᐊᒻᒪᓗ ᐅᖃᖅᑏ, ᐃᓚᒋᐊᒃᑲᓂᕐᓗᒍ, ᐱᒋᐊᖅᑐᒍ ᒫᓐᓇᐅᔪᖅ, 
ᐃᖅᑲᓇᐃᔮᖅᑖᕋᓱᐊᖅᑐᓕᒫᑦ ᐅᑕᖅᑭᒋᐊᖃᖅᐳᑦ ᒪᕐᕉᓐᓂᒃ ᐱᓇᓱᐊᕈᓰᓐᓂᒃ ᐱᓗᐊᖅᑐᒥᑦ ᓄᓇᕗᒻᒥᐅᓄᑦ.  
ᒫᓐᓇᒧᑦ 53 ᐃᖅᑲᓇᐃᔮᑦ ᐃᓐᓄᔅᓯᒪᓕᖅᐳᑦ ᑲᑎᑦᑐᒋᑦ 64-ᖑᓚᐅᖅᐳᑦ ᐃᖅᑲᓇᐃᔮᖑᔪᑦ. ᓱᓕ ᕿᒥᕐᕈᓂᐊᕐᒥᔭᕗᑦ, 
ᐅᓪᓗᒥᒧᑦ ᒪᓕᑐᐃᓐᓇᖅᑐᒍᑦ ᑖᒃᓱᒥᖓᑦᓴᐃᓐᓇᖅ ᐋᖅᑭᒃᓯᒪᓂᐅᔪᒥᒃ ᐊᒻᒪᓗ ᑐᕌᖅᑕᐅᓇᓱᐊᖅᑐᓂᒃ ᐊᒻᒪᓗ 
ᒪᓕᓐᓂᐊᖅᑐᑕ ᒫᑦᓯᒥ ᐃᓱᒪᓕᐅᕈᑎᒥᓂᕐᒥᒃ. 
 
ᒫᓐᓇᐅᔪᖅ ᒪᑐᐃᖓᓂᖅᓴᐅᓕᖅᑐᒍᑦ ᓄᓇᑖᖃᑕᐅᓯᒪᖏᑦᑐᓄᑦ ᐱᓇᓱᐊᖅᑐᓄᑦ, ᐱᑕᖃᒻᒪᑦ ᐃᓄᖃᖏᑐᓂᒃ ᓱᓕ. 
ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᖓᔪᖅᑳᖅ ᐅᖃᓚᐅᕐᒪᑦ ᐅᑕᖅᑭᔭᕆᐊᖃᖃᑦᑕᕐᒪᑕ ᐱᓇᓱᐊᕈᓰᓐᓂᒃ 
ᒪᕐᕉᓐᓂᒃ ᐃᓕᓐᓂᐊᖅᑎᓄᑦ ᐊᒻᒪᓗ ᐅᖃᖃᖅᐅᒐᒪ, ᐃᓚᖏᑦ ᐃᓕᓐᓂᐊᖅᑏᑦ ᐅᑕᖅᑭᓯᒪᓕᖅᑐᑦ ᑕᖅᑭᐅᓗᐊᖅᑐᒧᑦ 
ᐃᖅᑲᓇᐃᔮᖅᑖᕋᓱᐊᖅᑐᑎᒃ. 
 
ᐅᑎᑲᐃᓐᓇᕐᓗᖓ ᐊᐱᖅᑯᑎᒋᖅᑲᐅᔭᓐᓄᑦ. ᓲᕐᓗ, ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ, ᐊᑕᐅᓯᐅᖏᑦᑐᒥᒃ 
ᐃᖅᑲᓇᐃᔮᒃᓴᒥᒃ ᐊᑐᐃᓐᓇᐅᑎᑦᑎᓂᖅᑲᑕ, ᓇᓗᓇᐃᖅᑕᐅᓯᒪᔪᖅ ᐊᐅᔭᒥ ᐃᓕᓐᓂᐊᖅᑎᓄᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐱᔪᓐᓇᕐᓂᖃᕆᐊᖃᑦᑐᓄᑦ, ᐊᒥᓲᓗᑎᒃ ᐱᓇᓱᐊᕈᑎᐅᔪᑦ ᐱᔭᐅᓯᒪᔪᑦ. 
ᓄᓇᕗᒻᒥᐅᑕᖅᑕᖃᓚᐅᕐᒥᒻᒪᑦ ᓄᓇᑖᖃᑕᐅᓯᒪᖏᑦᑐᒥᒃ ᐱᔪᓐᓇᕐᓂᖃᑦᑎᐊᖅᑐᒥᒃ. 
 
ᑕᐃᓐᓇ ᐃᓄᒃ ᑐᓂᔭᐅᒐᔭᖅᑲᑦ ᐃᖅᑲᓇᐃᔮᒥᒃ ᐅᕝᕙᓘᓐᓃᑦ ᐱᓕᕆᕕᒃᑯᑦ ᐅᖃᐅᔾᔭᐅᓗᑎᒃ, 
ᐃᖅᑲᓇᐃᔭᖅᑎᑖᔾᔮᖏᑦᑐᑦ ᑕᐃᒃᓱᒥᖓ, ᐃᖅᑲᓇᐃᔭᖅᑎᑖᖔᓂᐊᖅᑐᖅ ᓄᓇᑖᖃᑕᐅᓯᒪᔪᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑕᐸᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᖏᑦ ᒐᕙᒪᒃᑯᑦ ᐊᑐᖃᑦᑕᕐᒪᑕ 
ᐃᓱᒪᑦᑎᐊᕋᓱᐊᖅᑐᑎᒃ ᑕᒪᑐᒧᖓ. ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᒧᐊᑦᑎᑦᑎᑐᐃᓐᓇᖅᑐᑦ ᐱᓕᕆᕕᒻᒥᒃ ᑭᓱᒥᒃ 
ᐊᖏᕈᑎᑕᖃᓚᐅᕐᒪᖔᖅ ᒫᑦᓯᒥ. 

ᐱᓕᕆᕕᐅᔪᑦ ᐃᓱᒪᔅᓱᕐᓂᖃᑦᑐᑦ. $680,000 ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᓂᐊᕐᓗᑎᒃ ᐊᐅᔭᒃᑯᑦ 
ᐃᓕᓐᓂᐊᖅᑎᓄᑦ ᐃᖅᑲᓇᐃᔭᕈᑕᐅᓗᑎᒃ, ᑭᓯᐊᓂ ᐊᑐᓂᒃ ᐱᓕᕆᕕᐅᔪᖅ ᐃᓱᒪᔅᓱᕐᓂᖃᑦᑐᖅ 
ᐃᖅᑲᓇᐃᔭᖅᑎᑖᕆᔪᒪᔭᒥᓂᒃ ᐱᔪᓐᓇᓪᓚᕆᑦᑐᒥᒃ. ᐱᓕᕆᕖᑦ, ᐊᑐᓂᒃ ᐱᓕᕆᕕᐅᔪᑦ ᐃᓱᒪᔅᓱᕐᓂᖃᑦᑐᑦ, ᑖᒃᑯᐊ 
ᐱᓕᕆᕕᐅᔪᑦ ᐃᓱᒪᔅᓱᓂᐊᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᓂᒃᑳᓗᑎᒃ ᐱᕙᓪᓕᐊᓂᕆᔭᖓᓂᒃ 
ᖃᓄᐃᓕᐅᖅᑐᖃᓚᐅᕐᒪᖔᓪᓘᓐᓃᑦ ᑕᐃᑲᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑐᑭᓯᔪᖓ ᐊᖓᔪᖅᑳᑉ ᐅᖃᐅᓯᕆᔭᖓᓂᒃ ᑖᒃᑯᐊ ᐱᓕᕆᕕᒃᑯᑦ 
ᐃᖅᑲᓇᐃᔭᖅᑎᑖᕈᒪᑉᐸᑕ ᐃᓄᒻᒥᒃ ᓄᓇᑖᖃᑕᐅᓯᒪᒍᑎᒃ ᓄᓇᑖᖃᑕᐅᓯᒪᖏᒃᑯᑎᓪᓗ, ᑖᒃᑯᑎᒎᓇ ᐱᓕᕆᐊᖅᑯᑦ, 
ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᐅᔾᔨᔾᔮᖏᑦᑐᑦ ᐃᖅᑲᓇᐃᔭᖅᑎᑖᕆᔭᐅᒍᓐᓇᖏᓐᓂᕋᑦᑕᐅᓗᓂ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᑖᕆᔭᐅᓂᐊᕐᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᑐᑭᑖᖅᑎᑦᑎᓯᒪᔪᑦ ᐱᓕᕆᕕᓐᓂᒃ ᒪᓕᖁᔨᓪᓗᑎᒃ ᐋᖅᑭᒃᑕᐅᓯᒪᔪᒥᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᐅᔭᒃᑯᑦ 
ᐃᓕᓐᓂᐊᖅᑎᓂᒃ. 
 
ᑖᒃᑯᐊ ᑐᑭᑖᕈᑕᐅᓯᒪᔪᑦ ᑐᓂᔭᐅᓯᒪᔪᑦ ᐱᓕᕆᕕᓐᓄᑦ, ᓲᖃᐃᒪ, ᑐᑭᑖᕈᑎᐅᔪᑦ ᐋᖅᑭᒃᑕᐅᓚᐅᕐᒪᑦ ᑖᓐᓇ 
ᓄᓇᑖᖃᑕᐅᓯᒪᔪᖅ ᓯᕗᔾᓕᖅᐸᐅᔾᔭᐅᓗᓂ. ᑭᓯᐊᓂᓕ, ᐱᓕᕆᕕᐅᔪᑦ ᐃᓱᒪᔅᓱᕐᓂᖃᑦᑐᑦ ᑭᓇᒥᒃ 
ᐃᖅᑲᓇᐃᔭᖅᑎᑖᕆᔪᒪᔭᒥᓂᒃ. 
 
ᐃᓱᒪᔅᓲᑎᒋᔭᖓ, ᑖᒃᑯᓇᓐᖓᓪᓕ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓱᒪᒋᔭᖓᒍᑦ, ᐅᓂᒃᑳᓕᐅᕆᐊᖃᑦᑐᒍᑦ ᐱᐊᓂᒃᐸᑦ 
ᐱᓕᕆᐊᖅ ᐊᒻᒪᓗ ᑭᐅᑦᑕᕆᐊᖃᓕᕋᔭᖅᑐᒍᑦ ᒐᕙᒪᒃᑯᓐᓄᑦ ᐊᒻᒪᓗ ᑮᓇᐅᔭᐃᑦ ᐊᑐᓚᐅᖅᑕᑎᓐᓄᑦ. 
ᓇᓗᓇᐃᕈᒪᑐᐃᓐᓇᕋᑖᖅᑕᕋ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑐᓴᕆᐊᔅᓴᖅ ᖁᕕᐊᓇᖅᑯᑦ ᑖᒃᑯᐊ ᐱᓕᕆᕕᐅᔪᑦ ᐃᓱᒪᔅᓱᕈᓐᓇᕐᒪᑕ ᐊᒻᒪᓗ 
ᑕᒪᓐᓇ ᑐᓴᖅᑕᐅᔭᕆᐊᓕᒃ ᐱᓕᕆᕕᐅᔪᓄᑦ, ᖃᐅᔨᒪᑦᑎᐊᕐᓂᐊᕐᒪᑕ. ᓇᓗᓇᐅᖅᑲᔫᔮᕐᒪᑕ.  
 
ᐅᖃᖅᑏ, ᐃᓛᖃᐃ ᓇᓗᓇᐃᒃᑲᓐᓂᑐᐃᓐᓇᕐᓗᒍ ᐃᒪᐃᑦᑐᖃᓕᕐᓂᖅᑲᑦ ᐱᓕᕆᕕᒃ ᓇᓗᓇᐃᖅᑎᕆᓗᓂ 
ᐃᖅᑲᓇᐃᔮᒥᒃ ᓇᓗᓇᐃᖅᓯᓯᒪᔪᒥᒃ ᐱᑕᖃᕆᐊᓕᒃ, ᐃᒪᐃᑦᑐᒥᒃ, ᖃᓄᐃᓕᐅᖃᑦᑕᖅᓯᒪᓂᖓ, 
ᐃᓕᓐᓂᐊᕐᓂᕆᓯᒪᔭᖓ, ᐊᒻᒪᓗ ᓇᓗᓇᐃᖅᑕᐅᓯᒪᓗᓂ ᑖᒃᑯᓇᓐᖓᑦ ᐃᖅᑲᓇᐃᔮᖅᑖᕋᓱᐊᖅᑐᓂᒃ, ᐃᓕᓐᓂᐊᖅᑏᑦ 
ᐃᖅᑲᓇᐃᔮᒃᓴᓯᐅᖅᑐᑦ ᐃᓚᐅᖁᓗᒋᑦ ᑕᕝᕙᓂ ᐱᓕᕆᐊᕐᒥ, ᑕᐃᒃᑯᐊᖏᓐᓇᐃᑦ ᐱᔪᓐᓇᓪᓚᕆᑦᑐᑦ ᐱᓇᓱᐊᖅᑐᑦ 
ᓄᓇᑖᖃᑕᐅᓯᒪᖏᓪᓗᑎᒃ. 
 
ᐱᑦᔪᑎᑕᖃᑉᐸ ᓱᒻᒪᑦ ᑕᐃᓐᓇ ᐃᓄᒃ ᑐᓂᔭᐅᒐᔭᖏᒻᒪᖔᖅ ᐃᖅᑲᓇᐃᔮᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᒪᒥᐊᓇᑉᐳᖓ. ᐅᖃᒃᑲᓐᓂᖁᔭᕋ ᒪᓕᒐᓕᐅᖅᑎ ᐊᐱᖅᑯᑎᒋᔭᖓᓂ 
ᑐᑭᓯᑦᑎᐊᖏᓐᓇᒃᑯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ, ᐅᖃᒃᑲᓐᓂᑲᐃᓐᓇᕆᑦ. 

ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᑉᐸᓪᓚᐃᖅᑲᐅᒻᒪᑦ ᐱᑕᖃᕐᓂᕋᐃᓪᓗᓂ 64-ᓂᒃ ᐃᖅᑲᓇᐃᔮᓂᒃ 
ᐅᕝᕙᓗᑭᐊᖅ ᐅᖃᖅᑲᐅᕙ ᐱᑕᖃᕐᓂᕋᐃᓪᓗᓂ 100-ᓂᑦ, ᐆᑦᑑᑎᖃᑐᐃᓐᓇᖅᑐᖓ, ᓈᓴᐅᑎᓕᕋᓱᑐᐃᓐᓇᖅᑐᒍ. 
 
ᐊᒻᒪᓗ ᑖᒃᑯᓇᓐᖓᑦ 100 ᐱᓇᓱᐊᖅᑐᓂᒃ ᐃᖅᑲᓇᐃᔮᓄᑦ ᑖᒃᑯᐊ ᐱᓕᕆᕕᒃᑯᑦ ᑲᒪᒋᔭᖏᓐᓄᑦ ᐃᓐᓄᖁᔭᐅᔪᓄᑦ 
ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᓕᓐᓂᐊᕐᓂᖃᕆᐊᖃᒻᒪᑕ ᐅᕝᕙᓘᓐᓃᑦ ᐱᓕᕆᖃᑦᑕᖅᓯᒪᓗᑎᒃ ᐅᕝᕙᓘᓐᓃᑦ 
ᐱᔪᓐᓇᕐᓗᑎᒃ ᐱᓕᕆᔪᓐᓇᕐᓗᑎᒃ ᑲᒪᒋᔭᕆᐊᓕᒻᒥᓂᒃ. ᑕᐃᓐᓇᑐᐊᖅ ᐃᓄᒃ, ᐊᑕᐅᓯᑐᐊᖅ ᐃᓕᓐᓂᐊᖅᑎ 
ᐱᓇᓱᐊᖅᓯᒪᒍᓂ ᑖᒃᑯᑎᒎᓇ ᐱᓕᕆᐊᖅᑯᑦ ᓄᓇᑖᖃᑕᐅᓯᒪᖏᓪᓗᓂ, ᐱᔪᓐᓇᑎᐊᕐᓗᓂ, ᑕᐃᒪᓕ ᑭᓱᒥᒃ 
ᐱᑦᔪᑎᖃᕐᓗᓯ ᑕᐃᓐᓇ ᓄᓇᑖᖃᑕᐅᓯᒪᖏᑦᑐᖅ ᑐᓂᔭᐅᒐᔭᖏᓚᖅ ᐃᖅᑲᓇᐃᔮᒥᒃ. ᖁᔭᓐᓇᒦᒃ, ᐅᖃᖅᑏ. 
ᓇᓗᓇᐃᖅᐳᖃᐃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᖅᑲᓇᐃᔭᖅᑐᓕᕆᔨᒃᑯᑦ. ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᒐᕙᒪᒃᑯᑦ ᐱᓕᕆᕕᖏᑦ, ᐃᓱᒪᔅᓱᕐᒪᑕ ᑭᓇᒥᒃ 
ᐃᖅᑲᓇᐃᔭᖅᑎᑖᕐᓂᐊᕐᒪᖔᕐᒥᒃ ᐃᖅᑲᓇᐃᔮᒧᑦ. ᑭᓯᐊᓂᓕ ᐅᖃᕋᓱᒃᑲᓗᐊᖅᑐᖓ, ᐱᑕᖃᒻᒪᑦ ᓄᓇᕗᒻᒥ 
ᓄᓇᑖᕋᓱᐊᕐᓂᕐᒧᑦ ᐊᖏᕈᑎᒥ, ᑎᑎᕋᖅᓯᒪᔪᖅ 23 ᐃᒪᐃᓕᖓᔪᖅ, ᐊᖏᕈᑎᐅᓯᒪᔪᖅ ᑖᒃᑯᓇᓐᖓᑦ 
ᐊᖏᖃᑎᒌᒃᓯᒪᔪᓂᒃ ᐊᒻᒪᓗ ᒪᓕᒋᐊᖃᑦᑐᑎᒍ ᐅᕙᒍᑦ. 
 
ᐱᕕᖃᑦᑎᑦᑎᓯᒪᔪᒍᑦ ᓄᓇᑖᖃᑕᐅᓯᒪᔪᓂᒃ ᐊᒻᒪᓗ ᓄᓇᑖᖃᑕᐅᓯᒪᖏᑦᑐᓂᒃ ᐊᒻᒪᓗ ᐱᓕᕆᕕᒃᑯᑦ 
ᐃᓱᒪᓕᐅᕆᐊᖃᕐᓂᐊᖅᑐᑦ ᑭᓇᒥᒃ ᐃᖅᑲᓇᐃᔭᖅᑎᑖᕐᓂᐊᕐᒪᖔᕐᒥᒃ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ. 
ᐅᖃᐅᑎᒍᓐᓇᖏᑕᕗᑦ ᐃᖅᑲᓇᐃᔭᖅᑎᑖᕈᓐᓇᖏᑦᑐᑎᒃ ᓄᓇᑖᖃᑕᐅᓯᒪᖏᑦᑐᒥ, ᐅᖃᕈᓐᓇᑐᐃᓐᓇᖅᑐᒍᑦ 
ᐱᑕᖃᕐᓂᕋᓪᓗᑕ ᐅᖃᐅᓯᐅᓯᒪᔪᓂᒃ ᐊᑐᕈᓐᓇᑕᑦᑎᓐᓂᒃ. 
 
ᐃᓱᒪᔅᓱᖅᑐᑦ ᐊᑐᓂᒃ ᐱᓕᕆᕕᐅᔪᑦ. ᐊᑐᓂᒃ ᐱᓕᕆᕕᐅᔪᑦ ᐃᓱᒪᔅᓲᑎᓖᑦ, ᐱᑕᖃᑦᑐᖅ ᑎᑎᕋᖅᓯᒪᔪᖅ 23 
ᐃᓱᒪᒋᔭᐅᔭᕆᐊᖃᕐᓂᐊᖅᑐᖅᑕᐅᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᐹᓇᐸᔅ. 
 
ᐊᐱᖅᑯᑦ 177 - 2(1): ᐃᓄᖃᖏᑦᑐᖅ ᐆᒪᔪᓐᓂᐊᖅᑎᓂᒃ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᑐᕌᖓᔪᖅ ᐊᖓᔪᖅᑳᖅ ᐊᑭᓱᒻᒧᑦ. 
 
ᐅᖃᖅᑏ, ᐆᒪᔪᓐᓂᐊᕐᑎᓄᑦ ᐃᓂᐅᔪᑦ ᐃᖅᑲᓇᐃᔮᑦ ᐃᒃᐱᐊᕐᔪᒻᒥ ᐃᓄᖃᕈᓐᓃᕐᒪᑦ ᑕᖅᑭᐅᓗᐊᖅᑐᒥᒃ ᐊᒻᒪᓗ ᓱᓕ 
ᐃᓄᒃᑕᐅᓯᒪᒐᓂ. ᐆᒪᔪᕐᓂᐊᕐᑎᒃᑯᑦ ᒥᑭᒋᐊᕐᓂᐊᑎᒃᑯᓪᓗ ᐊᐅᓚᖅᓯᒪᓕᕋᐃᒻᒪᑕ ᓄᓇᒧᑦ, ᐊᒻᒪᓗ 
ᕿᓚᓗᒐᕋᓱᐊᕐᓇᖅᓯᓂᐊᓕᕐᒥᒻᒪᑦ ᒫᓐᓇᕈᓗᒃ, ᐊᐱᕆᔪᒪᔭᕋ ᐊᖓᔪᖅᑳᖅ ᖃᓄᐃᓕᐅᖅᐸᓪᓕᐊᒪᖔᑕ 
ᐃᓐᓄᒃᑕᐅᓇᓱᐊᕐᓂᖓᓄᑦ ᐃᖅᑲᓇᐃᔮᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐊᕙᑎᓕᕆᔨᒃᑯᑦ, ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᒪᓪᓗ ᓇᓪᓕᐅᑎᑦᑎᐊᖁᓪᓗᒍ ᐲᑕ. 
 
ᑕᒪᑐᒧᖓᓕ ᐊᐱᖅᑯᑎᖓᓄᑦ ᒪᓕᒐᓕᐅᖅᑎᐅᑉ, ᓯᕗᓪᓕᐅᓚᐅᖅᑐᖅ ᒐᕙᒪᒃᑯᑦ ᓄᓇᕗᒻᒥ, ᐊᖓᔪᖅᑳᖑᓚᐅᕐᕋᒪ 
ᐃᑯᐱᕝᕕᓕᕆᔨᒃᑯᓐᓄᑦ ᐊᒻᒪᓗ ᐃᓂᐅᔪᑦ ᐃᓐᓄᒃᓯᒪᖁᓚᐅᖅᑕᕗᑦ ᑕᐃᒃᓱᒪᓂ ᐆᒪᔪᓐᓂᐊᖅᑎᓂᒃ ᐊᒻᒪᓗ ᓱᓕ 
ᑕᐃᒫᑦᓴᐃᓐᓇᖅ ᐱᔪᒍᑦ ᐅᓪᓗᒥᐅᔪᖅ. 

ᑕᑯᒋᐊᑦᑎᐊᕐᓂᐊᖅᐸᕗᑦ ᐃᖅᑲᓇᐃᔮᑦ ᐃᓐᓄᑦᑕᐅᒐᓗᐊᕐᒪᖔᑕ ᐃᑉᐱᐊᕐᔪᒻᒥ. 
 
ᐃᒪᐃᑉᐸᑉᐳᒍᓪᓕ ᑎᑭᑎᑦᑎᓪᓗᑕ ᐆᒪᔪᕐᓂᐊᖅᑎᓂᑦ ᑖᒃᑯᓄᖓ ᓄᓇᓕᓐᓄᑦ ᐆᒪᔪᕐᓂᐊᖅᑎᖃᙱᑦᑐᓄᑦ, ᑕᒪᓐᓇ 
ᐃᖅᑲᓇᐃᔮᔅᓴᖅ ᓴᖅᑭᔮᖅᑎᑕᐅᕗᖅ ᐃᖅᑲᓇᐃᔭᑎᑐᓕᕆᔨᒃᑯᓐᓄᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᑯᓚᐅᙱᓐᓇᒪ ᐃᖅᑲᓇᐃᔮᔅᓴᓂᑦ ᓴᖅᑭᔮᖅᑎᑕᐅᔪᒃᑯᑦ. ᖃᖓᒃᑯᑦ 
ᒪᑐᐃᕐᓂᐊᖅᐸ ᐃᖅᑲᓇᐃᔮᔅᓴᖅ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖃᐅᔨᒋᐊᕐᓂᐊᖅᐸᕋ ᖃᓄᐃᓕᖓᓕᕐᒪᖔᖅ, 
ᓴᖅᑭᑕᐅᓯᒪᒻᒪᖔᖅ ᐃᖅᑲᓇᐃᔮᔅᓴᖅ ᐱᕙᓪᓕᐊᔪᒃᑯᑦ ᐅᕝᕙᓘᓐᓃᑦ ᑎᑎᖅᑲᒃᑯᑦ ᖃᐅᔨᒃᑲᓛᖅᐸᕋ ᑲᑎᒪᔨ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 
 
ᐊᐱᖅᑯᑦ 178 - 2(1): ᒫᓐᓇᒨᖓᔪᑦ ᑕᐃᒪᓐᓂᐊᕐᓂᕐᒧᑦ ᐸᕐᓇᐃᓂᕐᒧᑦ ᑲᑎᒪᓐᓇᖅ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᐊᖓᔪᖅᑳᖓᓄᑦ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᑦ. ᐱᓇᓱᐊᕈᓯᐅᓚᐅᖅᑐᒥ ᐊᖓᔪᖅᑳᖅ, ᐅᖃᖅᑏ, ᑲᓇᑕᒥ ᑕᐃᒪᓐᓂᐊᕐᓂᕐᒧᑦ ᐸᕐᓇᐅᒻᒧᑦ 
ᑲᑎᒪᓂᖅᑕᖃᓚᐅᕐᒪᑦ ᔭᓗᓇᐃᒥ ᒪᐃ 26 ᐊᒻᒪᓗ 27-ᒥ, ᑲᓇᑕᒥ ᓄᓇᓖᑦ ᐊᕕᑦᑐᖅᓯᒪᔪᓕᒫᑦ 
ᖃᐃᖅᑯᔭᐅᓚᐅᖅᐳᑦ. 
 
ᑎᒍᒥᐊᖅᑎᐅᔪᑦ ᐅᖃᐅᓯᖃᕆᐊᖃᓚᐅᖅᐳᑦ ᖃᓄᖅ ᐃᓱᒪᒋᔭᖃᕐᒪᖔᑕ ᐃᓱᒫᓘᑎᓄᑦ ᐊᑐᐊᒐᕐᓂᑦ, ᖃᐅᔨᓴᕐᓂᕐᒧᑦ, 
ᑖᒃᓯᓕᕆᓂᕐᒥᑦ, ᑮᓇᐅᔭᓕᕆᓂᕐᒥᑦ, ᐃᖅᑲᓇᐃᔭᖅᑐᓕᕆᓂᕐᒥᑦ, ᐃᖅᑲᓇᐃᔭᖅᑎᐅᓂᕐᒧᑦ ᐃᓕᓐᓂᐊᕐᓂᖅ, ᐊᖏᕐᕋᒥᑦ 
ᓂᐅᖅᑲᑎᖃᕋᓱᐊᕐᓂᕐᒥᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᑦ ᑕᐃᒪᓂᒃ ᑲᓇᑕᐅᑉ ᓯᓚᑖᓄᑦ ᐊᐅᓚᖅᑎᑦᑎᖃᑦᑕᕐᓂᕐᒥᑦ 
ᓂᐅᖅᑯᑎᖃᖃᑦᑕᕐᓗᑎᒃ. 
 
ᖃᐅᔨᔪᒪᑐᐃᓐᓇᖅᐳᖓ, ᐅᖃᖅᑏ, ᑭᒡᒐᑐᖅᑎᖃᖅᐱᑖ ᑕᐃᑲᓂ ᐱᑕᖃᖅᐸᓪᓗ, ᖃᓄᖅ ᐅᖃᐅᓯᖃᓚᐅᖅᐱᑕ 
ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᕙᑎᓕᕆᓂᕐᒧᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᒡᒐᐃ, ᖃᐅᔨᒪᙱᓚᖓ ᒫᓐᓇᐅᔪᖅ 
ᑭᒡᒐᑐᖅᑎᖃᓚᐅᕐᒪᖔᑦᑕ ᑕᕝᕙᓂ ᑲᑎᒪᓐᓇᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑭᐅᔾᔪᑎᓐᓄᑦ. ᑲᓇᑕᒥ ᑕᐃᒪᓐᓂᐊᕐᓂᕐᒧᑦ ᐸᕐᓇᐅᑎᒥᑦ 
ᐱᕙᓪᓕᐊᑎᑦᑎᔪᖃᕐᒪᑦ ᐊᒻᒪᓗ ᑲᓇᑕᒥ ᐅᔭᕋᓐᓂᐊᖅᑏᑦ ᒥᓂᔅᑕᖏᓐᓄᑦ ᑲᑎᒪᓛᕐᒪᑕ ᑕᒫᓂ ᐃᖃᓗᓐᓂ ᔪᓚᐃ 18-
ᒥᑦ 20-ᒧᑦ ᐊᒻᒪᓗ ᐅᖃᐅᔨᒋᐊᕈᑎᓕᐅᖅᑐᑎᒃ ᑲᓇᑕᒥ ᐸᕐᓇᐅᒻᒧᑦ. 

ᖃᐅᔨᔪᒪᑐᐃᓐᓇᖅᐳᖓ ᐅᖃᐅᓯᖃᕐᕕᖃᖅᑎᑕᐅᓂᐊᕋᑦᑕ ᑕᒪᑐᒧᖓ ᐸᕐᓇᐅᒻᒧᑦ ᐱᓪᓗᒍ ᑕᐃᒪᐃᑦ 
ᐱᒻᒪᕆᐅᓂᐊᕐᒪᑕ ᓯᕗᓂᔅᓴᖅᑎᓐᓂᑦ ᒪᑭᒪᒐᓱᐊᕈᑎᐅᓪᓗᑎᒃ ᑕᕼᐋᕋ ᑯᐊᐳᕋᐃᓴᒃᑯᓪᓗ ᒪᕐᕉᓂᐊᖅᑑᓐᓂᒃ ᐊᕐᕌᒎᓐᓂᒃ 
ᐱᖓᓱᓄᑦ ᑕᐃᒪᓐᓂᐊᕐᕕᓐᓄᑦ. 
 
ᑕᐃᒪᐃᒻᒪᑦ ᓇᓗᓇᙱᑦᑐᖅ ᐃᓄᐃᑦ ᐱᖃᑕᐅᔪᒪᓂᐊᕐᒪᑕ. ᖃᐅᔨᓚᐅᕋᒪ ᐅᖃᕐᕕᔅᓴᖃᖅᑎᑕᐅᓂᐊᕋᑦᑕ ᑕᒪᑐᒧᖓ 
ᑲᓇᑕᒥ ᐸᕐᓇᐅᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᖅ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᕙᖓ ᓇᒻᒥᓂᖅ ᑲᑎᒪᖃᑕᐅᓛᖅᐳᖓ 
ᐃᓚᖃᕐᓗᖓ ᐆᒻᒪᖅᑯᑎᓄᑦ ᐊᒻᒪᓗ ᐅᔭᕋᓐᓂᐊᕐᓂᑦᒧ ᒥᓂᔅᑕᐅᔪᓂᑦ ᐊᒻᒪᓗ ᓇᓗᓇᙱᑦᑐᖅ ᐅᖃᕐᕕᔅᓴᖃᓛᕋᑦᑕ, 
ᑲᔪᓰᓐᓇᖅᑐᒥᑦ ᐅᖃᐅᓯᖃᕐᕕᖃᖅᑎᑕᐅᖃᑦᑕᕐᓗᑕ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᒻᒧᑦ, ᑭᓯᐊᓂ ᑕᒪᓐᓇ 
ᓇᓗᓇᐃᑦᑎᐊᕈᓐᓇᖅᐸᕋ ᐅᕙᖓ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᓇᓗᓇᐃᖅᓯᕕᒋᓗᒍ ᑲᑎᒪᔨ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐃᓚᒋᐊᕈᑎᒃᑲᓐᓃᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᑉᐸᔅᓴᖅ ᐊᖓᔪᖅᑳᖅ ᐅᖃᓚᐅᕐᒪᑦ ᓄᓇᕗᒻᒥ ᐅᔭᕋᓐᓂᐊᕐᓂᕐᒧᑦ 
ᐸᕐᓴᐅᑎᑕᖃᕐᓂᐊᕐᒪᑦ ᓄᙳᐊᓂ ᐊᕐᕌᒎᑉ ᑏᓰᕝᕙ 2004-ᒥ. 
 
ᖃᐅᔨᔪᒪᕗᖓ ᐃᒻᒪᖃ ᓄᓇᕗᒻᒥ ᑕᐃᒪᓐᓂᐊᕐᓂᒧᑦ ᐸᕐᓇᐅᒻᒥᑦ ᐅᕝᕙᓘᓐᓃᑦ ᑭᓱᑐᐃᓐᓇᕐᒥᑦ 
ᐃᓚᓕᐅᔾᔨᔪᓐᓇᕐᒪᖔᑦᑕ ᓄᓇᕗᒻᒥ ᐅᔭᕋᓐᓂᐊᕐᓂᕐᒧᑦ ᐸᕐᓇᐅᒻᒧᑦ. ᐊᖓᔪᖅᑳᖅ ᐅᖃᕈᓐᓇᖅᐹ ᑕᒪᓐᓇ 
ᑕᐃᒪᐃᓕᖓᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᐄ, ᑕᐃᒪᓕᕆᓂᖅ ᐸᕐᓇᐅᒻᒦᒋᐊᖃᖅᐳᖅ, ᓇᓗᓇᙱᑦᑐᖅ 
ᐃᓕᔭᐅᖃᑕᐅᓛᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 
ᐊᐱᖅᑯᑦ 179 - 2(1): ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᕋᒪ ᐊᖓᔪᖅᑳᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᓯᕗᓕᖅᑏᑦ 
ᑲᑎᒪᔨᖏᑦ ᐊᑐᐊᒐᖃᕐᒪᑕ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕆᐊᓕᒃ 85-ᐳᓴᓐᑯᑦ ᐊᕐᕌᒍᒥ. ᐱᑕᖃᑐᐃᓐᓇᖅᑐᖅ ᒫᓂ 
40 ᒪᐅᖓ 45-ᐳᓴᓐᒥᒃ ᒫᓐᓇᐅᔪᖅ ᐃᖅᑲᓇᐃᔭᖅᑐᓂᒃ ᒐᕙᒪᒃᑯᖏᓐᓂ ᓄᓇᕗᑦ. 
 
ᐊᐱᕆᔪᒪᓪᓗᖓ ᐊᖓᔪᖅᑳᒥᒃ, ᐃᓚᖏᑦ ᐱᓕᕆᕕᐅᔪᑦ ᐃᓱᒪᒋᔭᖃᓗᐊᖏᒻᒪᑕ ᐃᓄᓐᓂᒃ 
ᐃᖅᑲᓇᐃᔮᖅᑖᕋᓱᐊᖅᑐᓂᒃ. ᐃᓚᖏᑦ ᐃᓄᐃᑦ ᐃᖅᑲᓇᐃᔮᖅᑖᕈᒪᓲᖑᔪᑦ ᓇᒥᑐᐃᓐᓇᖅ ᐱᒍᒪᔭᒥᓂ, ᑭᓯᐊᓂᓕ 
ᐊᑲᐅᖏᑦᑐᒦᓲᖑᕗᑦ ᑕᐃᑯᓇᓂ ᐃᓄᓐᓂ ᐃᖅᑲᓇᐃᔭᖅᑐᓂ ᓇᓕᐊᓐᓂ ᐱᓕᕆᕕᐅᔪᒥ. ᑕᑯᓯᒪᔭᕋ ᑕᒪᓐᓇ 
ᑲᖏᖅᖠᓂᕐᒥ. 
 
ᐱᑦᔪᑎᑐᐊᕆᔭᕋ ᑕᐃᑯᖓᓚᐅᖅᑐᖓ ᐃᖅᑲᓇᐃᔮᖅᑖᕋᓱᐊᕐᓇᖓ ᒐᕙᒪᒃᑯᓐᓂ ᐱᑦᔪᑎᖃᑐᖓ 
ᐃᓱᒪᒋᔭᖃᑦᑎᐊᖅᑑᔮᖏᒻᒪᑦ ᐱᓕᕆᕕᐅᔪᓕᒫᑎᒍᑦ. ᐃᒻᒪᖃ ᐊᖓᔪᖅᑳᖅ ᓇᓗᓇᐃᕈᓐᓇᖅᑕᖓᖃᐃ ᐃᑉᐱᓇᖅᑐᖅ 
ᑕᐃᓐᓇ ᑖᒃᑯᓇᓂ ᐱᓕᕆᕕᐅᔪᓂ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᖅᑲᓇᐃᔭᖅᑐᓕᕆᔨᒃᑯᑦ, ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᑐᒥᖓ ᕿᒥᕐᕈᔪᒍᑦ, ᐱᖃᓯᐅᑎᓪᓗᒍ ᐃᓄᐃᑦ 
ᖃᓄᖅ ᐃᖅᑲᓇᐃᔭᕈᓐᓇᕐᒪᖔᑕ ᓄᓇᕗᑦ ᒐᕙᒪᖓᓂ. ᕿᒥᕐᕈᓂᐊᖅᑐᒍᑦ ᑕᒪᑐᒥᖓ ᐅᖃᐅᓯᐅᔪᒥᒃ ᐱᓕᕆᕕᓐᓂ 
ᐃᓱᒪᒋᔭᖃᖏᓐᓄᖏᓐᓄᑦ ᐃᓄᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ, ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖃᐅᔨᒪᐃᓐᓇᖅᑐᒍᑦ ᐊᑕᐅᓯᕐᒥᒃ ᐱᑕᖃᒻᒪᑦ ᐃᖅᑲᓇᐃᔮᒥᒃ ᒪᑐᐃᖓᔪᒥᒃ, ᐊᒻᒪᓗ 
ᐊᐃᑉᐸᕆᔭᖓ ᑕᐃᒃᓱᒪ ᑎᑭᒻᒪᑦ ᓄᓇᓕᓐᓄᑦ, ᐃᖅᑲᓇᐃᔭᖅᑎᑖᕆᔭᐅᓪᓗᓂ ᐃᖅᑲᓇᐃᔭᑲᐃᓐᓇᑐᐃᓐᓇᕐᓗᓂ. 
ᐃᓛᓐᓂᒃᑯᑦ, ᐊᒥᓲᓯᒪᒻᒪᑕ ᐃᓕᔭᐅᑐᐃᓐᓇᓂᒃᑰᓂᑯᐃᑦ, ᐊᑐᖅᑕᐅᔭᕆᐊᖃᖅᓯᒪᔫᒐᓗᐊᖅ ᐱᓇᓱᐊᕐᓂᒃᑯᑦ ᐊᒻᒪᓗ 
ᐃᖅᑲᓇᐃᔭᖅᑎᑖᕐᓂᒃᑯᑦ ᐱᑦᔪᑎᒋᓪᓗᒍ ᐊᒥᓲᒻᒪᑕ ᐃᓄᐃᑦ, ᐊᒥᓱᐊᓗᐃ ᐃᓄᐃᑦ ᐃᖅᑲᓇᐃᔮᖅᑖᖃᑦᑕᖏᑦᑐᑦ 
ᐱᑦᔪᑎᖃᑦᑐᑎᒃ ᐃᓚᖏᑦ ᐱᓕᕆᕕᐅᔪᑦ ᐃᖅᑲᓇᐃᔭᖅᑎᑖᖃᑦᑕᕐᒪᑕ ᐃᖅᑲᓇᐃᔭᑲᐃᓐᓇᑐᐃᓐᓇᓂᐊᖅᑐᓂᒃ. 
 
ᐊᒥᓱᐊᓗᐃᑦ ᐃᓄᐃᑦ ᐱᒍᓐᓇᖅᑐᑦ, ᒪᒥᐊᓇ, ᐃᒃᓯᕙᐅᑕᖅ, ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᐅᕝᕙᓘᓐᓃᑦ ᑎᓕᓗᒍ 
ᐊᖓᔪᖅᑳᖅ, ᐃᓄᐃᑦ ᐃᖅᑲᓇᐃᔭᖅᑐᐃᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ, ᐃᒻᒪᖃ ᐅᖃᐅᔾᔨᒍᓐᓇᖅᑐᑦ ᐱᓇᓱᐊᖅᑐᓂᒃ 
ᐱᔪᓐᓇᖏᓗᐊᕐᓂᕋᑦᑕᐅᓗᑎᒃ, ᐅᕝᕙᓘᓐᓃᑦ ᑭᖑᓂᐊᒍᑦ ᐊᐱᖅᓱᖅᑕᐅᓚᐅᖅᑎᓪᓗᒋᑦ ᖃᐅᔨᒪᑎᑕᐅᓗᑎᒃ 
ᐱᔪᓐᓇᕐᓂᖏᓐᓂᒃ ᐱᔪᓐᓇᖏᓗᐊᕐᓂᖏᓐᓂᓘᓐᓃᑦ. ᐊᖓᔪᖅᑳᖅ ᑕᐃᒪᓐᓇᐃᓕᐅᕈᓐᓇᖅᑲ? 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇᐃᓕᐅᖅᑐᒍᑦ ᒫᓐᓇᐅᔪᖅ ᕿᒥᕐᕈᓪᓗᑕ 
ᐃᓱᒫᓘᑎᒋᔭᖓᓂᒃ ᒪᓕᒐᓕᐅᖅᑎᐅᑉ. ᓴᖅᑭᖅᓯᔪᖃᕋᑖᓚᐅᕐᒪᑦ ᐊᕕᒃᓯᒪᓂᕐᒥᒃ, ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᒐᓱᐊᕐᓂᕐᒧᑦ ᐊᕕᒃᓯᒪᓂᖅ, ᐊᒻᒪᓗ ᐃᓱᒪᓪᓗᖓ ᐊᐱᖅᑯᑎᖓ ᒪᓕᒐᓕᐅᖅᑎᐅᑉ ᑐᕌᖓᑦᑎᐊᕐᒪ 
ᐅᕙᒍᑦ, ᒪᑐᐃᕋᑖᖅᑕᑎᓐᓄᑦ ᐊᒻᒪᓗ ᖃᐅᔨᒍᒪᓪᓚᕆᑦᑐᑕ ᖃᓄᖅ ᐃᓄᐃᑦ ᑐᓐᖓᓱᒃᑎᑕᐅᒍᓐᓇᕐᒪᖔᑕ ᓄᓇᕗᒻᒥ 
ᒐᕙᒪᒃᑯᑦ ᐱᓕᕆᕕᖏᓐᓄᑦ, ᐃᖅᑲᓇᐃᔮᖅᑖᕐᓗᑎᒃ ᐊᒻᒪᓗ ᑐᓂᓂᐊᖅᐸᕋ ᐃᓱᒫᓘᑎᒋᔭᖓ ᑕᒪᑐᒧᖓ ᐃᓄᓐᓂᒃ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐊᕕᒃᓯᒪᓂᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎ. ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒪᑲᓚᐅᖅ. ᐊᐱᖅᓱᑲᓐᓂᕐᓂᐊᕐᕆᕗᖓ ᐅᐊᑦᑎᐊᕈ. 
 
ᐅᖃᖅᑎ (ᑐᓵᔨᒃᑯᑦ): ᒪᒥᐊᓇᖅ, ᐃᓵᒃᓯᒪᓱᒋᕋᑖᕋᒃᑭᑦ, ᑰᓕ. ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓚᕋᓚᒃ. 
 
ᐊᐱᖅᑯᑦ 180 - 2(1): ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᕐᓂᖅ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖓ ᐅᖃᐅᓯᒐᓛᖅᑲᐅᔪᖅ ᐅᐊᑦᑎᐊᕈᖃᐅᔪᖅ 
ᐊᐱᖅᓱᖅᑐᖃᑦᑎᓪᓗᒍ. ᖃᐅᔨᒪᔪᖓ ᐊᒥᓲᖃᑦᑕᕐᒪᑕ ᓴᖅᑭᔮᖅᑎᑕᐅᔪᑦ ᐃᖅᑲᓇᐃᔮᒃᓴᓄᑦ ᐃᓗᐊᓂ ᒐᕙᒪᒃᑯᑦ 
ᓄᓇᕗᒻᒥ. 
 
ᒪᑐᐃᖅᑐᖃᕋᐃᒻᒪᑦ ᐃᖅᑲᓇᐃᔮᒃᓴᒥᒃ, ᐃᓄᐃᑦ ᐱᓇᓱᐊᖃᑦᑕᕐᒪᑕ. ᑭᓯᐊᓂ ᑭᓇᑐᐃᓐᓇᖅ 
ᐃᖅᑲᓇᐃᔭᓕᖅᑎᑕᐅᓐᓂᖅᐸᒐᑦ, ᐊᐃᑉᐸᖓ ᐃᖅᑲᓇᐃᔮᖑᑲᐃᓐᓇᖅᑐᒥᑦ ᑐᓂᔭᐅᒃᑲᔪᒻᒪᑦ. ᑕᒪᓐᓇ 
ᑕᐃᒫᖑᙱᒃᑲᓗᐊᕐᒪᑦ. ᐊᐱᕆᔪᒪᕙᕋ ᐊᖓᔪᖅᑳᖅ ᐃᖅᑲᓇᐃᔭᖅᑐᓕᕆᔨᓕᒃᑯᓐᓄᑦ ᐱᓗᐊᖅᑐᒥ ᓄᓇᓖᑦ ᒐᕙᒪᒃᑯᑦ  

ᐃᖅᑲᓇᐃᔮᖏᓐᓂᑦ ᓄᑦᑎᕐᕕᐅᓯᒪᔪᑦ, ᐊᒥᓲᒻᒪᑕ ᓄᓇᕗᒻᒥᐅᑦ ᐃᓚᒋᔭᐅᖃᑕᐅᔪᑦ ᐃᖅᑲᓇᐃᔭᕈᓐᓇᖅᑐᑦ. ᐊᒥᓲᒻᒪᑕ 
ᓄᓇᓕᓐᓅᖃᑦᑕᖅᑐᑦ ᐃᓕᓐᓂᐊᕆᐊᖅᑐᑎᒃ ᐊᒻᒪᓗ ᒐᕙᒪᒃᑯᓐᓄᑦ ᐃᓱᒪᔅᓴᖅᓯᐅᕈᑕᐅᕙᙱᑦᑎᐊᕐᒪᑕ. 
 
ᐊᐱᕆᕙᕋ ᐊᖓᔪᖅᑳᖅ ᐅᓂᒃᑳᓕᐊᖅᑕᖃᕐᒪᖔᖅ ᓇᒥᑐᐃᓐᓇᖅ ᐃᓕᓐᓂᐊᖅᑎᑦᑎᓂᕐᒧᑦ 
ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖃᐅᔨᒪᓪᓚᑦᑖᙱᓚᖓ ᑲᑎᑎᕆᓯᒪᔪᖃᕐᒪᖔᖅ ᐃᓄᓐᓂᑦ 
ᐃᓕᓐᓂᐊᖅᓯᒪᔪᓂᑦ ᐃᖅᑲᓇᐃᔭᖅᑎᑕᐅᓂᐊᖅᑐᓂᑦ ᒐᕙᒪᒃᑯᓐᓄᑦ ᓄᓇᕗᒻᒥ. ᖃᐅᔨᒃᑕᖅᑕᐅᕙᑉᐳᒍᑦ 
ᐃᖅᑲᓇᐃᔮᔅᓴᖅᑕᖃᓕᕋᐃᒻᒪᑦ ᒐᕙᒪᒃᑯᓐᓂᑦ, ᖃᑦᑎᐅᒻᒪᖔᑕ ᐃᖅᑲᓇᐃᔮᖅᑖᖑᓯᒪᔪᑦ ᐊᒻᒪᓗ ᖃᑦᑎᐅᒻᒪᖔᑕ 
ᐃᖅᑲᓇᐃᔮᔅᓴᐃᑦ ᒪᑐᐃᖓᔪᑦ. 
 
ᐃᒪᐃᔅᓯᒪᕗᒍᓪᓕ ᖁᔭᓈᖅᑎᑦᑎᓯᒪᓪᓗᑕ ᐃᖅᑲᓇᐃᔮᔅᓴᓂᑦ ᖃᐅᔨᒋᐊᕋᓱᐊᖅᑐᑕ 
ᐃᖅᑲᓇᐃᔭᑲᐃᓐᓇᖃᑦᑕᕈᓐᓇᕐᒪᖔᖅ ᐋᒡᒐᓘᓐᓃᑦ. ᑭᒃᑯᑐᐃᓐᓇᐃᓪᓕ ᐃᖅᑲᓇᐃᔭᑲᐃᓐᓇᕈᒪᔪᑦ 
ᐃᖅᑲᓇᐃᔭᕈᓐᓇᖅᐳᑦ ᐃᖅᑲᓇᐃᔮᑲᐃᓐᓇᐅᔪᒧᑦ. ᒫᓐᓇᓕ ᖃᐅᔨᒐᓱᐊᖅᐳᒍᑦ ᑐᑭᓯᒋᐊᕈᑎᔅᓴᓂᑦ ᐃᓄᐃᑦ ᐃᓗᐊᓂᑦ 
ᐊᖏᕈᑦ 23 ᓯᕗᓪᓕᐅᔾᔭᐅᖁᓪᓗᒋᑦ ᐃᖅᑲᓇᐃᔭᓕᖅᑎᑕᐅᓂᕐᒧᑦ. ᑕᐃᒫᒃ ᑕᑯᒐᓱᐊᖅᐳᒍᑦ ᒫᓐᓇᐅᔪᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 181 - 2(1): ᒫᓐᓇᒨᖓᔪᑦ ᐃᖅᑲᓇᐃᔮᔅᓴᐃᑦ ᑭᐱᔭᐅᓯᒪᓂᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐᓕ ᐊᖓᔪᖅᑳᕐᒧᑦ ᐃᑯᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᓐᓄᑦ. 
ᐅᖃᖅᑏ, ᐃᑉᐸᔅᓴᖅ ᐋᔩᕐᓂᖅᑕᖃᖅᑐᒻᒪᕆᐅᓚᐅᕐᒪᑦ ᑮᓇᐅᔭᓕᕆᓂᕐᒧᑦ ᐊᑲᐅᙱᓕᐅᕈᑎᐅᔪᓂᑦ, ᑕᐃᒫᖅᑲᐃ 
ᑕᐃᓗᒍ, ᑯᐊᐳᕋᐃᓴᒃᑯᑦ ᓴᖅᑭᑕᐅᓚᐅᕐᒪᑕᓂᑦ. 
 
ᖃᐅᔨᔪᒪᑐᐃᓐᓇᖅᐳᖓ ᐱᔾᔪᑎᒋᓪᓗᒍ ᑮᓇᐅᔭᐃᑦ ᖃᓄᐃᓕᖓᓂᖏᑦ ᑯᐊᐳᕋᐃᓴᒃᑯᓐᓂᑦ, ᐊᓯᔾᔨᕐᓂᖅᑕᖃᖅᓯᒪᕚ 
ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᑐᖅᑕᐅᔪᓂᑦ, ᖃᐅᔨᓴᖅᐹᑦ, ᑭᐱᔭᐅᔪᓂᑦ ᐃᖅᑲᓇᐃᔮᓂᑦ, ᑭᐱᔭᐅᓗᑎᒃ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ, ᐅᐱᕐᖔᒃᑯᑦ ᐃᖅᑲᓇᐃᔭᑲᐃᓐᓇᖅᑎᑦᑎᖃᑦᑕᕐᓂᕐᒧᑦ ᐊᑐᐊᒐᐃᑦ ᑕᒪᒃᑯᐊ 
ᐊᓯᐅᔨᔭᐅᔪᑦ ᑭᖑᕝᕕᖅᑕᐅᖃᑦᑕᖁᓪᓗᒋᑦ ᑯᐊᐳᕋᐃᓴᒃᑯᓐᓂᑦ ᑮᓇᐅᔭᖅᑐᖏᓐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᙱᓚᖓ 
ᐃᖅᑲᓇᐃᔮᖑᑲᐃᓐᓇᖃᑦᑕᖅᑐᑕᖃᕐᒪᖔᖅ ᑭᐱᔭᐅᒋᐊᓕᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ ᐊᐱᖅᑯᑎᓐᓄᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᙱᑦᑐᖅ ᐊᒥᓲᒻᒪᑕ ᐃᓄᐃᑦ ᐃᖅᑲᓇᐃᔮᖅᓯᐅᖅᑐᑦ 
ᐃᖅᑲᓇᐃᔮᖑᑲᐃᓐᓇᖃᑦᑕᖅᑐᒥᑦ, ᑕᒫᓃᓐᓇᐅᙱᑦᑐᖅ ᐃᖃᓗᓐᓂ ᑭᓯᐊᓂ ᐊᓯᖏᓐᓂᑦᑕᐅᖅ ᓄᓇᓕᓐᓂᑦ 
ᐅᐱᕐᖔᒃᑯᑦ, ᐱᓗᐊᖅᑐᒥᑦ ᐃᓕᓐᓂᐊᖅᑏᑦ. ᐊᐱᕆᔪᒪᕙᕋ ᐊᖓᔪᖅᑳᖅ ᒪᓕᒐᖅᑕᖃᕐᒪᖔᖅ ᐅᕝᕙᓘᓐᓃᑦ 
ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᑐᖅᑕᐅᕙᑦᑐᓂᑦ ᑯᐊᐳᕋᐃᓴᒃᑯᓐᓂᑦ ᐃᖅᑲᓇᐃᔮᑦ ᑕᒪᒃᑯᐊ ᐃᓐᓄᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑯᐊᐳᕇᓴᓐᑯᑦ ᒪᓕᒃᑲᔭᖅᑐᑦ ᒐᕙᒪᒃᑯᑦ 
ᐋᖅᑭᒃᓯᒪᔭᖏᓐᓂᒃ ᓇᓗᓇᐃᖅᓯᒪᔪᓂᒃ ᑖᒃᑯᓇᓐᖓᑦ ᐱᓕᕆᕕᐊ ᐃᖅᑲᓇᐃᔭᖅᑐᓕᕆᔨᒃᑯᑦ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᐃᓄᒻᒥᒃ ᐃᖅᑲᓇᐃᔭᖅᑎᑖᖅᑐᖃᑉᐸᑦ 
ᐃᖅᑲᓇᐃᔭᑲᐃᓐᓇᑐᐃᓐᓇᕐᓂᐊᕐᓗᓂ ᐊᑯᓂᒧᑦ ᖃᓄᑭᐊᖅ, ᐃᒻᒪᓗ ᓱᓇᓕᒫᑦ ᐊᑎᓕᐅᖅᑕᐅᓯᒪᓕᕐᓗᑎᒃ 
ᐱᐊᓂᒃᑕᐅᓗᑎᒃ. ᓇᓗᓇᐃᖅᑕᐅᓯᒪᔪᒥᒃ ᐱᑦᔪᑎᑕᖃᕋᔭᖅᐸ ᖃᓄᐃᒻᒪᑦ, ᕿᓚᒥᐊᓗᒃ ᑐᓴᖅᑎᑕᐅᓂᒃᑯᑦ, 
ᓄᖅᑲᑦᑎᑕᐅᔪᖃᕋᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᑕᐃᒪᐃᑦᑐᖃᓚᐅᖅᓯᒪᕙᓪᓚᐃᖏᑦᑐᖅ ᒫᓐᓇᕋᑖᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑎᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓱᒪᔪᖃᕋᔭᕐᒪᑦ ᑭᓇᑐᐃᓐᓇᕐᒥᒃ ᐊᑎᓕᐅᖅᑐᖃᖅᓯᒪᒍᓂ ᐊᖏᕈᑎᒥᒃ 
ᐃᖅᑲᓇᐃᔭᕐᒨᑦ ᐃᖅᑲᓇᐃᔮᕆᔭᐅᑲᐃᓐᓇᓂᐊᖅᑐᒧᑦ ᖃᓄᑎᒋᑭᐊᖅ, ᐱᑕᖃᕆᐊᖃᕋᔭᕐᒪᑦ ᓱᓇᒥᒃᑭᐊᖅ 
ᐱᑦᔪᑎᒋᔭᐅᒐᔭᖅᑐᒥᒃ ᑖᓐᓇ ᐃᓄᒃ ᓄᖅᑲᖅᑎᑕᐅᓗᓂ ᑖᒃᑯᐊ ᑯᐊᐳᕇᓴᓐᑯᑦ ᓄᖅᑲᑎᑦᑎᓗᑎᒃ ᐃᖅᑲᓇᔮᒥᒃ. 
 
ᐃᓱᒪᑐᐃᓐᓇᖅᑐᖓ, ᑕᐃᒪᐃᑐᖃᕋᔭᒻᒪᑦ ᑭᓯᐊᓂ ᑕᐃᓐᓇ ᐃᖅᑲᓇᐃᔭᖅᑐᖅ ᐃᖅᑲᓇᐃᔭᑲᐃᓐᓇᖅᑎᑕᐅᔪᖅ 
ᑯᐊᐳᕇᓴᓐᑯᓐᓂᑦ ᓄᖅᑲᑦᑎᑕᐅᓗᓂ ᐃᓂᒋᔭᖓᓂᒃ, ᐱᑦᔪᑎᖃᕐᓗᓂ ᐱᐅᔪᒥᒃ ᐊᒻᒪᓗ ᐊᓯᐊᓅᖏᑦᑐᑦᑎᐊᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᐊᐱᕆᒍᓐᓇᖅᑕᕋ ᒪᓕᒐᓕᐅᖅᑎ 
ᐅᖃᐅᓯᖃᒻᒪᖔᖅ ᖃᓄᐃᔾᔪᑎᐅᓚᐅᖅᑐᒧᑦ, ᑎᑎᕋᕐᓗᓂᖃᐃ ᐅᕙᓐᓄᑦ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑲᑦᑐᒃ. 
 
ᐊᐱᖅᑯᑦ 182 - 2(1): ᑯᐊᐸᒃᑯᑦ ᐊᔪᓐᓂᖏᓐᓂᖏᑦ ᑐᒃᓯᕋᕐᓗᑎᒃ ᑮᓇᐅᔭᓂᒃ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᕼᐋᐱ ᑑᑕᐃᕈᒪᕙᒃᑲᒃ ᐃᓄᐃᑦ ᓴᓂᑭᓗᐊᕐᒥ ᓇᓪᓕᐅᑎᖃᑎᒋᔭᒃᑲ. 
ᐊᐱᖅᑯᑎᒋᔪᒪᓚᐅᖅᑕᕋ ᐃᑉᐸᒃᓴᖅ, ᐊᖏᕈᑎᒋᓚᐅᕋᓗᐊᖅᑎᓪᓗᑎᒍ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᖃᑦᑕᖅᑎᓕᕆᓂᕐᒧᑦ, ᑮᓇᐅᔭᐃᑦ ᐊᑐᖅᑕᐅᔪᒃᓴᐃᑦ, ᐊᖏᖅᑕᐅᓚᐅᖅᑐᑦ ᐃᑉᐸᒃᓴᖅ ᑖᒃᑯᓄᖓ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐᑯᓐᓄᑦ, $3,888,000. 
 
ᑕᒪᒃᑯᓇᓂ ᒥᑭᓂᖅᓴᐅᔪᓂ ᓄᓇᓕᓐᓂ, ᑯᐊᐸᒃᑯᑦ ᓇᒻᒥᓂᖁᑎᒋᔭᐅᒻᒪᑕ ᐃᓄᓐᓄᑦ ᓄᓇᖃᑦᑎᐅᔪᓄᑦ. ᐊᐱᕆᔪᖓ 
ᑕᒪᒃᑯᐊ ᑯᐊᐸᒃᑯᑦ ᓂᐅᕕᖅᕕᖏᑕ ᒥᒃᓵᓄᑦ. ᑐᒃᓯᕋᕋᓱᐊᕈᓐᓇᖅᑲᑦ ᑮᓇᐅᔭᓂᒃ ᑖᒃᑯᓇᓐᖓᑦ  

ᐃᖅᑲᓇᐃᔭᖅᑎᑖᖃᑦᑕᕐᒪᑕ ᐃᓄᓐᓂᒃ ᓄᓇᑖᖃᑕᐅᓯᒪᔪᓂᒃ ᐊᒻᒪᓗ ᓂᐅᕕᖅᐊᑦᑐᑎᒃ ᐃᓄᐃᑦ ᓴᓇᓐᖑᐊᒐᖏᓐᓂᒃ. 
ᑯᐊᐸᐃᑦ ᐊᔪᓐᖏᓚᑦ ᑐᒃᓯᕋᕋᓱᐊᕐᓗᑎᒃ ᑮᓇᐅᔭᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ. ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᓇᓪᓕᐅᑎᑦᑎᐊᕆᑦ, ᐲᑕ. ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᓐᑯᑦ ᐊᒥᐊᒃᑯᖄᔾᔪᑦᑐᑦ ᒐᕙᒪᒃᑯᓐᓂᑦ ᐊᒻᒪᓗ ᐃᓚᒋᔭᐅᓪᓗᓂ 9-ᖑᔪᑦ ᓇᒻᒥᓂᖃᑦᑎᐅᔪᓄᑦ ᐱᖁᑎᖃᑦᑐᑦ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒻᒥᒃ. 
 
ᐊᓯᖏᓐᓂ ᓄᓇᓕᐅᔪᓂᒃ, ᑲᑐᔾᔨᖃᑎᖃᕈᓐᓇᖅᑐᑦ ᒥᑭᓂᖅᓴᓂᒃ ᓇᒻᒥᓂᖃᑦᑎᐅᔪᓂᒃ ᓄᓇᓕᓐᓂ, ᑭᓯᐊᓂᓕ 
ᓄᓇᓕᓐᓂ ᓇᒻᒥᓂᖃᑦᑎᐅᔪᑦ ᐱᓇᓱᐊᕆᐊᓖᑦ ᑮᓇᐅᔭᒥᒃ. ᑐᒃᓯᕋᕈᓐᓇᖅᑐᑦ ᑮᓇᐅᔭᒥᒃ ᑖᒃᑯᓇᓐᖓᑦ ᓄᓇᕗᒻᒥ 
ᐱᕙᓪᓕᐊᔪᓕᕆᓂᒃᒧᑦ ᑯᐊᐳᕇᓴᓐᑯᓐᓂᑦ. ᑐᒃᓯᕋᕐᓗᑎᒃ ᑮᓇᐅᔭᓂᒃ ᐊᓯᖏᓐᓂᒃ ᑎᒥᐅᔪᓂᒃ ᐊᒻᒪᓗ 
ᑲᑐᔾᔨᖃᑎᖃᕐᓗᑎᒃ ᑖᒃᑯᓂᖓ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐᑯᓂᑦ, ᑲᑐᔾᔨᖃᑎᒌᓕᕐᓗᑎᒃ ᑖᒃᑯᐊ, 
ᑭᓯᐊᓂᑦᑕᐅᖅ ᐊᓯᖏᓐᓂᒃ ᑮᓇᐅᔭᓂᒃ ᐱᑕᖃᒥᔪᖅ ᓯᓚᑖᒍᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᒃᒧᑦ ᑯᐊᐳᕇᓴᓐᑯᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ ᐊᐱᖅᑯᑎ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑯᐊᐸᐃᑦ ᑐᓴᖅᓯᒪᒻᒪᑕ ᑕᒪᒃᑯᓂᖓ ᐱᓕᕆᐊᖑᔪᓂᒃ ᑖᒃᑯᓇᓐᖓ 
ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᖏᑎᒍᑦ, ᑭᓯᐊᓂᓕ ᐊᑲᐅᒃᓴᖃᑦᑕᖏᒻᒪᑕ ᐃᑲᔪᖅᑕᐅᖏᓗᐊᕐᓂᖏᓐᓄᑦ ᑯᐊᐸᒃᑯᑦ 
ᑕᒪᒃᑯᓄᖓ ᐱᕕᒃᓴᖃᕝᕕᐅᒍᓐᓇᖅᑐᓄᑦ ᓂᕈᐊᖅᑕᐅᕕᒋᓯᒪᔭᓐᓂ. ᑖᒃᑯᐊ ᓂᕈᐊᖅᑎᒋᒐᑦᑎᒍ, ᑯᐊᐸᒃᑯᓄᑦ 
ᐃᓚᒋᔭᐅᔪᑦ. ᒐᕙᒪᒃᑯᑦ ᐃᑲᔪᖅᑐᐃᖃᑦᑕᖏᒻᒪᑦ ᐅᕝᕙᓘᓐᓃᑦ ᐃᑲᔫᑎᓂᒃ ᑯᐊᐸᒃᑯᓐᓄᑦ. ᑐᑭᓯᑦᑎᐊᖅᐳᖔ ᑯᐊᐸᒃᑯᑦ 
ᑐᒃᓯᕋᐅᑎᓕᐅᕈᓐᓇᕐᒪᑕ ᒐᕙᒪᒃᑯᑦ ᐱᓕᕆᐊᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓄᓇᓕᔅᓯᓐᓂᑦ ᒪᑭᒪᒐᓱᐊᕐᓂᑦᒧ 
ᐱᕙᓪᓕᐊᑎᑦᑎᔨᖃᕋᔅᓯ. ᑖᓐᓇ ᐱᕙᓪᓕᐊᓕᑦᑎᔨ ᓇᓗᓇᙱᑦᑐᖅ ᖃᐅᔨᒪᒻᒪᑦ ᖃᓄᖅ ᐃᑲᔪᕈᓐᓇᕐᒪᖔᕐᒥᒃ 
ᐅᕝᕙᓘᓐᓃᑦ ᑮᓇᐅᔭᖅᑖᕈᓯᐊᖅᑎᑦᑎᔪᓐᓇᕐᒪᖔᕐᒥ ᐊᑐᐃᓐᓇᐅᔪᓂᑦ ᑐᒃᓯᕋᐅᑎᒃᑰᕆᐊᓕᓐᓂᑦ ᑯᐊᐸᒃᑯᓐᓄᑦ. 
ᑯᐊᐸᒃᑯᑦ ᑎᑎᕋᕈᓐᓇᖅᐸᑕ ᐃᖅᑲᓇᐃᔭᖅᑎᒃᑲ ᑕᒪᑐᒥᖓ ᖃᐅᔨᒋᐊᖅᑎᒍᓐᓇᖅᐸᒃᑲ, ᖃᐅᔨᒋᐊᕐᓗᑎᒃ ᖃᓄᖅ 
ᐃᑲᔪᕈᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎᒃᑲᓐᓃᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑭᐅᔾᔪᑎᑦᑎᐊᕙᒻᒪᕆᐅᕗᖅ. ᐅᖃᐅᓯᔅᓴᖃᓗᐊᙱᓐᓇᒪ ᑭᓯᐊᓂ 
ᖁᔭᓐᓇᒦᕈᒪᕙᕋ ᑭᐅᔾᔪᑎᒋᕋᑖᖅᑕᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᕕᒍᑕᐃᓚᒃ. 
 
ᐊᐱᖅᑯᑦ 183 - 2(1): ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᑐᖅᑕᐅᕙᑦᑐᑦ - ᐅᐱᕐᖔᒃᑯᑦ ᐃᓕᓐᓂᐊᖅᑎᓂᑦ 

ᐃᖅᑲᓇᐃᔭᖅᑎᑦᑎᓂᖅ 

ᐃᕕᒍᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᐊᖓᔪᖅᑳᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
ᖃᐅᔨᒪᔪᐃᓐᓇᐅᒐᑦᑕ ᐃᓕᓐᓂᐊᖅᑏᑦ ᐃᖅᑲᓇᐃᔮᔅᓴᖅᓯᐅᖅᐸᒻᒪᑕ ᐅᐱᕐᖔᒃᑯᑦ. ᑕᒪᓐᓇ ᐱᔾᔪᑎᖃᖅᑐᖅ 
ᐃᓕᓐᓂᐊᖅᑎᓂᑦ ᐅᐱᕐᖔᒃᑯᑦ ᐃᖅᑲᓇᐃᔭᓕᖅᑎᑕᐅᕙᑦᑐᓄᑦ. 
 
ᖃᐅᔨᒪᔪᐃᓐᓇᐅᒐᑦᑕ ᐃᓕᓐᓂᐊᖅᑏᑦ ᐃᖅᑲᓇᐃᔮᖅᑖᕈᓐᓇᕐᓂᖏᑦ ᐊᑲᕐᕆᔮᖃᑦᑎᐊᖃᑦᑕᕐᒪᑕ ᑕᐃᒃᑯᓂᖓ 
ᐃᓚᖃᖅᑐᑦ ᐃᖅᑲᓇᐃᔭᕐᕕᒻᒥᐅᓂᑦ. ᐃᓕᓐᓂᐊᖅᑏᑦ ᐃᖅᑲᓇᐃᔮᖅᑖᖅᐸᙱᓚᑦ ᑕᐃᒃᑯᐊᖑᓪᓗᑎᒃ ᐃᓚᖃᙱᑦᑐᑦ 
ᐃᖅᑲᓇᐃᔭᖅᑎᓂᑦ. ᐃᓱᒪᒋᒋᐊᖃᕋᓗᐊᕐᒥᒐᑦᑎᒍ ᐊᓯᖏᑦ. 
 
ᖃᐅᔨᔪᒪᕗᖓ ᐊᖓᔪᖅᑳᖅ ᖃᓄᐃᓕᐅᕐᓂᐊᕐᒪᖔᖅ ᐃᖅᑲᓇᐃᔭᓕᖅᑎᓂᕐᒧᑦ ᐃᓕᓐᓂᐊᖅᑎᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᒪᒥᐊᓇᐅᒐᓗᐊᖅ, ᑭᓯᐊᓂ ᑐᑭᓯᙱᓇᒃᑯ ᐊᐱᖅᑯᑏᑦ. ᑭᐅᑦᑎᐊᕐᓂᐊᕋᒃᑭᑦ 
ᐊᐱᕆᒃᑲᓂᑦᑎᐊᑲᐃᓐᓇᕆᑦ. 
 
ᐅᖃᖅᑎ (ᑐᓵᔨᒃᑯᑦ): ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᓄᐃᓕᐅᕐᓂᐊᖅᐸ ᐊᖓᔪᖅᑳᖅ ᐃᖅᑲᓇᐃᔭᓕᖅᑎᑦᑎᓂᕐᒧᑦ 
ᐱᓪᓗᒍ ᐊᒥᓲᓂᖅᓴᐃᑦ ᐃᓕᓐᓂᐊᖅᑏᑦ ᐃᖅᑲᓇᐃᔮᖅᑖᖅᐸᙱᓚᑦ ᐃᓚᖃᙱᒻᒪᑕ ᐃᖅᑲᓇᐃᔭᖅᑎᓂᑦ 
ᒥᓂᔅᑕᐅᕝᕕᒻᒥᑦ. 
 
ᖃᓗᐃᒋᐊᕐᓕᐊᖅᐱᑦ ᐊᖓᔪᖅᑳᖑᓪᓗᑎᑦ ᐃᖅᑲᓇᐃᔭᓕᖅᑎᑦᑎᓂᐅᑉ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᖃᖅᐳᒍᑦ ᐅᕝᕙᓘᓐᓃᑦ ᐊᑐᐊᒐᕐᓂᑦ 
ᐅᐱᕐᖔᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ, ᒪᓕᑉᐸᑦᑐᑎᒍ ᐊᑐᐊᒐᐃᑦ. ᓄᓇᓖᑦ ᐊᕕᑦᑐᖅᓯᒪᔪᓂᑦ, 
ᓇᒻᒥᓂᖅ ᐱᓕᕆᐊᖃᖅᐳᑦ ᐊᕕᑦᑐᖅᓯᒪᔪᖁᑎᒥᓐᓂᑦ. 
 
ᐅᑦᑑᑎᒋᓪᓗᒍ, ᐃᖅᑲᓇᐃᔭᖅᑎᑦᑎᓂᐊᕈᕕᑦ ᐃᓕᓐᓂᐊᖅᑎᒥᑦ, ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᒻᒪᕆᖓᓂᑦ 
ᐱᓕᕆᐊᖃᖅᐳᑦ, ᐊᖓᔪᖅᑳᖅ ᐃᖅᑲᓇᐃᔭᖅᑦᑐᓕᕆᔨᒃᑯᓐᓄᑦ ᖃᐅᔨᓴᖅᑎᐅᓪᓗᓂ ᖃᑦᑎᐅᓂᖏᓐᓂᑦ. ᑕᒪᔾᔭ 
ᐋᖅᑭᔅᓯᒪᔪᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ ᐃᓕᓐᓂᐊᖅᑎᓄᑦ ᐅᐱᕐᖔᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓇᓗᓇᙱᑦᑐᖅ ᑕᒪᓐᓇ ᐅᐱᕐᖔᑕᒫᑦ ᑕᑯᐃᓐᓇᖃᑦᑕᕋᑦᑕ 
ᑖᒃᑯᓂᖓᔅᓴᐃᓐᓇᖅ ᐃᓕᓐᓂᐊᖅᑎᓂᑦ ᐃᖅᑲᓇᐃᔭᖅᑎᑕᐅᔪᓂᑦ. ᑕᑯᒍᒪᒐᒪ ᐊᔾᔨᒌᙱᑦᑐᓂᑦ ᐃᓕᓐᓂᐊᖅᑎᓂᑦ 
ᐃᖅᑲᓇᐃᔮᖅᓯᐅᖅᑐᓂᑦᑕᐅᖅ, ᑕᐃᒃᑯᐊᑑᙱᑦᑐᑦ ᐃᓕᓐᓂᐊᖅᑏᑦ ᒥᓂᔅᑕᐅᕝᕕᓐᓂᑦ ᐃᓚᖃᖅᑦᑐᑦ 
ᐃᖅᑲᓇᐃᔭᖅᑎᑕᑑᙱᓪᓗᑎᒃ. 
 
ᐅᖃᐅᑎᖁᓇᕋᓗᐊᖅᐳᑎᑦ ᒥᓂᔅᑕᐅᕝᕕᓐᓄᑦ ᐊᑐᖁᓇᒋᑦ ᐃᓚᐃᓐᓈᕐᓂᕐᒥᑦ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐃᓕᓐᓂᐊᖅᑎᓂᑦ ᐱᓪᓗᒍ ᐊᓯᖏᑦ ᐃᓕᓐᓂᐊᖅᑏᑦ ᐃᖅᑲᓇᐃᔮᖅᑖᕈᓪᓚᐸᖏᒻᒪᕆᒻᒪᑕ ᐅᐱᕐᖔᒃᑯᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 

ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐅᖃᖅᑎ. ᐄ, ᐅᖃᖅᑲᐅᔭᖏᑦ, ᑐᓴᑐᐃᓐᓇᔾᔮᖏᑕᒃᑲ 
ᐅᖃᐅᓯᕆᕋᑖᖅᑕᑎᒃ, ᑕᒪᓐᓇ ᐃᖅᑲᓇᐃᔭᖅᑎᓄᑦ ᖃᐅᔨᒋᐊᖅᑕᐅᖁᓂᐊᖅᑕᕋ ᐃᒃᐱᒋᑦᑎᐊᕐᓗᒍᓗ. ᖁᔭᓐᓇᒦᒃ, 
ᐅᖃᖅᑦᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓈᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ 
 
ᐊᐱᖅᑯᑦ 184 - 2(1): ᐱᔭᕇᖅᑐᓄᑦ ᓇᓪᓕᐅᓂᕐᓯᐅᓂᕐᒧᑦ ᐅᓪᓗᖏᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖓ. ᐅᓪᓗᒥ ᐱᒋᐊᖅᑐᒍ, 
ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᐱᔭᕇᖅᐸᓪᓕᐊᔪᑦ ᐃᓕᓐᓂᐊᕐᕕᓐᓂ ᖁᑦᑎᓂᕐᓴᐅᔪᓂᒃ ᑕᒪᒃᑯᐊ 
ᑕᑯᕙᓪᓕᐊᓂᐊᓕᕆᓪᓗᑎᒍ ᑕᖅᑭᐅᓂᐊᖅᑐᒥᒃ. 
 
ᑲᖏᖅᖠᓂᕐᒥ, ᐱᔭᕇᖅᑐᑦ ᓇᓪᓕᐅᓂᕐᓯᐅᕐᓂᖃᓛᕐᒪᑕ ᐋᒡᒌᓯ 20, ᖃᐅᔨᒪᕙᓪᓚᐃᔪᖓ, ᑭᓯᐊᓂᓕ ᐊᑐᓂᑦ 
ᓄᓇᓕᐅᔪᑦ ᐅᓪᓗᕐᒥᓂ ᐋᖅᑭᒃᓯᕙᒻᒪᑕ. ᑕᐃᒪᓕ ᐊᔪᕐᓇᕋᔭᙱᓚᖅ ᑕᒪᒃᑯᐊ ᓇᓪᓕᐅᓂᕐᓯᐅᖅᐸᒃᐸᑕ ᐱᔭᕇᖅᑐᑦ 
ᐊᑕᐅᑎᒃᑯᑦ ᓄᓇᕗᒻᒥ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐲᑯ. 
 
ᐊᖓᔪᖅᑳᖅ ᐄᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒪᒃᑯᐊ ᐱᔭᕇᕐᓂᕐᓴᐅᔪᑦ ᐅᓪᓗᖏᑦ, 
ᑕᑯᒃᓴᐅᓪᓚᕆᓐᓂᖏᑦ, ᒪᓕᒃᐸᒃᑐᑦ ᖃᓄᐃᑦᑐᒥᒃ ᐃᓕᓐᓂᐊᕐᕕᖓᓂᑦ, ᑕᕝᕙᓂᓕ ᒪᓕᒃᑭᓪᓗᑎᒃ ᐃᖅᑲᓇᐃᔭᖅᑎᓂᒃ 
ᐊᒻᒪ ᐃᓕᓐᓂᐊᖅᑎᓂᒃ.  
 
ᑕᒪᒃᑯᐊ ᐅᓪᓗᖏᑦ ᑕᐃᒪᕈᓗᑐᐃᓐᓇᖅ ᐱᔭᐅᓯᒪᙱᑦᑐᑦ, ᑕᒪᒃᑯᐊ ᐅᓪᓗᐃᑦ ᓂᕈᐊᖅᑕᐅᓯᒪᔪᑦ ᒪᓕᒃᑐᒋᑦ 
ᐱᔪᒪᔭᖏᑦ ᐃᓕᓐᓂᐊᖅᑎᐅᔪᑦ ᐊᒻᒪ ᐃᓕᓴᕕᖏᑦ. ᒪᓕᑐᐃᓐᓇᖅᑐᑦ, ᐆᒃᑑᑎᒋᓗᒍ, ᐋᖅᑭᒃᑕᐅᕙᒃᑐᑦ 
ᖃᐅᔨᓴᖅᑕᐅᔾᔪᑎᒥᓂᖏᑕ ᖃᓄᐃᓐᓂᖏᑦ ᖃᐅᔨᒪᔭᐅᓕᖅᑎᓪᓗᒋᑦ. ᒪᓕᓪᓗᒍ ᐃᓕᓐᓂᐊᕐᕕᐅᔪᖅ, ᑭᓯᐊᓂᓕ 
ᑕᒪᓐᓇ. ᐅᖃᖅᑎ, ᒪᓕᒃᑕᕆᐊᖃᖅᐸᒻᒥᔭᕗᑦ. 
 
ᓈᒻᒪᒃᑲᔭᙱᒻᒪᑦ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓪᓚᖅᑎᑦᑎᓂᖅᐸᑕ ᐅᖃᐅᔾᔨᓗᑎᒃ ᐊᑐᓂᑦ 
ᐃᓕᓐᓂᐊᕐᕕᐅᔪᒧᑦ ᓄᓇᕗᒻᒥ ᐱᔭᕇᕐᓂᖃᖁᓪᓗᒋᑦ ᑕᒫᓂᒃᓴᐃᓐᓇᖅ ᐱᓇᓱᐊᕈᓯᕐᒥ ᐅᓪᓗᖏᓐᓂᓘᓐᓃᑦ 
ᑕᕝᕙᓂᒃᓴᐃᓐᓇᖅ. ᐃᓱᒪᕐᓱᑎᓪᓗᒋᓪᓕ, ᐆᒃᑑᑎᒋᓗᒍ, ᑕᒪᒃᑯᐊ ᐃᓄᐃᑦ ᐅᐸᒍᑎᒍᓐᓇᕋᔭᕐᒪᑕ ᐊᔾᔨᒌᙱᑦᑐᓄᑦ 
ᖃᓄᐃᓕᐅᕐᓂᐅᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑭᓯᑦᑎᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᐅᖃᐅᓯᕆᔭᖓ 
ᑕᐃᒪᒃᓴᐃᓐᓇᕐᓗ ᑭᐅᓂᐊᖅᑐᒋᖅᑲᐅᒐᒃᑯ ᐊᔾᔨᐸᓗᐊᓂᒃ. 
 
ᑕᐃᒪᓕ ᐱᔭᕇᕐᓂᖓ ᑭᖑᕙᕐᓯᒪᓗᐊᖅᐸᓪᓚᐃᕗᖅ ᐱᔾᔪᑎᒋᓪᓗᒍ ᐊᓪᐳᑕᒥ ᐃᓕᓐᓂᐊᖅᑕᐅᔭᕆᐊᖃᖅᑐᑦ ᐊᔾᔨᖏᑦ 
ᒪᓕᒃᑕᐅᓂᖏᓐᓄᑦ. ᐃᓱᒪᒋᒐᒃᑯᑦ ᐊᓪᐳᑕᒥ ᐃᓕᓐᓂᐊᕈᑕᐅᕙᒃᑐᑦ ᐱᔾᔪᑎᒋᓪᓗᒋᑦ, ᐱᔭᕇᕐᓂᖃᓲᖑᒻᒪᑕ ᐅᐱᕐᖓᒃᑯᑦ 
ᐃᓚᖏᓪᓗ ᑕᒪᒃᑯᐊ ᐃᓕᓐᓂᐊᕐᕕᐅᔪᑦ ᖁᑦᑎᓐᓂᕐᓴᐃᑦ ᒪᓕᒃᐸᒻᒪᑕ ᐊᓪᐳᑕᒥ ᐃᓕᓐᓂᐊᕐᓂᐅᕙᒃᑐᓂᒃ.  
 
ᑕᒪᓐᓇ ᐱᔾᔪᑎᒋᓪᓗᒍ ᐊᑯᓂᐅᓗᐊᑦᑎᐊᒻᒪᕆᒃᐸᑦᑐᑦ ᑎᑭᓐᓇᓱᐊᖅᑎᓪᓗᒋᑦ ᖃᐅᔨᓴᕈᑕᐅᔪᒥᓂᐅᔪᑦ 
ᑭᖑᕙᖃᑦᑕᕐᓂᖏᓐᓄᑦ ᖃᐅᔨᔭᐅᔾᔪᑎᖏᑦ, ᑕᒪᓐᓇ ᑭᖑᕙᕆᐊᖅᑕᐅᓚᕿᕙᒃᐳᖅ. ᑕᐃᒪᓕ ᐃᓱᒪᔪᖓ 
ᐊᖓᔪᖅᑳᖑᔪᖅ ᐃᓱᒪᕐᓱᕈᓐᓇᐸᓪᓚᐃᒻᒪᑦ ᐋᖅᑭᒃᓯᓗᓂ ᒪᓕᒃᑕᐅᔪᓐᓇᖅᑐᓂᒃ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐱᓗᐊᖅᑐᒥᒃ ᐱᔭᕇᕐᓂᕐᒧᑦ, ᐃᒪᒐᔪᓲᖑᒻᒪᑕ ᑕᒪᒃᑯᐊ 
ᖃᐅᔨᓴᕈᑕᐅᔪᑦ ᑎᑎᕋᖅᑕᐅᓪᓗᑎᒃ. ᐊᒥᓱᐊᖅᑎᓂᕐᓴᐅᓪᓗᑎᒃ, ᑕᐃᒃᑯᐊ ᖃᐅᔨᓴᕈᑕᐅᔪᑦ 
ᑎᑎᖃᖅᑕᐅᒐᓗᐊᖅᑎᓪᓗᒋᑦ, ᑕᐃᒃᑯᐊ ᖃᐅᔨᔭᐅᔾᔪᑎᖏᑦ ᑐᓂᐅᔭᑲᐅᖅᑐᐸᙱᒻᒪᑕ ᐃᓕᓐᓂᐊᖅᑎᐅᔪᓄᑦ, 
ᑭᓯᐊᓂᓕ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ ᐱᔭᕇᕐᓂᖃᖅᐸᒃᑐᑦ ᐊᒻᒪᓗ ᖁᕕᐊᓱᒍᑕᐅᓪᓗᑎᒃ. 
 
ᐃᓚᖓᒍᑦ ᑕᒪᒃᑯᐊ ᑭᒃᑯᑐᐃᓐᓇᕐᓄᑦ ᖃᐅᔨᓴᕈᑕᐅᔪᑦ ᑎᑎᕋᖅᑕᐅᑎᓪᓗᒋᑦ, ᑕᐃᒃᑯᐊ ᑭᓯᐊᓂᓕ 
ᖃᐅᔨᒪᔭᐅᓕᖅᐸᒻᒪᑕ ᔪᓚᐃᒥ ᐊᒡᒌᓯᒥᓘᓐᓃᑦ, ᑕᐃᒪᓕ ᖁᕕᐊᓱᒍᑎᖃᖅᐸᑕ ᐱᔭᕇᕐᓂᕐᒥᒃ ᔫᓂᒥ, ᐆᒃᑑᑎᒋᓗᒍ, 
ᐅᖃᖅᑎ, ᑕᐃᒃᑯᐊ ᐱᔭᕇᕐᓂᖃᕈᓐᓇᕐᒪᑕ ᐃᓕᓐᓂᐊᖃᑎᓂ ᐱᖃᑎᒋᓗᒋᑦ. 
 
ᐋᒡᒌᓯ ᐃᒪᐃᓱᖑᔪᑦ, ᐆᒃᑑᑎᒋᓗᒍ, ᐅᖃᖅᑎ, ᑕᐃᒃᑯᐊ ᖃᐅᔨᓴᕈᑕᐅᔪᑦ ᐱᔭᐅᒐᐃᒻᒪᑕ ᑕᐃᒃᑯᐊᓗ 
ᐃᓕᓐᓂᐊᖅᑎᐅᔪᑦ ᖄᖏᕐᓯᓂᙱᑉᐸᑕ, ᑕᐃᒃᑯᐊ ᖁᕕᐊᓱᒍᑎᒃᓴᖃᕋᔭᙱᑦᑐᑦ ᐃᓕᓐᓂᐊᖅᑎᐅᔪᑦ 
ᑲᔪᓯᑦᑎᐊᓚᐅᙱᒃᑯᑎᑦ. 
 
ᑕᐃᒪᓕ, ᑕᒪᓐᓇ ᐋᖅᑭᒃᑎᐊᕆᐊᖃᖅᑕᕗᑦ. ᑕᒪᓐᓇ ᑕᐃᒪᐃᑐᑐᙱᑦᑐᖅ ᓄᓇᕗᒻᒥ, ᐅᖃᖅᑎ, ᐊᓯᖏᓐᓂᒃ 
ᑕᐃᒪᐃᒐᔪᓲᖑᔪᑦ ᐊᓯᖏᓐᓂ ᑲᓇᑕᒥ ᖃᐅᔨᒪᔭᒃᑯᓪᓕ. ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 
ᐊᐱᖅᑯᑦ 185 - 2(1): ᓱᒃᑯᐊᕿᑦᑎᑦᑎᓂᕐᒧᑦ ᐃᓕᓐᓂᐊᑲᓐᓂᕐᓂᖅ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑎ. ᐊᐱᖅᑯᑎᒃᓴᖃᖅᑐᖓ ᐊᖓᔪᖅᑳᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
ᐅᑭᐅᖑᓚᐅᖅᑐᖅ, ᓱᒃᑯᐊᕿᑎᑦᑎᔨᒃᑯᑦ ᐃᖅᑲᓇᐃᔭᖅᖏᑦ ᓄᓇᓕᐅᔪᓂ ᐃᓕᓐᓂᐊᖅᑎᑕᐅᓚᐅᕐᒪᑕ, ᑭᓯᐊᓂᓕ 
ᐅᕙᖓ ᓄᓇᖁᑎᖓᓐᓂᒃ, ᐊᐅᓱᐃᑦᑐᒥᒃ, ᐊᑕᐅᓯᕐᒥᒃ ᐃᖅᑲᓇᐃᔭᖅᑎᐅᔪᒥᒃ ᐊᖏᖅᑕᐅᙱᑦᑐᖃᓚᐅᕐᒪᑦ ᑕᕝᕗᖓ 
ᐃᓕᓐᓂᐊᕐᓂᐅᔪᒧᑦ ᐱᔾᔪᑎᒋᔭᐅᓪᓗᓂ ᖃᖓᑦᑕᐅᑎᖏᑕ ᐊᑭᑐᓗᐊᕐᓂᖓᓄᑦ. ᑕᐃᒪᐃᓚᐅᖅᐸᑦ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑎ, ᑕᒪᒃᑯᐊ ᑕᐅᕗᖓ ᐃᓕᓐᓂᐊᖅᑎᑕᐅᔪᒥᔭᐃᓐᓇᕐᒪᑕ 
ᓱᒃᑯᐊᕿᑎᑦᑎᔨᐅᔪᑦ ᓄᓇᓕᐅᔪᓂ ᓄᓇᕗᒻᒥ ᐊᕕᒃᑐᕐᓯᒪᔪᓂ. ᖃᐅᔨᒪᓪᓚᕆᙱᑦᑐᖓ ᐅᖃᐅᓯᕆᔭᖓᓂᒃ ᑕᐃᓐᓇ 
ᓱᒃᑯᐊᕿᑎᑦᑎᔨᐅᔪᖅ ᕿᐱᓗᒃᑕᐅᓂᕆᐊᖓᓂᒃ ᐃᓕᓐᓂᐊᑲᓐᓂᕐᓂᕐᒧᑦ ᐊᑭᑐᓗᐊᕐᓂᖓᓄᑦ. 
 
ᐅᖃᖅᑎ, ᖁᕕᐊᒋᔭᕋ ᒪᓕᒐᓕᐅᖅᑎᐅᔪᖅ ᑕᒪᓐᓇ ᓴᖅᑭᕐᒪᒍ. ᑕᒪᓐᓇ ᖃᐅᔨᒋᐊᒃᑲᓐᓂᕆᐊᖃᕐᓂᐊᖅᑕᕋ 
ᐅᐱᓐᓇᕋᓂ ᖃᐅᔨᓚᐅᙱᑦᑐᖓ ᐊᑕᐅᓯᕐᒥᒃ ᕿᐱᓗᒃᑕᐅᔪᖃᕆᐊᖓᓂᒃ ᐃᓕᓐᓂᐊᖃᑕᐅᓂᕐᒧᑦ. ᖁᔭᓐᓇᒦ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑎ. ᒐᕙᒪᒃᑯᓐᓄᑦ ᐊᖓᔪᖅᑲᐅᑕᐅᔪᑦ ᑕᐃᒪᐃᓕᐅᕆᐊᖃᙱᒃᑲᓗᐊᕐᒪᑕ 
ᐃᓄᓐᓄᑦ ᑕᖅᑳᓂᑦᑐᓄᑦ, ᑕᒪᒃᑯᐊ ᐃᖏᕐᕋᔾᔪᑎᖏᓐᓄᑦ ᐊᑭᑐᓂᖏᑦ ᐊᒻᒪ ᐊᓯᖏᑦ 
ᐃᓱᒪᒋᔭᐅᔭᕆᐊᖃᙱᒃᑲᓗᐊᕐᒪᑕ. ᑕᒪᒃᑯᐊ ᐃᓄᐃᑦ ᐊᔾᔨᒌᒥᒃ ᑲᒪᒋᔭᕆᐊᖃᕋᓗᐊᕋᑦᑎᒍᑦ, ᐱᓗᐊᖅᑐᒥᒃ ᐃᓄᐃᑦ 
ᑕᒪᒃᑯᓇᙶᕐᓯᒪᔪᑦ ᐃᖅᑲᓇᐃᔭᖅᑖᕐᕕᐅᓯᒪᔪᓂᒃ ᓄᓇᓕᐅᔪᓂᒃ. ᑕᐃᒪᑭᐊᕐᖓᐃ ᑕᐃᒪᐃᑦᑐᖃᖅᑐᒥᓂᐅᑉᐸᑦ 
ᖃᓄᐃᓕᓯᒋᐊᕋᔭᖅᑭᒃ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒪᓕᒃᑐᖅ ᖃᓄᐃᑦᑐᒥᒃ ᐱᓕᕆᐊᒥᒃ ᖃᓄᐃᑦᑐᒥᓘᓐᓃᑦ 
ᐃᓕᓐᓂᐊᖅᑐᖃᕐᓂᐊᖅᐸᑦ. ᖃᐅᔨᒪᙱᑦᑐᖓ ᖃᓄᐃᑦᑑᓚᐅᕐᒪᖔᖅ ᐃᓕᓐᓂᐊᖅᑕᐅᔪᖅ. ᑕᐃᓐᓇ 
ᐃᓱᒪᕐᓱᑕᐅᔪᓐᓇᓚᐅᖅᐸ, ᐆᒃᑑᑎᒋᓗᒍ, ᑕᐃᓐᓇ ᐃᓄᒃ ᐃᓱᒪᖅᓱᕋᔭᖅᐸ ᐊᐅᓪᓚᕈᒪᒍᓂ. ᖃᑦᑎᐅᔪᑦ ᐃᓄᐃᑦ 
ᐃᓕᓐᓂᐊᕆᐊᓚᐅᖅᐸᑦ. ᑕᐃᓐᓇ ᐃᓄᒃ ᐃᓕᓐᓂᐊᕆᕐᓯᒪᔭᒥᓂᕆᓚᐅᖅᐸᐅᒃ ᑕᐃᓐᓇ ᐃᓕᓐᓂᐊᖅᑕᐅᔪᖅ, 
ᑕᐃᒪᓐᓇᖃᐃ ᑕᐃᓐᓇ ᐃᓕᓐᓂᐊᕆᐊᖃᑕᐅᓚᐅᙱᓚᖅ, ᑕᐃᒪᐃᑦᑐᕈᔪᐃᑦ. 
 
ᐅᖃᖅᑎ, ᐅᖃᖅᑲᐅᒐᒪ, ᐊᖏᖃᑎᒋᔭᕋ ᒪᓕᒐᓕᐅᖅᑎᐅᔪᖅ ᑭᓇᑐᐃᓐᓇᖅ ᑭᑭᑕᐅᔭᕆᐊᖃᙱᑦᑐᖅ ᑕᐃᒪᐃᑦᑐᒧᑦ 
ᐃᓕᓐᓂᐊᕐᓂᕐᒧᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᓱᒃᑯᐊᕿᑎᑦᑎᔨᒃᑯᓐᓂᑦ, ᑕᐃᒃᑯᐊ ᓱᒃᑯᐊᕿᑎᑦᑎᔨᐅᔪᑦ 
ᐃᖅᑲᓇᐃᔭᖅᑎᐅᔪᖅ, ᓄᓇᖃᕐᓂᖏᓐᓄᑦ ᐅᖓᓯᑦᑐᒥᒃ ᐅᖓᓯᒃᓴᓂᕐᓴᐅᒃᐸᑕ ᐊᓯᖏᓐᓂᒃ ᐃᖅᑲᓇᐃᔭᖅᑎᖏᑦ. 
ᑕᒪᓐᓇ ᐊᖏᕋᔭᙱᑕᕗᑦ.  
 
ᑖᒃᓱᒧᖓᓕ, ᑕᒪᓐᓇ ᖃᐅᔨᒪᙱᑕᕋ, ᑕᐃᒫᒃ ᐅᖃᖅᑲᐅᒐᒪ ᒪᓕᒐᓕᐅᖅᑎᓄᑦ. ᖁᕕᐊᒋᔭᕋ ᒪᓕᒐᓕᐅᖅᑎᐅᔪᖅ 
ᑕᒪᒃᓱᒥᖓ ᓴᖅᑮᔪᓐᓇᕐᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑕᐅᔪᖅ. ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᓚᐅᖅᑐᖃᓲᖑᒻᒪᑦ, ᐱᓗᐊᖅᑐᒥᒃ ᒥᑭᓂᕐᓴᐅᔪᓂ ᓄᓇᓕᐅᔪᓂᒃ, 
ᐱᓗᐊᖅᑐᒥᒃ ᓴᓂᑭᓗᐊᕐᒥ ᐊᒻᒪ ᐊᐅᓱᐃᑦᑐᒥᒃ, ᑕᐃᒃᑯᐊ ᐅᖓᓯᓐᓂᖅᐸᐅᒻᒪᑎᒃ ᓄᓇᓕᐅᔪᒃ. ᑕᐃᒪᓕ, 
ᐃᒪᐃᖃᑦᑕᕐᓂᐊᖅᐳᑦ ᑕᐃᒪᐃᑦᑐᖃᕐᓂᖅᐸᑦ, ᑕᐃᓐᓇ ᐃᓄᒃ ᐱᕕᖃᖅᑎᑕᐅᑲᓐᓂᕈᓐᓇᖅᐸ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ, ᐲᑐ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒪᒃᑯᐊ ᐃᓕᓐᓂᐊᖅᑎᑕᐅᔪᖃᕐᓂᐊᖅᑎᓪᓗᒍ, 
ᐋᖅᑭᒃᓯᓱᖑᒻᒥᒻᒪᑕ ᑮᓇᐅᔭᓂᒃ ᐊᑐᖅᑕᐅᓂᐊᖅᑐᓂᒃ ᐱᓕᕆᕕᐅᔪᓂ, ᐊᒻᒪ ᑕᒪᒃᑯᐊ ᐃᓕᓐᓂᐊᕐᓂᐅᔪᑦ 
ᐃᒪᐃᑦᑑᔪᓐᓇᖅᑐᑦ ᐆᒪᔪᕐᓂᐊᖅᑎᓄᑦ, ᓱᒃᑯᐊᕿᑎᑦᑎᔨᓄᑦ, ᐋᓐᓂᐊᓯᐅᖅᑎᓄᑦ, ᖃᓄᐃᑦᑑᒐᓗᐊᖅᐸᑦ 
ᐃᓕᓐᓂᐊᖅᑕᐅᓂᐊᖅᑐᖅ, ᑮᓇᐅᔭᓂᒃ ᐊᑐᕋᔭᖅᑐᓂᒃ ᐋᖅᑭᒃᓯᓱᖑᔪᑦ ᐊᒻᒪ ᑕᐃᒃᑯᐊ ᐃᓄᐃᑦ ᐃᓕᓐᓂᐊᕆᐊᖃᖅᑐᑦ 
ᐊᑕᐅᓯᕐᒧᑦ ᕿᑎᐸᓗᐊᓂᑦᑐᒧᑦ ᓄᓇᓕᐅᔪᒨᖅᑕᐅᓪᓗᑎᒃ ᐊᒻᒪᓗ ᐃᓕᓐᓂᐊᖅᑎᑦᑎᔪᖃᖅᑎᓪᓗᒍ. 
 
ᖃᐅᔨᒪᙱᑦᑐᖓ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓕᓐᓂᐊᖅᑐᖃᕐᓂᐊᖅᑎᓪᓗᒍ, ᑭᓯᐊᓂᓗ ᐅᖃᐅᔾᔭᐅᓪᓗᑎᒃ 
ᓄᓇᖏᑦ ᐅᖓᓯᓗᐊᕐᓂᕋᖅᑕᐅᓪᓗᑎᒃ ᐅᕝᕙᓘᓐᓃᑦ ᐅᖓᓯᓗᐊᕐᓂᖓᓄᑦ ᓄᓇᖓᑦ ᐊᑭᑐᓗᐊᕐᓂᐊᕐᓂᖓᓐᓄᑦ 
ᐊᐅᓪᓚᖅᑎᑕᐅᓂᐊᕐᓗᑎᒃ ᖃᐅᔨᓚᐅᕐᓯᒪᙱᑦᑐᖓ. 
 
ᑕᐃᒪᓕ, ᐅᖃᐅᑎᔪᒪᔭᕋ ᒪᓕᒐᓕᐅᖅᑎᐅᔪᖅ ᑕᒪᒃᓱᒪ ᑐᑭᓯᒋᐊᕈᑎᒃᓴᑲᓐᓂᐅᔪᓂᒃ ᐱᑕᖃᖅᐸᑦ ᒥᒃᓵᓄᑦ, ᐊᒃᓱᐊᓗᒃ 
ᖃᐅᔨᒋᐊᕈᒪᑐᐃᓐᓇᕋᔭᖅᑕᕋ ᖃᓄᐃᓚᐅᕐᒪᖔᑕ. ᐊᑐᐊᒐᖃᙱᒻᒪᑕ ᓄᓇᕗᑦ ᒐᕙᒪᒃᑯᖏᑦ ᐃᓚᐃᓐᓇᕐᓯᓂᕐᒧᑦ 
ᐃᓕᓐᓂᐊᖅᑐᖃᕐᓂᐊᖅᑎᓪᓗᒍ ᐱᔾᔪᑎᒋᔭᐅᑎᓪᓗᒍ ᐅᖓᓯᓐᓂᖓᓄᑦ, ᐅᖓᓯᒃᓴᓗᐊᖅᐸᑦ ᑕᐃᒃᓱᒪᙵᑦ ᓄᓇᐅᔪᒥᒃ 
ᐃᓕᓐᓂᐊᕐᕕᐅᓂᐊᖅᑐᒥᒃ. 
 
ᓱᓕᒃᑲᓐᓂᖅ, ᐊᑐᓂᑦ ᐊᔾᔨᒌᒃᐸᙱᒻᒪᑕ, ᐊᒥᓱᑲᓪᓚᐅᔪᓂᒃ ᐱᔾᔪᑎᖃᑐᐃᓐᓇᕆᐊᖃᖅᑐᑦ, ᐅᐊᑦᑎᕈ ᐅᖃᖅᑲᐅᒐᒪ, 
ᑕᐃᓐᓇ ᑕᐃᒪᐃᑦᑐᓂᒃ ᐃᓕᓐᓂᐊᕐᓯᒪᒋᓐᓂᖅᐸᑦ ᐃᓕᓐᓂᐊᑲᓐᓂᕆᐊᖃᖅᐳᖅᑲᐃ. ᑕᒪᒃᑯᐊ 
ᐱᔾᔪᑕᐅᑐᐃᓐᓇᕆᐊᖃᖅᑐᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᖁᑏᑦ. ᐹᓇᐸᔅ. 
  
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓕᓐᓂᐊᖃᑕᐅᖃᑦᑕᕐᓯᒪᒻᒥᒐᒪ ᑲᑎᒪᓯᓐᓈᑦ 
ᐃᓕᓐᓂᐊᑲᓐᓂᓂᕐᒧᓪᓗ. ᐅᖃᖅᑎ, ᖃᐅᔨᒪᑦᑎᐊᖅᑐᖓ ᐃᓕᓐᓂᐊᖃᑕᐅᓚᐅᖅᑐᓂ, ᐅᕝᕙᓘᓐᓃᑦ 
ᓇᓗᓇᐃᒃᑯᑕᖅᑖᕈᑎᑎᒍᑦ, ᑮᓇᐅᔭᔅᓵᑎᑦ ᖁᕝᕙᕆᐊᖅᑕᐅᓲᖑᒻᒪᑕ. ᑕᐃᒪᓕ, ᖃᓄᐃᓕᖓᓂᐊᖅᑲᑦ ᑖᒃᑯᓄᖓ 
ᐃᓄᐃᑦ ᑮᓇᐅᔭᔅᓵᖏᓐᓄᑦ, ᓱᕐᕋᔾᔮᖏᓚᑦ ᐅᕝᕙᓘᓐᓃᑦ ᐊᖏᓪᓕᒋᐊᖅᑕᐅᓂᐊᖅᑲᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑏ. ᓱᓕ, ᐅᖃᖅᑏ, ᐅᖃᕈᒪᓪᓗᖓ, ᐊᑦᔨᒌᖏᑎᓪᓗᒋᑦ 
ᐃᓕᓐᓂᐊᕐᓂᐅᔪᑦ ᐱᔪᓐᓇᖅᑕᑎᑦ. ᓯᕗᓪᓕᖅᐹᒥ, ᐅᖃᖅᑏ, ᐃᓕᓐᓂᐊᕐᕈᓐᓇᖅᑐᑎᒃ ᖁᕝᕙᒌᐊᖅᓯᓂᖃᕐᓗᑎᒃ 
ᐱᕚᓕᑎᑦᑎᒐᔭᖅᑐᒥᒃ ᐊᑭᓕᖅᓱᖅᑕᐅᓂᓐᓄᑦ ᐊᑭᓖᔾᔪᑎᑎᒍᑦ ᐊᒻᒪᓗ ᑕᐃᒪᐃᒻᒪᑦ ᑮᓇᐅᔾᔭᔅᓵᑦ 
ᐊᖏᓪᓕᒋᐊᕋᔭᖅᑐᖅ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑯ.  
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ ᐅᖃᖅᑎ. ᐊᒻᒪᐃᓛᒃ ᐅᖃᖅᑏ, ᐃᓱᒪᖁᔨᒐᔭᕐᒥᔪᖓᑦᑕᐅᖅ ᐊᔾᔨᒌᓐᖏᑦᑐᓂᑦ 
ᐱᓕᒻᒪᖅᓴᕈᑎᒃᓴᖃᕈᓐᓇᖅᑎᓪᓗᑎᑦ. ᓯᕗᓪᓕᖅᐹᒥᒃ, ᐅᖃᖅᑏ, ᐃᓕᓐᓂᐊᕈᑎᓪᓚᕆᒃᑯᑦ ᐱᔪᓐᓇᖅᑐᑎᑦ 
ᐊᑭᒃᑐᕆᐊᖅᑕᐅᒍᑎᒋᔪᓐᓇᖅᑕᕐᓂᑦ ᑮᓇᐅᔾᔭᓵᑎᒍᑦ. 
 
ᐃᓕᓐᓂᐊᕐᓂᖅ, ᑐᑭᓯᔪᖓ ᐅᖃᐅᓯᕆᔭᐃᑦ, ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ, ᐃᒪᐃᑦᑐᑐᐃᓐᓇᐅᑐᐃᓐᓇᕆᐊᓕᒃ 
ᐱᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᕐᓂᖅ ᐃᖅᑲᓇᐃᔮᖏᑎᒍᑦ. ᑕᐃᒪᓕ ᐃᖅᑲᓇᔮᒥᓂᒃ 
ᑲᒪᑦᑎᐊᓂᖅᓴᐅᓕᖅᑯᑦ. ᐃᓱᒪᒐᔭᖏᓐᓇᒪ ᐊᑭᓕᖅᑕᐅᓂᖏᑦ ᐃᓚᒋᐊᕋᔭᕆᐊᖏᑕ ᐃᓕᓐᓂᐊᖅᑎᑕᐅᓂᖏᓐᓄᑦ 
ᐃᖅᑲᓇᐃᔭᕈᓐᓇᕐᓯᑦᑎᐊᓂᖅᓴᐅᓂᐊᕐᒪᑕ. ᖃᐅᔨᒪᖏᑦᑐᖓ ᑕᐃᒪᐃᓯᒪᔪᒥᒃ ᐱᓗᐊᖅᑐᒥᒃ, ᐊᒻᒪᓗ ᖁᔭᓕᒐᔭᖅᑐᖓ 
ᒪᓕᒐᓕᐅᖅᑎ ᑐᓴᖅᑎᑦᑎᒐᔭᖅᐸᑦ ᐅᕙᓐᓂᒃ ᐊᒻᒪᓗ ᐱᓕᕆᕕᑦᑎᒍᑦ ᕿᒥᕐᕈᔭᐅᓂᐊᕐᒪᑦ, ᐱᑦᔪᑎᒋᓪᓗᒍ 
ᒪᓕᒐᓕᐅᖅᑎᐅᑉ ᐃᓱᒫᓘᑎᒋᔭᖓ ᐱᒻᒪᕆᐊᓘᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᐱᖅᓱᕐᓂᒃ ᐃᓱᓕᑉᐳᖅ ᒫᓐᓇᐅᔪᖅ. ᐅᑎᕐᓗᑕ ᑲᑎᒪᒡᔪᑎᒃᓴᓄᑦ ᐅᓪᓗᒥ, 
ᓈᓴᐅᑎᖓ 7, ᑎᑎᕋᖅᓯᒪᔪᑦ ᐊᐱᖅᑯᑎᑦ. ᓈᓴᐅᑎᖓ 8, ᑭᐅᔾᔪᑎᑦ ᑎᑎᕋᖅᓯᒪᔪᑦ ᐊᐱᖅᑯᑎᓄᑦ, ᑎᑎᕋᖅᑎ. 
 

  ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᕋᖅᓯᒪᔪᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᑎᑎᕋᖅᓯᒪᔪᖅ ᐊᐱᖅᑯᑎᒧᑦ 004 - 2(1): ᕿᑎᕐᒥᐅᑦ ᐋᓐᓂᐊᕕᖓ 
 
1. ᐃᖃᓗᑦᑑᑦᑎᐊᕐᒥ ᐋᓐᓂᐊᕐᕕᒃ ᒪᑐᐃᖓᓕᖅᑲᑦ, ᑭᓲᓛᖅᑲᑦ ᐱᔨᑦᓯᕋᐅᑎᐅᓂᐊᖅᑐᑦ? 
 

 ᑲᔪᓯᒍᑕᐅᓗᑎᒃ ᒫᓐᓇ ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᖏᑦᑐᓕᕆᔾᔪᑕᐅᕙᑦᑐᑦ ᐊᒻᒪᓗ ᐋᓐᓂᐊᓂᒃ 
 ᖃᐅᔨᓴᐃᖏᓐᓇᕐᓗᑎᒃ. ᐃᓂᑦᓴᓕᐅᖅᓯᒪᔪᑦ ᑕᑯᔭᐅᖃᑦᑕᕐᓗᑎᒃ. 
 ᐃᖃᐃᓕᓴᖅᑎᑦᓯᓂᐅᕙᑦᑐᖅ ᐱᒋᐊᖅᓴᑎᑦᓯᓪᓗᑎᒃ 
 ᑭᓱᓂᒃ ᐋᓐᓂᐊᖃᕐᒪᖔᑕ ᖃᐅᔨᓴᖅᐸᓪᓗᑎᒃ 
 ᐊᐅᖏᖅᓯᕕᖃᕐᓗᓂ ᖃᐅᔨᓴᕐᕕᒻᒥᒃ 
 ᐅᓂᑦᓯᒪᔪᓂᒃ ᐃᑉᐱᒋᔭᖃᕐᓂᖅ 
 ᐋᓐᓂᐊᔪᑦ ᐅᓂᑦᓯᒪᓗᑎᒃ ᐃᑉᐱᒋᔭᐅᓗᑎᒃ 
 ᐃᓱᒪᓕᕆᓂᖅ 
 ᐃᓅᕋᑖᑦ ᐱᐊᕋᐃᑦ ᖃᐅᔨᓴᖅᑕᐅᒍᓐᓇᕐᓗᑎᒃ 
 ᓂᐊᖁᓕᕆᔨᓄᑦ ᐋᓐᓂᐊᕐᕕᓕᐊᖅᑐᑦ ᑕᑯᔭᐅᕕᖓᓂᒃ ᐃᓪᓗᕈᓯᖅᑕᖃᕐᓗᓂ 
 ᐃᓅᓕᓴᐃᕕᒻᒥᒃ ᐋᓐᓂᐊᕐᕕᓕᐊᖅᓯᒪᔪᓄᑦ ᖃᐅᔨᓴᖅᑕᐅᕕᒻᒥᒃ 
 ᑐᓵᑦᓯᐊᕐᒪᖔᑕ ᖃᐅᔨᓴᖅᑕᐅᔾᔪᑎᑕᖃᕐᓗᓂ 

 ᓘᑦᑖᒻᒪᕇᑦ ᑎᑭᖃᑦᑕᕐᓗᑎᒃ. 
 ᓂᕿᑦᓯᐊᕙᓕᕆᕕᑦᑕᖃᕐᓗᓂ 
 

2. ᑭᓲᕙᑦ ᐃᖅᑲᓇᐃᔭᖅᑎᖃᕆᐊᖃᕐᓂᐊᕐᓂᖏᑦ ᑖᒃᑯᐊ ᐱᔨᑦᓯᕋᐅᑏᑦ ᐊᑐᐃᓐᓇᐅᒍᓐᓇᖁᓪᓗᒋᑦ? ᐱᓗᐊᖅᑐᒥ, 
 

ᐃ. ᖃᑦᓯᐅᒋᐊᖃᕐᓂᐊᖅᑲᑦ ᐋᓐᓂᐊᓯᐅᖅᑏᑦ? 
 
19 ᐃᓚᒋᓕᐅᑎᓪᓗᒋᑦ ᓄᓇᓕᓐᓂ ᐋᓐᓂᐊᓯᐅᖅᑏᑦ 
 

ᐅ. ᖃᑦᓯᐅᒋᐊᖃᕐᓂᐊᖅᑲᑦ ᓘᑦᑖᑦ? 
 
6 ᐋᓐᓂᐊᕐᕕᒻᒥ, ᖄᒃᑲᓐᓂᖓᒍᑦ ᓘᑦᑖᒻᒪᕇᑦ ᑎᑭᖃᑦᑕᕐᓗᑎᒃ 
 

ᐊ. ᖃᑦᓯᐅᒋᐊᖃᕐᓂᐊᖅᑲᑦ ᐃᑲᔪᖅᑏᑦ ᐃᖅᑲᓇᐃᔭᖅᑏᑦ? 
 
11.5 
 

ᐱ. ᖃᑦᓯᐅᒋᐊᖃᕐᓂᐊᖅᑲᑦ ᐊᓪᓚᕝᕕᒻᒥ ᐃᖅᑲᓇᐃᔭᖅᑏᑦ? 
 

9 
 

ᐳ. ᖃᑦᓯᐅᒋᐊᖃᕐᓂᐊᖅᑲᑦ ᑐᓵᔩᑦ? 
 

ᒪᕐᕉᒃ (2) 
 
3. ᖃᓄᖅ ᐃᖅᑲᓇᐃᔮᖅᑖᖅᑎᑦᓯᓇᓱᐊᕐᓂᕐᒧᑦ ᐋᖅᑭᐅᒪᔾᔪᑎᓂᒃ ᒪᓕᓐᓂᐊᖅᑲᑦ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ? 

 
ᐱᓕᕆᕕᕗᑦ ᐊᑐᓕᖅᑎᑦᓯᓯᒪᔪᑦ ᑲᑎᒪᔨᕋᓛᓂᒃ ᕿᒥᕐᕈᐃᔨᐅᓂᕐᓗᑎᒃ, ᓇᓗᓇᐃᖅᓯᔨᐅᓂᐊᕐᓗᑎᒃ ᐊᒻᒪᓗ 
ᐊᑐᓕᖅᑎᑦᓯᓗᑎᒃ ᐊᑯᓂᐅᔪᒧᑦ ᐃᖅᑲᓇᐃᔭᖅᑎᓂᒃ ᐱᓯᒪᐃᓐᓇᕋᓱᐊᕐᓂᕐᒧᑦ ᐊᒻᒪᓗ 
ᐃᖅᑲᓇᐃᔭᖅᑎᑦᓴᖅᓯᐅᖃᑦᑕᓂᕐᒧᑦ ᐱᒋᐊᕈᑎᓂᒃ. 
 

4. ᑭᓱᓂᒃ ᐃᓪᓗᑦᓴᓂᒃ ᐋᖅᑭᑦᓱᖅᑕᐅᔪᖃᖅᑲ ᐃᖅᑲᓇᐃᔭᖅᑎᑖᖑᓂᐊᖅᑐᑦ ᐃᓂᑦᓴᖏᓐᓂᒃ? 
 
ᐊᑐᐃᓐᓇᐅᑐᐃᓐᓇᕆᐊᓖᑦ 7-ᓂᒃ 10-ᓄᑦ ᐃᓪᓗᐃᑦ ᓯᑎᐱᕆ 2004-ᒥ ᓂᐅᕐᕈᑎᐅᓐᓂᖏᑉᐸᑕ 
ᑲᑎᓐᖓᔪᓃᑦᑐᑦ ᐃᓪᓗᐃᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᓄᑦᑎᕐᓂᐅᓴᓂᖏᑦ ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᓄᑦ ᐃᓪᓗᖁᑎᖏᓐᓂ. ᓂᐅᕕᖅᓴᐅᓯᒪᓐᖏᑉᐸᑕ ᐃᓪᓗᐃᑦ, ᐃᖅᑲᓇᐃᔭᖅᑎᓄᑦ 
ᐃᓪᓗᑦᓴᕈᖅᑎᑕᐅᓂᐊᖅᑐᑦ ᐋᓐᓂᐊᕐᕕᑦᑖᖅᑲᐅᒧᑦ. 10-ᑲᓐᓃᑦ ᐃᓪᓗᐃᑦ ᐊᑐᐃᓐᓇᕈᓛᖅᑐᑦ ᐃᐳᓗ 2005-ᒥ. 
*ᐊᓯᖏᓐᓂᒃ ᐊᑭᑐᔪᑎᒍᑦ ᐸᕐᓇᑕᐅᓯᒪᔪᖃᓐᖏᑦᑐᖅ ᑮᓇᐅᔭᓂᒃ ᐃᒡᓗᓕᕆᔨᕐᔪᐊᒃᑯᑎᒍᑦ ᐱᕈᖅᐸᓪᓕᐊᓂᖏᑦ 
ᐃᓪᓗᑖᕆᐊᖃᕐᓂᖏᓐᓄᑦ ᒪᓕᑦᑐᒋᑦ. 

 
5. ᖃᖓ ᓴᓇᔭᐅᓂᖓ ᕿᑎᕐᒥᐅᑦ ᐋᓐᓂᐊᕐᕕᖓ ᐃᖃᓗᑦᑑᑦᓯᐊᕐᒥ ᐱᔭᕇᖅᑕᐅᓛᖅᑲ? 
 

ᐊᒋᓯ 2004 

6. ᖃᖓ ᕿᑎᕐᒥᐅᓂ ᐋᓐᓂᐊᕐᕕᒃ ᐃᖃᓗᑦᑑᑦᓯᐊᕐᒥ ᒪᑐᐃᓛᖅᑲ? 
 

ᐱᓕᕆᐊᓂᒃ ᐊᑐᓕᖅᑎᑦᓯᕙᓪᓕᐊᓂᖅ ᐱᒋᐊᖅᑕᐅᓛᖅᑐᖅ ᑎᓯᐱᕆ 2004-ᒥ. 
 
ᑭᐅᔾᔪᑎᒃ ᑎᑎᕋᖅᓯᒪᔪᖅ ᐊᐱᖅᑯᑎᒧᑦ 005 - 2(1): ᕿᑎᕐᒥᐅᑦ ᐋᓐᓂᐊᕕᖓ 
 
1. ᑭᓲᕙᑦ ᓴᖅᑭᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᑦ ᑐᑦᓯᕋᓚᐅᖅᑎᓪᓗᒋᑦ ᑐᑦᓯᕋᐅᑎᓕᐅᖁᔨᓪᓗᑎᒃ ᕕᕝᕗᐊᓕ 23, 

2004-ᒥ ᑎᑎᖅᑐᒐᖅᑕᐅᒐᔭᕐᓂᖓᓄᑦ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᑦᓴᖅ ᐃᖃᓗᑦᑑᑦᑎᐊᕐᒥ? 
 

ᓴᖅᑭᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᑦ ᑐᑦᓯᕋᓚᐅᖅᑎᓪᓗᒋᑦ: ᑭᐅᓯᒪᑦᓯᐊᖅᑐᑦ ᓴᖅᑭᔮᖅᑎᑕᐅᓚᐅᖅᑎᓪᓗᒍ 
ᑐᑦᓯᕋᐅᑦ ᐊᒻᒪᓗ ᑐᓂᔭᐅᓚᕿᓯᒪᔪᖅ ᑳᓐᑐᕌᒃ ᐃᓪᓗᐃᑦ ᓴᓇᓯᒪᓂᖏᓐᓂᒃ ᑎᑎᖅᑐᒐᖅᑎᑦ 
ᓇᒻᒥᓂᖁᑎᖏᓐᓄᑦ. 
 

2. ᖃᑦᓯᐅᓯᒪᕙᑦ ᑐᑦᓯᕋᐅᑏᑦ ᐱᔭᐅᓯᒪᔪᑦ ᑭᐅᔪᓂᒃ ᑐᑦᓯᕋᐅᑎᐅᓯᒪᔪᒥᒃ ᐊᒻᒪᓗ ᑭᓇᒃᑯᓐᓃᖔᖅᑲᑦ?  
 
ᐱᖓᓱᑦ ᑐᑦᓯᕋᐅᑏᑦ ᐱᔭᐅᓯᒪᔪᑦ: Calnitsky Associates Architects (Winnipeg), David Wong 
Architect Ltd. (Edmonton) and PSAV Architects Ltd. (Yellowknife). PSAV ᑎᑎᖅᑐᒐᖅᓯᒪᔪᑦ 
ᐋᓐᓂᐊᕐᕕᑦᓴᕐᒥᒃ ᐃᖃᓗᑦᑑᑦᑎᐊᕐᒥ.  

 
3. ᑳᓐᑐᕌ ᑐᓂᔭᐅᓯᒪᓕᖅᑲ ᑐᑦᓯᕋᐅᑎᐅᓯᒪᔪᒧᑦ?  

 
ᐄ.  
 

4. ᓇᓪᓕᐊ ᑎᒥᐅᔪᑦ ᑐᓂᓯᔭᐅᓚᐅᖅᑲᑦ ᑳᓐᑐᕌᒥᒃ ᑐᑦᓯᕋᐅᑎᐅᓯᒪᔪᒧᑦ?  
 
PSAV.  
 

5. ᖃᑦᓯᕌᖅᑲ ᑳᓐᑐᕌᒃ?  
 
$156,100.  
 

6. ᖃᑦᓯᐅᓛᖅᑲᑦ ᐃᓪᓖᑦ ᐊᑐᐃᓐᓇᐃᑦ ᐋᓐᓂᐊᕐᕕᓕᐊᖅᓯᒪᔪᓄᑦ ᑐᔪᕐᒥᕕᒻᒥ ᐃᖃᓗᑦᑑᑦᑎᐊᕐᒥ?  
 

14 ᐃᓪᓖᑦ.  
 

7. ᖃᖓ ᓴᓇᔭᐅᓂᖓ ᐱᔭᕇᖅᑕᐅᓛᖅᑲ ᐋᓐᓂᐊᕐᕕᓕᐊᖅᓯᒪᔪᓄᑦ ᑐᔪᕐᒥᕕᒃ ᐃᖃᓗᑦᑑᑦᑎᐊᕐᒥ?  
 
ᐋᒃᑑᐸ, 2004.  
 

8. ᖃᖓ ᐋᓐᓂᐊᕐᕕᓕᐊᖅᓯᒪᔪᓄᑦ ᑐᔪᕐᒥᕕᑦ ᐃᖃᓗᑦᑑᑦᑎᐊᕐᒥ ᒪᑐᐃᓛᖅᑳ?  
 
ᒪᑐᐃᕈᓐᓇᓛᖅᑐᖅ ᐋᒃᑑᐸ, 2004-ᒥ. 

ᑭᐅᔾᔪᑎᒃ ᑎᑎᕋᖅᓯᒪᔪᖅ ᐊᐱᖅᑯᑎᒧᑦ 006 - 2(1): ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ 
 
1. ᐱᒋᐊᖅᑐᓂ ᒪᐃ 13, 2004-ᒥ, ᑭᓇᒃᑰᕙᑦ ᑲᑎᒪᔨᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ? 
 

 ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᐱᖁᔭᕐᔪᐊᖓᑎᖑᑦ ᐋᖅᑭᒋᐊᖅᑕᐅᓚᐅᖅᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᓐᓄᑦ ᐱᖁᔭᕐᔪᐊᓐᖑᖅᑐᓂ ᑲᑎᒪᔨᖃᕆᐊᖃᖅᑎᑕᐅᔪᑦ 6 
ᑐᖔᓂᐅᓐᖏᑦᑐᖅ ᐊᒻᒪᓗ 10 ᐅᖓᑖᓅᓐᖏᑦᑐᖅ. ᒫᓐᓇ 8-ᓂᒃ ᑲᑎᒪᔨᓖᑦ. ᐅᑯᐅᖑᕗᑦ ᑲᑎᒪᔨᖏᑦ: 

 

ᓴᐃᒪᓐ ᒥᖅᑯᓵᖅ - ᐃᒃᓯᕙᐅᑕᖅ 
ᑎᐊᓂᔅ ᓚᐃᐅᓪ 
ᕋᐃᐊᓐ ᓴᐃᓐᑦ ᔮᓐ 
ᔮᓐ ᕼᐅᓪᒻᔅ 
ᐃᓕᓴᐱ ᓯᐅᑎᐊᐱᒃ 
ᕌᔅ ᒧᕌᔭᒃ 
ᔨᒥ ᕿᓚᕝᕙᖅ 
ᐋᓐ ᑯᕌᕗᑦ 

 

2. ᔭᓐᓂᐊᓕ 1, 2003-ᒥᒃ ᒪᐃ 13, 2004-ᒧᑦ, ᖃᑦᓯᐊᖅᑎᖅᑐᑎᒃ ᑲᑎᒪᖃᑎᒌᑦᓯᒪᕙᑦ ᑲᑎᒪᔨᖏᑦ ᖁᓪᓕᖅ 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ ᑯᐊᐳᕇᓴᖁᑎᖏᓐᓄᑦ 
ᑲᑎᒪᔨᖏᑦ? 

 

 ᑲᑎᒪᔨᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᑲᑎᒪᖃᑎᖃᓚᐅᖅᓯᒪᓐᖏᑦᑐᖅ ᐊᑯᓐᓂᖓᓂ 
ᓄᓇᕗᑦ ᒐᕙᒪᒃᑯᖏᑕ ᑯᐊᐳᕇᓴᖁᑎᖏᓐᓄᑦ ᑲᑎᒪᔨᖏᓐᓂᒃ ᐊᑯᓐᓂᖓᓂ ᔭᓐᓄᐊᓕ 1, 2003 
ᐊᒻᒪᓗ ᒪᐃ 13, 2004. 

 

3. ᔭᓐᓂᐊᓕ 1, 2003-ᒥᒃ ᒪᐃ 13, 2004-ᒧᑦ, ᖃᓄᐃᑦᑐᓂᒃ ᒥᓂᔅᑕᓃᓐᖔᖅᑐᓂᒃ ᑎᓕᓯᔾᔪᑎᓕᐅᖅᑐᖃᖅᓯᒪᕙ 
ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᖏᓐᓄᑦ? 

 

 ᒪᐃ 29, 2003-ᒥ, ᒥᓂᔅᑕ ᑎᓕᓯᔾᔪᑎᓕᐅᓚᐅᖅᑐᖅ ᑯᐊᐳᕇᓴᒃᑯᓐᓄᑦ ᐅᑯᓂᖓ: 
 

 ᓄᖅᑲᖓᑎᑦᓯᖁᔨᓪᓗᓂ ᐆᒻᒪᖅᑯᑏᑦ ᐊᑭᖏᓐᓂᒃ ᐃᐳᓗ 1, 2004-ᒧᓄᑦ 
 ᑐᓂᓯᖁᔭᐅᓪᓗᑎᒃ ᑕᒻᒪᖅᓯᒪᓐᖏᑦᑐᓂᒃ ᐊᒻᒪᓗ ᓇᓗᓇᐃᕋᑦᓴᓂᒃ ᑮᓇᐅᔭᓕᕆᓂᕐᒧᑦ ᑐᓴᕈᑎᓂᒃ ᑕᖅᑮᑦ 

ᐱᖓᓱᑦ ᓈᒐᐃᑉᐸᑕ 
 ᓄᖅᑲᖓᑎᑦᓯᖁᔨᓪᓗᑎᒃ ᐃᓘᓐᓇᖏᓐᓂᒃ ᐃᓱᒪᖅᓲᑕᐅᔪᓐᓇᖅᑐᓂᒃ ᐊᑭᑐᔫᑎᓄᑦ ᐊᒻᒪᓗ ᐊᐅᓚᑦᓯᔾᔪᑎᓄᑦ 

ᑮᓇᐅᔭᖃᕆᐊᖃᕈᑎᖏᓐᓂᒃ ᐊᒻᒪᓗ ᑮᓇᐅᔭᖅᑐᕈᑎᖏᓐᓂᒃ 
 ᐋᖅᑭᑦᓱᐃᖁᔭᐅᓪᓗᑎᒃ ᐆᒻᒪᖅᑯᑏᑦ ᐊᑭᖏᓐᓂᒃ ᐊᑭᑦᑐᕆᐊᖅᓯᒍᒪᓂᕐᒧᑦ ᑐᑦᓯᕋᐅᑎᒥᒃ ᒥᓂᔅᑕᐃᑦ 

ᐃᓱᒪᑦᓴᖅᓯᐅᕈᑎᒋᓂᐊᖅᑕᖓᓂᒃ 
 ᓇᓗᓇᐃᖅᓯᓯᒪᖁᔭᐅᓪᓗᑎᒃ ᑮᓇᐅᔭᓕᕆᓂᕐᒧᑦ ᒪᑭᑕᑦᓯᐊᖁᓪᓗᒋᑦ ᐊᒻᒪᓗ ᐃᒻᒥᒃᑰᖓᖁᔭᐅᓪᓗᑎᒃ 

ᐆᒻᒪᖅᑯᑎᓕᕆᔨᒃᑯᑦ 
 ᖃᐅᔨᓴᖁᔭᐅᓪᓗᑎᒃ ᐊᒻᒪᓗ ᐊᑐᓕᖅᑎᑦᓯᖁᔭᐅᓪᓗᑎᒃ ᐆᒻᒪᖅᑯᑎᑐᓗᐊᑦᑕᐃᓕᒍᑎᓂᒃ ᐊᒻᒪᓗ 

ᒥᑭᓪᓕᕚᓪᓕᖅᓯᖁᔭᐅᓪᓗᑎᒃ ᑕᑎᖃᕐᓂᑎᓐᓂᒃ ᐅᖅᓱᐊᓗᑐᐃᓐᓇᕐᓄᑦ ᐆᒻᒪᖅᑯᑎᖃᕐᓂᑎᓐᓄᑦ 
 ᐊᐅᓚᓂᖃᑦᓯᐊᕐᓂᖅᓴᐅᖁᔭᐅᓪᓗᑎᒃ ᐱᔨᑦᓯᕋᐅᑎᖃᕐᓂᖏᓐᓂᒃ 
 ᐋᖅᑭᑦᓱᐃᖁᔭᐅᓪᓗᑎᒃ ᐃᖅᑲᓇᐃᔭᖅᑎᓄᑦ ᑮᓇᐅᔾᔭᑦᓵᖏᓐᓂᒃ ᐃᑲᔫᓯᐊᖅᑖᕆᕙᑦᑕᖏᓐᓂᓪᓗ 

ᐊᔾᔨᓴᐃᓐᓇᕆᓗᒋᑦ ᓄᓇᕗᑦ ᒐᕙᒪᒃᑯᖏᓐᓄᑦ 
 ᐋᖅᑭᑦᓱᐃᖁᔭᐅᓪᓗᑎᒃ ᐊᒻᒪᓗ ᐊᑐᓕᖅᑎᑦᓯᖁᔭᐅᓪᓗᑎᒃ ᑭᒃᑯᑐᐃᓐᓇᕐᓄᑦ ᑐᓴᐅᒪᑎᑦᓯᒍᑎᑦᓴᓂᒃ ᐊᒻᒪᓗ 

ᐃᓕᓐᓂᐊᖅᑎᑦᓯᒋᐊᕈᑎᑦᓴᐃᑦ ᐸᕐᓇᐅᑎᖏᓐᓂᒃ 
 

4. ᒪᐃ 1, 2004-ᒥᓂᑦ, ᖃᓄᑎᒋ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖅᑐᕈᑎᖃᖅᓯᒪᕙᑦ ᓄᑦᑎᖅᑕᐅᕙᓪᓕᐊᓂᖏᓐᓄᑦ 
ᐊᐅᓚᑕᐅᔪᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᕐᒧᑦ ᐅᖅᓱᐊᓗᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓂᓪᓗ  

ᐱᔨᑦᓯᕋᖅᑎᒃᑯᖏᓐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑕ ᐊᑖᓃᑦᑐᓄᑦ ᖁᓪᓕᖅ 
ᐅᖅᓱᐊᓗᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ ᐊᑐᓂᑦ ᐅᑯᓄᖓ ᓇᓗᓇᐃᖅᓯᒪᔪᓄᑦ: 

 
i. ᐃᖅᑲᓇᐃᔭᖅᑏᑦ ᓄᑦᑎᖅᑎᑕᐅᓂᖏᓐᓄᑦ ᐊᒻᒪᓗ ᓄᖅᑲᖅᑐᑦ ᓄᖅᑎᖅᑕᐅᓂᖏᓐᓄᑦ ᐊᑭᖏᑦ; 

   
 ᐱᑕᖃᓐᖏ 

 
ii. ᓄᖅᑲᕈᓯᐊᖅᑎᑦᓯᓂᕐᒧᑦ ᐊᒻᒪᓗ ᐊᓯᖏᑦ ᐊᑭᓕᖅᓯᒍᑎᐅᔪᑦ ᐃᖅᑲᓇᐃᔭᖅᑎᓄᑦ; 

 
 ᐱᑕᖃᓐᖏ 

 
iii. ᑐᓴᖅᑎᓯᒍᑎᓂᒃ ᓴᖅᑭᔮᖅᑎᑦᓯᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᑦᓴᕐᓯᐅᕐᓂᕐᒧᑦ;  

 
 ᐱᑕᖃᓐᖏ 

 
iv. ᑎᑎᕋᕐᕖᑦ ᓄᑖᕐᖑᕆᐊᖅᑕᐅᓂᖏᓐᓄᑦ, ᑎᑎᕋᕐᕕᒻᒥᐅᑕᐃᑦ ᓱᓇᒃᑯᑖᑦ ᓂᐅᕕᖅᑕᐅᒋᐊᖃᕐᓂᖏᓐᓄᑦ ᐊᒻᒪᓗ 

ᐊᓯᖏᑦ ᐊᑭᑐᔫᑎᓂᒃ ᑮᓇᐅᔭᖅᑐᕈᑏᑦ;  
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᑦ ᓴᓇᓚᐅᖅᑐᑦ ᖃᕆᓴᐅᔭᒃᑰᕈᑎᖃᕐᕕᒻᒥᒃ ᐃᓪᓗᕈᓯᕐᒥᒃ 
ᐅᖅᓱᐊᓗᓕᕆᔨᒃᑯᑦ ᑎᑎᕋᕐᕕᖓᓂ ᑲᖏᖅᖠᓂᕐᒥ ᐊᒻᒪᓗ ᐋᖅᑭᑦᓯᓪᓗᑎᒃ ᑐᓴᐅᒪᖃᑦᑕᐅᑎᒍᑎᓂᒃ ᐅᐊᔭᓂᒃ 
ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑎᑎᕋᕐᕕᖓᓐᓂᒃ ᐊᒻᒪᓗ ᐅᖅᓱᐊᓗᓕᕆᔨᒃᑯᑦ ᑎᑎᕋᕐᕕᖓᓐᓄᑦ. 
 

v. ᒪᓕᒐᓕᕆᓂᕐᒧᑦ ᐱᔨᑦᓯᕋᐅᑏᑦ ᐊᑭᓕᕆᐊᓖᑦ;  
 

 ᐱᑕᖃᓐᖏ 
 
vi. ᖃᐅᔨᒪᔨᑕᖃᕐᓂᕐᒧᑦ ᐱᔨᑦᓯᕋᐅᑏᑦ; 

 
 ᐱᑕᖃᓐᖏ 

 
vii. ᐊᐅᓚᑕᐅᓂᖏᓐᓄᑦ ᐊᑭᓕᕆᐊᓖᒃ; ᐊᒻᒪᓗ 

 
 ᐱᑕᖃᓐᖏ 

 
viii. ᐊᓯᖏᑦ ᐊᑭᓕᕆᐊᓖᑦ? 
 

 $4,672.25 - ᖃᖓᑦᑕᐅᑎᓄᑦ ᓄᑦᑎᖅᑕᐅᕙᓪᓕᐊᓂᖓᓄᑦ ᑲᑎᒪᔨᕋᓛᑦ ᑲᑎᒪᒋᐊᖅᑐᖅᑐᑎᒃ. 
ᖄᒃᑲᓐᓂᖓᒍᑦ ᐃᖃᓗᓐᓅᕆᐊᖃᓚᐅᕐᖓᑕ ᓴᓇᔪᓕᕆᔨᒃᑯᓐᓄᑦ ᐱᓕᕆᒋᐊᖅᑐᕆᐊᖃᖅᑐᑎᒃ 
ᐊᑭᓕᖅᑕᐅᓚᐅᖅᑐᑦ ᓴᓇᔪᓕᕆᔨᒃᑯᑦ ᑮᓇᐅᔭᖅᑐᕈᑎᑦᓴᖏᓐᓂᒃ. 

 
5. ᑭᓲᕙᑦ ᐱᔾᔪᑎᐅᓗᐊᓐᖑᐊᖅᑲᑦ ᑭᖑᕙᕆᐊᖅᑕᐅᓯᒪᓂᖓᓄᑦ ᐃᐳᓗ 1, 2005-ᒧᑦ, ᐊᐅᓚᑕᐅᔪᑦ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᐅᖅᓱᐊᓗᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᖏᓐᓂᒃ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑕ ᐊᑖᓃᑦᑐᓄᑦ ᖁᓪᓕᖅ ᐅᖅᓱᐊᓗᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ? 

 
 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᐃᓂᖅ ᓇᓗᓇᐃᖅᑕᐅᓇᓱᐊᖅᑎᓪᓗᒍ ᖃᑦᓯᐅᒋᐊᖃᕐᒪᖔᑕ ᐅᖅᓱᐊᓗᐃᑦ 

ᐊᑭᖏᑦ ᖁᓪᓕᖅ ᐅᖅᓱᐊᓗᓕᕆᔨᒃᑯᑦ ᑯᐊᐳᕇᓴᒃᑯᖏᑕ ᐊᐅᓚᑕᖏᓐᓄᑦ 
ᑮᓇᐅᔭᓕᐅᕈᑕᐅᔪᓐᓇᖅᓯᖁᓪᓗᒋᑦ, ᐊᑭᓕᖅᓱᐃᒍᓐᓇᖅᓯᖁᓪᓗᒋᑦ ᐊᑭᓕᑦᓴᖏᓐᓂᒃ ᐊᒻᒪᓗ 
ᐅᑎᕐᕕᐅᖃᑦᑕᕈᓐᓇᑦᓯᐊᖁᓪᓗᒋᑦ ᑮᓇᐅᔭᓕᐅᕈᑎᖃᕋᓱᐊᕐᓂᖏᓐᓄᑦ ᐱᔭᕇᖅᑕᐅᓯᒪᓐᖏᒻᒪᑕ.  

ᕿᒥᕐᕈᔭᐅᓚᐅᖅᑎᓪᓗᒋᑦ, ᒐᕙᒪᒃᑯᑦ ᐃᓱᒪᓕᐅᕈᑎᖃᓛᖅᑐᑦ ᖃᓄᑎᒋ ᐅᖅᓱᐊᓗᐃᑦ ᐊᑭᖏᑦ 
ᐊᑭᑦᑐᕆᐊᖅᑕᐅᒋᐊᖃᕐᒪᖔᑕ ᑭᒃᑯᑐᐃᓐᓇᕐᓄᑦ ᐊᒻᒪᓗ ᖃᓄᑎᒋ ᐊᑭᖏᓐᓄᑦ 
ᐃᑲᔪᖅᓱᖅᑕᐅᒍᑎᖃᕐᓂᐊᕐᒪᖔᑕ. 

 
 ᐋᖅᑭᑦᓱᐃᒋᐊᖃᖅᓯᒪᓂᖏᓐᓄᑦ ᐱᖁᔭᑦᓴᓂᒃ ᓴᖅᑭᖅᑕᐅᒍᑎᑦᓴᖏᓐᓂᒃ ᖁᓪᓕᖅ ᐅᖅᓱᐊᓗᓕᕆᔨᒃᑯᑦ 

ᑯᐊᐳᕇᓴᒃᑯᖏᓐᓂᒃ ᐊᑖᓃᓐᓂᐊᕐᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑕ. 
  

 ᓇᓗᓇᐃᔭᖅᓯᒪᑦᓯᐊᖅᑐᓂᒃ ᑮᓇᐅᔭᓕᕆᓂᕐᒧᑦ ᐸᕐᓇᐅᑎᓕᐅᕆᐊᖃᕐᓂᖏᓐᓄᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐊᒻᒪᓗ ᐊᑐᓂᑦ ᐊᑖᓃᑦᑐᑦ ᓇᒻᒥᓂᖁᑎᖏᑦ 
ᓇᓗᓇᐃᖅᑕᐅᓯᒪᒍᓐᓇᖁᓪᓗᒍ ᐊᑦᑐᐃᓂᕆᒐᔭᖅᑕᖓ ᐅᖅᓱᐊᓗᐃᑦ ᐊᒻᒪᓗ ᐆᒻᒪᖅᑯᑏᑦ ᐊᑭᖏᓐᓂᒃ 
ᐊᒻᒪᓗ ᐃᑲᔪᖅᑕᐅᒍᑎᖏᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐱᔭᕇᖅᑕᐅᓯᒪᓐᖏᒻᒪᑕ. ᑮᓇᐅᔭᐃᑦ ᐊᑐᖅᑐᑦᓴᐃᑦ 
ᐊᑦᑐᖅᑕᐅᒐᔭᕐᓂᖏᑦ ᓄᑦᑎᖅᑕᐅᓂᖓᓄᑦ ᐱᖁᑎᖏᑦ ᐊᒻᒪᓗ ᐊᐅᓚᑕᖏᑦ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᕕᖏᓐᓂᒃ ᐊᒻᒪᓗ ᑎᒥᖁᑎᖏᓐᓂᒃ. 

 
 ᐊᖏᖃᑎᒌᒍᑕᐅᓯᒪᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᒃᑯᖏᓐᓄᑦ ᖃᓄᖅ ᐊᑐᖅᑕᐅᔪᑦ ᐊᑭᑐᔫᑎᑦ ᐊᒻᒪᓗ ᐱᖁᑎᖏᑦ ᓄᑦᑎᖅᑕᐅᓂᐊᕐᒪᖔᑕ ᓱᓕ 
ᐱᔭᕇᖅᑕᐅᓯᒪᓐᖏᑦᑐᑦ. ᑐᓴᕆᐊᕈᑕᐅᒋᐊᖃᕐᓂᐊᖅᑐᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓᓐᓂᒃ. 

 
6. ᐱᒋᐊᕐᓗᓂ ᐃᐳᓗ 1, 2004-ᒥ, ᖃᑦᓰᑦ ᐃᖅᑲᓇᐃᔭᖅᑐᑦ, ᐊᒡᒍᑐᖅᓯᒪᓗᒋᑦ ᓄᓇᓕᖏᑎᒍᑦ ᐊᒻᒪᓗ 

ᐃᖅᑲᓇᐃᔮᖏᑎᒍᑦ, ᐃᖅᑲᓇᐃᔭᖅᑎᑕᐅᕙᑦ ᐅᖅᓱᐊᓗᓕᕆᔨᒃᑯᓐᓄᑦ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᖅᑎᒃᑯᖏᓐᓂ ᐃᖅᑲᓇᐃᔭᐃᓐᓇᖅᑐᑦ ᐊᒻᒪᓗ ᐃᓛᓐᓃᓐᓇᒃᑯᑦ ᐃᖅᑲᓇᐃᔭᖅᐸᑦᑐᑦ? 

 
 ᒫᓐᓇ ᑲᑎᓕᒫᖅᑐᒋᑦ 26 ᐃᖅᑲᓇᐃᔭᖅᑏᑦ, 16 ᐅᖅᓱᐊᓗᓕᕆᔨᒃᑯᑦ ᐊᖏᔪᖅᑳᖃᕐᕕᖓᓂ, ᑲᖏᖅᖠᓂᕐᒥ, 

ᐱᖓᓱᑦ ᑭᕙᓪᓕᕐᒥ ᐊᕕᑦᑐᖅᓯᒪᕕᐅᔪᑦ ᑎᑎᕋᕐᕕᖓᓐᓂ, ᑲᖏᖅᖠᓂᕐᒥ, ᐱᖓᓱᑦ ᕿᑎᕐᒥᐅᑦ 
ᐊᕕᑦᑐᖅᓯᒪᕕᐅᔪᑦ ᑎᑎᕋᕐᕕᖓᓐᓂ, ᐃᖃᓗᑦᑑᑦᑎᐊᕐᒥ ᐊᒻᒪᓗ ᓯᑕᒪᑦ ᕿᑭᖅᑖᓗᒻᒥ ᐊᕕᑦᑐᖅᓯᒪᕕᖓᓂ 
ᑎᑎᕋᕐᕕᖓᓂ, ᒥᑦᑎᒪᑕᓕᒻᒥ. ᐃᓘᓐᓇᑎᒃ ᐃᖅᑲᓇᐃᔭᖅᑏᑦ ᑕᐃᒪᓐᖓᓕᒫᖅ ᐃᖅᑲᓇᐃᔭᐃᓐᓇᖅᑐᑦ. 

 
7. ᐱᒋᐊᕐᓗᓂ ᐃᐳᓗ 1, 2005-ᒥ, ᖃᑦᓰᑦ ᐃᖅᑲᓇᐃᔭᖅᑏᑦ, ᐊᒡᒍᑐᖅᓯᒪᓗᒋᑦ ᓄᓇᓕᖏᑎᒍᑦ ᐊᒻᒪᓗ 

ᐃᖅᑲᓇᐃᔮᖏᑎᒍᑦ, ᐸᕐᓇᑕᐅᓯᒪᕙᑦ ᐃᖅᑲᓇᐃᔭᖅᑎᒋᔭᐅᓂᐊᕐᓗᑎᒃ ᖁᓪᓕᖅ ᐅᖅᓱᐊᓗᓕᕆᔨᒃᑯᑦ 
ᑯᐊᐳᕇᓴᒃᑯᖏᓐᓄᑦ ᐃᖅᑲᓇᐃᔭᐃᓐᓇᕐᓂᐊᕐᓗᑎᒃ ᐊᒻᒪᓗ ᐃᓛᓐᓃᓐᓇᒃᑯᑦ ᐃᖅᑲᓇᐃᔭᖅᑎᐅᓂᐊᕐᓗᑎᒃ? 

 
 ᓂᕆᐅᒋᔭᖅ ᑕᐃᒫᑦᓴᐃᓐᓇᖅ ᐃᖅᑲᓇᐃᔭᖅᑎᖃᕐᓂᐊᕐᓂᖏᓐᓂᒃ ᖁᓪᓕᖅ ᐅᖅᓱᐊᓗᓕᕆᔨᒃᑯᑦ 

ᑯᐊᐳᕇᓴᒃᑯᖏᑦ ᐃᖅᑲᓇᐃᔭᖅᑎᖃᕐᖓᑕ ᐅᖅᓱᐊᓗᓕᕆᔨᒃᑯᑦ. 
 
8. ᐃᐳᓗ 1, 2004-ᒥᒃ ᐃᐳᓗ 1, 2005-ᒧᑦ, ᖃᑦᓯᐅᕙᑦ ᑮᓇᐅᔭᖅᑐᕈᑎᑦᓴᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᓄᑦᑎᖅᑕᐅᕙᓪᓕᐊᓂᖏᓐᓄᑦ ᐊᐅᓚᑕᐅᔪᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ ᐅᖅᓱᐊᓗᓕᕆᔨᒃᑯᑦ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᖏᓐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑕ ᐊᑖᓃᑦᑐᓄᑦ ᖁᓪᓕᖅ 
ᐅᖅᓱᐊᓗᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ ᐅᑯᐊ ᐱᔾᔪᑎᒋᓪᓗᒋᑦ: 

 
ix. ᐃᖅᑲᓇᐃᔭᖅᑏᑦ ᓄᑦᑎᖅᑎᑕᐅᓂᖏᓐᓄᑦ ᐊᒻᒪᓗ ᓄᖅᑲᖅᑐᑦ ᓄᖅᑎᖅᑕᐅᓂᖏᓐᓄᑦ ᐊᑭᖏᑦ; 

   
 ᐱᑕᖃᓐᖏ 

 
x. ᓄᖅᑲᕈᓯᐊᖅᑎᑦᓯᓂᕐᒧᑦ ᐊᒻᒪᓗ ᐊᓯᖏᑦ ᐊᑭᓕᖅᓯᒍᑎᐅᔪᑦ ᐃᖅᑲᓇᐃᔭᖅᑎᓄᑦ; 

 
 ᐱᑕᖃᓐᖏ 

 
xi. ᑐᓴᖅᑎᓯᒍᑎᓂᒃ ᓴᖅᑭᔮᖅᑎᑦᓯᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᑦᓴᕐᓯᐅᕐᓂᕐᒧᑦ;  

 ᐱᑕᖃᓐᖏ 
 

xii. ᑎᑎᕋᕐᕖᑦ ᓄᑖᕐᖑᕆᐊᖅᑕᐅᓂᖏᓐᓄᑦ, ᑎᑎᕋᕐᕕᒻᒥᐅᑕᐃᑦ ᓱᓇᒃᑯᑖᑦ ᓂᐅᕕᖅᑕᐅᒋᐊᖃᕐᓂᖏᓐᓄᑦ ᐊᒻᒪᓗ 
ᐊᓯᖏᑦ ᐊᑭᑐᔫᑎᓂᒃ ᑮᓇᐅᔭᖅᑐᕈᑏᑦ;  

 

 ᐱᑕᖃᓐᖏ 
 

xiii. ᒪᓕᒐᓕᕆᓂᕐᒧᑦ ᐱᔨᑦᓯᕋᐅᑏᑦ ᐊᑭᓕᕆᐊᓖᑦ;  
 

 ᐱᑕᖃᓐᖏ 
 

xiv. ᖃᐅᔨᒪᔨᑕᖃᕐᓂᕐᒧᑦ ᐱᔨᑦᓯᕋᐅᑏᑦ; 
 

 ᐱᑕᖃᓐᖏ 
 

xv. ᐊᐅᓚᑕᐅᓂᖏᓐᓄᑦ ᐊᑭᓕᕆᐊᓖᒃ; ᐊᒻᒪᓗ 
 

 ᐱᑕᖃᓐᖏ 
 

xvi. ᐊᓯᖏᑦ ᐊᑭᓕᕆᐊᓖᑦ?  
 

 ᑲᑎᓪᓗᒋᑦ $500,000 ᓇᓗᓇᐃᖅᑕᐅᓯᒪᔪᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
ᑮᓇᐅᔭᖅᑐᕈᑎᑦᓴᖏᓐᓂ ᑐᕌᖓᔪᑦ ᐅᖅᓱᐊᓗᓕᕆᔨᒃᑯᑦ ᓄᑦᑎᖅᑕᐅᓂᐊᕐᓂᖏᓐᓄᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ. ᐱᔾᔪᑎᖃᖅᑎᑕᐅᔪᑦ ᐊᑭᓕᖅᓱᐃᒍᑎᑦᓴᐅᓗᑎᒃ ᓄᓇᓂᒃ 
ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒧᑦ ᐊᑭᓖᑎᑕᐅᒐᓱᐊᖅᑐᖃᖅᑎᓪᓗᒍ, ᖃᕆᓴᐅᔭᖅᑖᕈᑎᑦᓴᐅᓗᑎᒃ, 
ᒪᓕᒐᓕᕆᔨᓄᑦ ᐊᑭᓖᒍᑎᑦᓴᐅᓗᑎᒃ ᓄᑦᑎᖅᑕᐅᕙᓪᓕᐊᓂᖓ ᐱᔾᔪᑎᒋᓪᓗᒍ. ᑮᓇᐅᔭᖃᖅᑎᑕᐅᓂᕐᒧᑦ 
ᐊᖏᖃᑎᒌᒍᑎᒥᒃ ᐊᔩᕈᑕᐅᔪᖃᖅᐸᓪᓕᐊᔪᖅ ᑖᒃᑯᓄᖓ ᑮᓇᐅᔭᓄᑦ. 

 

 ᓂᕆᐅᓇᖅᑐᖅ ᒫᓐᓇᐅᔪᖅ ᐃᖅᑲᓇᐃᔭᖅᑏᑦ ᐊᒻᒪᓗ ᑎᑎᕋᕐᕕᖏᑦ ᓄᑦᑎᖅᑕᐅᓂᐊᕐᓂᖏᓐᓂᒃ, 
ᑮᓇᐅᔭᓂᒃ ᓴᓂᕐᕙᖅᑕᐅᓯᒪᔪᖃᓐᖏᑦᑐᖅ ᓄᑦᑎᖅᑎᑕᐅᒋᐊᖃᕐᓂᖏᓐᓄᑦ, 
ᓄᖅᑲᕈᒻᒪᓯᐊᖅᑖᕈᑎᑦᓴᓄᑦ, ᐃᖅᑲᓇᐃᔭᖅᑎᑦᓴᖅᓯᐅᕈᑎᑦᓴᓂᒃ ᐅᕝᕙᓗ ᑎᑎᕋᕐᕕᖏᓐᓂᒃ 
ᓄᑖᕐᖑᕆᐊᖅᓯᓂᕐᒧᑦ. 

 

ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᒐᒪ ᑭᐅᔾᔪᑎᖓᓂᒃ ᑎᑎᕋᖅᓯᒪᔪᖅ 4-2(1) ᐊᒡᒐᒃᑯᑦ ᑎᑎᕋᖅᓯᒪᔪᖅ 
ᐊᐱᖅᑯᑎ 5-2(1) ᑕᕝᕙᓐᖓᑦ ᐊᖓᔪᖅᑳᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᒻᒪᓗ ᑭᐅᔾᔪᑎ 
ᑎᑎᕋᖅᓯᒪᔪᖅ ᐊᐱᖅᑯᑎ 6-2(1) ᑕᕝᕙᓐᖓᑦ ᐊᖓᔪᖅᑳᖅ ᐆᒪᖅᑯᑎᓕᕆᔨᒃᑯ. ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᒃᑯᑦ): ᑭᐅᔾᔪᑎᑦ ᑎᑎᕋᖅᓯᒪᔪᑦ ᐊᐱᖅᑯᑎᑦ. ᓈᓴᐅᑎᖓ 9, ᑭᐅᔾᔪᑎᑦ ᐅᖃᐅᓯᓐᖓᐅᑎᓄᑦ. 
ᓈᓴᐅᑎᖓ 10, ᐊᑎᓕᐅᖅᑕᐅᓯᒪᔪᑦ ᑐᒃᓯᕋᐅᑎᑦ. ᓈᓴᐅᑎᖓ 11, ᐅᓂᒃᑳᖏᑦ ᑲᑎᒪᔨᕋᓛᑦ. ᓈᓴᐅᑎᖓ 12, 
ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓂᕐᒧᑦ ᒪᓕᒐᒃᓴᓂᒃ. ᓈᓴᐅᑎᖓ 13, ᓴᖅᑮᓯᓂᖅ ᑎᑎᖅᑲᓂᒃ, ᐲᑯ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 

ᓴᖅᑭᑕᐅᔪᑦ ᑎᑎᖅᑲᒃ 029 - 2(1): ᑭᐅᔾᔪᑎ ᐊᑎᓕᐅᖅᑕᐅᓯᒪᔪᖅ ᑐᒃᓯᕋᐅᑦ 002-2(1) 
 

ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᓕᐊᓇᐃᒍᓱᑉᐳᖓ ᑭᐅᒍᓐᓇᕐᕋᒪ 
ᐊᑎᓕᐅᖅᑕᐅᓯᒪᔪᒃᑯᑦ ᑐᒃᓯᕋᐅᒧᑦ 2-2(1) ᐃᓕᓐᓂᐊᕐᕈᑎᓄᑦ ᑕᓗᕐᔪᐊᕐᒧᑦ. ᐅᖃᖅᑏ, ᑖᓐᓇ ᑭᐅᔾᔪᑎᐅᔪᖅ 
ᑐᒃᓯᕋᐅᑎᒧᑦ ᐊᒥᓱᒃᑲᓂᕐᓂᒃ ᐃᓕᓐᓂᐊᕈᑎᓂᒃ ᐱᔪᒪᑎᓪᓗᒋ, ᓴᖅᑭᑕᐅᓯᒪᔪᖅ ᒪᓕᒐᓕᐅᖅᑎᖓᑕ ᓇᑦᓯᓕᐅᑉ. 
 

ᓄᓇᕗᑦ ᓯᓚᑦᑐᕐᓴᖅᕕᒃᑯᑎᒍᑦ ᐃᓐᓇᐃᑦ ᐃᓕᓴᕕᖓ ᖃᐅᔨᓴᖅᑎᑦᑎᓚᐅᕐᒪᑕ ᓄᓇᓕᓐᓂ ᐱᑕᖃᕆᐊᖃᕐᓂᖓᓄᑦ 
ᐅᖃᖃᑎᖃᖃᑦᑕᖅᑐᑎᒃ ᑎᒍᒥᐊᖅᑎᓪᓗᐊᑕᐅᔪᓂᒃ ᓄᓇᓕᓐᓂ ᐱᓇᓱᐊᕈᓯᐅᓚᐅᖅᑐᓂ. ᓯᓚᑦᑐᕐᓴᖅᕕᒃᑯᑦ 
ᐱᓕᕆᖃᕐᓂᐊᖅᑐᑦ, ᑖᒃᑯᐊ ᐊᑦᔨᒌᖏᑦᑐᐃ ᐱᓕᕆᖃᑕᐅᒍᓐᓇᖅᑐᑦ ᐊᒻᒪᓗ ᑮᓇᐅᔭᖃᑦᑎᑦᑎᒍᓐᓇᖅᑐᑦ  

ᐃᓕᓐᓂᐊᕐᕈᑎᓂᒃ ᐱᑕᖃᑦᑎᑦᑎᓗᑎᒃ ᓇᓗᓇᐃᖅᑕᐅᓯᒪᔪᒃ ᐅᓂᒃᑳᒥ, ᓄᓇᓕᖓᓂ ᑕᓗᕐᔪᐊᖅ ᐊᒻᒪᓗ ᐊᓯᖏᑦ 
ᓄᓇᓖᑦ ᕿᑎᕐᒥᐅᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑎᑕᐅᓂᖏᑦ ᑎᑎᖅᖃᐃᑦ, ᑰᓕ. 
 
ᓴᖅᑭᖅᑕᐅᔪᖅ ᑎᑎᖅᑲᒃ 030 - 2(1): ᑭᕙᓪᓕᕐᒥᒃ ᓇᒻᒥᓂᖅ ᐃᖅᑲᓇᐃᔭᖅᕕᓖᑦ ᑲᑐᔾᔨᖃᑎᒌᖏᑦ 

ᐱᒋᐊᖅᑎᑕᐅᓯᒪᔪᖅ 2004 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᓪᓗᖓ ᑎᑎᖅᑲᓂᒃ ᑖᒃᑯᐊ ᑭᕙᓪᓕᕐᒥ ᓇᒻᒥᓂᖅ ᐃᖅᑲᓇᐃᔭᖅᕕᓖᑦ 
ᑲᑐᔾᔨᖃᑎᒌᖏᑕ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ ᒫᑦᓯᒥ ᑲᑎᒪᓂᖃᑦᑎᓪᓗᒋᑦ ᐊᕐᕌᒍᑕᒫᖅᓯᐅᑎᒥᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᖅ 14. ᒨᓴᓕᐊᑦ. 
ᑲᑎᒪᔾᔪᑎᔅᓴᖅ 15. ᒨᓴᓕᐊᑦ ᐅᖃᓕᒫᖅᑕᐅᓂᖏᑦ ᓯᕗᓪᓕᖅᐹᖓᓂᑦ ᒪᓕᒐᔅᓴᐃᑦ. ᑲᑎᒪᔾᔪᑎᔅᓴᖅ 16. ᒨᓴᐃᑦ. 
ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᑲᑎᒪᔾᔪᑎᔅᓴᖅ 18 ᐅᖃᓕᒫᖅᑕᐅᓂᖏᑦ 
ᒪᓕᒐᔅᓴᐃᑦ ᑭᖑᓪᓕᖓᓂᑦ. ᑲᑎᒪᔾᔪᑎᔅᓴᖅ 19. ᐃᓱᒪᔅᓴᖅᓯᒥᐅᕐᓂᖏᑦ ᑲᑎᒪᔨᕋᓛᑐᐃᓐᓇᐃᑦ ᒪᓕᒐᔅᓴᕐᓄᑦ 
ᐊᓯᖏᓐᓄᓪᓗ. ᒪᓕᒐᔅᓴᖅ 2, ᓴᓂᕐᕙᖅᑕᐅᓯᒪᔪᓄᑦ ᒪᓕᒐᖅ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 2004-2005, 
ᓇᑦᑎᖅ ᐃᒃᓯᕙᐅᑕᐅᓪᓗᓂ. 
 
ᒪᓕᑦᑐᒍ ᐱᔪᓐᓇᖅᑎᑕᐅᓂᕋ ᒫᓴᒃᑯᑦ 11-2(1), ᑲᑎᒪᔨᕋᓛᑐᐃᓐᓇᐃᑦ ᑲᑎᒪᓂᐊᖅᐳᑦ ᓄᖅᑲᕐᓂᕋᕋᓱᐊᕐᓂᖏᓐᓂᑦ. 
 
ᓄᖅᑲᑲᐃᓐᓇᕐᓂᐊᖅᐳᒍᑦ ᓂᕆᓐᓇᕐᒧᑦ. ᒪᒥᐊᓇᖅ 12-ᒨᖅᑐᒋᕋᑖᕋᒃᑯ. ᓴᑦᑎᖅ ᐃᒃᓯᕙᐅᑕᐅᓂᐊᖅᐳᖅ. 
ᓄᖅᑲᖓᑲᐃᓐᓇᕐᓂᐊᖅᐳᒍᑦ 10-ᒥᓂᔅᓯᓂᑦ ᑲᔪᓯᓂᐊᕐᓗᑕ 1:30-ᒥᑦ ᓂᕆᓐᓇᐅᒌᖅᐸᑦ. 
 
ᐃᖅᓱᖅᑏ. 
 
ᐳᐳᓄᖅᑲᑲᐃᓐᓇᓚᐅᖅᑐᑦᖅ 11:28 ᐅᑎᖅᑐᑎᒃ 11:39 

ᑲᑎᒪᔾᔪᑎᒃᓴᖅ 19: ᐃᓱᒪᔅᓴᖅᓯᐅᕐᓂᖏᑦ ᑲᑎᒪᔨᕋᓛᑐᐃᓐᓇᐃᑦ ᒪᓕᒐᔅᓴᕐᓄᑦ ᐊᒻᒪᓗ ᐊᓯᖏᓐᓄᑦ 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐱᓕᕆᐊᔅᓴᖃᖅᐳᒍᑦ ᒪᓕᒐᔅᓴᖅ 2-ᒥᑦ, ᖃᐅᔨᒪᔪᐃᓐᓇᐅᒐᔅᓯ. 
ᒪᑐᐃᖅᓯᓂᕐᒧᑦ ᐅᖃᐅᓯᖃᕈᓐᓇᖅᓯᕗᑎᑦ ᐊᖓᔪᖅᑳᖅ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᓚᐅᙱᓂᓐᓂ ᒪᑐᐃᖅᓯᓂᕐᒧᑦ ᐅᖃᐅᓯᒃᑲᓄᑦ 
ᐅᖃᐅᓯᖃᑲᐃᓐᓇᕈᒪᕗᖓ ᓇᓚᐅᑦᑖᖅᑕᐅᓯᒪᔪᓂᑦ ᑲᑎᑦᑐᒋᑦ ᐊᕙᑎᓕᕆᓂᕐᒧᑦ, ᑲᑎᑦᑐᒋᑦ $16-ᒥᓕᐊᓐ 168-
ᑕᐅᓴᓐ. 
 
(ᑐᓵᔨ ᓄᖅᑲᖅᐳᖅ) ᐊᕙᑎᓕᕆᔨᒃᑯᑦ ᓯᕗᓕᖅᑎᐅᓯᒪᕗᑦ ᐱᓕᕆᐊᖃᖅᑐᑎᒃ ᓴᐳᔾᔨᓂᕐᒥᑦ, ᐱᔭᖏᖅᓴᐃᓂᕐᒥᑦ, 
ᐋᖅᑮᒋᐊᕐᓂᕐᒥᑦ ᐊᒻᒪᓗ ᐊᓐᓇᐅᒪᓂᕐᒥᑦ ᐊᑐᖅᑕᐅᓂᖓᓂᑦ ᓄᓇᕗᒻᒥ ᐊᕙᑎᕗᑦ ᐊᒻᒪᓗ ᓄᓇᒦᙶᖅᑐᓂᑦ 
ᐊᑐᖃᑦᑕᕐᓂᕐᒧᑦ. ᒥᓂᔅᑕᐅᕝᕕᕗᑦ ᐊᔾᔨᒌᙱᑦᑑᑎᓂᑦ ᐱᓕᕆᐊᖃᖅᐳᖅ ᐊᑐᐊᒐᕐᓂᑦ ᐊᒻᒪᓗ ᐱᓕᕆᐊᕐᓂᑦ. 
ᐃᓚᓕᐅᑎᓪᓗᒋᑦ ᐊᖏᕈᑕᐅᒋᐊᓖᑦ ᐊᒻᒪᓗ ᐊᑐᐊᒐᐃᑦ ᓄᓇᕗᒻᒥ ᒐᕙᒪᒃᑯᓐᓂᑦ. 
 
ᑕᐃᒪᐃᒍᓐᓇᖁᓪᓗᑕ ᐋᖅᑮᓯᒪᕗᒍᑦ ᐊᑐᖅᑕᐅᓂᐊᖅᑐᒥᑦ ᒥᓂᔅᑕᐅᕝᕕᒻᒥᑦ ᑎᓴᒪᐃᓕᖅᑲᖓᔪᓂᑦ: 
 

• ᐆᒪᔪᓕᕆᓂᕐᒥᑦ ᐊᐅᔪᑦᑎᓂᖅ 
• ᐊᕙᑎᑦᑎᓐᓂᑦ ᓴᐳᔾᔨᓂᖅ, 
• ᐃᖃᓗᓕᕆᓂᖅ ᐊᒻᒪᓗ ᓇᑦᑎᓕᕆᓂᖅ, ᐊᒻᒪᓗ 
• ᒥᕐᖑᐃᖅᓯᕐᕖᑦ ᓴᐳᔾᔭᐅᔪᓪᓗ ᓄᓇᐃᑦ 

 
ᐊᒃᓱᕈᕈᑕᐅᕙᑦᑐᓄᑦ ᐅᕙᖓ ᒥᓂᔅᑕᐅᕝᕕᖓᓐᓂᑦ 2004-2005-ᒥ ᓴᖅᑮᓂᐊᖅᐳᒍᑦ ᐱᑕᖃᕇᖅᑐᓂᑦ 
ᐊᑐᖅᑕᐅᒋᐊᓕᓐᓂᑦ ᐊᐅᓚᑦᑎᓂᕐᒧᑦ, ᐊᑐᐊᒐᐃᑦ ᐊᒻᒪᓗ ᓄᓇᕗᑖᕐᓂᕐᒧᑦ ᐱᓕᕆᐊᔅᓴᐃᑦ ᐊᒻᒪᓗ 
ᐱᓕᕆᐊᖑᔪᓐᓇᖅᑐᑦ, ᐊᒻᒪᓗ ᐃᑲᔪᖅᓱᖅᓯᓐᓈᕐᓗᑕ ᓱᓕ ᓄᓇᕗᒻᒥ ᐊᖑᓇᓱᑦᑎᓂᑦ. 
 
ᖃᐅᔨᒪᒋᐊᖁᓪᓗᑕ ᑮᓇᐅᔭᐃᑦ ᐃᑲᔫᑎᖃᑦᑎᐊᕋᓗᐊᕐᒪᖔᑕ ᓄᓇᕗᒻᒥᐅᓄᑦ, ᓇᓚᐅᑦᑖᖅᓯᒪᔭᕗᑦ ᐊᒻᒪᓗ 
ᐱᓕᕆᐊᔅᓴᓄᑦ ᐸᕐᓇᐅᑎᕗᑦ 2004-2005-ᒧᑦ ᒪᕐᕉᓐᓂᒃ ᑕᑯᓐᓇᒐᖃᓪᓗᐊᑕᖅᐳᑦ: 
 

• ᓴᓄᖅᑮᓗᑕ ᐊᑐᕆᐊᓕᓐᓂᑦ ᐊᑐᐊᒐᕐᓂᑦ ᐊᒻᒪᓗ ᐱᓕᕆᐊᔅᓴᓂᑦ 
• ᐃᑲᔪᖅᓱᕐᓂᖅ ᑲᑐᔾᔨᖃᑎᒌᑦᑐᓂᑦ ᐸᕐᓇᐅᑎᓃᑦᑐᓂᑦ ᐊᐅᓚᑕᑦᑎᓐᓄᑦ 

 
ᐊᑐᖅᑕᐅᔪᓐᓇᖅᑐᑦ ᐊᒻᒪᓗ ᐱᓕᕆᐊᔅᓴᐃᑦ: 
 
ᐊᕙᑎᓕᕆᔨᒃᑯᑦ ᐊᒥᓱᑲᓪᓚᓐᓂᑦ ᓇᓗᓇᐃᖅᑕᐅᓯᒪᔪᓂᑦ ᐊᑐᖅᑕᐅᔪᓐᓇᖅᑐᓂᑦ ᐊᒻᒪᓗ ᐱᓕᕆᐊᔅᓇᖃᖅᐳᑦ 
ᐃᓗᖃᓂ ᓄᓇᕗᑖᕐᓂᕐᒧᑦ ᐊᖏᕈᑎᒃᑯᑦ ᐱᔾᔪᑎᖃᖅᑐᑦ ᐊᐅᓚᑦᑎᓂᕐᒥᑦ ᓄᓇᕗᒻᒥ ᐊᑐᖅᑕᐅᔪᓐᓇᖅᑐᓄᑦ. 
 
ᐊᓯᖏᓐᓂᑦ, ᑕᒪᓐᓇ ᐃᓚᓕᐅᔾᔨᕗᖅ ᑲᔪᓰᓐᓇᕐᓂᐊᖅᑐᓂᑦ ᐊᐅᓚᑦᑎᖃᑎᒌᓐᓂᕐᒧᑦ ᐆᒪᔪᓕᒫᓂᑦ ᓄᓇᕗᒻᒥ, 
ᐊᑐᖅᑕᐅᖃᑦᑕᕐᓂᖓᓄᑦ ᓄᓇᐅᑉ ᐸᕐᓇᐅᑦ, ᐊᕙᑎᓕᕆᓂᕐᒧᑦ ᐊᑐᐊᒐᐃᑦ ᖃᓄᐃᓕᖓᓂᖏᑦ, ᐊᒻᓗᒪ 
ᐱᓕᕆᐊᔅᓴᐃᑦ ᐱᓕᒻᒪᔅᓴᐃᓂᕐᒧᑦ ᓄᓇᕗᒻᒥ ᒥᕐᖑᐃᖅᓯᕐᕕᓐᓄᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐊᒻᒪᓗ 
ᐃᑲᔫᑎᖏᓐᓄᑦ ᐊᖏᕈᒻᒧᑦ. ᑕᑯᒍᓐᓇᕋᔅᓯ, ᐊᖏᓂᖅᓴᒻᒪᕇᑦ ᑮᓇᐅᔭᑎᒍᑦ ᐸᕐᓇᐅᑎᑦᑎᓐᓂᑦ ᖃᐅᔨᒪᒋᐊᖅᑕᐅᕙᑉᐳᑦ 
ᒪᓕᒃᑲᓗᐊᕐᒪᖔᑦᑕ. 

ᑕᑯᓐᓇᒐᖃᕐᓂᖅ ᑲᑐᔾᔨᖃᑎᒌᓐᓂᕐᓂᑦ: 
 
ᐊᔪᕐᓇᙱᒐᐃᑉᐸᑦ ᑲᑐᔾᔨᖃᑎᒌᓐᓂᒃᑯᑦ ᐊᓯᖏᓐᓂᑦ ᑲᑐᔾᔨᖃᑎᒌᓐᓂᑦ ᐊᒻᒪᓗ ᓱᕝᕕᐅᔪᓂᑦ ᒥᓂᔅᑕᐅᕝᕕᓐᓂᑦ 
ᐊᑦᑐᐃᓂᖃᕐᓂᐊᕐᒪᑕ ᐊᑐᖅᑕᐅᔪᓐᓇᕐᓂᓕᒫᖏᒍᑦ ᑮᓇᐅᔭᐃᑦ ᐊᖏᓪᓕᒋᐊᖁᓪᓗᒋᑦ ᐅᕝᕙᓘᓐᓃᑦ 
ᐃᓚᒋᐊᖅᑕᐅᖁᓪᓗᒋᑦ ᓯᓚᑖᓐᓂᑦ ᐱᔪᓐᓇᕐᓂᖅᑎᓐᓄᑦ. 
 
ᐅᑦᑑᑎᒋᓪᓗᒍ, ᑮᓇᐅᔭᐃᑦ ᑐᓂᔭᐅᕙᑦᑐᑦ ᑖᔅᓱᒧᖓ ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ 
ᐊᖏᓪᓕᒋᐊᖅᑕᐅᓂᖓᓄᑦ ᐱᓕᕆᐊᖅ ᑲᑐᔾᔨᓂᕐᒧᑦ ᐊᑭᐅᔪᓂᑦ ᐊᖏᓪᓕᒋᐊᕈᑕᐅᔪᓐᓇᖅᑐᑎᒃ 
ᑮᓇᐅᔭᖅᑖᕈᓯᐊᖑᕙᑦᑐᓂᑦ ᐊᑐᐃᓐᓇᐅᔪᓂᑦ ᐃᑲᔪᖅᓱᕐᓂᕐᒧ ᑦᐱᕙᓪᓕᐊᑎᑕᐅᓂᖓᓂᑦ ᓄᓇᕗᒻᒥ ᐃᖃᓗᒐᓱᐊᕐᓂᖅ 
ᓴᖅᑭᐊᕙᓪᓕᐊᔪᖅ. 
 
ᐊᕐᕌᓂ, ᑲᑎᑦᑐᒋᑦ $350,000 ᑮᓇᐅᔭᐃᑦ ᐊᑐᐃᓐᓇᐅᓚᐅᖅᐳᑦ ᑕᕝᕘᓇ ᐱᓕᕆᐊᒃᑯᑦ, ᐊᒻᒪᓗ 
ᐊᐅᓚᓂᖃᑦᑎᐊᓚᐅᖅᐳᒍᑦ ᒪᕐᕈᐊᖅᑎᐅᓗᐊᖅᑐᖅ ᐊᖏᓪᓕᒋᐊᖅᑐᑎᒃ ᑮᓇᐅᔭᐃᑦ ᐊᓯᖏᓐᓂᑦ ᐊᑐᕋᔅᓴᐅᔪᑦ, 
ᑐᓂᔭᐅᓚᐅᖅᑐᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐊᖏᓪᓕᕚᓪᓕᖅᑎᑦᑎᓂᕐᒧᑦ ᓄᓇᕗᒻᒥ ᐃᖃᓗᒐᓱᓐᓂᕐᒥᑦ. 
ᑲᔪᓯᓂᐊᖅᐳᒍᑦ ᑮᓇᐅᔭᖅᑖᖅᑎᑦᑎᖃᑦᑕᕐᓗᑕ ᑕᐃᒫᔅᓴᐃᓐᓇᖅ 2004-2005-ᒥᑦ. 
 
ᐊᓯᒃᑲᓐᓂᐊ ᐅᑦᑑᑕᐅᔪᓐᓇᖅᑐᖅ ᓴᖅᑮᓂᖅ ᓄᓇᕗᒻᒥ ᐆᒻᒪᖅᑯᑎᖃᕐᕕᒻᒥᑦ. ᒥᓂᔅᑕᐅᕝᕕᒃ ᐱᓕᕆᐊᖃᖅᐳᖅ 
ᑲᑐᔾᔨᓪᓗᓂ ᖁᓪᓕᖅ ᐆᒻᒪᖅᑯᑎᓕᕆᔩᑦ ᑯᐊᐳᕋᐃᓴᒃᑯᓐᓂᑦ, ᓄᓇᕗᑦ ᑐᙵᕕᒃᑯᓐᓂᑦ, ᐊᒻᒪᓗ ᑎᒍᒥᐊᖅᑎᐅᔪᓂᑦ 
ᓴᖅᑮᖁᓪᓗᒋᑦ ᐊᑐᖅᑕᐅᔪᓐᓇᖅᑐᒥᑦ ᒥᑭᓪᓕᒋᐊᖁᓪᓗᒋᑦ ᓄᓇᕗᒻᒥ ᐆᒻᒪᖅᑯᑎᑐᖃᑦᑕᖅᑐᑦ ᐊᒻᒪᓗ ᐊᕙᑎᑦᑎᓐᓄᑦ 
ᐱᐅᙱᑦᑐᓂᑦ, ᐊᒻᒪᓗ ᐱᕙᓪᓕᐊᑎᑦᑎᓂᕐᒥᑦ ᓄᓇᓕᒻᒥᐅᓄᑦ ᐊᑐᖅᑕᐅᔪᓐᓇᖅᑐᑦ ᐊᓯᐊᒎᖅᑐᑦ ᐆᒻᒪᖅᑯᑏᑦ. 
ᖃᑦᑏᓐᓇᐅᔪᑦ ᐊᑭᓕᐅᑕᐅᓚᐅᖅᐳᑦ ᒥᓂᔅᑕᐅᕝᕕᐅᑉ ᐃᑲᔪᖅᓱᕐᓂᐊᖅᑕᖓ ᐱᕙᓪᓕᐊᑎᑦᑎᓂᖅ ᑕᒪᒃᑯᓂᖓ 
ᐱᑕᖃᕆᐊᓕᒻᒪᕆᓐᓂᑦ ᓇᒻᒥᓂᖁᑎᐅᔪᓂᑦ ᐃᑲᔫᑎᖃᕐᓂᐊᖅᑐᓂᑦ ᐅᕙᑦᑎᓐᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐱᓇᓱᐊᖅᑕᐅᔪᓄᑦ. ᑮᓇᐅᔭᑎᒍᑦ ᐸᕐᓇᐅᑎᑦᑎᓐᓂᑦ ᐊᒻᒪᓗ ᐱᓕᕆᐊᔅᓴᓄᑦ ᐸᕐᓇᐅᑎᑦᑎᓐᓂᑦ 2004-2005-ᒧᑦ 
ᐃᑲᔪᖅᓱᕋᓱᐊᖅᓯᒪᕗᒍᑦ ᑲᑐᔾᔨᖃᑎᒌᓐᓂᕐᒥᑦ ᐊᑑᑎᖃᕐᓂᖅᐹᒃᑯᑦ ᐊᒻᒪᓗ ᐊᑭᑭᓐᓂᖅᐹᒃᑯᑦ 
ᐱᓕᕆᐊᖃᕐᓂᐊᖅᑎᓪᓗᑕ. 
 
ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ ᐱᓇᓱᐊᕐᓂᖃᖅᐳᑦ ᑮᓇᐅᔭᑎᒍᑦ ᐱᓕᕆᐊᖃᖅᑐᑎᒃ ᐊᒻᒪᓗ ᐱᔪᓐᓇᕐᓂᓕᒫᒥᒍᑦ 
ᐱᓕᕆᐊᖃᕐᓂᐊᖅᑐᑎᒃ ᑮᓇᐅᔭᐅᒌᖅᑐᓂᑦ ᐃᓱᓕᕝᕕᖃᖅᑐᓂᒃ, ᑭᓯᐊᓂ ᖃᐅᔨᒃᑲᕈᒪᕙᓯ ᑲᔪᓰᓐᓇᕐᓂᐊᖅᑐᒥᑦ 
ᐃᓚᒋᐊᕈᑎᓂᑦ ᑮᓇᐅᔭᑎᒍᑦ ᐃᑲᔪᖅᑕᐅᒋᐊᖃᖃᑦᑕᕐᓂᐊᖅᐳᒍᑦ ᓴᖅᑭᑕᐅᕙᓪᓕᐊᓂᖓᓄᑦ ᐱᔾᔪᑎᖃᖅᑐᓂᒃ ᓄᑖᒧᑦ 
ᐊᕙᑎᓕᕆᕕᐅᔪᒧᑦ. ᐃᑲᔪᖅᓱᖅᑕᐅᙱᒃᑯᑦᑕ ᐊᐅᓚᑦᑎᓂᕐᒧᑦ ᐃᓱᒪᓕᐊᑦ ᐱᓕᕆᐊᕐᒧᑦ ᐃᑲᔪᖅᓱᕐᓂᕐᒧᓪᓗ 
ᐅᖃᐅᓯᐅᒋᐊᖃᕐᓂᐊᖅᐳᑦ. 
 
ᒪᑐᓯᓂᕐᒧᑦ ᐅᖃᐅᓯᔅᓴᐃᑦ: 
 
ᓄᖅᑲᐅᓯᕐᓗᖓ, ᐃᒃᓯᕙᐅᑖᖅ, ᓇᓗᓇᐃᖅᓯᔪᒪᕗᖓ ᐊᕙᑎᓕᕆᔨᒃᑯᑦ ᓇᓚᐅᑦᑖᖅᓯᒪᔭᖏᑦ 2004-2005-ᒧᑦ 
ᓇᓚᐅᑦᑖᖅᑕᐅᓯᒪᔪᑦ ᐊᒻᒪᓗ ᐱᓕᕆᐊᔅᓴᓄᑦ ᐸᕐᓇᐅᑏᑦ ᒪᓕᑉᐳᑦ ᐃᓱᒪᒋᔭᐅᔪᒧᑦ ᐊᒻᒪᓗ ᑕᑯᓐᓇᖅᑕᐅᒻᒪᕆᑦᑐᒧᑦ 
ᐸᕐᓇᐅᒻᒧᑦ ᐃᑲᔪᖅᓱᖅᑎᐊᖅᑐᒥᑦ ᐱᓕᕆᐊᔅᓴᖏᓐᓂᑦ ᐊᒻᒪᓗ ᓯᕗᓪᓕᐅᔾᔭᐅᒋᐊᓕᖏᓐᓂᑦ ᓄᓇᕗᒻᒥ ᒐᕙᒪᒃᑯᑦ 
ᐊᒻᒪᓗ ᐱᑕᖃᕆᐊᖃᖁᔭᖏᓐᓄᑦ ᓄᓇᕗᒻᒥᐅ.ᑦ 
 
ᓇᓗᙱᓚᖓ ᒥᓂᔅᑕᐅᕝᕕᒐ ᑐᓂᓯᓂᐊᕐᒪᑦ ᓄᓇᕗᒻᒥᐅᓄᑦ ᐱᐅᓂᖅᐹᕐᒥᑦ ᐃᑲᔫᑎᒥᑦ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᒫᓐᓇᐅᔪᒥ ᐱᒋᐊᖁᔭᕋ ᐃᒃᓯᕙᐅᑕ ᑲᑎᒪᔨᕋᓛᓂ, ᒪᑉᓴᓚᒃ, 
ᐅᖃᐅᓯᖃᕐᓗᓂ ᒪᑐᐃᕐᓂᖓᓂ. 

ᐃᖅᑲᕐᑎᑦᑎᔪᑎᐅᔪᖅ ᑲᑎᒪᔨᕋᓛᒃ ᐃᓪᓗᓂ ᐃᓪᓗᓕᕆᓂᕐᒧ ᐊᒻᒪ ᐱᕙᓪᓕᐊᔪᓕᕆᓂᕐᒧ ᑲᑎᓐᓂᐊᕐᑐᑦ ᑐᑦᑐ 
ᐃᓪᓗᕈᓯᖅ ᓂᕆᓐᓇᐅᓕᕐᐸᑦ, ᕿᒥᕈᓗᑎ ᒪᓕᒐᐅᔪᒥ ᒥᓂᔅᑕ ᑲᒪᒋᔭᖃᖅᑐᒥ. ᑲᑎᒪᔨᕋᓛᖑᔪᑦ ᓄᖅᑲᖓᑲᐃᓐᓇᕐᖓᑕ 
1:30ᒐᓱᐊᕐᓂᖓᓂ. ᐅᑎᕐᓂᐊᕐᐳᓯ 1:30ᒥ ᐊᒻᒪ ᐅᓪᓗᕈᒻᒥᑕᖅᑎᐊᓂᐊᖅᑯᓯ.ᖁᔭᓐᓇᒦᒃ. 
 
>>ᑲᑎᒪᔨᕋᓛᑦ ᓄᖅᑲᑲᐃᓐᓇᕐᑐᑦ 11:46 ᐊᒻᒪ ᐱᒋᐊᒃᑲᓂᕐᑐᑎ 13:22 
 
ᐃᒃᓯᕙᐅᑕᖅ: ᑲᑎᒪᔨᕋᓛᑦ ᐱᒋᐊᖅᐳᑦ. ᖁᔭᓐᓇᒦᒃ. ᐃᒃᓯᕙᐅᑕᖓ ᑲᑎᒪᔨᕋᓛᑦ ᐅᖃᐅᓯᓐᖓᐅᑎᖃᑉᐳᖅ. ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᓕᐊᓇᐃᒍᓱᑉᐳᖓ ᐅᖃᐅᓯᓐᖓᐅᑎᖃᕈᓐᓇᕋᒪ ᑲᑎᒪᔨᕋᓛᑎᒍᑦ 
ᐱᒋᐊᓕᖅᑎᓪᓗᑕ ᐅᖃᐅᓯᖃᕐᓂᑎᓐᓂᒃ ᑖᒃᑯᓂᖓ 2004-2005 ᑮᓇᐅᔭᐃᑦ ᐊᑐᖅᑕᐅᔪᒃᓴᐃᑦ ᐱᓕᕆᕕᐊᓄᑦ 
ᐊᕙᑎᓕᕆᔨᒃᑯᑦ. ᐅᐊᑦᑎᐊᕈ, ᒪᓕᒐᓕᐅᖅᑏᑦ ᐊᐱᖅᓱᕈᓐᓇᕐᓂᐊᕐᒥᔪᑦ ᑐᕌᖓᔪᓂᒃ ᐊᑐᖅᑕᐅᔪᒃᓴᓄᑦ. 
 
ᑲᑎᒪᔨᕋᓛᖏᑦ ᐊᔭᐅᑏᑦ ᑲᑎᖃᑎᖃᕈᓐᓇᖅᓯᓯᒪᒻᒪᑕ ᐊᖓᔪᖅᑳᖓᓂᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ. 
ᐊᖓᔪᖅᑳᖅ ᑐᓴᖅᑎᑦᑎᒋᐊᕈᓐᓇᕐᓚᐅᕐᒪᑦ ᐱᓕᕆᕕᖓᑕ ᑮᓇᐅᔭᖅᑑᑎᒋᔪᒪᔭᖏᓐᓂᒃ. 
 
ᑲᑎᒪᔨᕋᓛᑦ ᐊᓕᐊᓇᐃᒍᓱᓚᐅᖅᑐᑦ ᑐᓴᕆᐊᔅᓴᖅ ᑖᒃᑯᐊ 2004 ᒐᕙᒪᑐᖃᒃᑯᑦ ᑮᓇᐅᔭᖏᑦ ᐱᑕᖃᑦᑎᑕᐅᓂᐊᖅᑐᑦ 
ᐊᕐᕌᒍᓄᑦ ᖁᓕᓄᑦ ᐊᖏᔫᑎᓄᑦ ᐊᒥᓱᓄᑦ ᐊᕐᕌᒍᓄ ᓴᓗᒻᒪᓴᖅᑕᐅᓂᖏᓐᓄᑦ ᓱᕈᖅᑕᐅᓯᒪᔪᐃᑦ ᓄᓇᐃᑦ, 60-ᐳᓴᓐ 
ᓴᖅᑭᖅᑕᐅᓂᐊᖅᑐᒋᔭᐅᔪᑦ ᐅᑭᐅᖅᑕᖅᑐᒥ. 
 
ᑲᑎᒪᔨᕋᓛᑦ ᑐᓴᖅᑎᑕᐅᓯᒪᐃᓐᓇᕈᒪᔪᑦ ᐊᖓᔪᖅᑳᒧᑦ ᑲᑎᒪᓂᐅᔪᓂᒃ ᒐᕙᒪᑎᖃᒃᑯᓪᓗ ᐱᓕᕆᔨᖏᓐᓂᒃ, 
ᐱᓗᐊᖅᑐᒥᒃ ᑕᒪᑐᒧᖓ ᐋᖅᑭᒃᑕᐅᓯᒪᓂᖓᓂᒃ ᑮᓇᐅᔭᐃᑦ ᓴᓗᒻᒪᔅᓴᐃᓂᕐᒧᑦ, ᑮᓇᐅᔭᐃᑦ ᐱᐊᓂᒃᑕᐅᑉᐸᑕ. 
 
ᑲᑎᒪᔨᕋᓛᑦ ᐃᓱᒪᒋᔭᖃᑦᑐᑦ ᐊᒥᓲᒻᒪᑕ ᓱᕈᖅᑕᐅᓯᒪᔪᑦ ᓄᓇᐃᑦ ᓄᓇᒥ ᑕᒪᒃᑯᐊᖏᓐᓇᐃᑦ ᓄᓇᓖᑦ ᐃᓄᖏᑦ 
ᐊᒻᒪᓗ ᐊᖑᓇᓱᒃᑎᓄᑦ ᖃᐅᔨᒪᔭᐅᔪᑦ. ᓄᓇᓖᑦ ᑐᑭᑖᖃᑎᒋᔭᐅᒋᐊᓖᑦ ᓇᓗᓇᐃᖅᑎᕆᓗᑎᒃ ᓯᕗᓪᓕᐅᔾᔭᐅᔪᒃᓴᓂᒃ. 
 
ᐃᓚᒋᔭᐅᔪᑦ ᐃᓱᒫᓘᑎᖃᒻᒪᕆᖅᑲᐅᒻᒪᑕ ᐱᔾᔪᑎᖃᖅᑐᑎ ᐱᓇᓱᐊᖃᑎᒌᓐᓂᕐᒥ ᑐᑭᓯᐅᒪᖃᑦᑕᐅᑎᓂᕐᒧ ᐊᖏᕈᒥ 
ᓇᓄᐃᑦ ᑰᑕᖏᓐᓂ. ᐆᒪᔪᕐᓂᐊᑎᒃᑯᑦ ᓄᓇᓕᐅᔪᓂ ᐃᓱᒫᓘᑎᖃᕐᐸᓪᓕᐊᑐᐃᓐᓇᕐᐳᑦ ᑖᒃᑯᓂᐊ ᐊᖏᕈᑎᐅᔪᓂ 
ᐅᓪᓗᒥᒧ ᑎᑭᓯᒪᖏᒻᒪᑕ. ᒫᓐᓇᐅᔪᒥ ᐱᓇᓱᐊᖃᑎᒌᓐᓂᕐᒥ ᑐᑭᓯᐅᒪᖃᑦᑕᐅᑎᓂᕐᒧ ᐊᖏᕈ ᐊᑐᖅᑕᐅᔪᑦ 
ᐊᑎᓕᐅᖅᑕᐅᓚᐅᖅᓯᒪᒻᒪᑕ ᐊᕐᕋᒍᐃᑦ ᖁᓕᐸᓘᓕᕐᑐᑦ. 
 
ᐃᓚᖏ ᓄᓇᓕᐅᔪᑦ ᐊᖏᓪᓕᕆᐊᕐᑎᑦᑎᔪᒪᕗ ᑰᑕᖏᓐᓂ ᐅᐱᓐᓇᕋᓂ ᓇᓄᐃᑦ ᐊᒥᓲᓂᕆᔭᖏ ᖁᕙᕆᐊᖅᓯᒪᒻᒪᑕ 
ᐃᓚᒋᔭᖏᓐᓂ. ᑖᓐᓇ ᖃᐅᔨᓇᖅᑐᖅ ᐊᒥᓱᒐᓚᐅᔪᑦ ᐱᕈᖅᓯᒪᔭᓐᓅᖃᑦᑕᖅᑐᑎ ᐊᒻᒪ ᐊᔅᓯᕕᓐᓄᑦ. 
 
ᐃᓚᒋᔭᐅᔪᑦ ᐅᖃᐅᔭᐅᓯᒪᕗᑦ ᐱᓕᕆᕕᐅᔪᖅ ᐊᑐᐃᓐᓇᕈᐃᓯᒪᔪᑦ ᑭᖑᓪᓕᖅᐹᒥ ᑎᑎᕋᖅᑕᐅᒋᐊᖓᖅᓯᒪᔪᒥ 
ᐊᓯᓱᒐᓚᐅᔪᓄ ᐱᓇᓱᐊᖃᑎᒌᓐᓂᕐᒥ ᑐᑭᓯᐅᒪᖃᑦᑕᐅᑎᓂᕐᒧ ᐊᖏᕈ ᓇᓄᐃᑦ ᑰᑕᖏᓐᓄ. ᐃᓚᒋᔭᐅᔪᑦ 
ᑭᒥᕈᒐᒪᓂᐊᕐᑐᑦ ᐊᑎᓕᐅᖅᑕᐅᓯᒪᓕᑐᐊᕈᑎ ᒥᓂᔅᑕᒧ. ᑕᒪᓐᓇ ᐆᑦᑑᑎᑦᑎᐊᕙᐅᕗᖅ ᐃᓄᐃ ᖃᐅᔨᒪᔭᑐᖃᖏ 
ᐊᑐᖅᑕᐅᓗᑎ ᒐᕙᒪᒃᑯᑦ ᐃᓱᒪᓕᐅᓕᖅᑎᓪᓗᒋ. 

ᐊᑦᑐᐊᓂᖃᕐᒥᔪᖅᑕᐅᖅ, ᐃᒃᓯᕙᐅᑖ, ᑲᑎᒪᔨᕋᓛᑦ ᐅᖃᖅᑲᐅᒻᒪᑕ ᑖᓐᓇ ᐱᓕᕆᕕᑐᐊᖑᕗᖅ ᐊᑐᖃᑦᑕᖅᑐᑦ ᐃᓄᐃᑦ 
ᖃᐅᔨᒪᔭᖏᓐᓂ ᐃᓄᐃᑦ ᖃᐅᔨᒪᔭᑐᖃᕆᖏᑕᖏᓐᓂ ᓇᒻᒥᓂᖃᓂᕐᒧ ᐸᕐᓇᐃᓂᕐᒥ ᐊᒻᒪ ᐅᐱᒋᕙᕋ ᐱᓕᕆᕕᐅᔪᖅ 
ᐱᔪᓐᓇᕐᓂᖓᓂ, ᐃᓱᒪᒋᔭᐅᑦᑎᐊᕐᓕ ᐅᖃᐅᓯᒃᑲ. 
 
ᐃᓚᒋᔭᐅᔪᑦ ᑐᑭᓯᒻᒪᑕ ᐱᓕᕆᕕᐅᔪᖅ ᑲᒪᕙᓪᓕᐊᓕᕐᒪᑦ ᑎᑎᕋᕆᐊᖓᖅᓯᓂᕐᒥ ᒪᓕᒐᐅᓂᐊᕐᑐᓂ ᓄᑖᒧ 
ᐆᒪᔪᓕᕆᓂᕐᒧ ᒪᓕᒐᕐᒧ ᐊᒻᒪ ᐅᖃᖃᑎᖃᕐᓂᐊᖅᑐᑎ ᓄᓇᓕᐅᔪᓂ. ᐃᓚᒋᔭᐅᔪᑦ ᖃᐅᔨᒪᑎᑕᐅᖏᓐᓇᕈᒪᔪ ᑕᒪᑐᒪ 
ᐱᕙᓪᓕᐊᓂᕆᔭᖓᓂ, ᐊᒻᒪ ᕿᒥᕈᒍᓐᓇᖅᑎᑕᐅᓗᑎ ᑎᑎᕋᖅᑕᐅᒋᐊᖓᕐᑐᓂ ᒪᓕᑦᑕᐅᔭᕆᐊᖃᕐᓂᐊᖅᑐᓂ 
ᑭᖓᓪᓕᖅᐹᒥ ᐊᖏᖅᑕᐅᓚᐅᖅᑎᓐᓇᒍ. 
 
ᐱᕙᓪᓕᐊᔪᑎᒍᑦ ᑕᑯᓴᐅᖃᑦᑕᖅᓯᒪᒻᒪᕆᓕᕐᒪ ᐃᖃᓗᓕᕆᓂᐅᔪᖅ ᓄᓇᕗᒻᒥ. ᐃᓚᒋᔭᐅᔪᑦ ᑐᑭᓯᒻᒪᑕ ᑖᓇ 
ᐱᓇᓱᐊᖃᑎᒌᓐᓂᕐᒥ ᑐᑭᓯᐅᒪᖃᑦᑕᐅᑎᓂᕐᒧ ᐊᖏᕈ ᓴᖅᑭᑎᑦᑎᓚᐅᕐᑐᖅ ᕿᑭᖅᑖᓗᒻᒥ ᐃᖃᓗᓕᕆᓂᕐᒧ 
ᑲᑐᔾᔨᖃᑎᒌᑦ ᓄᖑᓚᐅᕐᑐᖅ ᒪᐃ ᓄᖑᖓᓂ ᐊᒻᒪ ᓄᑖᖅ ᐱᓇᓱᐊᖃᑎᒌᓐᓂᕐᒥ ᑐᑭᓯᐅᒪᖃᑦᑕᐅᑎᓂᕐᒧ ᐊᖏᕈ 
ᐱᑕᖃᕆᐊᖃᕐᓂᐊᖅᑐᓂ. 
 
ᑲᑎᒪᓕᕋᓛᖑᔪᑦ ᓴᖅᑭᑎᑦᑎᔪᒪᓪᓚᕆᑉᐳᑦ ᐃᖃᓗᓕᕆᓂᐅᔪᒥ ᓄᓇᕗᒻᒥ ᑕᒪᓐᓇ ᓴᖅᑭᑎᑦᑎᔪᓐᓇᕐᒪᑦ 
ᐃᖅᑲᓇᐃᔮᒃᓴᐅᔪᓂ ᐱᑕᖃᕆᐊᖃᓪᓚᕆᑦᑐᓂ ᓄᓇᕗᒻᒥᐅᓄ. ᐃᓚᒋᔭᔪᑦ ᕿᒥᕈᔪᒪᓂᐊᕆᕗᑦ ᓄᑖᒥ 
ᐃᖃᓗᓕᕆᓂᕐᒧ ᐊᑐᖅᑕᐅᓂᐊᖅᑐᒥ. 
 
ᐃᓚᒋᔭᐅᔪᑦ ᐊᖏᖅᓯᖃᐅᒻᒪᑕ ᐊᑭᒋᔭᖓ ᐊᒻᒪ ᓂᐅᕕᐊᒃᓴᐅᓂᖏ ᕿᓰᑦ ᐋᖅᑭᒃᓯᒪᓕᕐᑐ, ᐊᒻᒪ ᐅᐱᒋᕙᕗ 
ᐱᓕᕆᕕᐅᔪᖅ ᓴᖅᑭᑎᑦᑎᑲᓐᓂᕋᓱᐊᕐᓂᒥ ᕿᓯᓕᕆᓂᐅᔪᒥ ᓄᓇᕗᒻᒥ ᐊᑐᖅᑐᑎ ᕿᓯᓂ ᐊᑭᖃᖅᑎᑦᑎᓂᕐᒧ 
ᐱᓕᕆᐊᖅ ᐊᒻᒪ ᐃᑲᔪᕐᑐᑎ ᐱᔪᒥ ᑕᑯᒪᐅᑎᑦᑎᓂᕐᒥ ᐃᓄᐃᑦ ᐊᖑᓇᓱᒍᑎᒋᕙᑦᑐᖏᓐᓂ. 
 
ᐃᓚᒋᔭᐅᔪᑦ ᖃᐅᔨᒪᑎᑕᐅᖏᓐᓇᕈᒪᕗ ᖃᓄᐃᓐᓂᕆᔭᖓᓂ ᓴᖅᑭᑦᑎᑕᐅᓂᖓ ᑲᑎᒻᒪᓪᓗᑎ ᐸᕐᓇᐃᓂᕐᒧ ᐊᒻᒪ 
ᐊᐅᓚᑦᑎᓂᕐᒧ ᑲᑎᒪᔨᕋᓛᑦ ᒥᕐᖑᐃᓯᕐᕕᓕᒫᖑᔪᓂ ᓄᓇᕗᒻᒥ ᐊᒻᒪ ᑭᖑᓐᓕᖅᐹᒥ ᐊᐅᕙᔪᑏᑦ ᐃᓄᐃᑦ 
ᐊᑦᑐᖅᑕᐅᓂᖏᓐᓄ ᐃᑲᔫᓯᐊᑦ ᐊᖏᕈᑦ ᐅᖃᐅᓯᒃᓴᐅᓂᐊᖅᑐᓄ. 
 
ᐃᓚᒋᔭᐅᔪᑦ ᖃᐅᔨᒻᒪᑕ ᑖᓐᓇ ᓄᑖᖑᒻᒪ ᐱᓕᕆᕕ ᓄᑖᓂ ᐋᖅᑭᒃᓯᒪᓂᖃᐅᖅᑐᓂ. 
ᖄᖓᒍᖅᑐᑲᒃᑲᓐᓂᑐᐃᓐᓇᕆᐊᓕᑦ ᖀᑮᓇᐅᔭᓕᕆᓂᕐᒧ ᐱᕙᓪᓕᐊᑎᑦᑎᓂᕐᒧ ᐃᓱᒫᓘᑕᐅᒻᒪᑦ, ᐊᒻᒪ ᑲᑎᒪᔨᕋᓛᑦ 
ᖃᐅᔨᓴᑦᑎᐊᓂᐊᖅᑐᑦ ᐱᓕᕆᕕᐅᔪᒥ ᐱᕙᓪᓕᐊᓂᕆᔭᖓᓂ ᓯᕗᓪᓕᖅᐹᒥ ᐊᕐᕋᒍᒋᔭᖓᓂ. 
 
ᑖᓐᓇ ᓄᖅᑲᖅᑐᖅ ᒪᑐᐃᕐᓂᖓᓄ ᐅᖃᐅᓯᔅᓴᒃᑲ ᐊᒻᒪ ᓂᕆᐅᑉᐳᖓ ᐃᓚᒋᔭᐅᔪᑦ ᓇᒻᒥᓂᖅ ᐅᖃᐅᓯᔅᓴᖃᓂᐊᕐᐳ 
ᐊᒻᒪ ᐃᓱᒫᓘᑎᒋᔭᖏᓐᓂ ᐱᓕᕆᕕᐅᑉ 2004-2005ᒥ ᓇᓚᐅᑦᑖᖅᑕᐅᓯᒪᔪᑦ.ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᔭᑉᓴᓚᒃ. ᒥᓂᔅᑕ ᕿᑎᐊᓅᑲᐃᓐᓇᕆ. ᐃᖅᑲᓇᐃᔭᖅᑎᖁᑎᑎᑦ ᑕᐅᕙᓃᒋᐊᖃᕐᐸᑦ. 
ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᐃᒃᓯᕙᐅᑖ. ᖃᐃᖁᔭᕋ ᑕᐅᑐᑦᑐᒥᓂᐅᓗᓂ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᖅᓱᒃᑎ. 
 
ᓇᓗᓇᐃᑲᐃᓐᓇᕈᓐᓇᖅᑭᒋᑦ ᐅᖃᓪᓚᒋᐊᖅᑐᖅᓯᒪᔪᖁᑎᑎ, ᐊᑭᓱᒃ? 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐄ, ᐃᒃᓯᕙᐅᑕᖅ, ᑕᓕᖅᐱᓐᓂ ᑐᒡᓕᖓ ᐊᖓᔪᖅᑳᑉ, ᐃᕚᓐ ᐊᕙ. ᐊᒻᒪᓗ ᓴᐅᒥᓐᓂ 
ᒥᔅᑕ. ᑐᕆᕗᕐ ᔭᕋᑦ, ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᓐᖓᓱᒋᑦᓯ ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᐃᓕᑕᖅᓯᔪᒪᓪᓗᖓ ᐱᐊᓐ 
ᑯᕕᒃᒥᑦ, ᐃᒃᓯᕙᐅᑕᕆᔭᐅᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᑐᓐᖓᓱᒋᑦ, ᐱᐊᓐ. 
 
>>ᐸᑦᑕᑐᖅᑐᑦ 
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᐱᓕᕆᐊᕆᓯᒪᔭᑦᑎᓐᓂᒃ ᖃᐅᑕᒫᑦ. ᐅᖃᐅᓯᑐᐃᓐᓇᕐᓄᑦ ᒪᑐᐃᖓᓕᖅᑐᖅ 
ᒪᓕᒐᓕᐅᖅᑎᓄᑦ. ᐱᑕᖃᖏᑦᑑᖅ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᔾᔮᖏᓐᓇᒪ 10-ᒥᓂᔅᓂᑦ, ᐅᖃᐅᓯᖃᕐᓂᐊᕐᕋᒪ ᐃᓱᒫᓘᑎᒋᔭᓐᓂᒃ. 
 
ᐃᓄᐃᑦ ᐃᓱᒪᐃᓇᖃᑦᑕᖅᓯᒪᒻᒪᑕ ᐊᑐᕐᓂᕐᒥᒃ ᐆᒪᔪᓂᒃ ᐊᑲᐅᓂᖅᐹᒃᑯᑦ ᐊᑐᕆᐊᖃᑦᑐᒋᔭᒥᓄᑦ. ᐊᕐᕌᒍᒐᓴᓐᓄᑦ, 
ᐃᓱᒪᓯᒪᔪᒍᑦ ᐆᒪᔪᐃᑦ ᐊᓐᓂᓇᕆᐊᖏᓐᓂᒃ ᓄᓇᒋᔭᑦᑎᓐᓄᑦ. ᐃᓛᓐᓂᒃᑯᑦ, ᐃᓱᒫᓘᑎᖃᖃᑦᑕᖅᑐᒍᑦ ᑕᑯᔭᕋᐃᒐᑦᑕ 
ᑕᓛᕖᓴᒃᑯᑦ ᐆᒪᔪᐃᑦ ᐱᓂᕐᓗᒃᑕᐅᑎᓪᓗᒋᑦ ᐊᒻᒪᓗ ᐱᑕᖃᑦᑎᓪᓗᒍ ᐆᒪᔪᓂᒃ ᓯᓐᓈᖅᑎᓂᒃ ᐊᒻᒪᓗ 
ᐊᑦᑐᐃᓂᕆᔭᖏᑦ ᐃᓄᖏᓐᓂᒃ ᓄᓇᕗᒻᒥ. 
 
ᐃᓛᓐᓂᒃᑯᑦ, ᐃᓄᒃᑕᖃᑦᑐᖅ ᑕᖅᑳᓂ ᐱᔪᒪᖏᑦᑐᓂᒃ ᐃᖃᓗᓐᓂᒃ ᐊᒻᒪᓗ ᐊᓯᖏᓐᓂᒃ ᐆᒪᔪᓂᒃ 
ᕿᒪᑦᑕᐅᑐᐃᓐᓇᖅᑐᓂᒃ, ᑕᐃᒪᐃᓕᖅᑐᖅ ᑕᒫᓂ ᓄᓇᕗᒻᒥ. ᐅᕙᑦᑎᓐᓄᑦ, ᐃᓄᐃᑦ, ᐃᓕᖅᑯᓯᕆᒐᑦᑎᒍ, 
ᐱᓕᕆᔾᔪᓯᕆᔭᕗᑦ, ᕿᒪᐃᑐᐃᓐᓇᕆᐊᖃᕋᑕ ᐃᖃᓗᓐᓂᒃ. ᐃᖃᓗᒐᓱᐊᖅᑐᖃᑦᑎᓪᓗᒍ ᑕᓛᕖᓴᒃᑯᑦ ᐊᒻᒪᓗ 
ᑕᑯᔪᓐᓇᖅᑐᓯ ᐃᒋᑦᑎᑐᐃᓐᓇᑎᓪᓗᒋᑦ ᐃᓚᖏᓐᓂᒃ ᐃᖃᓗᓐᓂᒃ. 
 
ᐅᕙᓐᓂᒃ ᐆᑑᑎᒋᔪᓐᓇᖅᑐᖓ ᐃᓅᔭᕆᐊᖃᕋᒪ ᐊᓂᖅᓵᑐᕐᓗᖓ, ᐃᒫᓃᒃᑯᒪ ᐊᑯᓂᐊᓗᒃ ᑐᖁᒐᔭᕋᒪ. 
ᑕᐃᒪᐃᑐᓴᐃᓐᓇᖅ ᐃᖃᓗᓐᓄᑦ ᐱᔭᐅᖃᑦᑕᖅᑐᓄᑦ ᓄᓗᐊᑎᒍᑦ. ᖃᖓᑐᐃᓐᓇᖅ ᐃᖃᓗᒃ ᐃᒫᓃᑎᓪᓗᒍ 
ᖃᓄᐃᖏᑦᑐᖅ, ᑭᓯᐊᓂᓕ ᐲᖅᑕᐅᑐᐊᖅᑲᑕ ᐊᓂᕐᓂᖃᕐᓇᖅᑐᒧᑦ ᐊᓂᖅᓵᖅᑐᕈᓐᓇᐃᓕᕗᑦ ᐊᒻᒪᓗ ᐊᒃᓱᐊᓗᒃ 
ᑕᒪᓐᓇ ᐅᕙᓐᓄᑦ ᐊᑲᐅᖏᑦᑐᖅ. 
 
ᐱᕈᓚᐅᕐᓂᓐᓄᑦ ᐃᓄᒃᑎᑐᑦ. ᖃᐅᔨᒪᓪᓚᑦᑖᖏᑦᑐᖓ ᖃᓄᐃᖃᑦᑕᕐᒪᖔᖅ ᑕᒫᓂ ᓄᓇᕗᒻᒥ, ᐃᖃᓗᒐᓱᐊᖅᑎᓄᑦ 
ᓄᓇᕗᒻᒥ, ᖃᐅᔨᒪᓪᓚᕆᖏᑦᑐᖓ ᑕᐃᒪᓐᓇᓴᐃᓐᓇᖅ ᐱᖃᑦᑕᕐᒪᖔᑕ ᖃᓪᓗᓈᓂ ᐃᖃᓗᒐᓱᐊᖅᑎᖏᑎᑐᑦ. 
 
ᐊᒥᓱᐊᓘᒻᒪᑦ ᐃᓄᐃᑦ ᑳᑦᑐᖅ ᓄᓇᓕᖏᓐᓂ ᓄᓇᕗᑦ ᑐᓂᔭᐅᒍᓐᓇᖅᑐᑦ ᓂᕆᓂᐊᖅᑕᖏᓐᓂᒃ. ᐃᓚᖏᑦ 
ᐃᖃᓪᓕᐊᖃᑦᑕᖅᑐᑦ, ᑕᑯᒍᕕᒃ ᖃᓪᓗᓈᓂᒃ ᑕᓛᕖᓴᒃᑯᑦ ᐃᖃᓗᒃᑯᑎᒃ ᐊᒻᒪᓗ ᐲᖅᑕᐅᑐᐃᓐᓇᕐᓗᓂ. ᐃᓅᓂᓕᒫᓂ 
ᓄᓇᕗᒻᒥ ᐃᑲᔪᖅᑐᐃᖏᓐᓇᕐᓂᐊᕐᕋᒪ ᐃᓄᐃᑦ ᐱᖅᑯᓯᖏᓐᓂᒃ ᐊᒻᒪᓗ ᓈᒻᒪᓴᖏᓪᓚᕆᖑᓱᒃᑲᒪ ᑕᐃᒃᑯᓂᖓ 
ᐃᓄᓐᓂᒃ ᐊᑦᔨᖃᑦᑐᓂᒃ ᐆᒪᔪᓂᒃ ᓯᓐᓈᖅᑎᐅᔪᓂᒃ ᐊᒻᒪᓗ ᓯᓐᓈᖅᑏᑦ ᑲᑐᔾᔨᖃᑎᒌᖏᓐᓂᒃ. 
 
ᓂᕿᕆᖃᑦᑕᕋᑦᑎᒍ ᓇᑦᑏᑦ, ᐃᓅᓯᕆᔭᕗᑦ ᓄᓇᕗᒻᒥ. ᐆᒪᔪᕐᓂᑦ ᓯᕐᓈᖅᑏᑦ ᐊᖏᖃᑎᒋᙱᓇᒃᑭᑦ.  
ᐅᖃᐅᓯᕆᔪᒪᑐᐃᓐᓇᖅᑲᐅᕙᕋ ᑕᒪᓐᓇ ᐅᐱᒌᓐᓇᕋᒃᑯ ᐃᓱᒫᓘᑎᒋᓯᒪᓪᓗᒍᓗ, ᐱᓗᐊᖅᑐᒥᑦ ᑕᑯᒐᐃᒐᒪ ᑕᓚᕖᓴᒃᑯᑦ  

ᐃᖃᓗᒐᓱᑦᑐᑦ ᐃᖃᓗᑦᑐᑦ ᕿᒪᐃᑐᐃᓐᓇᖅᑐᑎᒃ ᐃᖃᓗᑦᑕᒥᓐᓂᒃ. ᑕᒪᓐᓇ ᐅᖃᐅᓯᕆᔪᒪᑐᐃᓐᓇᖅᑲᕙᕋ, 
ᐃᒃᓯᕙᐅᑖᖅ, ᑕᒪᔾᔭᑐᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐃᓱᒫᓘᑎᒌᓐᓇᖃᑦᑕᖅᓯᒪᕙᕋ 
ᐅᖃᐅᓯᕆᔪᒪᓪᓗᒍᓗ, ᐱᓗᐊᖅᑐᒥᑦ ᐳᓕᐅᕆᔅ ᐊᒻᒪᓗ ᓇᓂᓯᕕᒃ ᐅᔭᕋᓐᓂᐊᕐᕖᓐᓂᒃ. 
 
ᐱᔾᔪᑎᒋᓪᓗᒍ ᕿᒥᕐᕈᔭᐅᔪᖅ ᐅᕝᕙᓘᓐᓃᑦ ᖃᐅᔨᓴᖅᑕᐅᔪᖅ ᓱᕈᕐᓇᖅᑐᓂᑦ ᖃᐅᔨᒪᙱᓇᑦᑕ ᐅᓪᓗᒥᐅᔪᖅ 
ᖃᓄᑎᒋᓪᓚᑦᑖᖅ ᓱᕈᕐᓇᖅᑐᖃᕐᒪᖔᑕ ᐃᓄᓐᓄᑦ ᑕᐃᒃᑯᐊ ᕿᒪᑐᐃᓐᓇᖅᑕᐅᓯᒪᔪᑦ ᐅᔭᕋᓐᓂᐊᕐᕕᒥᓃᒥᑦ 
ᖃᐅᔨᒪᙱᓇᑦᑕ ᖃᓄᑎᒋ ᐊᑦᑕᓇᕐᒪᖔᑕ ᓇᔾᔨᐊᖑᔪᓄᑦ ᐅᕝᕙᓘᓐᓃᑦ ᐋᓐᓂᐊᖅᑕᐃᓕᖁᓪᓗᒋᑦ ᐃᓄᐃᑦ ᓄᓇᓖᑦ 
ᖃᓂᒋᔮᓂᑦ. ᑕᒪᓐᓇ ᐃᓱᒫᓘᑕᐅᖃᑦᑕᖅᓯᒪᔪᒻᒪᕆᐅᒻᒪᑦ ᐅᕙᖓ ᓄᓇᓕᖓᓐᓂᑦ. ᓴᓗᒻᒪᓴᖅᑕᐅᒋᐊᖃᖅᑐᒋᒐᒃᑭᑦ 
ᑕᐃᒃᑯᐊ ᐅᔭᕋᓐᓂᐊᕐᕕᒥᓃᒃ ᐊᒻᒪᓗ ᓇᓗᓇᙱᒻᒪᑦ ᓇᒥᑐᐃᓐᓇᖅ ᑕᐃᒪᐃᒻᒥᒻᒪᑦ ᐊᒥᓱᑲᓪᓚᓐᓂᑦ ᐊᕐᕌᒍᓂᑦ 
ᑕᐃᒪᐃᖃᑦᑕᖅᓯᒪᓪᓗᓂ. 
 
ᐊᒥᓱᑲᓪᓚᐅᓕᖅᑐᑦ ᐊᕐᕌᒍᐃᑦ ᖄᖏᑦ ᐊᐳᑏᑦ ᐅᐱᕐᖔᖅᑎᑑᖅᑑᔮᑐᐃᓐᓇᖃᑦᑕᕐᒪᑕ ᐃᓱᒫᓘᑎᐅᓪᓗᓂ ᐱᓪᓗᒍ 
ᓱᕈᓰᑦ ᐱᙳᐊᖃᑦᑕᕐᒪᑕ ᐊᐳᒻᒥᑦ ᓱᕈᕐᓇᖅᑐᖃᖅᑐᓂᓗ. 
 
1945-ᒥᑦ ᐊᒻᒪᓗ 1954 ᐊᒥᐊᓕᑲᐃᑦ ᐅᓇᑕᖅᑭᖏᑦ ᐱᓕᕆᐊᖃᖅᑐᒻᒪᕆᐅᓚᐅᖅᐳᑦ ᐅᖅᓱᕆᐊᕐᒥᑦ 
ᕿᒪᐃᑐᓐᓇᖅᓯᒪᓪᓗᑎᒃ ᓱᕈᕐᓇᖅᑐᓂᑦ ᐊᒻᒪᓗ ᖃᐅᔨᒪᓪᓗᖓ ᓴᓗᒻᒪᖅᓴᐃᓯᒪᙱᒻᒪᑕ ᒫᓐᓇᒧᑦ, ᓲᕐᓗ ᖃᑦᑕᐅᔭᐃᑦ 
ᓱᓕ ᐃᒪᖃᙱᑦᑐᑦ. ᒪᓕᒐᓕᐅᖅᓯᒪᔪᖃᙱᒻᒪᑦ ᐅᕝᕙᓘᓐᓃᑦ ᖃᐅᔨᓴᖅᓯᒪᔪᖃᙱᒻᒪᑦ 
ᑯᕕᓯᒪᔪᖅᑕᖃᙱᒃᑲᓗᐊᕐᒪᖔᖅ ᓄᓇᒧᑦ. ᐲᔭᐃᓂᐊᖅᑐᒋᓚᐅᕋᓗᐊᕋᑦᑕ ᓱᕈᕐᓇᖅᑐᓂᑦ ᐃᓪᓗᑐᖃᕐᓂᑦ ᐅᕙᖓ 
ᓄᓇᓕᖓᓐᓂᑦ. ᓴᐅᓂᒥᓂᑐᐃᓐᓇᐅᓕᕐᒪᑕ ᐃᓪᓗᒥᓃᑦ ᓴᓗᒻᒪᓴᖅᑕᐅᒋᐊᓖᑦ. 
 
ᐊᒻᒪᓗ ᐱᓗᐊᖅᑐᒥ ᓯᓚᕐᔪᐊᑉ ᑲᔾᔨᖓ ᐅᑭᐅᖅᑕᖅᑐᓪᓚᕆᒃ, ᐳᓚᕋᖅᑕᐅᖃᑦᑕᕐᒪᑦ ᐊᒥᓱᓄᑦ ᐳᓚᕋᖅᑎᓄᑦ. 
ᓴᓗᒻᒪᓴᖅᑕᐅᒋᐊᖃᖅᑐᒋᒐᒃᑯ. ᐳᓕᐅᕆᔅ ᐅᔭᕋᓐᓂᐊᕐᕕᒃ ᓱᓕ ᓴᓗᒻᒪᓴᖅᑕᐅᓚᐅᙱᒻᒪᑦ, 
ᕿᒥᕐᕈᖅᑰᔨᓚᐅᕋᓗᐊᖅᑐᑎᒃ ᑕᒪᑐᒥᖓ ᖃᐅᔨᒐᓱᐊᖅᑐᑎᒃ ᖃᑦᑎᕌᕋᔭᕐᒪᖔᖅ ᐊᒻᒪᓗ ᐊᑭᑦᑐᐸᓪᓕᐊᖏᓐᓇᖅᑐᓂ 
ᓴᓗᒻᒪᔅᓴᐃᓂᕐᒧᑦ ᐊᑭᐅᔪᖅ. 
 
ᓴᓗᒻᒪᓴᖅᑕᐅᒋᐊᖃᖅᑐᒋᒐᒃᑭᑦ ᐅᖅᓱᐊᓗᖃᐅᑎᒥᓃᑦ ᓄᓇᒥᑦ, ᐊᑭᑐᔪᒻᒪᕆᐅᒻᒪᑕ ᑕᒪᑐᒥᖓ ᓴᓗᒻᒪᖅᓴᐃᒋᐊᖓ. 
ᐅᔭᕋᓐᓂᐊᕐᕕᒥᓂᑐᖃᐃᑦ ᐱᓗᐊᖅᑐᒥᑦ ᓄᖑᔪᐃᑦᑐᐃᑦ, ᓄᖑᔪᐃᑦᑐᓂᑦ ᓱᕈᕐᓇᖅᑐᑕᖃᕐᒪᑦ ᑕᒫᓂ, 
ᓴᓗᒻᒪᓴᖅᑕᐅᒋᐊᖃᖅᑐᑎᒃ. 
 
ᐆᒪᔪᐃᑦ ᓄᓇᒥ ᐃᖏᕐᕋᐃᓐᓇᕐᒪᑕ, ᑕᕝᕙᓂᔅᓴᐃᓐᓈᖃᑦᑕᖏᒻᒪᑕ ᐋᓐᓂᐊᓕᖅᑕᐃᓕᖁᓪᓗᑎᒍᓗ. ᐃᖃᓗᐃᑦ ᐃᒫᓂᑦ 
ᐱᐅᒍᓐᓃᒃᑲᓐᓂᖅᓯᒪᔪᒻᒪᕆᐳᕗᑦ ᑕᒪᒃᑯᐊᖑᒻᒥᒻᒪᑕᑦᑕᐅᖅ, ᐊᓂᕐᓂᒃᑯᑦ ᐃᖏᕐᕋᔪᑦ ᓯᓚᒃᑯᑦ ᓱᕈᕐᓇᖅᑐᓂᑦ 
ᓅᖏᓐᓇᕐᒪᑕ ᐃᓛᓐᓂᒃᑯᑦ ᑕᒪᒃᑯᐊ ᓱᕈᓐᓇᖅᑐᑦ ᓂᕆᔭᐅᖃᑦᑕᖅᑐᑦ ᐆᒐᕐᓄᑦ ᐊᒻᒪᓗ ᐊᓯᖏᓐᓄᑦ ᐃᖃᓗᓐᓄᑦ 
ᐃᒪᕐᒥ. ᐊᑯᓂᐊᓘᕈᓐᓇᕐᒪᑕ ᖃᐅᔨᓴᕐᓂᐅᔪᑦ ᐱᐊᓂᒃᑕᐅᓇᓱᐊᕐᓗᑎᒃ ᐆᒪᔪᓄᑦ ᓇᓗᓇᐃᖅᑎᕆᓂᐊᖅᑎᓪᓗᒋᑦ 
ᓱᕈᓐᓇᖅᑐᖃᒻᒪᖔᑕ ᑕᒪᒃᑯᓇᓐᖓ ᕿᒪᑕᐅᓂᑯᓂᑦ ᐅᔭᕋᓐᓂᐊᖅᕕᐅᓯᒪᔪᓂᒃ ᐊᒻᒪᓗ ᐊᓯᖏᑦ ᓱᕈᖅᑕᐅᓯᒪᔪᑦ 
ᓄᓇᐃᑦ. ᑕᐃᒪᐃᖏᓐᓇᖅᑐᖃᕆᐊᖃᑉᐸᓪᓚᐃᔪᖅ. ᑕᒪᔾᔭ ᐅᖃᐅᓯᕆᔪᒪᖅᑲᐅᔭᕋ ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐱᓯᒪᔭᕋ ᐋᕆᐊᒃ ᐊᑎᖓ, ᑭᓯᐊᓂᓕ ᐅᕙᓃᖏᒻᒪᑦ, ᑭᒃᑯᑦ 
ᐃᓵᒃᓯᒪᖅᑲᐅᕙᑦ, ᐃᓂᖅᑎᕆᒋᐊᕆᔾᔪᑎᑕᖃᒻᒪᑦ. ᑰᓕ. 

ᑰᓕ (ᑐᓵᔨᒃᑯᑦ): ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐊᓐᓄᕌᖅᑎᐊᖅᓯᒪᔭᕆᐊᖃᖃᑦᑕᕋᑦᑕ, ᓇᓗᓇᐃᖅᑕᐅᒍᓐᓇᖅᑲ 
ᖃᓄᑎᒋᐅᒻᒪᖔᖅ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᓕᒐᐃᑦ ᐅᖃᖅᓯᒪᔪᑦ ᐊᓐᓄᕌᖅᓯᒪᑦᑎᐊᕆᐊᖃᕋᑦᑕ, ᔭᐃᑲᒃᓯᒪᔭᕆᐊᖃᖏᒃᑲᓗᐊᖅᑐᒍᑦ 
ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. ᐊᑐᕆᐊᖃᑦᑐᑎᒃ ᖁᖓᓯᕈᒻᒥᒃ. (ᑐᓵᔨᒃᑯᑦ ᐃᓱᓕᑉᐳᖅ): ᑖᓐᓇ ᒪᓕᒐᐅᔪᖅ, 
ᒪᒥᐊᓇᖅ. ᐃᕝᔭᒍᑕᐃᓚᒃ, ᐅᖃᐅᓯᖃᕈᒪᕕᑦ? ᑲᔪᓯᒋᑦ. 
 
ᐃᕝᔭᒍᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᒃᑯᑦ ᐃᓱᓕᑉᐳᖅ): ᐅᖃᕈᒪᑐᐃᓐᓇᖅᑐᖓ 
ᐊᖓᔪᖅᑳᖓᓐᓄᑦ ᐊᕙᑎᓕᕆᔨᒃᑯᑦ ᐃᒪᐃᑦᑑᓕᕋᐃᒻᒪᑦ ᐊᕐᕌᒍ ᐃᓚᒌᓄᑦ ᑲᑎᓐᖓᕕᐅᓕᖃᑦᑕᕐᒪᑦ ᐊᒥᓱᑦ ᐃᓄᐃᑦ 
ᓄᓇᕗᒻᒥ ᐊᐅᓚᖅᓯᒪᓕᖅᑐᑎᒃ. ᐃᓱᒫᓗᑎᖃᕋᑦᑕ ᓴᓂᐊᓗᓐᓂᒃ ᓇᒥᑐᐃᓐᓈᓕᖅᑐᓂᒃ ᐊᐅᓚᖅᓯᒪᔪᑦ 
ᓇᔅᓴᖃᑦᑕᖏᑕᖏᓐᓂᒃ ᐅᑎᓕᕋᐃᒻᒪᑦ ᐊᖏᕐᕋᒥᓄᑦ. ᐊᖤᐃᑦ, ᓇᓄᐃᑦ, ᑎᕆᒐᓂᐊᑦ ᓱᕈᐃᒍᓐᓇᓪᓚᕆᒻᒪᑕ ᓴᓂᕐᓂᒃ. 
 
ᑭᓯᐊᓂᓕ ᑕᑯᔪᒪᕗᖓ ᐊᖓᔪᖅᑳᖓ ᐊᕙᑎᓕᕆᔨᒃᑯᑦ ᐱᓗᓂ ᐊᕙᓗᒥᐅᑕᕐᓂᒃ ᓄᓇᓕᓐᓄᑦ, ᐊᕐᕌᒎᓂᐊᖅᑐᖅ, 
ᐅᐱᓐᖓᔅᓵᖅ, ᐊᐅᔭᒃᑯᓘᓐᓃᑦ, ᐊᒥᓱᒃ ᐃᓄᐃᑦ ᐊᐅᓚᕐᓂᐊᕐᒥᒻᒪᑕ, ᐊᒻᒪᓗ ᓴᓂᐊᓗᖏᑦ ᐅᑎᖅᑎᑕᐅᖃᑦᑕᖏᒻᒪᑕ 
ᓄᓇᓕᓐᓄᑦ. 
 
ᑕᑯᔪᒪᔪᖓ ᑖᓐᓇ ᐊᖓᔪᖅᑳᖅ ᐱᓗᓂ ᐊᕙᓗᒥᐅᑕᓂᒃ ᓴᖅᑮᓗᓂ ᑕᒪᒃᑯᐊ ᐊᐅᓚᖃᑦᑕᖅᑐᑦ ᐊᒻᒪᓗ ᐊᖑᓇᓱᒃᑏᑦ 
ᓇᔅᓴᖃᑦᑕᕐᓗᑎᒃ ᓴᓂᒥᓂᒃ. ᓄᓇᕗᒻ ᓴᓗᒪᔪᒻᒪᕆᐊᓘᒻᒪᑦ, ᐱᓗᐊᖅᑐᒥᒃ ᐆᒪᔪᓄᑦ. ᓴᓗᒪᔪᒥᒃ ᓄᓇᖃᕆᐊᖃᑦᑐᒍᑦ, 
ᐊᒻᒪᓗ ᐱᓱᒋᐊᓯᓪᓗᓂ ᐊᒥᓱᐊᓗᐃᑦ ᓴᓃᑦ ᐊᐅᓚᖅᓯᒪᕕᐅᕙᑦᑐᓂ ᐱᐅᖏᑦᑐᓂᓗ ᑕᑯᓪᓗᒋᑦ, ᐱᓗᐊᖅᑐᒥᒃ 
ᐳᓚᕋᑎᓄᑦ ᑎᑭᖃᑦᑕᖅᑐᑦ ᖃᓪᓗᓈᓂᒃ, ᑕᑯᔭᖅᑐᖃᑦᑕᖅᑐᓄᑦ ᐊᕙᑎᑦᑎᐊᕚᓗᑦᑎᓐᓂᒃ. ᑕᐃᒪᑲᓚᐅᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᒍᑕᐃᓚᒃ. ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᓇᐃᑦᑐᒥᒃ ᐅᖃᐅᓯᖃᑲᐃᓐᓇᕐᓂᐊᕐᕋᒪ. ᐱᓕᕆᕕᐊ ᐊᕙᑎᓕᕆᔨᒃᑯᑦ ᐱᒻᒪᕆᐊᓘᒻᒪᑦ 
ᓄᓇᓕᓐᓄᑦ ᐱᕈᓚᐅᕐᕋᑦᑕ ᐊᖑᓇᓱᖃᑦᑕᓂᒃᑯᑦ ᐊᒻᒪᓗ ᑕᒪᓐᓇ ᐃᓕᖅᑯᓯᕆᓚᐅᕋᑦᑎᒍ. ᓇᓗᖏᓚᖓ ᐃᓄᖏᑦ 
ᓄᓇᕗᒻᒥ ᐊᐅᓚᖃᑦᑕᓂᐊᕐᓕᕐᒥᒻᒪᑕ. ᐆᒪᔪᓐᓂᐊᑎᒃᑯ ᒥᑭᒋᐊᕐᓂᐊᑎᒃᑯᓪᓗ ᐃᑲᔫᑎᖃᒻᒪᕆᒻᒪᑕ ᓄᓇᓕᓐᓄᑦ ᐊᒻᒪᓗ 
ᐱᓕᕆᔭᕆᐊᖃᑉᐸᑦᑐᑎᒃ ᑎᑎᕋᖅᓯᒪᔪᖅ 5 ᐅᕙᓂ ᓄᓇᑖᕋᓱᐊᕐᓂᕐᒧᑦ ᐊᖏᕈᑎᒥ. 
 
ᑖᒃᑯᐊ ᐆᒪᔪᓐᓂᐊᑎᒃᑯᑦ ᒥᑭᒋᐊᕐᓂᐊᑎᒃᑯᓪᓗ ᐱᓕᕆᖃᑦᑕᕐᒪᑕ ᑐᑭᒧᐊᑦᑎᑕᐅᓗᑎᒃ ᒐᕙᒪᒃᑯᓐᓂᑦ ᐊᒻᒪᓗ ᐊᓯᖏᑦ 
ᓱᕝᕖᑦ ᑐᑭᒧᐊᖅᑎᑕᐅᖁᓪᓗᒋᑦ ᐆᒪᔪᕐᓂᐊᖅᑎᒃᑯᑦ. ᑭᓯᐊᓂ ᓈᒻᒪᑦᑐᓂᑦ ᓱᓕ ᑐᓂᔭᐅᓚᐅᙱᒻᒪᑕ ᐊᑐᕋᔅᓴᐅᔪᓂᑦ 
ᓈᒻᒪᑦᑐᓂᓪᓗ ᑮᓇᐅᔭᖅᑖᖅᑎᑕᐅᕙᒐᑎᒃ ᓄᓇᓕᒻᒥᐅᑎᒍᑦ. ᐆᒪᔪᕐᓂᐊᖅᑎᒃᑯᓐᓅᖅᑐᑦ ᑮᓇᐅᔭᐃᑦ 
ᐊᖏᓪᓕᒋᐊᓚᐅᖅᓯᒪᖅᑰᔨᙱᒻᒪᑕ. 
 
ᐃᓛᓐᓂᒃᑯᑦ ᐊᒃᓱᕈᖅᐸᒻᒪᑕ ᐃᖅᑲᓇᐃᔭᓕᖅᑎᑦᑎᒐᓱᐊᖅᑐᑎᒃ ᐊᖏᔪᖅᑳᓂᑦ, ᐱᓗᐊᖅᑐᒥᑦ ᑲᖏᖅᑐᒑᐱᒻᒥ. 
ᓇᓗᓇᙱᑦᑐᖅ ᑕᐃᒪᐃᒻᒥᒻᒪᑕ ᐊᓯᖏᑦ ᓄᓇᓖᑦ. ᐊᔭᐅᕆᐊᕈᒪᕙᕋ ᐊᖓᔪᖅᑳᖅ ᑕᑯᒋᐊᖁᓪᓗᒍ ᑕᒪᑐᒥᖓ, 
ᑕᑯᒋᐊᓚᐅᕐᓂᖏᑉᐸᑦ ᓱᓕ. ᑮᓇᐅᔭᖅᑖᖅᑎᑕᐅᒃᑲᓐᓂᕆᐊᖃᕐᒪᑕ. 
 
ᓇᓄᕐᓄᑦ ᐊᖏᖃᑎᒌᒍᑦ ᑐᑭᓯᐅᒪᖃᑎᒌᓐᓂᕐᒧᑦ ᑐᓴᖅᓯᒪᒐᑦᑕ ᐅᐊᑦᑎᐊᕈᕐᓂᓴᐅᒻᒪᑕ ᐊᒻᓗ ᐊᑐᖅᑕᐅᓪᓗᑎᒃ ᓱᓕ 
ᐊᖏᖃᑎᒌᒍᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᒻᒪᓗ ᑰᑕᐃᑦ, ᓇᓄᕐᓄᑦ ᑰᑕᐃᑦ ᐊᓯᔾᔨᖅᑕᐅᓚᐅᖅᓯᒪᙱᓚᑦ 10-ᓂᒃ 
ᐊᕐᕌᒍᓂᑦ. ᐊᑐᐃᓐᓇᕋᑦᑎᒍ ᐊᓯᔾᔨᖅᑕᐅᕙᓐᓇᑎᒃ. 

ᑐᓴᖅᓯᒪᒐᒪ ᐊᓯᔾᔩᕙᓪᓕᐊᓂᕋᖅᑕᐅᓪᓗᑎᒃ, ᑭᓯᐊᓕ ᐃᓚᖓᑦ ᐱᑕᖃᖁᔭᐅᔪᖅ ᓄᓇᓕᒻᒥᑦ ᓇᓄᐃᑦ 
ᓄᓇᓕᒻᒨᖃᑦᑕᑎᓪᓗᒋᑦ, ᖁᑭᖅᓯᒐᐃᒻᒪᑕ ᓇᓄᕐᒥᑦ, ᓇᓐᓄᒐᐃᒻᒪᑕ ᐲᖅᑕᐅᕙᒻᒪᑕ ᑰᑕᒥᑦ. ᐊᕐᕌᒎᓚᐅᖅᑐᓂᑦ 
ᐊᑐᖃᑦᑕᓚᐅᕐᒪᑕ ᐊᐅᐸᖅᑐᓂᑦ ᓂᕕᖓᑖᓂᑦ ᓇᓄᕐᓄᑦ, ᐸᕝᕕᑦᑐᓄᑦ ᓇᓄᕐᓄᑦ. 
 
ᐊᖑᓯᑐᐊᕋᐃᒐᑦᑕ ᓇᓄᕐᒥᑦ ᓄᓇᓕᒻᒨᖅᑎᓪᓗᒋᑦ ᓄᓇᓕᒻᒨᕋᐃᒻᒪᑕ ᓇᓐᓄᒐᓱᐊᕐᓇᐅᑎᓐᓇᒍ, ᐲᖅᑕᐅᕙᒻᒪᑕ 
ᓂᕕᖓᑖᑦ ᑰᑕᒥᑦ ᐅᓗᕆᐊᓇᖅᑐᒦᖁᓇᒋᑦ. ᑕᑯᓐᓇᖅᑐᒋᑦ ᐊᕐᕌᒎᓚᐅᖅᑐᑦ ᑎᓴᒪᐃᑦ, ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᖅᑕᐅᓂᐊᕐᒪᑦ ᓄᑖᒧᑦ ᐊᖏᖃᑎᒌᒍᑦ ᑐᑭᓯᐅᒪᖃᑎᒌᓐᓂᕐᒧᑦ. 
 
ᑕᑯᙱᓐᓇᒪ ᐃᓚᒋᐊᕈᑎᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᖏᖃᑎᒌᒍᑦ ᑐᑭᓯᐅᒪᖃᑎᒌᓐᓂᕐᒧᒻᒥᑦ 
ᐅᖃᖅᓯᒪᒐᓗᐊᖅᑎᓪᓗᒍ ᑕᕝᕙᓂ. ᖃᖓᑐᐃᓐᓇᖅ ᐃᓄᒃ ᐅᖃᐅᓯᖃᓕᕋᐃᒻᒪᑦ ᖃᐅᔾᔨᑎᒥᓐᓂᑦ ᐅᖃᖃᑎᖃᖅᑐᓂ 
ᐊᖏᔪᖅᑲᐅᑎᓂᒃ ᐳᓚᕋᖅᓯᒪᔪᓂᑦ, �ᔩᖃᑎᖃᕋᓱᐊᖅᐸᑉᐳᑦ ᐊᖏᔪᖅᑲᐅᑎᓂᑦ, ᐅᑉᐱᕈᓱᑦᑎᐊᙱᒻᒪᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᐅᖃᐅᓯᖃᖅᑐᑎᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. 
 
ᓇᓄᐃᑦ ᓄᓇᓕᒻᒨᖃᑦᑕᖅᑐᑦ ᐊᒥᓱᕋᒃᑲᓂᖅᓯᒪᖅᑰᔨᒻᒪᑕ ᐊᒻᒪᓗ ᐊᒥᓱᕈᒃᑲᓂᖅᓯᒪᓪᓗᑎᒃ. ᐆᒪᔪᐃᑦ 
ᖃᓄᐃᑦᑐᑐᐃᓐᓇᐃᑦ ᐊᒥᓱᕈᒃᑲᓂᖅᓯᒪᒻᒪᑕ, ᑲᑉᐱᐊᓱᒍᓐᓃᕐᒪᑕ ᐃᓄᓐᓂᑦ ᑕᐃᒪᐃᒻᒪᑦ ᑰᑕ 
ᐊᖏᓪᓕᒋᐊᖅᑕᐅᒍᓐᓇᕋᓗᐊᕐᒪᑦ, ᖃᑦᑏᓐᓇᐅᓂᖅᓴᐅᒐᔭᖅᐳᑦ ᐸᕝᕕᖃᑦᑕᖅᑐᑦ ᓄᓇᓕᓐᓄᑦ. 
 
ᑕᒪᔾᔭ ᐅᖃᐅᓯᔅᓴᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᕆᐊᒃ. ᐊᑎᖅᑲᖃᒃᑲᓂᙱᓐᓇᒪ ᐅᖃᕈᒪᓯᒪᔪᓂᑦ ᐅᖃᐅᓯᔅᓴᑐᐃᓐᓇᕐᓄᑦ. 
ᒪᑉᐱᖅᑐᒐᖅ 1-4-ᒦᑉᐳᒍᑦ. ᐱᒋᐊᖅᑕ 1-5-ᒥᑦ. 
 
ᐊᕙᑎᓕᕆᓂᕐᒧᑦ ᐊᒻᒪᓗ ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ $3,348,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᑦᑎᒍᒪᕙᕋ ᐊᖓᔪᖅᑳᖅ ᐃᖅᑲᓇᐃᔭᖅᑎᖏᓪᓗ ᑲᑎᒪᓐᓇᖅᑎᓐᓄᑦ. 
 
ᖃᐅᔨᔪᒪᕗᖓ ᐊᖓᔪᖅᑳᖅ ᓇᓗᓇᐃᖅᓯᔪᓐᓇᕐᒪᖔᖅ ᖃᓄᖅ ᐋᖅᑭᓱᐃᕙᓪᓕᐊᒻᒪᖔᑕ ᐊᕙᑎᓕᕆᓂᕐᒧᑦ 
ᒥᓂᔅᑕᐅᕝᕕᒻᒥᑦ ᕿᑎᕐᒥᐅᓂᑦ, ᐃᖅᑲᓇᐃᔭᖅᑎᖃᖅᐱᓰ ᑕᐅᕙᓂ ᐋᖅᑭᔅᓱᐃᔨᖃᖅᐱᓰ ᑕᒪᒃᑯᓂᖓᒐᓚᓪᓗ. 
ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑕᒪᓐᓇ ᖃᐅᔨᒋᐊᕆᐊᖃᖅᐸᕗᑦ ᓄᓇᕗᒻᒥ ᓄᓇᓕᓐᓂᑦ 
ᐋᖅᑭᔅᓱᐃᑦᑎᐊᖁᓪᓗᑕ ᓄᓇᓖᑦ ᐊᕕᑦᑐᖅᓯᒪᔪᓂᑦ. ᐃᓱᒪᓕᐅᖅᓯᒪᙱᒃᑲᓗᐊᖅᑐᒍᑦ ᐱᓕᕆᐊᖃᕐᓂᐊᕆᐊᖓ 
ᐊᕕᑦᑕᖅᓯᒪᔪᒃᑰᖅᑐᓂᑦ, ᐊᐅᓚᓂᖃᑦᑎᐊᓚᐅᖅᐳᖅ ᐊᒻᒪᓗ ᐃᖅᑲᓇᐃᔭᖅᑎᒋᔭᒃᑲ ᑲᑎᒪᖃᑕᐅᔭᖅᑐᓚᐅᕐᖓᑕ 
ᐊᕙᑎᓕᕆᔨᒃᑯᓐᓂ ᖁᑦᑎᓂᖅᓴᐅᔪᓂᑦ ᐃᖅᑲᓇᐃᔭᖅᑎᐅᔪᓂᑦ ᑲᑎᒪᔾᔪᑎᖃᕆᐊᖅᑐᕐᓗᑎᑦ ᐊᕙᑎᓕᕆᓂᕐᒧᑦ 
ᐃᓱᒪᒋᔭᐅᔪᓂᑦ ᐊᒻᒪᓗ ᖃᓄᐃᓕᐅᕈᑎᒋᓯᒪᔭᖓ ᐅᓪᓗᒥᒧᑦ. 

ᐊᓪᓚᕝᕕᖃᖅᑯᒍᑦ ᖁᕐᓗᖅᑑᒥ. ᑲᑎᒪᔭᖅᑐᖃᑕᐅᕙᑉᐳᑦ ᐊᕙᑎᓕᕆᓂᕐᒧᑦ ᖃᓄᐃᓕᐅᕈᑕᐅᓂᐊᖅᑐᓂᑦ 
ᐊᑐᖅᑕᐅᓂᐊᖅᑐᓂᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐊᖓᔪᖅᑳ ᐅᖃᕆᐊᒃᑲᓐᓂᕈᓐᓇᖅᑲᑦ ᐅᕙᓐᓄᑦ ᐅᖃᐅᔾᔨᒍᓐᓇᖅᑲᑦ 
ᐋᖅᑭᔅᓯᒪᓂᐅᔪᒥᑦ ᐃᖅᑲᓇᐃᔭᖅᑏᑦ ᕿᑎᕐᒥᐅᓂᑦ ᖃᓄᐃᓕᖓᓂᖏᓐᓄᑦ ᓇᓕᐊᓄᑦ ᐊᖏᔪᖅᑳᖃᖅᐸᒻᒪᖔᑕ, 
ᐅᕝᕙᓘᓐᓃᑦ ᑲᒪᒋᔭᐅᕙᑉᐹ ᒫᙵᑦ ᐊᖓᔪᖅᑳᖃᕐᕕᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕙ. 
 
ᐊᕙ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᑖᖅ ᐱᓕᕆᕕᐅᔪᖅ ᐋᖅᑭᑕᐅᒻᒪᑦ ᒫᑦᓯᐅᓚᐅᖅᑐᒥᑦ, 
ᐋᖅᑮᒋᐊᕆᐊᖃᓚᐅᖅᑯᒍᑦ, ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᓄᓇᓕᓐᓂ, ᐊᖓᔪᖅᑳ 
ᐅᖃᐅᓯᕆᕋᑖᖅᑕᖓᓂᑦ. ᐅᖃᐅᓯᕆᓚᐅᕋᓗᐊᖅᑎᓪᓗᓂᐅᒃ ᐊᑐᕈᒪᓪᓚᕆᙱᓐᓂᖓᓄᑦ ᓄᓇᕗᒻᒥ ᐊᕕᑦᑐᖅᓯᒪᔪᓂᑦ 
ᐊᓪᓚᕕᐅᔪᓂᑦ, ᑭᓯᐊᓂᓕ ᑕᒪᓐᓇ ᑕᐃᒪᐃᓕᖓᕗᖅ ᐊᐅᓚᓂᕆᔭᑦᑎᓐᓂ. 
 
ᐊᕕᑦᑐᖅᓯᒪᔪᓂᑦ ᕿᑎᕐᒥᐅᓂ ᐊᓪᓚᕕᖃᖅᑯᑦ ᖁᕐᓗᖅᑑᒥ. ᐊᒻᒪᓗᑦᑕᐅᖅ ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᑎᒃᑯᑦ 
ᐊᓪᓚᕕᖓ ᑕᕝᕙᓃᒃᑭᕗᑦ ᖁᕐᓗᖅᑑᒥ, ᐊᒻᒪᓗ ᐊᐅᓚᑦᑎᓂᕐᒥᑦ ᐃᑲᔪᖅᑎᖃᕆᕗᑦ ᐊᒻᒪᓗ ᑮᓇᐅᔭᓕᕆᔨᒥᑦ 
ᐃᖅᑲᓇᐃᔭᖅᑎᖃᕐᑐᑎᑦ ᑕᕝᕙᓂᑦᑕᐅᖅ. ᐊᖓᔪᖅᑳᖃᕐᕕᖓᑦᑕᐅᖅ ᑕᕝᕙᓃᒃᑭᕗᑦ. 
 
ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔨᒃᑯᑦ ᐊᖏᔪᖅᑳᖓ ᖁᕐᓗᖅᑑᒥ ᐅᖃᖅᓯᒪᕗᖅ ᐊᐅᓚᑦᑎᔨᐅᔪᖅ ᐆᒪᔪᕐᓂᐊᑎᒃᑯᑦ 
ᐊᓪᓚᕕᖓ ᐃᓪᓗᓕᒻᒦᑉᐳᖅ. ᑕᒪᓐᓇ ᖃᓄᐃᓕᖓᓂᖓ ᐃᖅᑲᓇᐃᔭᖅᑎᐅᔪᓄᑦ ᐋᖅᑭᔅᓯᒪᕗᑦ. ᓄᓇᓕᓐᓂ 
ᐆᒪᔪᕐᓂᐊᑎᒃᑯᑦ ᐊᓪᓚᕕᖓ ᖁᕐᓗᖅᑑᒦᑉᐳᖅ ᐊᒻᒪᓗ ᖁᕐᓗᖅᑑᒥ ᐆᒪᔪᕐᓂᐊᕐᑎᒃᑯᑦ ᐊᓪᓚᕝᕕᖓ ᐊᖏᔪᖅᑳᖃᖅᑯᑦ 
ᐃᓪᓗᓕᒻᒥ ᐊᓪᓚᕕᐅᔪᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑏᓘ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᔾᔪᑎᒋᕋᑖᖅᑕᓐᓄᑦ. ᖃᑦᑎᓂᑦ ᐃᖅᑲᓇᐃᔭᖅᑎᖃᖅᑭᓯ 
ᑕᒫᓃᑦᑐᓂᑦ ᕿᑎᕐᒥᐅᓂᑦ ᑕᕝᕙᓃᑎᑕᐅᒐᔭᕐᑐᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕙ. 
 
ᐊᕙ (ᑐᓵᔨᒃᑯᑦ): ᒫᓐᓇᐅᔪᖅ, ᐅᖃᕈᓐᓇᖅᑯᖓᓕ ᑖᒃᑯᐊ ᐊᒥᓲᓂᖅᓴᐅᔪᑦ ᓄᓇᓖᑦ ᐆᒪᔪᕐᓂᐊᖅᑎᖁᑎᖃᖅᑯᑦ, 
ᐱᖃᓯᐅᑎᓪᓗᒋ ᐊᖓᔪᖅᑳᖃᕐᕕᐅᔪᒥ ᖁᕐᓗᖅᑑᒥ. ᓇᓚᐅᑦᑖᑐᐃᓐᓇᖅᑯᖓᓕ ᒪᒥᐊᓇᖅ. ᒪᒥᐊᓇᖅ, ᖃᐃᑦᑎᒐᒃᑭᑦ 
ᓇᓚᐅᑦᑖᕈᑎᑐᐃᓐᓇᕐᒥᑦ, ᐃᒻᒪᖃ ᖃᓂᓐᓂᖅᓴᐅᔪᑦ 10-ᓂᑦ. ᐅᖓᑖᓂᒐᓛᑐᐃᓐᓇᕆᐊᖃᖅᑯᑦ, ᐱᖃᓯᐅᑎᓗᒋᑦ 
ᐆᒪᔪᓕᕆᔨᐅᔪᑦ. ᑕᐅᕙᓂ ᐆᒪᔪᓕᕆᔨᖃᖅᑯᒍᑦ, ᑲᑎᓪᓗᒋᑦ ᑕᒫᓃᓐᓂᖅᓴᐅᑐᐃᓐᓇᕆᐊᖃᖅᑯᑦ 10-12 
ᐃᖅᑲᓇᐃᔭᖅᑎᐅᔪᑦ ᕿᑎᕐᒥᐅᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕙ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᖃᕆᐊᕈᒪᑐᐃᓐᓇᖅᑯᖓ ᐊᕐᕌᒎᓕᖅᑐᑦ ᖃᑦᑏᓐᓇᕈᓗᐃᑦ 
ᐃᓱᒫᓘᑎᑕᖃᓚᐅᕐᖓᑦ, ᐅᖃᐅᓯᕆᔭᐅᕙᑦᑐᑦ ᐊᕕᑦᑐᖅᓯᒪᔪᓂᑦ ᐃᖅᑲᓇᐃᔭᖅᑎᐅᔪᑦ ᕿᑎᕐᒥᐅᓂᑦ, ᕿᑎᕐᒥᐅᑕᐃᑦ  

ᑲᒪᔪᒪᓕᕋᐃᒻᒪᑕ ᑭᓱᑐᐃᓐᓇᕐᓂᑦ, ᐅᖄᓚᕙᓚᐅᖅᓯᒪᕗᑦ ᐊᕕᑦᑐᖅᓯᒪᔪᓂᑦ ᐃᖅᑲᓇᐃᔭᖅᑎᖏᓐᓂ, ᑖᒃᑯᐊᓕ 
ᐊᕕᑦᑐᖅᓯᒪᔪᓂ ᐃᖅᑲᓇᐃᔭᖅᑎᓪᓚᕆᐅᓇᑎᑦ, ᑕᒫᓂ ᐃᖃᓗᓐᓂ ᐊᖏᔪᖅᑳᖃᖃᑦᑕᖅᑐᑎᑦ. ᑕᒪᓐᓇ 
ᐱᒡᒐᓇᖅᑎᑦᑎᖃᑦᑕᓚᐅᖅᑯ. ᐊᑯᓂᒻᒪᕆᐅᔪᒥᑦ ᐊᒻᒪᓗ ᐊᔅᓱᕉᑕᒻᒪᕆᐅᓪᓗᑎᑦ ᑲᒪᒋᔭᐅᕙᓚᐅᖅᑯᑦ ᑕᒪᒃᑯᐊ 
ᐃᓱᒫᓘᑎᐅᔪᑦ ᑐᓴᖅᑕᐅᖁᔭᐅᑎᓪᓗᒋᑦ. 
 
ᑐᓴᖃᑦᑕᓕᕆᕗᖓ ᐊᑕᐅᓯᕐᒥᑦ ᐆᒪᔪᓕᕆᔨᖃᕐᖓᑕ, ᑭᓯᐊᓂᓕ ᓄᓇᓕᓐᓂ ᐆᒪᔪᕐᓂᐊᖅᑎᐅᔪᑦ ᑲᑎᒪᔨᖏᑦ ᐊᒻᒪᓗ 
ᑖᓐᓇ ᐆᒪᔪᓕᕆᔨᓪᓚᕆᑐᐊᖅ ᐃᖅᑲᓇᐃᔭᖅᑎᐅᓪᓗᓂ ᐱᓕᕆᕕᓐᓄᑦ ᐊᕙᑎᓕᕆᔨᒃᑯᓐᓄᑦ. ᑕᒪᓐᓇ ᓱᓕᕚ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐄ, ᐅᕙᑦᑎᓐᓄᑦ ᐃᖅᑲᓇᐃᔭᖅᑐᐃᓐᓇᐅᕗᑦ, 
ᐆᒪᔪᓕᕆᔨᐅᔪᑦ. ᓄᓇᓕᓐᓂ, ᐃᒪᐃᒍᒪᕙᑉᐳᒍᑦ ᐆᒪᔪᕐᓂᐊᑎᒃᑯᓐᓂ ᐃᖅᑲᓇᐃᔭᖃᑎᖃᕐᓗᑎᑦ ᐆᒪᔪᓕᕆᔨᒃᑯᑦ 
ᐃᓕᓴᖅᓯᔪᓐᓇᓂᐊᕐᖓᑕ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ ᐊᑐᖅᑕᐅᓕᕐᓗᑎᑦ. ᐊᐱᕆᖃᑦᑕᖅᑲᕗᑦ 
ᐃᖅᑲᓇᐃᔭᖃᑎᖃᖁᓪᓗᒋᑦ ᐆᒪᔪᓕᕆᔨᒃᑯᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᑦ ᐆᒪᔪᓕᕆᔨᖃᖅᑯᓯ, ᑭᓯᐊᓂᓕ ᐊᓯᖏᓐᓂ ᐸᕐᓇᐅᑎᖃᖅᑭᓰ 
ᕗᓂᒃᓴᑎᓪᓂ, ᐊᓯᖏᓐᓂ ᖃᐅᔨᒪᑎᑕᖃᕐᐸᑦ, ᐃᒻᒪ, ᐅᖃᖅᑐᖓ ᑮᓇᐅᔭᐃᑦ ᐆᒪᔪᓕᕆᓂᕐᒧ, ᑭᓯᐊᓂ ᑎᒥᐅᒋᕗ 
ᕿᑎᕐᒥᐅᓂ, ᐅᔭᕋᓐᓂᐊᕐᑎᑕᖃᕐᐳᖅ, ᐅᓇᓕᖃᖅᕕᒥᓃᑦ ᓴᓗᒻᒪᓴᖅᑕᐅᓂᖏ, ᑳᐸᓂᐅᔪᑦ ᓴᓗᒻᒪᖅᓴᐃᕙᑐᑦ 
ᐅᓇᓕᖃᕐᕕᒥᓂᕐᓂᑦ. 
 
ᑕᐃᒪᐃᓂᖓᓄ, ᑕᐃᒪᐃᑦᑑᔪᖅ ᑎᒥᐅᔪᖅ ᖃᐅᔨᒪᓂᖃᕆᐊᖃᕋᔭᕐᑐᑦ ᐃᕕ ᐱᓕᕆᕕᖓᓂ ᐃᓕᓯᒪᓗᓂ ᑭᑎᕐᒥᐅᓂ, 
ᓅᑕᕋᒃᓵᖅᑐᒥ ᐅᖃᐅᔭᐅᖃᑦᑕᓂᐊᕐᒪᑕ ᐊᒻᒪ ᐃᑲᔪᖅᑕᐅᓗᓂ ᓂᕈᐊᖅᑕᐅᓯᒪᔪᑦ ᐱᓕᕆᔭᖏᓐᓂ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᔅᓯᕙᐊᑕᖅ: ᖁᔭᓐᓇᒦᒃ, ᐲᑐᓴᓐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᓱᕈᒻᒪᕆᓐᓂᐊᖅᑐᒍ ᐊᒻᒪ ᐱᔪᓐᓇᕐᓂᓕᒫᑦᑎᓐᓂ. 
ᐄ, ᑭᒡᒐᖅᑐᐃᒐᑦᑕ ᐃᓄᓐᓂ ᓄᓇᕗᒻᒥ, ᐃᓄᓕᒫᑦ ᓄᓇᕗᒻᒥ, ᐊᒻᒪ ᑕᒪᓐᓇ ᖃᐅᔨᒪᒐᓱᑦᑎᐊᓂᐊᖅᑕᕗ. 
 
ᐱᔾᔪᑎᒋᔭᖓ ᐃᑯᐱᒡᕕᓕᕆᔨᒃᑯᑦ ᐊᕕᓚᐅᕐᑐᑦ ᑲᒪᒋᔭᖃᕐᓂᐊᕐᒪᑕ ᐃᓴᒫᓘᑎᐅᔪᓂ ᐱᐅᓂᖅᓴᐅᔪᒥ ᐊᒻᒪ 
ᐅᕙᑦᑎᓐᓄ, ᐱᒻᒪᕆᐅᕗᖅ ᐊᕙᑎᓕᕆᓂᕐᒧ ᐊᒻᒪ ᓴᓗᒻᒪᖅᓴᐃᓂᕐᒧ ᐊᒻᒪ ᐃᓕᓐᓂᐊᖅᓯᒪᑦᑎᐊᖅᑐᓂ ᐅᕝᕙᓘᓐᓃᑦ  
ᐃᓕᖓᔪᓂ ᐃᓄᓐᓂ ᐱᓕᕆᕕᑦᑎᓐᓂ. ᖃᐅᔨᒪᑦᑎᐊᕆᐊᖃᕐᓂᖅᓴᐅᓂᐊᖅᑐᒍ.ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᔪᒪᔪᖓ ᐱᓇᓱᐊᖃᑎᒌᓐᓂᕐᒥ ᑐᑭᓯᐅᒪᖃᑦᑕᐅᑎᓂᕐᒧ ᐊᖏᕈ 
ᓇᓄᐃᑦ ᒥᔅᓵᓄ. ᖃᖓᓕ ᐊᖏᓛᕐᐱᐅ ᐱᓇᓱᐊᖃᑎᒌᓐᓂᕐᒥ ᑐᑭᓯᐅᒪᖃᑦᑕᐅᑎᓂᕐᒧ ᐊᖏᕈ ᓇᓄᕐᓅᖓᔪᑦ? 
ᖁᔭᓐᓇᒦᒃ. 
 
ᐃᔅᓯᕙᐅᑕᖅ: ᒥᓂᔅᑕ.  

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᕙᑦᑎᓐᓄ ᑐᓂᔭᐅᓚᐅᖏᑦᑐᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦᑯᑦ ᑲᑎᒪᔨᖏᓐᓂ. ᓱᓕ ᐊᑎᓕᐅᖅᑕᐅᒋᐊᖃᕐᐸᓪᓚᐃᔪᑦ ᒪᕐᕉᓐ ᐅᕝᕙᓘᓐᓃᑦ ᐱᖓᓱᓄ , ᑭᓯᐊᓂᓕ 
ᐊᖏᖅᑕᐅᓯᒪᓕᕐᐸᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᓐ ᕿᒥᕈᒪᕆᐸᖃᕐᓂᐊᖅᑕᕋ ᐊᒻᒪ ᐊᖏᓕᕐᓗᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐹᓂᐸᔅ. 
 
ᐸᓂᐸᔅ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑐᑭᓯᔪᒪᒐᑦᑕ ᖃᓄᐃᓘᓕᕐᒪᖓᑕ ᐊᒻᒪ ᖃᐅᔨᒪᑎᑕᐅᖏᓐᓇᕐᓗᑕ 
ᐱᓕᕆᐊᓕᒫᖑᔪᓂ. ᐃᓚᖏ ᓄᓇᓕᐅᔪᑦ ᑰᑕᑭᓐᓂᓴᐅᒻᒪᑕ ᓇᓄᕐᓄᑦ. ᐱᓕᕆᕕᒋᔭᐃᑦ ᐊᖏᓪᓕᒋᐊᖅᑎᑦᑎᔪᒪᕙ 
ᑖᒃᑯᐊ ᓄᓇᓖᑦ ᑰᑕᖏᓐᓂ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓚᖏᓐᓂ ᓄᓇᓕᐅᔪᓂ 
ᖁᕙᕆᐊᖅᑎᑦᑎᓯᒪᔪᒍᑦ, ᐄᓛ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᑎᒍᕆᐊᖃᕐᖓᑦ ᐅᕙᓐᓄ ᐅᑎᓚᐅᖅᑎᓐᓇᒍ. 
 
ᓄᓇᕗᑦ ᑐᙵᕕᒃᑯᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏ ᐊᒻᒪ ᐊᕙᑎᓕᕆᔨᒃᑯᑎᒍ ᐊᒻᒪ ᐊᕕᒃᑐᖅᓯᒪᔪᓂ 
ᐆᒪᔪᕐᓂᐊᕐᑏᑦ ᐱᓕᕆᓚᐅᖅᑐ ᑖᓱᒥᖓ ᐊᖏᕈᒻᒥ ᐊᒻᒪ ᐅᖃᖃᑎᒋᓯᒪᔭᕗ ᐆᒪᔪᕐᓂᐊᖅᑏᑦ. ᒫᓐᓇᐅᔪᒥ 
ᑕᐃᒪᐃᓕᖓᔪᒍᑦ. 
 
ᐃᒃᓯᕙᐅᑕ: ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑲᐅᖏᓕᐅᕈᑎᒋᔭᕗᑦ ᐃᑦᑐᐊᖅᑑᒥ, ᑐᑭᓯᑎᒋᐊᕈᓐᓇᕐᐱᑎᒎ 
ᐲᕐᓂᐊᕐᒪᖔᖅᐱᐅ ᓄᖅᑲᖓᑎᑕᐅᓂᖓ ᐃᑦᑐᐊᖅᑑᒥ? 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ.ᐅᕙᖥᑉᐸᓚᐃᖏᑦᑐᖅ, ᑭᓯᐊᓂ ᑲᔪᓯᑎᓐᓂᐊᕐᐸᒋ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐱᔾᔪᑎᐅᔪᖅ ᐃᑦᑐᐊᖅᑑᑦ, ᑲᑎᒪᔪᖃᕐᓂᐊᕐᒪᑦ ᔪᓂ ᕿᑎᕈᔪᐊᓂ ᐊᒻᒪ 
ᖃᐃᖅᑯᔭᐃᓐᓇᕆᓂᐊᕋᑦᑎᒍ ᓇᒻᒥᓂᖁᑎᓖᑦ ᐃᑦᑐᐊᖅᑑᒥ. ᖁᔭᓐᓇᒦᒃ. 
 
ᐃᒃᓯᕙᐅᖃ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᐃᒃᓯᕙᐅᑖ, ᐊᖏᕈᑎᑕᖃᒃᑲᓂᕐᒥᒻᒪᑦ ᒐᕙᒪᒃᑯᓐᓂ ᐊᑯᑭᑦᑑᑉ, ᐊᑯᑭᑦᑑᑉ ᒐᕙᒪᒃᑯᖏᓐ ᓇᓄᐃᑦ 
ᒥᔅᓵᓄ. ᑖᓐᓇᐊᖏᕈᑎᐅᔪᖅ ᐊᑎᓕᐅᖅᑕᐅᓯᒪᕙ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 

ᐊᖓᔪᖅᑲᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑎᓕᐅᓚᐅᖏᑦᑐᒍᑦ ᐊᖏᕈᑎᓂᒃ ᐅᓪᓗᒥᒧᑦ, 
ᑭᓯᐊᓂᓕ ᐅᖃᖃᑎᒌᖃᑦᑕᖅᓯᒪᔪᒍᑦ ᓇᓄᐃᑦ ᒥᒃᓵᓄᑦ ᐊᕙᑎᒥ ᐊᒻᒪᓗ ᑲᔫᓰᓐᓇᓂᐊᖅᑐᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪᐅᕙ? ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᕈᒪᑐᐃᓐᓇᖅᑐᖓ ᐊᒻᒪᓗ ᐊᐱᕆᓗᖓ ᑭᖑᓂᐊᒍᑦ. 
 
ᐆᒪᔪᓐᓂᐊᑎᒃᑯᑦ ᒥᑭᒋᐊᕐᓂᐊᑎᒃᑯᓪᓗ ᐊᒻᒪᓗ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᒥᓲᓂᖅᓴᓂᒃ 
ᐃᑲᔫᑎᖃᖃᑦᑕᕐᒪᑕ ᑕᒪᑐᒧᖓ ᐊᕙᑦᑎᑦᑎᓐᓂᒃ ᓴᓗᒪᑎᑦᑎᓪᓗᑎᒃ. ᐆᒪᔪᓐᓂᐊᑎᒃᑯᑦ ᒥᑭᒋᐊᕐᓂᐊᑎᒃᑯᓪᓗ 
ᑲᑎᒪᔨᖏᑦ ᑐᒃᓯᕋᐅᑎᖃᖃᑦᑕᕐᒪᑕ CIP ᑮᓇᐅᔭᖏᓐᓂᒃ ᓴᓗᒻᒪᔅᓴᐃᔾᔪᑎᒃᓴᓂᒃ ᐊᐅᓚᖅᓯᒪᕕᐅᕙᑦᑐᓂᒃ. 
ᐊᖓᔪᖅᑳᖅ ᑕᐹᕐᔪᒃ ᐅᖃᓚᐅᕐᒪᑦ ᐱᑕᖃᓐᓂᕋᑦᑐᓂᐅᒃ ᐃᒪᓐᓇᓂᒃ $680,000 ᐊᑐᖅᑕᐅᒐᔭᖅᑐᑦ ᐊᐅᔭᒃᑯᑦ 
ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓗᓂ ᐊᒻᒪᓗ ᑖᓐᓇ ᐊᑐᖅᑕᐅᒍᓐᓇᖅᑐᓂ ᑖᒃᑯᓇᓐᖓᑦ ᐱᓕᕆᕕᐅᔪᓂᒃ 
ᑎᒥᐅᔪᑦ ᓄᓇᓕᑦᑎᒍᑦ. 
 
ᐃᓛᖃᐃ ᖃᐅᔨᒪᔪᐃᓐᓇᐅᔪᒍᑦ ᐊᐅᓚᖅᓯᒪᕕᐅᖃᑦᑕᖅᑐᓂᒃ, ᓯᓚᑖᓃᑦᑐᓂᒃ ᓄᓇᓖᑦ, ᐊᒻᒪᓗ ᐊᑐᕈᓐᓇᖏᓐᓇᑦᑕ 
ᒐᕙᒪᒃᑯᑦ ᐱᖁᑎᒋᓐᓂᒃ ᐅᐸᓐᓂᐊᕐᓗᒋᑦ. ᖃᐅᔨᒪᒍᒪᔪᖓ ᐃᓱᒪᓪᓗᖓ ᐊᑐᕈᓐᓇᕆᐊᔅᓴᖅ ᐊᐅᔭᒃᑯᑦ 
ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᒃᑯᑦ ᐊᕙᑎᕗᑦ ᓴᓗᒻᒪᓴᖅᑕᐅᑎᓪᓗᒍ ᐊᒻᒪᓗ ᑕᑯᒃᓴᐅᑎᑦᑎᓗᑕ 
ᐅᕝᕙᓘᓐᓃᑦ ᓴᖅᑭᔮᖅᑎᑦᑎᓗᑕ ᐅᖃᓕᒫᒐᕐᓂᒃ ᐅᕝᕙᓘᓐᓃᑦ ᐊᕙᓗᒥᐅᑕᓂᒃ ᐊᑐᕐᓗᑕ ᑖᒃᑯᓂᖓ ᑮᓇᐅᔭᓂᒃ 
ᐊᑐᐃᓐᓇᐅᑎᑕᐅᔪᑦ ᒐᕙᒪᒃᑯᓐᓂᑦ. 
 
ᐅᓪᓗᒥ ᒐᕙᒪᒃᑯᑦ ᐊᒻᒪᓗ ᐱᓕᕆᕕᐅᔪᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᑦ ᐊᑎᓕᐅᖃᑦᑕᕐᒪᑕ 
ᐊᖏᕈᑎᓂᒃ ᐊᒻᒪᓗ ᓱᓕᒍᒪ ᐊᑐᕋᔅᓴᐅᒻᒪᑦ ᐊᕙᑎᑦᑎᓐᓂᒃ ᓴᓗᒪᑎᑦᑎᓂᐊᕐᕈᑦᑕ. ᐱᓕᕆᓂᖃᕈᓐᓇᖅᑐᑦ ᒐᕙᒪᒃᑯᑦ, 
ᓇᒻᒥᓂᖃᑦᑎᐅᔪᑦ, ᓄᓇᖃᖅᑳᖅᓯᒪᔪᑦ ᐱᓕᕆᔨᖏᑦ, ᐊᕙᑎᑦᑎᓐᓂᒃ ᓴᓗᒪᑎᑦᑎᓗᑎᒃ ᐊᒻᒪᓗ ᐱᓕᕆᑰᕖᑦ 
ᓄᓇᓕᓐᓂᑦ ᐊᑐᖅᑎᑦᑎᒍᓐᓇᕐᒥᔪᖅ ᑎᓴᒪᓕᓐᓂᒃ, ᐅᒥᐊᓂᒃ ᐊᒻᒪᓗ ᐊᓯᖏᓐᓂᒃ ᐱᖁᑎᒋᔭᐅᔪᓂᒃ ᒐᕙᒪᒃᑯᓐᓄᑦ 
ᐅᐸᒃᓯᒍᓐᓇᕐᓂᐊᕐᒪᑕ ᓴᓗᒻᒪᔅᓴᐃᒋᐊᖅᑐᕐᓗᑎᒃ ᐊᕙᑎᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃᑐᒍ ᒪᓕᒐᓕᐅᖅᑎ 
ᐱᐅᓪᓚᕆᑦᑐᒥᒃ ᐃᓱᒪᒋᔭᖃᕐᒪᑦ ᐊᕙᑎᑦᑎᓐᓂᒃ ᓴᓗᒪᑎᑦᑎᓂᕐᒧᑦ ᐊᒻᒪᓗ ᑕᒪᓐᓇ ᐱᒋᐊᖅᑎᑕᐅᒐᔭᕐᓂᖅᑲᑦ 
ᒐᕙᒪᑦᑎᓐᓄᑦ, ᓲᖃᐃᒪ, ᐊᑎᓕᐅᖅᓯᒪᔪᒍᑦ ᐊᖏᕈᑎᒥᒃ ᑖᒃᑯᐊᓗ ᓄᓇᕗᑦ ᑐᓐᖓᕕᒃᑯᑦ, ᐃᒪᐃᒍᓐᓇᖅᑐᒍᑦ 
ᐃᓚᓕᐅᑎᓗᒍ ᐊᖏᕈᑎ ᐱᓕᕆᖃᑎᒌᓐᓂᐊᕐᒪᑎᒃ ᑖᒃᑯᐊ ᒪᕐᕉᕐ ᑎᒥᐅᔫᒃ. 
 
ᐃᓱᒫᓘᑎᖃᕐᒥᔪᒍᑦᑕᐅᖅ ᑖᓐᓇ ᒪᓕᒐᒃᓴᖅ 3ᑦ, ᐃᓚᖓᓐᓂᒃ ᑎᑎᕋᖅᓯᒪᔪᒥᒃ ᐅᖃᐅᓯᖃᑦᑐᖅ ᑕᒪᑐᒥᖓ 
ᓴᓗᒪᑎᑦᑎᓂᕐᒥᒃ ᐊᕙᑎᒥᒃ ᐊᒻᒪᓗ ᐊᐅᓚᖅᓯᒪᕕᐅᖃᑦᑕᖅᑐᑦ ᓴᓗᒪᑎᑕᐅᓗᑎᒃ. ᑕᒪᓐᓇ 
ᐃᓱᒫᓘᑎᒋᔭᐅᖏᓐᓇᖅᑐᖅ ᓄᓇᓕᓐᓄᑦ ᐊᒻᒪᓗ ᐃᓱᒪᓪᓗᖓ ᐅᖃᐅᓯᐅᔪᖅ ᐱᐅᓪᓚᕆᒃᑲᔭᖅᑐᓂᒃ ᑲᒪᒋᔭᖃᕐᓂᒃᑯᑦ 
ᐊᑲᐅᖏᓕᐅᕈᑎᐅᔪᒥᒃ. ᐅᖃᖃᑎᖃᖃᑦᑕᖅᓯᒪᔪᒍᑦ ᓇᒻᒥᓂᖃᑦᑎᐅᔪᓂᒃ ᐊᒻᒪᓗ ᕼᐋᒻᓚᒃᑯᓐᓂᑦ ᐊᒻᒪᓗ 
ᑎᒍᒥᐊᖅᑎᐅᔪᓂᒃ ᑲᔫᓯᓐᓇᖁᓪᓗᒍ ᑕᒪᒃᓇ ᐱᒋᐊᖅᑎᑕᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᓱᓕᒃᑲᓐᓂᐅᕙ, ᐊᓚᕋᓚᒃ? 

ᐊᓚᕋᓚᒃ (ᑐᓵᔨᒃᑯᑦ): ᐊᐱᖅᑯᑎᔅᓴᖃᒃᑲᓂᕐᓂᐊᕐᒥᔪᖓ ᐅᐊᑦᑎᐊᕈ, ᒪᑉᐱᖅᑐᒐᖅ ᐅᐸᒃᑯᑦᑎᒍ ᐊᐱᕆᔾᔪᑎᒋᔪᒪᔭᕋ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᖃᕋᒪ ᐅᕙᓂ I-4. ᐊᖓᔪᖅᑳᖅ ᑐᓴᖅᑎᑦᑎᒍᓐᓇᖅᑲ 
ᖃᓄᐃᓕᖓᓕᕐᒪᖔᖅ ᐅᓪᓗᒥᐅᔪᖅ ᐆᒧᖓ, ᓯᓚᑖᓂ ᑮᓇᐅᔭᐃᑦ ᐱᓕᕆᐊᖑᒍᒪᔪᑦ ᒫᓐᓇᐅᔪᖅ ᐊᑐᖅᑕᐅᔪᑦ, 
ᐋᔩᒍᑕᐅᓂᒃᑯᑦ ᐅᕝᕙᓘᓐᓃᑦ ᐱᓇᓱᐊᖅᑕᐅᓂᒃᑯᑦ ᐱᓕᕆᕕᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᒋᔭᐃᑦ ᐱᔾᔪᑎᖃᖅᐹ ᓯᓚᑖᓐᓂᑦ ᓇᑭᑦ 
ᑮᓇᐅᔭᖅᑖᖅᐸᒻᒪᒑᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᐱᔾᔪᑎᕋᖅᐳᖅ ᑖᒃᑯᓂᖓ ᓇᓚᐅᑦᑖᖅᑕᐅᕙᑦᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑕᑯᒋᐊᕐᓂᐅᓴᕗᒍᑦ ᐃᒻᒪᖃ ᐃᓚᒋᐊᖅᓯᔪᓐᓇᕐᒪᖔᑦᑕ 20%-
ᑲᓂᕐᓂᑦ ᑮᓇᐅᔭᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᑦᑐᓂᑦ ᐱᓴᓱᐊᖅᐸᑦ ᒥᓂᔅᑕᐅᕝᕕᓯ ᐱᔾᔪᑎᒋᓪᓗᒍ 
ᐊᒥᓱᕈᒃᑲᓐᓂᖁᓪᓗᒋᑦ ᐆᒪᔪᕐᓂᐊᖅᑏᑦ ᐃᖅᑲᓇᐃᔭᖅᑏᑦ ᐃᓪᓗᓕᒻᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᓐᓂᐊᕋᒃᑯ ᑕᒪᑐᒧᖓ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕙ. 
 
ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᓕᒻᒥ ᐱᓕᕆᐊᕆᓯᒪᕙᒃᑲ ᑖᒃᑯᐊ ᐃᖅᑲᓇᐃᔮᔅᓴᐃᑦ ᐊᑯᓂᐅᓕᖅᑐᖅ, ᐃᓚᖓᑦ 
ᐊᒃᓱᕈᕈᑎᒋᔭᕗᑦ ᐱᔾᔪᑎᖃᖅᐳᖅ ᐱᑐᐃᓐᓇᐅᙱᑦᑐᓂᑦ ᖃᐅᔾᔨᑎᖃᕆᐊᖃᕐᒪᑕ ᐃᖅᑲᓇᐃᔭᖅᑏᑦ. ᓄ 
ᐊᑲᐅᙱᓕᐅᕈᑎᐅᓪᓗᐊᑕᖅᐳᖅ ᐃᓪᓗᖃᙱᓗᐊᕐᓂᖅ ᐃᓪᓗᓕᒻᒥᑦ. 
 
ᒫᓐᓇᐅᔪᖅ ᒐᕙᒪᒃᑯᑦ ᓇᓗᓇᐃᖅᓯᓯᒪᕗᑦ ᑕᓪᓕᒪᓂᑦ ᐃᖅᑲᓇᐃᔭᖅᑎᓄᑦ ᐃᓪᓗᓕᐊᖑᓂᐊᖅᑐᓂᑦ ᑕᒪᓐᓇ 
ᐱᔾᔪᑎᒋᓪᓗᒍ. ᑕᒪᔾᔭ ᐱᓕᕆᐊᖑᒌᖅᓯᒪᕗᖅ. ᐃᓄᑕᖃᕋᓗᐊᖅᑎᓪᓗᒍ ᑕᐅᕙᓂ ᐃᖅᑲᓇᐃᔮᔅᓴᐃᑦ ᓱᓕ 
ᐃᓐᓄᑦᑕᐅᓚᐅᙱᓚᑦ. ᒫᓐᓇᐅᔪᖅ ᓇᓗᓇᐃᖅᓯᕙᓪᓕᐊᕗᒍᑦ ᑕᐃᒃᑯᓂᖓ ᐃᓐᓄᔅᓯᒪᙱᑦᑐᓂᑦ ᓱᓕ 
ᓄᑦᑎᖅᑕᐅᓂᐊᖅᑐᓂᑦ ᐃᖅᑲᓇᐃᔮᔅᓴᐃᑦ ᐃᓐᓄᐸᓪᓕᐊᓂᖏᓐᓄᑦ. ᐊᑲᐅᙱᓕᐅᕈᑎᐅᓪᓗᐊᑕᖅᐳᕐᓕ  

ᐃᓪᓗᓕᕆᔨᒃᑯᑎᒍᑦ ᐃᓪᓗᓂᑦ ᐊᒥᒐᖅᓴᓗᐊᕐᓂᖅ, ᑭᓯᐊᓂ ᐃᓪᓗᓕᒨᕐᓂᐊᖅᐳᑦ, ᐱᒋᐊᕐᓗᒍ ᑕᒪᑐᒪᓂ ᑕᖅᑭᒥ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐅᕝᕕᒃ ᓄᓇᓕᒻᒥᐅᓂᑦ ᐅᖃᖃᑎᖃᒪᐅᕐᒪᑦ ᐆᒪᔪᓕᕆᓂᕐᒧᑦ ᒪᓕᒐᐅᑉ 
ᒥᔅᓵᓄᑦ ᓄᓇᓕᓕᒫᓂᑦ ᓄᓇᕗᒻᒥ. ᖃᑦᑎᑦ ᓄᓇᓖᑦ ᐅᖃᖃᑎᒋᔭᐅᒪᐅᖅᐸᑦ ᐱᕙᓪᓕᐊᑎᑕᐅᓂᖏᓐᓄᑦ ᐊᑐᐊᒐᐃᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕙᑎᓕᕆᔨᒃᑯᑦ ᐃᓚᖃᖅᑐᑎᒃ ᓄᓇᕗᑦ 
ᑐᙵᕕᒃᑯᓐᓂᑦ, ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐆᒪᔪᓕᕆᔨᒃᑯᓐᓂᑦ ᐊᒻᒪᓗ ᓄᓇᓕᓐᓂᑦ ᐆᒪᔪᕐᓂᐊᖅᑎᒃᑯᓐᓂᑦ 
ᐊᖏᕈᑎᖃᖅᓯᒪᓪᓗᑎᒃ ᖃᐅᔨᒋᐊᖅᐸᓪᓕᐊᓂᕐᒧᑦ ᐆᒪᔪᓕᕆᓂᕐᒧᑦ ᒪᓕᒐᕐᒥᑦ, ᐊᒻᒪᓗ ᓲᖃᐃᒻᒪ 
ᐃᓚᓕᐅᑎᓂᐊᖅᐸᕗᑦ ᐆᒪᔪᕐᓂᐊᖅᑎᒃᑯᑦ ᓄᓇᓕᒻᒥᐅᑎᒍᑦ. ᐋᖅᑭᔅᓱᐃᑎᓪᓗᑕ ᐆᒪᔪᓕᕆᓂᕐᒧᑦ ᒪᓕᒐᕐᓂᑦ, 
ᐃᓚᐅᑎᑦᑎᓂᐊᖅᐳᒍᑦ ᑎᒍᒥᐊᖅᑎᐅᖃᑕᐊᔪᓕᒫᓂᑦ ᑲᑎᑎᕆᓕᕈᖅᑕ ᐊᑐᐊᒐᕐᓂᑦ. 
 
ᖃᐅᔨᒪᙱᒃᑲᓗᐊᖅᑐᖓ ᖃᑦᑎᓪᓚᑦᑖᖑᒻᒪᖔᑕ ᓄᓇᓖᑦ ᐅᐸᑦᑕᐅᓂᐊᖅᑎᑐᑦ, ᑭᓯᐊᓂᓕ ᐅᖃᕈᓐᓇᖅᐳᖓ 
ᑎᒍᒥᐊᖅᑎᐅᖃᑕᐅᔪᑦ ᐱᓕᕆᖃᑕᐅᓂᐊᖅᐳᑦ ᐅᖃᕐᕕᐅᖃᑦᑕᕐᓗᑎᓪᓗ ᑲᑎᑎᕆᓕᕈᑦᑕ ᐊᑐᐊᒐᕐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ ᑖᒃᑯᐊ ᐊᑐᐊᒐᐃᑦ ᐅᖃᐅᓯᐅᓛᖅᐸᑦ ᒪᓕᒐᓕᐅᕐᕕᒻᒥ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᔅᓴᖅ 35 ᓯᕗᓂᐊᒍᑦ ᒪᓕᒐᐃᑦ. ᑭᓯᐊᓂᓕ 
ᖃᐅᔨᒪᓪᓚᕆᖏᑦᑐᖓ ᖃᖓᒃᑯᑦ ᑎᑎᕋᕆᐊᓯᓂᐊᕐᒪᖔᑕ ᐅᕝᕙᓘᓐᓃᑦ ᑎᑎᕋᕆᐊᓯᓗᑎᒃ ᒪᓕᒐᕐᓂᒃ. ᓇᓗᖏᓚᖓ 
ᒪᓕᒐᓕᐅᖅᑏᑦ ᒪᓕᒐᓕᐅᖅᕕᒻᒥ ᐃᓚᐅᓂᖃᕐᓂᐊᕐᒥᔪᑦ ᐊᒻᒪᓗ ᓇᓗᖏᓚᖓ ᑎᒥᐅᔪᑦ ᑕᖅᑳᓂ 
ᖃᐃᕙᓪᓕᐊᓂᐊᕐᒥᔪᑦ ᐃᓕᓐᓄᑦ ᐃᓱᒫᓘᑎᒋᔭᒥᓂᒃ ᐅᖃᐅᓯᖃᕆᐊᖅᑐᕐᓗᑎᒃ. 
 
ᐅᖃᑎᒍᓐᓇᖏᓐᓇᒃᑭᑦ ᖃᖓᓪᓚᑦᑖᖅ ᐱᐊᓂᒃᑕᐅᓂᐊᕐᒪᖔᑕ, ᑭᓯᐊᓂᓕ ᐊᑐᓕᖅᑎᑕᐅᕙᓪᓕᐊᓂᐊᖅᑐᖅ 
ᔮᓄᐊᓕᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖃᓄᐃᑦᑐᓂᒃ ᓄᑖᓂᒃ ᒪᓕᒐᕐᓂ ᑕᑯᓂᐊᖅᑭᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᐅᖃᖅᑲᐅᒐᒪᐃᓛᖅ, ᐊᕕᑦᑐᖅᓯᒪᔪᓂᒃ ᐆᒪᔪᓐᓂᐊᖅᑏᑦ, ᓄᓇᕗᒻᒥ 
ᑐᓐᖓᕕᒃᑯᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᐆᒪᔪᓐᓂᐊᑎᒃᑯᑦ ᒥᑭᒋᐊᕐᓂᐊᑎᒃᑯᓪᓗ ᑲᑎᓂᐊᖅᑐᐃᑦ  

ᐋᖅᑭᒃᓯᓗᑎᒃ ᒪᓕᒐᕌᓛᒥᒃ. ᐱᐊᓂᒃᐸᑕ, ᐃᓕᒃᓯᓐᓂᒃ ᑐᑭᑖᖃᑎᖃᕐᓂᐊᖅᐳᒍᑦ ᓄᓇᕗᒻᒥ ᓴᓇᔭᐅᓯᒪᖁᓪᓗᒍ, 
ᑕᐃᒫᑦᓴᐃᓐᓇᖅ ᐱᓕᕆᓂᕆᓚᐅᖅᑕᑦᑕ ᒪᓕᒐᒃᓴᖅ 35-ᒥᑦ. 
 
ᐃᓘᓇᑎᒃ ᑎᒍᒥᐊᖅᑎᐅᖃᑕᐅᔪᑦ ᐃᓚᐅᒐᔭᖅᑐᑦ ᐱᑦᔪᑎᒋᓪᓗᒍ ᑖᓐᓇ ᓴᓇᔭᐅᖁᒐᑦᑎᒍᑦ ᓄᓇᕗᒻᒥ ᒪᓕᒐᐅᓗᓂ, 
ᑖᒃᑯᐊᓗᒃᑕᐅᖅ ᓄᓇᕗᒻᒥᐅᑦ ᒪᓕᒐᕋᓛᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐊᐱᖅᑯᑎᒐ. ᖃᓄᐃᒻᒪᑦ ᐃᓕᓯᓯᒪᕙᑦ ᐃᖅᑲᓇᐃᔭᖅᑎᑦ 
ᐊᕐᕌᒍᖏᓐᓂᒃ ᐅᕙᓂ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᖅ ᐊᒻᒪᓗ ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᑮᓇᐅᔭᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᓇᑲᑎᕆᓯᒪᕙᓪᓚᐃᖏᑦᑐᒍᑦ ᐃᖅᑲᓇᐃᔭᖅᑏᑦ ᐊᕐᕌᒍᖏᓐᓂᒃ ᐱᓕᕆᕕᑦᑎᓐᓂᒃ 
ᐊᒻᒪᓗ ᐊᖏᓪᓕᒋᐊᖅᓯᓇᓱᖔᖅᑐᒍᑦ ᐃᖅᑲᓇᐃᔮᒃᓴᖅ ᐊᕐᕌᒍᓂᒃ ᐱᓕᕆᑦᑎᐊᕆᐊᖃᕋᑦᑕ ᓄᓇᕗᒻᒥᐅᑕᓂᒃ 
ᑭᒡᒐᖅᑐᐃᑦᑐᐊᕋᓗᐊᕐᒪᖔᑦᑕ. ᓇᑲᑎᕆᓯᒪᕙᓪᓚᐃᖏᑦᑐᒍᑦ ᐃᖅᑲᓇᐃᔮᓂᒃ, ᐃᖅᑲᓇᐃᔮᒃᓴᖅ ᐊᕐᕌᒍᖏᓐᓂᒃ. 
 
ᐊᕕᒃᓯᒪᔭᕗᑦ ᐱᓕᕆᕕᖓ ᐃᑯᐱᕝᕕᓕᕆᔨᒃᑯᑦ ᒪᕐᕉᓕᖅᑐᓂ ᐊᒻᒪᓗ ᐱᓚᐅᖅᑐᒍᑦ ᐱᒋᐊᖃᑦᑕᑎᓐᓂᒃ ᐊᒻᒪᓗ 
ᓱᓕᒍᒪ ᐃᖅᑲᓇᐃᔭᖅᑎᑖᕆᐊᖃᑦᑐᒍᑦ ᓱᓕ ᐱᓕᕆᕕᑦᑎᓐᓂ. ᓇᑲᑎᕆᓚᐅᖅᓯᒪᖅᑰᖏᑦᑐᒍᑦ ᐱᓕᕆᕕᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑲᐅᒐᕕᑦ ᐊᐱᖅᑯᑎᒃᓴᖅᑕᖃᕈᓐᓃᕐᓂᕋᑦᑐᒍ. ᐅᕙᓃᑦᑐᒍᑦ I-5. 
ᐊᕙᑎᓕᕆᓂᕐᒧᑦ ᓄᓇᐃᑦ ᓇᐃᓕᒋᐊᖅᓯᒪᔪᖅ, ᐊᐅᓚᑦᑎᓂᖅ ᐊᒻᒪᓗ ᑲᑎᑦᑐᒋᑦ ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᑦ. 
$3,348,000. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, I-7. ᐊᕙᑎᒥ ᓄᓇᐃᑦ ᓇᐃᓕᒋᐊᖅᓯᒪᔪᑦ. ᐱᓕᕆᐊᖅ ᐱᕙᓪᓕᐊᓂᖓ. 
ᑲᑎᑦᑐᒋᑦ ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᓄᑦ. $10,800,000. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᕈᒪᖅᑲᐅᒐᒪ ᑕᒪᑐᒧᖓ 
ᕿᓯᓕᕆᓂᕐᒧᑦ. 
 
ᐊᐱᕆᔪᒪᑐᐃᓐᓇᖅᑐᖓ ᐊᖓᔪᖅᑳᒥᒃ ᐱᒋᐊᖅᓯᒪᓕᕐᒪᖔᖅ, ᐅᕝᕙᓗᓐᓃᑦ ᐃᓱᒪᔅᓴᖅᓯᐅᕈᑕᐅᑐᐃᓐᓇᕐᒪᖔᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᖅᑯᒃᓯᒪᔪᖃᑦᑐᖅ ᖃᓄᐃᓕᖓᓂᒃᓴᖓᓂᒃ 
ᒫᓐᓇᐅᔪᖅ, ᑎᑎᕋᖅᑕᐅᓯᒪᓕᖅᑐᖅ. ᐱᒋᐊᕐᓂᐊᖅᑐᒍᑦ ᑲᒪᒋᔭᕆᐊᓯᓗᑕ ᐊᒻᒪᓗ ᐱᖃᓯᐅᔾᔨᔪᖅᑕᐅᖅ 
ᐃᖃᓗᒐᓱᐊᕐᓂᕐᒥᒃ. ᐱᐊᓂᒃᑕᐅᓯᒪᓕᖅᑐᖅ ᐋᖅᑭᒃᓯᒪᓂᒃᓴᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓄᓇᓕᓐᓂ ᑐᑭᑖᖃᑎᒌᓐᓂᐊᖅᑲᑦ. ᐊᑐᓚᐅᖅᑭᓯ ᖃᐅᔨᒪᔨᑕᓂᒃ.  

ᐅᕝᕙᓘᓐᓃᑦ ᐊᑐᓚᐅᖅᑭᓯ ᐃᖅᑲᓇᐃᔭᖅᑎᓯᓐᓂᒃ ᐅᕝᕙᓘᓐᓃᑦ ᑕᐃᒪᐃᓚᐅᖏᑯᑦᓯ, ᓄᓇᓖᑦ ᐅᖃᖃᑎᒋᓗᒋᑦ, 
ᐊᑐᕐᓂᐊᖅᑭᓯ ᖃᐅᔨᒪᔨᑕᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᔾᔮᖏᑦᑐᒍᑦ ᖃᐅᔨᒪᔨᑕᓂᒃ ᐊᒻᒪᓗ 
ᓄᓇᓕᓐᓂᒃ ᐅᖃᖃᑎᖃᖃᑦᑕᓂᐊᖅᑐᒍᑦ, ᑭᓯᐊᓂᓕ ᖃᐅᔨᒪᖏᑦᑐᒍᑦ ᓇᓪᓕᐊᓂᒃ ᓄᓇᓕᓐᓂᑦ 
ᐅᖃᖃᑎᖃᕋᔭᕐᒪᖔᑦᑕ. ᓄᓇᓕᓐᓅᓂᐊᖅᑐᒍᑦ ᐱᓕᕆᐊᖃᓕᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑲᕋ ᐊᖓᔪᖅᑳᖑᔪᖅ. ᐅᖃᕈᒪᑐᐃᓐᓇᖅᑯᖓᓕ 
ᑕᒪᓐᓇ ᐃᑲᔪᖅᓱᕋᒃᑯᑦ ᖃᓄᐃᓕᐅᕈᑕᐅᓇᓱᐊᖅᑐᖅ ᐱᓕᕆᕕᔅᓯ ᑲᒪᒋᓇᓱᐊᖅᑕᖓ. ᐊᒥᓱᒻᒪᕆᐅᔪᑦ ᐃᓄᐃᑦ 
ᑲᖏᖅᖠᓂᕐᒥ ᐃᓱᒫᓘᑎᖃᓚᐅᖅᑯᑦ ᑖᔅᓱᒥᖓ ᒪᑐᔭᐅᓂᖓᓂ ᐊᐅᓪᓚᑎᑦᑎᖃᑦᑕᕐᓂᐅᔪᒥᑦ ᕿᓯᓐᓂ, 
ᐃᓱᒫᓘᑎᒋᕙᕗᑦ, ᐃᓄᓐᓄᑦ ᓄᓇᕗᒻᒥ. 
 
ᑭᓯᐊᓂᓕ ᐱᒻᒪᕆᐅᕗᖅ ᐃᓄᐃᑦ ᐊᑐᕐᓗᑎᑦ ᐱᕙᓪᓕᐊᔪᓕᕆᓂᐅᑎᑕᐅᓗᓂ, ᐊᑭᖓᓄᑐᐃᓐᓇᐅᖏᑦᑐᖅ, ᑭᓯᐊᓂᓕ 
ᐃᓱᒪᒋᒋᐊᖃᖅᑲᕗᑦ ᐅᐱᓐᓇᕋᓂ ᐃᑲᔫᑎᖃᕐᖓᑦ ᐃᓄᓐᓄᑦ ᓂᐅᕕᐊᔅᓴᐅᑎᑦᑎᕙᑦᑐᓂᑦ ᕿᓯᓐᓂ. ᐃᒻᒪᖃ ᐃᓚᖓ 
ᐊᑭᖃᖅᑯ $170-ᑕᐅᓴᓐ ᐊᑕᖏᖅᓯᒪᔪᒥᑦ ᐱᓕᕆᐊᖑᔪᒥᑦ. 
 
ᐅᖃᕈᒪᕋᑖᕆᕗᖓᑦᑕᐅᖅ, ᐊᕐᕌᒎᙱᑦᑐᑦ ᐊᒥᓱᑦ, ᐊᒥᓲᓂᖅᓴᐃᑦ ᐃᓄᐃᑦ ᐊᖑᓇᓱᒃᐸᓚᐅᖅᑯᑦ ᓇᑦᑎᕐᓂᑦ ᐊᑭᖏᑦ 
ᕿᓯᐅᑉ ᐊᑭᑐᓂᖅᓴᐅᑎᓪᓗᒍ, ᑭᓯᐊᓂᓕ ᐅᓪᓗᒥᐅᔪᖅ, ᐊᑭᒋᓕᖅᑕᖏᑦ ᕿᓰᑦ ᐊᑭᑭᓗᐊᓕᕐᖓᑕ ᐅᐱᓐᓇᕋᓂ 
ᐱᑕᖃᙱᓗᐊᓕᕐᖓᑦ ᕿᓯᓕᕆᔨᐅᔪᓂᑦ. 
 
ᑕᐃᒪ, ᐅᖃᐅᓯᖃᕐᑎᓪᓗᓯ ᕿᓯᓕᕆᓂᕐᒧᑦ ᐊᑐᖅᑕᐅᔪᔅᓴᒥᑦ, ᐊᐱᕆᔪᒪᕗᖓ ᑕᒪᓐᓇ ᐊᑕᖏᖅᓯᒪᔪᒥᑦ 
ᐱᓕᕆᐊᖑᓂᐊᕐᒪᖔᖅ, ᐃᓚᖏᑦ ᐃᓱᒪᒋᕙᒃᑲ ᓄᓇᓖᑦ ᐱᔪᒪᓂᐊᖅᑐᒋᓇᒋᑦ ᐱᔭᐅᔪᒪᔪᓂᑦ 
ᑮᓇᐅᔭᓕᐅᕈᑎᐅᒐᓱᐊᖅᑐᒥᑦ ᕿᓯᓕᕆᓂᕐᒧᑦ. ᓄᓇᓕᓐᓂ ᐱᑕᖃᕆᐊᖃᖅᑯ ᕿᓯᓕᕆᕕᒻᒥ ᐃᒻᒪᖃ 
ᐃᖅᑲᓇᐃᔭᖃᑎᖃᕋᔭᖅᑐᒥᑦ ᖃᓄᐃᑦᑐᑐᐃᓐᓇᕐᓂᑦ ᐱᕙᓪᓕᐊᔪᓕᕆᓂᕐᒥᑦ ᑕᒪᓐᓇ ᐃᑲᔫᑎᖃᕋᔭᒻᒪᕆᑦᑐᖅ 
ᐃᓄᓐᓄᑦ. 
 
ᐊᒥᓱᒻᒪᕆᐅᔪᑦ ᐃᓄᐃᑦ ᐃᓕᓐᓂᐊᖅᓯᒪᕗᑦ ᐊᐅᓪᓚᖅᓯᒪᓂᕐᒥᑦ, ᓱᕐᓗ, ᐃᓄᐃᑦ ᓄᓇᓕᕋᓛᓅᕈᔾᔨᕙᑦᑐᑦ 
ᐃᑲᔪᖅᑕᐅᕕᓐᓃᖔᖅᑐᓂᑦ ᑕᐃᒪᐃᒍᓐᓇᕋᔭᖅᑐᑦ. ᐊᒻᒪᓗᑦᑕᐅᖅ ᐊᒥᓱᒻᒪᕆᐅᕗᑦ ᐃᓅᓱᑦᑐᐃᑦ ᐃᓕᓐᓂᐊᕈᒪᒐᔭᖅᑐᑦ 
ᐊᖑᓇᓱᓐᓂᕐᒥᑦ ᐊᒻᒪᓗ ᓇᑦᑎᓯᐅᕐᓂᕐᒥᑦ ᐊᒻᒪᓗ ᑭᓱᑐᐃᓐᓇᕐᓂᑦ ᑕᖅᑳᓃᑦᑐᓂᑦ ᐊᒻᒪᓗ ᐱᔪᓐᓇᖅᑎᑕᐅᕙᙱᒻᒪᑕ. 
 
ᐃᒪᐃᒋᐊᖃᖅᑯᓪᓕ ᐃᖃᓪᓕᐊᕐᔪᑎᓂᑦ ᐱᑕᖃᖅᑲᑦ, ᑕᐃᒪᓐᓇᐃᑦᑐᒥᑦ ᐃᓕᓴᑎᑕᐅᒐᔭᖅᑯᑦ ᑕᒪᒃᑯᐊ ᐃᓚᖏᑦ 
ᐊᖑᓇᓱᑦᑏᑦ ᐃᓕᓐᓂᐊᑎᑦᑎᓂᐊᕐᖓᑕ ᐃᓅᓱᑦᑐᓂᑦ ᑕᐃᒪᐃᑦᑑᔪᓂᑦ, ᐊᒻᒪᓗᑦᑕᐅᖅ ᑕᐃᒃᑯᐊ ᐊᖑᓇᓱᑦᑏᑦ 
ᐱᔪᓐᓇᕐᓗᑎᑦ ᕿᓯᓕᕆᓂᕐᒥᑦ. ᑖᒃᑯᐊ ᐃᓱᒪᓄᒋᓯᒪᕙᒃᑲ ᖃᐅᔨᒪᓪᓗᖓ ᑮᓇᐅᔭᓕᐅᓗᐊᔾᔮᖏᓐᓇᑦᑕ ᑖᒃᑯᓄᖓ 
ᕿᓯᓐᓄᑦ. ᕿᓯᓕᕆᕕᖃᕆᐊᖃᖅᑯᒍᑦ ᓂᐅᕕᐊᖑᔪᓐᓇᓂᐊᖅᑲᑕ. ᖃᐅᔨᒍᒪᑐᐃᓐᓇᖅᑯᖓᓕ ᖃᓄᖅ ᐃᓱᒪᒻᒪᖔᖅ 
ᐊᖓᔪᖅᑳᖑᔪᖅ ᑖᒃᑯᐊ ᒥᔅᓵᓄᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎᐅᔪᖅ 
ᐅᖃᐅᓯᕆᕋᑖᖅᑕᖏᓐᓂ ᖃᓄᐃᓕᐅᕈᑕᐅᔪᓐᓇᕐᒪᖔᑕ ᕿᓯᐅᔪᑦ ᐃᓄᓐᓄᑦ ᓄᓇᕗᒻᒥ. ᐊᐱᖅᓱᖃᑦᑕᑎᓪᓗᑕ, 
ᐃᓱᒪᔅᓴᖅᓯᐅᕐᓂᐊᖅᑯᒍᑦ ᐅᖃᐅᓯᕆᕋᑖᖅᑕᖏᑕ ᒪᓕᒐᓕᐅᖅᑎᐅᑉ ᐊᒻᒪᓗ ᐱᖃᑕᐅᔪᐃᓐᓇᐅᓂᐊᖅᑯ  

ᐅᓂᒃᑳᓕᐊᖑᔪᒥᑦ ᐊᒻᒪᓗ ᐅᖃᐅᔾᔨᒋᐊᕈᑎᐅᔪᑦ ᓴᓇᔭᐅᔪᑦ ᒪᓕᒐᓕᐅᖅᑎᒧᑦ ᐱᖃᑕᐅᑎᑦᑎᓂᐊᕐᖓ ᐃᓅᓱᑦᑑᔪᓂᑦ, 
ᐱᖃᓯᐅᔾᔨᓗᑎᑦ ᕿᓯᓕᕆᕕᒻᒥ ᐅᖃᐅᑕᐅᕋᑖᖅᑐᒥ, ᖃᐅᔨᒪᕗᖓᓕ ᐃᓄᐃᑦ ᓂᐅᕕᐊᔅᓴᖃᕐᑎᑦᑎᓗᐊᖅᐸᙱᓚᑦ 
ᕿᓯᓐᓂ ᐱᔾᔪᑎᒋᓪᓗᒍ ᐊᑭᑭᓗᐊᕐᓂᖏᑦ ᕿᓰᑦ. 
 
ᖃᓄᐃᓕᐅᕋᓱᒍᓐᓇᕐᓂᕆᔭᕗᓪᓕ ᓴᖅᑭᔮᖅᑎᑦᑎᓂᕐᒥᑦ ᕿᓯᓕᕆᓂᕐᒥᑦ ᐃᓄᓐᓄᑦ ᓄᓇᕗᒻᒥ. ᑕᒪᓐᓇ ᐊᑐᖅᑕᐅᔪᔅᓴᖅ 
ᑲᒪᒋᔭᐅᓕᖅᑲᑦ, ᐱᐅᒻᒪᕆᓐᓂᐊᖅᑯ ᐱᖃᓯᐅᔾᔭᐅᑉᐸᑕ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᖁᔭᓐᓇᒦᕈᒪᓪᓗᒍ ᐊᖓᔪᖅᑳᖅ ᑭᐅᓂᖓᓄᑦ. ᐱᔭᕆᐊᑭᖑᓱᒻᒪᑦ 
ᑎᑎᕋᖅᐸᓪᓕᐊᓗᓂ ᐋᖅᑭᓱᐃᓂᐅᔪᒥᒃ, ᑭᓯᐊᓂᓕ ᐅᖃᕈᒪᑐᐃᓐᓇᑦᑐᖓ ᑐᑭᓯᔭᒃᑯᑦ, ᓂᐅᕐᕈᑎᖃᕐᓂᕐ ᕿᓯᓐᓂᒃ 
ᐱᑦᔪᑎᑐᐊᖑᒍᓐᓇᖏᑦᑐᖅ ᐅᕝᕙᓘᓐᓃᑦ ᐋᖅᑭᐅᒪᔾᔪᑕᐅᓗᓂ. ᐊᓯᖏᓐᓂᒃ ᐋᖅᑭᒃᓯᒪᔪᖅᑕᖃᕆᐊᖃᑦᑐᖅ, ᐅᓇᑎᑐᑦ 
ᐃᓕᓐᓂᐊᕐᑎᓪᓗᒋᑦ ᐃᓅᓱᒃᑐᐃᑦ ᐊᒻᒪᓗ ᐃᓚᒌᑦ. 
 
ᐃᒪᐃᒋᐊᖃᑦᑐᒍᑦ ᐱᑕᖃᕐᓗᑕ ᐋᖅᑭᒃᓯᒪᔪᓂᒃ ᑲᑎᖅᑐᖅᓯᒪᔪᓂᒃ. ᐃᓱᒪᑐᐃᓐᓇᕆᐊᖃᖏᓐᓇᕕᑦ ᐱᒋᐊᕐᓂᐊᕐᓗᒍ, 
ᑕᐃᒪᐃᒍᓐᓇᖅᑐᑎᑦ, ᑭᓯᐊᓂᓕ ᐃᓪᓗᐊᓄᖔᖓᒋᐊᓕᒃ, ᑲᑎᖅᓱᖅᑕᐅᓚᐅᕐᓗᓂ ᐊᒻᒪᓗ ᐊᑐᕈᓐᓇᓂᖅᓴᐅᓗᓂ 
ᐊᒻᒪᓗ ᑮᓇᐅᔭᓕᐅᕈᑕᐅᒍᓐᓇᕐᓗᓂ. ᐱᐅᓂᖅᓴᓪᓚᕆᐅᒐᔭᖅᑐᖅ ᐃᓄᓐᓄᑦ ᓄᓇᕗᒻᒥ ᐊᖓᔪᖅᑳᖅ ᐸᕐᓇᒍᑎᖃᑉᐸᑦ. 
ᓂᕆᐅᒋᔭᐅᒻᒪᑦ ᐃᓄᖏᓐᓄᑦ ᓄᓇᕗᒻᒥ. 
 
ᖁᔭᓐᓇᒦᕈᒪᓪᓗᒍ ᐊᖓᔪᖅᑳᖅ ᐃᓱᒪᔅᓴᖅᓯᐅᕈᑎᒋᔪᓐᓇᕐᒪᒍ ᐅᖃᐅᓯᕆᔭᒃᑲᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᔅᓴᖅᓯᐅᕈᑎᒋᓂᐊᖅᑲᕗᑦ ᐅᖃᐅᓯᖏᑦ 
ᒪᓕᒐᓕᐅᖅᑎᐅᑉ. ᐃᑲᔪᕈᓐᓇᕈᒪᒐᓗᐊᕐᕋᑦᑕ ᐃᓄᖏᓐᓂᒃ ᓄᓇᕗᑦ ᖃᓄᑐᐃᓐᓇᑦᑎᐊᖅ, ᑮᓇᐅᔭᓕᐅᕋᓱᐊᕐᓂᕐᒧᑦ. 
ᐅᕙᖓᑦᑕᐅᖅ, ᐊᖓᔪᖅᑳᖑᓪᓗᖓ, ᖃᐅᔨᒪᒋᐊᕐᓂᐊᖅᑯᖓ ᑕᒪᒃᑯᐊ ᑕᐃᒪᐃᑦᑐᑦ ᐊᒻᒪᓗ ᐅᖃᐅᓯᐅᔪᑦ 
ᐃᓕᔭᐅᓗᑎᒃ ᐸᕐᓇᒍᑎᐅᓇᓱᐊᖅᑐᖅ ᐅᓂᒃᑳᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᑰᓕ. 
 
ᑰᓕ (ᑐᓵᔨᒃᑯᑦ): ᐊᓯᐊᓂᒃ ᐊᐱᖅᑯᑎᖃᕈᒪᓪᓗᖓ ᐊᖓᔪᖅᑳᒧᑦ. ᖃᓄᖅ ᖃᐅᔨᒪᔭᖃᑉᐱᑦ ᓇᓄᐃᑦ 
ᐊᖑᓇᓱᒃᑕᐅᖃᑦᑕᕐᓂᖏᓐᓄᑦ ᐊᑭᓕᖅᑕᐅᓯᒪᓂᒃᑯᑦ ᓄᓇᕗᒻᒥ, ᑕᐃᒪᖓᓂᒃ ᓄᓇᑦᑎᐊᖑᑎᓪᓗᒍ, ᐊᒻᒪᓗ ᒫᓐᓇ 
ᓄᓇᕗᑦᖑᓕᖅᑎᓪᓗᒍ. ᖃᓄᐃᑦᑐᒥᒃ ᖃᐅᔨᒪᔪᖃᑉᐸ ᖃᑦᑎᑦ ᐊᑭᓖᓯᒪᓪᓗᑎᒃ ᐊᖑᓇᓱᒃᑎᑦᑎᕙᑦᑐᑦ 
ᑎᑭᖃᑦᑕᕐᒪᖔᑕ ᓇᓄᖅᓯᐅᕆᐊᖅᑐᑎᒃ ᐊᕐᕌᒍᑕᒫᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᓄᓇᓕᓐᓂ, ᐆᒪᔪᓐᓂᐊᑎᒃᑯᑦ ᒥᑭᒋᐊᕐᓂᐊᑎᒃᑯᓪᓗ ᐅᓂᒃᑳᖃᑦᑕᓲᖑᔪᑦ 
ᐅᕙᑦᑎᓐᓄᑦ, ᖃᐅᔨᑎᑦᑎᓪᓗᑎᒃ ᖃᑦᑎᓂᒃ ᓂᕕᖓᑖᓂᒃ ᐊᑐᖅᓯᒪᓕᕐᒪᖔᑕ ᐊᑭᓖᓯᒪᔪᓄᑦ ᐊᖑᓇᓱᒃᑎᓄᑦ ᐊᒻᒪᓗ 
ᖃᑦᑎᐅᒻᒪᖔᑕ ᐊᖑᓇᓱᒃᑎᓄᑦ ᐊᓯᖏᓐᓄᑦ. ᐃᒪᐃᖃᑦᑕᖅᑐᑦ, ᒪᓕᑦᑐᑎᒃ ᑰᑕᒥᓂᑦ, ᑎᑎᕋᖅᑐᑎᒃ ᖃᑦᑎᓂᒃ 
ᐱᔪᖃᓚᐅᕐᒪᖔᖅ ᐊᑭᓖᓯᒪᔪᓄᑦ ᐊᖑᓇᓱᒃᑎᓄᑦ ᐊᒻᒪᓗ ᖃᑦᑎᓂᒃ ᐱᔪᖃᓚᐅᕐᒪᖔᖅ ᐊᖑᓇᑐᒃᑎᑐᐃᓐᓇᕐᓄᑦ 
ᖃᐅᔨᒪᓂᐊᕐᕋᑦᑕ ᐅᓂᒃᑳᖏᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 

ᑰᓕ (ᑐᓵᔨᒃᑯᑦ): ᐄ, ᐃᒃᓯᕙᐅᑕᖅ. ᐃᒻᒪᖃ ᐱᖃᓯᐅᔾᔨᒍᓐᓇᖅᑐᑎᑦ ᐅᓂᒃᑳᓐᓂ, ᐅᕝᕙᓘᓐᓃᑦ ᑐᓴᕋᔅᓴᖁᑎᓐᓂ 
ᐊᒻᒪᓗ ᐅᕗᓐᖓᕐᓗᒍ ᑐᓴᖅᑕᐃᑦ ᒪᓕᒐᓕᐅᖅᕕᒻᒧᑦ, ᖃᑦᑎᑦ ᓂᕕᖓᑖᑦ ᐊᑐᖅᑕᐅᓚᐅᕐᒪᖔᑕ ᓂᐅᕐᕈᑎᖃᕐᓂᒃᑯᑦ, 
ᐊᒻᒪᓗ ᓇᓕᐊᓐᓂᒃ ᐊᒥᐊᓕᒃᑲᓃᖔᖅᓯᒪᔪᓂᒃ, ᓄᓇᒋᔭᖓ ᐊᖑᓇᓱᒃᑎᐅᑉ. ᑐᓴᕈᒪᓪᓗᖓᓗ ᑐᑦᑐᐃᑦ ᒥᒃᓵᓄᑦ 
ᐊᖑᓇᓱᒃᐸᑦᑐᑦ ᐊᑭᓕᓪᓗᑎᒃ ᐱᖃᑦᑕᖅᑕᖏᓐᓂᒃ ᐊᒻᒪᓗ ᓈᓴᐅᑎᖏᓐᓂᒃ ᐊᖑᓇᓱᒋᐊᖅᐸᑦᑐᐃᑦ ᐊᑭᓃᓐᓄᑎᒃ 
ᑕᒪᐅᖓ ᐊᕐᕌᒍᒥ.  
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᖏᓚᖓ ᐊᒥᓲᖏᑦᑐᓂᒃ ᐊᑭᓖᓪᓗᑎᒃ 
ᐊᖑᓇᓱᒃᑎᑦ ᑎᑭᖃᑦᑕᖅᑐᑦ ᐅᑭᐅᖅᑕᖅᑐᒧᑦ ᐊᖑᓇᓱᒋᐊᖅᑐᑎᒃ ᐱᓕᕆᓂᒃᑯᑦ, ᓲᕐᓗ ᒪᑯᐊ ᐅᒥᒻᒪᐃᑦ, ᓇᓄᐃᑦ 
ᐊᒻᒪᓗ ᑐᒃᑐᐃᑦ. ᐃᒪᐃᒍᓐᓇᖅᑐᖓ ᐊᑐᐃᓐᓇᕈᐃᓗᖓ ᒪᓕᒐᓕᐅᖅᑎᒧᑦ ᒪᓕᒐᓕᐅᖅᕕᒻᒥ ᖃᐅᔨᓴᖅᑕᐅᓯᒪᔪᓂᒃ 
ᑎᑎᕋᖅᓯᒪᔪᓂᒃ ᖃᑦᑎᓂᒃ ᑐᑦᑐᓂᒃ ᐱᓯᒪᔪᖃᓕᕐᒪᖔᖅ ᓂᐅᕐᕈᑎᒃᓴᓂᒃ ᐊᒻᒪᓗ ᖃᑦᑎᓂᒃ ᓇᓄᕐᓂᒃ ᐊᒻᒪᓗ ᖃᑦᑎ 
ᑐᑦᑐᐃᑦ ᐱᔭᐅᓯᒪᓕᕐᒪᖔᖅ ᑕᒪᒃᑯᓄᖓ ᐊᖑᓇᓱᒋᐊᖅᐸᑦᑐᓄᑦ. ᐅᓂᒃᑳᓛᕐᓗᖓ ᒪᓕᒐᓕᐅᖅᕕᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᐅᓪᓚᕆᒃᑲᔭᖅᐸᓪᓚᐃᔪᖅ ᑐᓴᕈᓐᓇᕈᑦᑕ ᒪᓕᒐᓕᐅᖅᑎᓄᑦ 
ᒪᓕᒐᓕᐅᖅᕕᒻᒥ, ᐊᒻᒪᓗ ᐊᔪᓐᓇᖏᑉᐸᑦ, ᒪᓕᒐᕋᓛᑦ ᑎᑎᕋᖅᑕᐅᓯᒪᒍᓐᓇᓂᖅᑲᑕ ᑖᒃᑯᐊ ᐊᒥᐊᓕᒃᑲᐃᑦ 
ᐊᖑᓇᓱᒋᐊᖃᖏᑦᑐᑦ ᓇᓄᕐᓂᒃ ᐅᑭᐅᖅᑕᖅᑐᒥᒃ. ᐊᔪᓐᓇᖏᑐᐃᓐᓇᕆᐊᖃᑉᐸ ᑕᐃᒪᓐᓇᐃᓕᐅᕐᓗᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐃᓱᒪᖅᓱᖅᐳᑦ ᓄᓇᓕᒻᒥᐅᑦ, ᒪᓕᑦᑐᒋᑦ ᖃᑦᑎᐅᓂᖏᑦ 
ᐊᖑᓇᓱᒍᔾᔭᐅᖃᑦᑕᖅᑐᑦ ᐊᑭᓕᖅᓱᐃᔪᑦ, ᐆᒪᔪᕐᓂᐊᖅᑎᒃᑯᑦ ᑎᑎᖅᑲᓂᒃ ᓄᐊᑦᑎᖃᑦᑕᖅᐳᑦ ᖃᑦᑎᑦ 
ᐊᖑᓇᓱᒍᔾᔭᐅᕙᒻᒪᖔᑕ ᓄᓇᓕᒥᓐᓂᑦ. 
 
ᑕᒪᓐᓇ ᐱᐅᔪᒻᒪᕆᐅᕗᖅ ᑮᓇᐅᔭᓕᐅᕈᑕᐅᓪᓗᓂ ᓄᓇᓕᒻᒥᐅᓄᑦ, ᐱᓗᐊᖅᑐᒥ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, 
ᑮᓇᐅᔭᓂᒃ ᐊᓯᐅᔨᔪᒻᒪᕆᐅᒐᔭᕐᒪᑕ ᓄᖅᑲᑎᑦᑎᓂᐊᕐᓂᖅᐸᑕ ᐊᒥᐊᓕᑲᒥᐅᓂᑦ ᐊᖏᔪᓂᑦ ᐊᖑᓇᓱᒍᔾᔭᐅᕙᑦᑐᓂᑦ 
ᓄᓇᓕᖏᓐᓂᑦ. ᑕᒪᓐᓇ ᐱᐅᓂᖅᓴᐅᖅᑰᖅᐳᖅ ᑐᓴᕐᕕᒋᒍᑦᑎᒍ ᓄᓇᓖᑦ ᓇᒻᒥᓂᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒻᒥᓂᖅ ᐅᕙᓐᓃᙶᖅᑐᖅ ᐃᓱᒪᒋᔭᕋ. ᖁᔭᒋᒋᐊᖃᖅᑰᙱᓇᑦᑎᒍ 
ᐊᒥᐊᓕᑲᒥᐅᑦ ᓄᖅᑲᖓᑎᑦᑎᓯᒪᒻᒪᑕ ᐃᓚᖏᓐᓂᑦ ᑲᓇᑕᒦᙶᖅᑐᓂᑦ ᐱᓪᓗᒍ ᓇᑦᑎᕐᒧᑦ ᕿᓰᑦ ᐊᒻᒪᓗ ᑑᒑᓖᑦ, 
ᑐᔪᐃᔪᓐᓇᖏᓐᓇᑦᑕ ᑕᒪᒃᑯᓂᖓ ᑕᒫᙵᑦ. 
 
ᐃᓄᐃᑦ, ᓲᕐᓗ ᐊᐅᓪᓚᐅᔾᔨᖃᑦᑕᖅᑏᑦ ᐊᒻᒪᓗ ᐊᖑᓇᓱᑦᑏᑦ ᑮᓇᐅᔭᖅᑖᓗᐊᖅᐸᙱᒻᒪᑕ ᐊᒥᐊᓕᑲᒥᐅᓂᑦ 
ᐊᐅᓪᓚᐅᔾᔭᐅᖃᑦᑕᖅᑐᓂᑦ. ᐊᑭᑐᓂᖅᓴᐅᒐᔭᖅᐳᖅ ᑕᒪᒃᑯᐊ ᐊᐅᓪᓚᖅᑎᖔᖃᑦᑕᕈᑦᑎᒍ ᑕᐅᓄᖓ ᐊᒥᐊᓕᑲᐃᑦ 
ᓄᓇᖓᓐᓄᑦ, ᑭᓯᐊᓂ ᓄᖅᑲᖓᑎᑕᐅᓕᕐᒪᑕ, ᐃᓱᒪᕗᖓᓕ ᐳᐃᒍᖅᑕᐃᓕᒋᐊᖃᕋᑦᑕ ᐊᒥᐊᓕᑲᐃᑦ ᒥᔅᓵᓄᑦ, 
ᑖᒃᑯᑑᙱᒻᒪᑕ ᐅᕙᑦᑎᓐᓂᑦ ᐃᑲᔪᖅᓱᙱᑦᑐᑦ. ᑕᒪᓐᓇ ᑐᓴᖅᑕᐅᖁᑐᐃᓐᓇᕋᑖᖅᑕᕋ ᐃᓕᔅᓯᓐᓄᑦ. 
ᒪᒥᐊᒋᒋᐊᖃᖅᑰᙱᓇᑦᑎᒍ ᐊᒥᐊᓕᑲᒥᐅᑕᐃᑦ. 
 



ᐱᖓᔪᐊᑦ, ᔫᓂ 2, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   907

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐄ. ᑕᒪᓐᓇ ᐃᓱᒪᔅᓴᖅᓯᐅᕈᑎᒋᓂᐊᖅᐸᕗᑦ ᑕᐃᒪᐃᖁᔨᑉᐸᑦ ᐱᓪᓗᒍ 
ᓂᐅᖅᑯᑎᖃᕈᒪᕙᒃᑲᓗᐊᕋᑦᑕᑦᑕᐅᖅ ᕿᓯᕋᔭᓐᓂᑦ ᑕᐅᓄᖓ ᐊᒥᐊᓕᑲᐃᑦ ᓄᓇᖓᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᓪᓗᒍ ᐊᖓᔪᖅᑳᖅ ᒥᕐᖑᐃᖅᓯᕐᕖᑦ ᒥᔅᓵᓄᑦ. ᐃᖃᓗᑦᑑᑦᑎᐊᕐᒥ 
ᐋᖅᑮᓇᓱᐊᕋᑦᑕ ᒥᕐᖑᐃᖅᓯᕐᕕᒻᒥᑦ, ᐅᒥᐊᖅ ᒥᕐᖑᐃᖅᓯᕐᕕᒻᒥᑦ ᐅᖃᖅᓯᒪᒐᒪ ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓄᑦ 
ᒪᑉᐱᖅᑐᒐᑦ 1-12 ᑮᓇᐅᔭᓯ ᐊᖏᓪᓕᒋᐊᕐᓂᐊᕐᒪᑕ $241-ᑕᐅᓴᓂᒃ ᐊᕐᕌᓂᓂᑦ. 
 
ᖃᐅᔨᔪᒪᑐᐃᓐᓇᖅᐳᖓ ᐊᖓᔪᖅᑳᖅ ᓇᓗᓇᐃᖅᓯᔪᓐᓇᕐᒪᖔᖅ ᑮᓇᐅᔭᐃᑦ ᖃᑦᑏᓐᓇᕈᕆᐊᑦᑐᑦ 
ᐊᑦᑐᐃᓂᖃᕐᓂᐊᕐᒪᖔᑕ ᐱᔭᕇᖅᑕᐅᓇᓱᐊᕐᓂᖓᓂᑦ ᐅᒥᐊᖅ ᒥᕐᖑᐃᖅᓯᕐᕕᒃ ᐃᖃᓗᑦᑑᑦᑎᐊᕐᒥᑦ ᑕᕝᕙᓂ ᐊᕐᕌᒍᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖓ ᑲᑎᒪᔨᐅᑉ ᐱᔾᔪᑎᕋᕐᒪᑦ 
ᑮᓇᐅᔭᐃᔭᕐᓂᕐᒥᑦ ᐊᑭᑐᔪᓃᙶᖅᑐᓂᑦ ᑭᓯᐊᓂ ᑲᔪᓯᑎᑦᑎᓂᐊᖅᐳᒍᑦ ᐱᕙᓪᓕᐊᑎᑦᑐᓂᕐᒥᑦ ᓄᓇᓕᓐᓂᑦ, 
ᓯᓚᑖᓐᓂᑦ ᓄᓇᓖᑦ, ᓄᓇᓖᑦ ᖃᓂᒋᔭᖏᓐᓂᑦ. 
 
ᐱᕙᓪᓕᐊᑎᑦᑎᒋᐊᖃᕋᑦᑕ ᑕᒪᒃᑯᓂᖓ ᑲᔪᓯᑦᑎᐊᖁᓪᓗᒋᑦ ᐃᑲᔫᑕᐅᓂᐊᖅᑐᓂᒃ ᐳᓚᕋᖅᑎᓄᑦ 
ᓄᓇᓕᑦᑎᓐᓅᖅᐸᑦᑐᓄᑦ, ᐱᓪᓗᒍ ᐳᓚᕋᖅᑏᑦ ᓄᓇᓕᓐᓅᕈᒪᔪᒻᒪᕆᐅᖃᑦᑕᕐᒪᑕ. ᑲᔪᓯᓂᐊᖅᐳᒍᑦ ᑕᒪᒃᑯᓂᖓ 
ᐱᕙᓪᓕᐊᑎᑦᑎᓂᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓚᑦᑖᙱᓇᒃᑯ ᖃᓄᐃᓕᖓᒻᒪᖔᖅ ᐊᑭᑐᔪᓄᑦ ᐸᕐᓇᐅᑎᓯ. 
ᑲᑎᒪᔨᕋᓛᖃᕋᑦᑕ ᐃᖃᓗᑦᑑᑦᑎᐊᕐᒥᑦ ᐃᓚᖃᖅᑐᓂᒃ ᐃᓐᓇᑐᖃᕐᓂᑦ, ᐆᒪᔪᕐᓂᐊᖅᑎᓂᑦ, ᐊᒻᒪᓗ ᕼᐋᒻᓚᒃᑯᓐᓂᑦ 
ᐊᓯᖏᓐᓂᓪᓗ ᐃᓛᒃᑰᖅᑐᓂᑦ ᑲᑐᔾᔨᔪᓂᓪᓗ, ᐊᒃᓱᕈᕐᓇᖃᑦᑕᖅᓯᒪᓪᓗᓂᓗ ᐊᕐᕌᒎᓚᐅᖅᑐᒥᑦ ᐊᕝᕙᖓᓂᓪᓗ. 
 
ᐃᓚᖏᑦ ᐃᓱᒫᓘᑎᐅᓯᒪᔪᑦ ᐅᕙᓐᓄᑦ ᐅᖃᐅᓯᐅᓚᐅᖅᑐᑦ ᑕᕝᕙᓂ ᐊᕐᕌᒍᒥ ᒥᓂᔅᑕᐅᕝᕕᒃ 
ᑮᓇᐅᔭᐃᒍᑎᑐᐃᓐᓇᕆᐊᖃᓕᕐᒪᑦ ᑕᒪᓐᓇᓗ ᐱᔭᕇᖅᑕᐅᙱᑐᐃᓐᓇᕆᐊᖃᖅᑐᓂ. ᑕᒪᑐᒧᖓ 
ᐃᓂᔅᓴᓕᐅᕈᑕᐅᓯᒪᕗᖅ 15 20-ᓄᑦ ᐊᕐᕌᒍᓄᑦ ᐊᒻᒪᓗ ᑕᐃᒃᑯᐊᓗ ᓂᕆᐅᒻᒪᑕ ᐱᔭᕇᖅᑕᐅᓛᕆᐊᖓ ᑕᕝᕙᓂ 
ᐊᕐᕌᒍᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓪᓗᒥᒧ, ᐸᕐᓇᓯᒪᔭᑦᑎᓐᓂ ᓇᒻᒥᓂᖃᓂᕐᒧ, 
ᐅᖃᖅᓯᒪᔪᖅ ᑲᒪᒋᓂᐊᕋᑦᑎᒍ. ᐱᔭᕇᑦᑎᐊᒻᒪᕆᒃᑯᑦᑎᒍ, ᖁᔭᓛᑐᐃᓐᓇᔮᖏᑕᕗ. ᑲᒪᒋᑦᑎᐊᑐᐃᓐᓇᕈᒪᔭᕗ. 
ᑕᐃᒪᐃᓐᓂᖓᓄ ᐱᔭᕇᕆᐊᖃᕐᑕᕗ ᐊᒻᒪ ᐊᔪᐃᓐᓈᕆᓂᐊᕐᑕᕗ ᐱᔭᕇᕋᓱᐊᕐᓗᒍ ᒥᕐᖑᐃᓯᕐᕕᒃ ᖃᓂᒋᔮᓂ 
ᐃᖃᓗᑦᑑᑦᑎᐊᑉ, ᐱᓕᕆᖃᑎᖃᕐᓗᑕ ᓄᓇᓕᐅᔪᒥ. ᖁᔭᓐᓇᒦᒃ. 
 



ᐱᖓᔪᐊᑦ, ᔫᓂ 2, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   908

 

ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓴᕈᒥᓇᒻᒪᕆᑦᑐᑦ ᒥᓂᔅᑕ ᐊᔪᐃᓐᓇᓂᐊᕐᒪᑦ. ᖃᐅᔨᒋᐊᕈᒪᓕᕐᒥᔪᖓ 
ᐊᕙᑎᓕᕆᓂᕐᒧ ᓴᐳᔾᔨᓂᕐᒥ ᒫᓐᓇ. ᑲᑎᒪᓂᖃᕐᑎᓪᓗᒋ ᑕᖅᑭᐅᓚᐅᖅᑐᒥ, ᐃᓚᒋᔭᐅᔪᑐᐃᓐᓇᐃᑦ, ᐅᕝᕙᓘᓐᓃᑦ 
ᐃᐳᕈᒥ, ᐃᓚᒋᔭᐅᔪᑐᐃᓐᓇᐃᑦ, ᓴᖅᑭᖅᑎᑕᐅᓚᐅᕐᒪᑦ ᐱᓕᕆᖃᑎᖃᕐᓂᐅᔪᒥ ᕼᐊᒻᒪᓚᓂ. 
 
ᐱᔭᕇᖅᓯᓂ ᖃᐅᔨᒪᔭᐅᔪᓂ ᐊᕙᑎᓕᕆᓂᕐᒧ ᓱᕈᖅᓯᒪᔪᓂ, ᐅᕝᕙᓘᓐᓃᑦ ᐊᕙᑎᒃᑯᑦ ᐊᑦᑕᓇᕐᓂᖓ ᓄᓇᓕᒻᒦᑦᑐᓂ, 
ᐊᒻᒪ ᐃᓴᒪᔪᖓ ᑖᒃᑯᐊ 25 ᐅᕝᕙᓘᓐᓃᑦ 26 ᓄᓇᓕᐅᔪᑦ ᓄᓇᕗᒻᒥ, ᐊᑕᖏᖅᑐᑎ ᐊᔾᔨᒌᐲᐸᓗᓐᓂ 
ᐊᑲᐅᖏᓕᐅᕈᑎᖃᕐᒪᑕ. 
 
ᐊᕐᕋᒍᒐᓚᐅᓕᕐᑐᑦ, ᐃᓕᓴᖅᓯᓚᐅᕋᑦᑕ ᒪᐃᔭᐅᓐᓗᑕ, ᐊᑭᖃᕐᓂᐊᖅᑐᒋᔭᐅᓚᐅᕐᒪᑦ 30-35ᑕᐅᓴᓐ ᐊᑐᓐ 
ᓄᓇᓕᐅᔪᓄ. ᐃᓴᒪᔪᖓ ᖃᓄᖅ ᒥᓂᔅᑕᐅᔪᖅ ᐱᓕᕆᕕᒋᔭᖓ ᐊᑭᓖᒐᔭᕐᒪᑦ ᐱᓕᕆᖃᑎᖃᕐᓗᓂ ᓄᓇᓕᐅᔪᒥ 
ᐱᔭᕇᕐᓂᐊᕐᒪᑦ ᐱᒻᒪᕆᐅᔪᖅ ᐊᒻᒪ ᐊᑭᑭᑦᑎᓐᓇᓱᐊᕐᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑐᓴᓐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᕿᒥᕈᓯᒪᔭᐃᓐᓇᕗ ᓄᓇᓕᓕᒫᖑᔪᑦ, 
ᐊᒥᓲᓂᖅᓴᐅᔪᑦ ᓄᓇᓕᐅᔪᑦ ᕿᒥᕈᓚᐃᖅᑕᕗ, ᐊᒥᓲᓂᕐᓴᐅᔪᑦ, ᐊᑕᖏᖏᑉᐸᑕ, ᖃᓄᐃᑦ ᑐᓂ ᐱᓕᕆᓯᒪᓕᕐᒪᖔᑕ 
ᐊᕙᑎᓕᕆᓂᕐᒧ ᖃᐅᔨᓴᕈᑎᑦ. 
 
ᑕᐃᒪᐃᓐᓂᖓᓄ, ᕿᒥᕈᔭᕗ ᓄᓇᓕᓕᒫᑦ ᐊᒻᒪᖃᐅᔨᓴᖅᑕᕗ ᓱᕈᕐᓇᖅᑐᑕᖃᕐᒪᖔᖅ ᓄᓇᓕᐅᔪᒥ. ᓄᓇᓕᓕᒫᖑᔪᑦ 
ᖃᐅᔨᓴᖅᑕᐅᓯᒪᓕᕈᑎ, ᑭᖓᓪᓕᐅᒐᔭᕐᑐᖅ ᖃᓄᖅ ᐱᕈᓇᖅᓴᕆᐊᖃᕋᔭᕐᒪᖔᖅ ᓱᕈᕐᓇᖅᑐᓖᑦ ᓄᓇᓕᐅᔪᑦ. 
ᑮᓇᐅᔭᖃᖅᑎᒋᐊᖃᕋᔭᕐᒥᔭᕗ ᐊᒻᒪ ᐊᑐᖅᑐᒃᓴᓕᐅᕐᓗᒋ. ᖃᕙ, ᑕᐃᒫᒃ ᐊᖏᖅᓯᒪᕗᒍ. ᑭᓯᐊᓂᓕ 
ᐱᔭᕇᖅᑳᓚᐅᕐᓗᒋ ᖃᐅᔨᓴᖅᑕᐅᓂᕆᔭᖏ ᓱᕈᕐᓇᖅᑐᑦ ᓄᓇᓕᓕᒫᖑᔪᓂ, ᐊᑐᕆᐊᖃᓕᕋᔭᕐᒥᔭᕗ 
ᑮᓇᐅᔭᖃᖅᑎᓪᓗᒍ ᓴᓗᒻᒪᓴᖅᑕᐅᓂᖓ ᓱᕈᕐᓇᖅᑐᑦ ᓄᓇᓕᓕᒫᖑᔪᓂ ᓄᓇᕗᒻᒥ. ᖃᐅᔨᓴᕐᓂᐅᔪᖅ ᐱᐊᓂᑐᐊᕐᐸᑦ, 
ᐊᓯᐊᓄ ᐊᑐᕆᐊᖃᖅᑕᑎᓪᓅᓕᕋᔭᖅᑐᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ.ᑕᒪᓐᓇ ᑐᓴᕈᒥᓇᖅᑐᖅ ᓯᕗᓪᓕᐅᑎᓐᓂᐊᕋᕕᐅᒃ ᐊᒻᒪ ᐱᖃᓯᐅᑎᐊᖅᑕᒃᓴᕆᕙᑎ 
ᕼᐊᒻᒪᓚᐅᔪᑦ ᐅᐱᓐᓇᕋᓂ ᓯᕗᓪᓕᐅᑎᓚᐅᕐᒥᒻᒪᒋ. 
 
ᐊᐃᑉᐸᖓ ᐊᐱᖅᑯᑎᒐ ᐊᕙᑎᓕᕆᓂᕐᒧ ᓴᐳᔾᔨᓂᖅ ᑐᕋᖅᑐᖅ ᐃᕕ ᐸᕐᓇᓯᒪᔭᖏᓐᓂ ᒪᑉᐱᖅᑐᒐᖅ ᖤ-11, 
ᐅᖃᐅᓯᓖᑦ ᕿᒪᑦᑕᐅᓯᒪᔪᑦ ᐊᒻᒪ ᓇᒻᒥᓂᕆᔭᐅᓐᓄᑎ ᐊᐅᓚᑕᐅᓪᓗᑎᓪᓗ ᒐᕙᒪᒃᑯᑦ ᓄᓇᕗᒻᒥ. ᐃᓱᒪᔪᖓ 
ᓇᓗᓴᐃᖅᓯᔪᓐᓇᕐᒪᖔᕐᐱᑦ, ᒥᓂᔅᑕᐅᓪᓗᑎ, ᖃᓄᖅ ᑐᑭᖃᕐᒪᖔᖅ ᓇᒻᒥᓂᕆᔭᐅᔪᑦ ᕿᒪᑦᑕᐅᓯᒪᔪᑦ ᐊᒻᒪ 
ᐊᐅᓚᑕᐅᓪᓗᑎ ᒐᕙᒪᒃᑯᖏᓐᓄ ᓄᓇᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᑲᓂ, ᐸᕐᓇᓯᒪᔭᑦᑎᓐᐹᑦᑕᑐᖅᑐᑦ 
ᐱᖃᓯᐅᑎᓚᐅᕐᒥᔭᕗ ᓱᕈᖅᓯᒪᔪᑦ ᐊᒻᒪ ᑲᒪᒋᓂᐊᖅᑐᑎᒍ ᓄᓇᕗᑦ ᒐᕙᒪᒃᑯᓐᓂ ᐅᐱᓐᓇᕋᓂ ᐃᓚᖏ  

ᒪᓕᒐᓕᐅᖅᑎᐅᖃᑕᐅᔪᑦ ᐃᓱᒫᓘᑎᖃᖅᓯᒪᒻᒪᑕ ᓱᕈᖅᓯᒪᔪᓂ. 
 
ᑖᒃᑯᐊ ᐊᑖᓅᕐᓂᐊᖅᑐᑦ ᓄᓇᕗᑦ. ᑲᒪᒋᔭᐅᔭᕆᐊᓖᑦ, ᓇᒥᑐᐃᓐᓈᕋᓗᐊᕐᐸᒃ, ᓄᓇᕗᑦ ᒐᕙᒪᒃᑯᖏ ᐱᓕᕆᓂᐊᕐᑐᑦ 
ᐱᔭᕇᖅᑕᐃᓐᓇᐅᓗᑎ ᓱᕈᖅᓯᒪᔪᓕᒫᑦ. ᒐᕙᒪᑐᑲᒃᑯᑦ ᓱᕈᐃᓐᓂᕈᑎ, ᐅᕙᒍ ᑲᒪᒋᔭᕆᐸᖃᖅᑕᕗ ᓴᓗᒻᒪᓴᕐᓄᒍ ᐊᒻᒪ 
ᓴᓗᒻᒪᑦᑎᐊᖁᒡᔪᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᓴᖅᑭᖅᑎᓚᐅᖅᑕᕗ ᕿᒪᑦᑕᐅᓯᒪᔪᑦ ᐊᔅᓯᕖᑦ. ᐃᖃᓗᑦᑑᑦᑎᐊᓂ, 
ᐃᓕᓴᖅᓯᓯᒪᒐᑦᑕ ᐱᖓᓱᓂ ᕿᒪᑦᑕᐅᓯᒪᔪᓂ ᐊᑦᓯᕕᒃ, ᐱᓕᕆᐊᖃᕈᓐᓇᓚᐳᖅᐳᒍᑦ ᑲᓇᑕᒥ ᐊᕙᑎᓕᕆᔨᒃᑯᓐᓂᑦ. 
ᐊᒥᓱᓂᑦ ᐊᒃᓱᕈᕈᑎᖃᖃᑦᑕᕐᒪᑕ, ᑲᑎᒪᔾᔪᑕᐅᒋᐊᓕᓐᓂᑦ, ᐅᕙᑦᑎᓐᓂᑦ ᓇᓗᓇᐃᖅᓯᖁᔨᓚᐅᕐᒪᑕ 
ᖁᔭᓈᖅᑕᐅᓯᒪᔪᓄᑦ ᐊᑦᓯᕕᓐᓄᑦ 40-50 ᐊᕐᕌᒍᓂᑦ. ᑕᒪᓐᓇ ᐊᒃᓱᕈᕐᓇᖅᐳᖅ, ᖁᔭᒋᔪᓐᓇᕋᔅᓯᐅᒃ, ᑕᒪᓐᓇ ᐅᕙᒍᑦ 
ᐱᓕᕆᐊᕆᔪᓐᓇᖁᓪᓗᑎᒍ. ᑭᐊᓯᓂ ᑭᖑᕐᖓᒍᑦ ᑮᓇᐅᔭᖅᑖᖅᑎᑦᑎᓚᐅᖅᐳᑦ ᐅᕙᑦᑎᓐᓄᑦ. 
 
ᑮᓇᐅᔭᖅᑖᕈᓐᓇᖁᓪᓗᑕ ᒐᕙᒪᑐᖃᒃᑯᓐᓂᑦ ᐃᑲᔫᑕᐅᓂᐊᖅᑐᓂᑦ ᕿᒪᐃᓐᓇᖅᑕᐅᓯᒪᔪᓄᑦ ᐊᑦᓯᕕᓐᓄᑦ 
ᖃᐅᔨᒪᑎᓪᓗᑕ ᑭᒃᑯᓐᓄᑦ ᐱᒋᔭᐅᓚᐅᕐᒪᖔᑕ ᐅᕝᕙᓘᓐᓃᑦ ᑕᐃᒃᑯᐊ ᐃᒋᑦᑎᖃᑦᑕᖅᑐᒥᓃᑦ ᑖᒃᑯᓄᖓ ᐊᑦᓯᕕᓐᓄᑦ, 
ᑕᒪᓐᓇ ᐱᔭᕆᐊᑐᔪᒻᒪᕆᐅᒻᒪᑦ ᕼᐋᒻᓚᒃᑯᓪᓗ ᑕᒪᑐᓄᖓ ᐃᑲᔪᖅᑕᐅᖃᑦᑕᕆᐊᖃᕐᒪᑕ ᒐᕙᒪᒃᑯᓐᓄᑦ. ᐃᒻᒪᖃ 
ᐊᖓᔪᖅᑳᑦ ᐅᕝᕙᓘᓐᓃᑦ ᓯᕗᓕᖅᑎ ᐅᖃᖃᑎᖃᕈᓐᓇᖅᐳᑦ ᒐᕙᒪᑐᖃᒃᑯᓐᓂᑦ ᐊᖏᔪᖅᑲᐅᑎᐅᔪᓄᑦ ᐊᒻᒪᓗ 
ᕼᐋᒻᓚᒃᑯᓐᓄᑦ ᑎᒥᐅᔪᓂᑦ ᓇᓗᓇᐃᖅᓯᔪᓐᓇᖏᑦᑐᓄᑦ ᑭᒃᑯᓐᓄᑦ ᐱᖁᑎᒋᔭᐅᒻᓂᒪᖔᑕ ᐊᑦᓯᕖᑦ, ᑭᒃᑯᑦ 
ᐊᑐᖃᑕᓂᕐᒪᖔᑕ ᕿᒪᑐᐃᓐᓇᖅᑕᐅᓯᒪᔪᓂᑦ ᐊᑦᓯᕕᓐᓂᑦ ᓄᓇᓕᖏᑕ ᖃᓂᒋᔮᓃᑦᑐᓂᑦ 40-50-60 ᐊᕐᕌᒍᓂᑦ. 
 
ᑕᒪᑐᒥᖓ ᐅᖃᐅᓯᖃᕈᒪᑲᐃᓐᓇᖅᑲᐅᒐᒪ, ᑕᒪᓐᓇ ᐱᔭᕆᐊᑐᓂᐊᕐᒪᑦ ᐱᓕᕆᐊᕆᒋᐊᖓ. ᑭᓯᐊᓂᓕ 
ᓴᓗᒪᙱᑦᑐᒻᒪᕆᐅᒻᒪᑕ ᐃᓚᖏᑦ ᓄᓇᓖᑦ. ᑕᒪᓐᓇ ᐅᖃᐅᓯᔅᓴᑐᐃᓐᓇᕋ ᐃᒃᓯᕙᐅᑖᖅ. 
 
ᑭᖑᓪᓕᖅᐹᒥᑦ ᐊᐱᖅᑯᑎᔅᓴᕋ ᐆᒪᔪᓕᕆᓂᕐᒥᑦ ᐊᐅᓚᑦᑎᓂᕐᒧᑦ, ᐱᔾᔪᑎᕋᖅᑐᑦ ᐆᒪᔪᕐᓂᐊᖅᑎᒃᑯᓐᓂᑦ. ᐊᖓᔪᖅᑳᖅ 
ᐅᖃᖅᑲᐅᒻᒪ ᑦ1-9-ᒥ ᐆᒪᔪᕐᓂᐊᖅᑎᒃᑯᑦ ᐱᕙᒻᒪᑕ $317,000-ᓂᒃ. ᑭᓯᐊᓂ ᐊᐱᕆᔪᒪᕙᕋ ᐊᒥᓱᑦ 
ᐆᒪᔪᕐᓂᐊᖅᑎᒃᑯᑦ ᓇᒻᒥᓂᖁᑎᓕᓐᓂᑦ ᐊᖑᓇᓱᒋᐊᖅᑎᑦᑎᔨᓂᑦ ᐊᑐᖃᑦᑕᕐᒪᑕ ᓄᓇᒨᕈᔾᔨᕙᑦᑐᓂᑦ. ᐃᓛᓐᓂᒃᑯᑦ 
ᐱᕐᕈᓗᐊᕿᔪᖃᖅᐸᒻᒪᑦ, ᖃᐅᔨᔪᒪᕗᖓᓕ ᓇᒻᒥᓂᖁᑎᖃᖅᑐᑦ ᐊᐅᓪᓚᐅᔾᔨᖃᑦᑕᖅᑐᑦ ᐱᕐᕈᓗᐊᕿᓐᓂᖅᐸᑕ, 
ᐅᕝᕙᓘᓐᓃᑦ ᐋᓐᓂᖅᑐᖃᕐᓂᖅᐸᑦ ᑐᖁᔪᖃᕐᓂᖅᐸᓪᓘᓐᓃᑦ, ᖃᓄᐃᑦᑐᒥᑦ ᓇᓪᓕᐅᒃᑯᒫᖃᖅᐸᑦ ᐊᖑᓇᓱᑦᑎᒃᑯᑦ, 
ᑲᑐᔾᔨᖃᑎᒌᓄᑦ ᓇᒻᒥᓂᐅᔪᑦ ᐊᑐᖅᑕᐅᕙᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ $317,00 ᑐᓂᕙᑦᑕᕗᑦ ᓄᓇᕗᒻᒥ 
ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓄᑦ ᑐᓂᐅᖅᑲᐃᔪᓐᓇᕐᓂᐊᕐᒪᑕ ᒐᕙᒪᒃᑯᓐᓃᙶᖅᑐᓂᑦ. ᑐᓂᓯᓂᖅᓴᐅᕙᒻᒪᑕ ᑮᓇᐅᔭᓂᒃ 
ᐅᕙᑦᑎᓐᓂᓂᑦ ᐆᒪᔪᕐᓂᐊᖅᑎᒃᑯᓐᓄᑦ, ᐆᒪᔪᕐᓂᐊᖅᑎᒃᑯᑦ ᐱᖅᑰᖅᐸᑦᑐᑎᒃ $10-12-ᑕᐅᓴᓂᒃ ᑖᒃᑯᓇᙵᑦ 
ᑮᓇᐅᔭᓂᑦ ᓇᓪᓕᐅᒃᑯᒫᓄᑦ, ᐊᑐᓂᑦ ᓇᓪᓕᐅᒃᑯᒫᓄᑦ ᐊᑐᖅᑕᐅᒐᔭᖅᑐᓂᑦ ᐋᓐᓂᖅᑐᖃᕐᓂᖅᐸᑦ ᐅᕝᕙᓘᓐᓃᑦ 
ᐱᕐᕈᓗᐊᕿᔪᖃᕐᓂᖅᐸᑦ ᑖᒃᑯᐊ ᓇᓪᓕᐅᒃᑯᒫᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᑐᐃᓐᓇᖅᐳᖓ ᐊᖓᔪᖅᑳᖅ ᖃᐅᔨᒪᒻᒪᖔᖅ 
ᖃᓄᐃᓐᓂᐅᖃᑦᑕᖅᓯᒪᔪᓂᑦ ᓄᓇᕗᒻᒥ ᓇᒻᒥᓂᖁᑎᒋᔭᐅᔪᑦ ᐆᒪᔪᕐᓂᐊᖅᑎᒃᑯᓐᓄᑦ ᐊᑐᖅᑕᐅᔪᑦ 
ᐃᖅᑲᑐᖅᑕᐅᔪᔅᓴᓕᐊᖑᕙᒻᒪᑕ ᐃᓚᒋᔭᐅᔪᓄᑦ ᐅᕝᕙᓘᓐᓃᑦ ᓇᒻᒥᓂᖁᑎᒋᔭᐅᔪᓄᑦ ᐱᕐᕈᓗᐊᕿᔪᖃᕐᓂᕋᐃᒻᒪᑦ 
ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᙱᓚᒍᑦ ᐃᖅᑲᖅᑐᖅᑕᐅᑎᑦᑎᓯᒪᔪᖃᕐᒪᖔᑕ 
ᑕᒪᑐᒧᖓ. ᑭᖑᓪᓕᖅᐹᒥᑦ ᖃᐅᔨᒪᔭᕋ ᐊᑭᓕᖅᑕᐅᓚᐅᖅᐳᖅ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᐋᓐᓂᖅᑐᒥᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐᓕ ᐅᖃᐅᓯᐅᓯᒪᔪᖅ ᐃᓚᖓᒍᑦ ᐊᓯᓐᓄᑦ 
ᒪᓕᒐᓕᐅᖅᑎᓄᑦ ᑕᕝᕙᐹᑦᑕᑐᖅᑐᑦ ᑭᓯᐊᓂ ᐊᐱᖅᑯᑎᖃᕈᒪᒐᒪ ᐊᓯᖏᓐᓂᑦ ᐱᔾᔪᑎᒋᓪᓗᒍ ᐊᖏᖃᑎᒌᒍᑦ 
ᑐᑭᓯᐅᒪᖃᑎᒌᓐᓂᕐᒧᑦ. ᐱᓕᕆᐊᖑᖃᑦᑕᖅᓯᒪᓕᕐᒪᑦ ᐊᑯᓂᑲᓪᓚᐅᔪᖅ ᐊᒻᓗ ᐱᓕᕆᖃᑕᐅᖃᑦᑕᖅᓯᒪᓪᓗᖓ 
ᐊᖏᖃᑎᒌᒍᑎᓂᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᒻᒪᓗ ᐃᒃᓯᕙᐅᑕᐅᓯᒪᓪᓗᖓ ᓄᓇᓕᓐᓂᑦ ᐆᒪᔪᕐᓂᐊᖅᑎᒃᑯᓐᓄᑦ. 
ᐱᓕᕆᐊᖃᖅᓯᒪᒐᑦᑕ ᑖᒃᓱᒥᖓ ᐊᖏᖃᑎᒌᒍᒻᒥᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᑯᓂᐅᓕᖅᑐᖅ, ᐃᒻᒪᖃ ᐊᖓᔪᖅᑳᖅ  
ᖃᐅᔨᒪᒻᒪᖔᖅ ᓇᓄᐃᑦ ᐊᒥᓱᕈᖅᐸᓪᓕᐊᒻᒪᖔᑕ ᐅᕝᕙᓘᓐᓃᑦ ᐊᓯᔾᔨᖅᐸᓪᓕᐊᒻᒪᖔᑕ ᐋᒡᒐᓘᓐᓃᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓄᐃᑦ ᐊᒥᓱᕈᖅᐸᓪᓕᐊᕗᑦ ᒪᓕᑦᑐᒋᑦ 
ᐅᓂᒃᑳᓕᐊᕆᕙᑦᑕᖏᑦ ᓄᓇᓖᑦ, ᐊᑐᕈᒪᓂᕋᖅᓯᒪᕗᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐃᓕᑕᖅᓯᓪᓗᑕᓗ ᓇᓄᐃᑦ 
ᐊᒥᓱᕈᖅᐸᓪᓕᐊᓂᖏᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᑭᐅᒐᕕᑦ ᐊᒻᒪᓗ ᓇᓗᖏᓚᖓ ᐃᓄᐃᑦ ᑐᓴᕈᒪᑦᑎᐊᖅᑐᑦ 
ᑭᐅᔾᔪᑎᓐᓂᒃ. ᐊᐱᖅᓱᖅᔪᑎᒋᕙᕋ ᑐᕌᖓᔪᖅ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓄᐃᑦ ᖃᐅᔨᒪᓂᕆᔭᖏᑦ. 
 
ᐅᖃᓚᐅᕐᒪᑕ ᖃᐅᔨᓯᒪᓕᕋᒥᒃ ᓇᓄᐃᑦ ᐊᒥᓲᓂᖏᑦ ᐊᒥᓱᕈᑉᐸᓪᓕᐊᑐᐃᓐᓇᕐᒪᑦ. ᐅᓇᑦᑕᐅᖅ ᐅᖃᐅᓯᐅᓯᒪᔪᖅ 
ᐊᒥᓱᐊᖅᑎ, ᐊᒥᓱᑦ ᐃᓄᐃᑦ ᐅᖃᖃᑦᑕᖅᓯᒪᔪᑦ ᓇᓄᐃᑦ ᐊᒥᓱᕈᑉᐸᓪᓕᐊᑐᐃᓐᓇᕐᒪᑕ. ᖃᐅᔨᓴᖅᑎᐅᔪᑦ ᓇᓄᕐᓂᒃ 
ᐅᑉᐱᕈᓱᒍᓐᓇᓚᐅᖏᑦᑐᑦ ᐃᓄᓐᓂᒃ ᐊᒻᒪᓗ ᐊᒥᓲᓕᖅᑐᑦ ᓇᓄᐃᑦ ᕿᓄᒃᑲᐃᖃᑦᑕᖅᑐᑦ. 
 
ᐊᒻᒪᓗ, ᐃᓚᖏᔭᖓ ᐅᖃᐅᓯᖃᑦᑕᖅᑐᑦ ᒪᓐᓇ ᓯᓚᐅᑉ ᐊᓯᔾᔨᐸᓪᓕᐊᓂᖓ, ᐊᓯᔾᔨᐸᓪᓕᐊᓂᖓᓄᑦ ᓯᓚ 
ᓄᓇᓕᓐᓃᐸᓪᓕᐊᓕᕐᒪᑕ. ᐃᓘᓇᓕᒫᖏᓐᓂ ᓄᓇᓕᖏᓐᓂ ᓄᓇᕗᒻᒥ, ᓄᓇᓖᑦ ᐅᖃᐅᓯᖃᖃᑦᑕᖅᓯᒪᓕᖅᑐᑦ 
ᐊᑲᐅᒃᓴᕋᑎᒃ ᐊᒥᓱᕈᑉᐸᓪᓕᐊᓂᖏᓐᓂᒃ ᓇᓄᐃᑦ ᐸᕝᕕᓴᖃᑦᑕᖅᑐᑦ. . 
 
ᐅᖃᐅᓯᑐᐃᓐᓇᖅ ᑖᓐᓇ, ᑭᓯᐊᓂᓕ ᓇᓗᓇᖏᑦᑎᐊᕐᓕᕐᒪᑦ ᓄᓇᓕᓕᒫᑦ ᓄᓇᕗᒻᒥ ᑕᐃᒪᖓᓂ ᓇᓄᖃᓕᕐᓂᖓᓄᑦ, 
ᐊᒥᓱᕈᕆᐊᖅᓯᓂᐊᖅᑭᑦ ᓇᓄᐃᑦ ᑰᑕᖓᓂᒃ ᐃᓘᓇᖏᓐᓂ ᓄᓇᓕᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᐊᖓᔪᖅᑳᖅ. 

ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓇᓗᖏᓚᖓ ᑰᑕᖓ 
ᐊᖏᓪᓕᒋᐊᖅᑕᐅᓂᐊᖅᑐᖅ ᐃᓚᖏᓐᓂ ᓄᓇᓕᓐᓂ, ᑭᓯᐊᓂᓕ ᓱᓕ ᐃᓕᓯᓯᒪᖏᑦᑐᒍᑦ ᓈᓴᐅᑎᒥᒃ 
ᖃᑦᑎᐅᓂᖏᓐᓄᑦ ᓇᓄᕐᓄᑦ ᑰᑕᐃᑦ. ᐊᖏᓪᓕᒋᐊᖅᑐᖃᕐᓂᐊᖅᑐᖅ ᓇᓗᖏᓚᖓ ᓇᓄᕐᓄᑦ ᑰᑕᓂᒃ, ᑭᓯᐊᓂᓕ 
ᖃᐅᔨᒪᖏᑦᑐᖓ ᓱᓕ ᖃᑦᑎᐅᓂᐊᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐱᐊᓂᒃᐱᑦ? ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᑭᐅᒐᕕᓐᖓ ᐊᒻᒪᓗ ᑐᓴᕈᒥᓇᑦᑎᐊᖅᑐᓂ. ᐊᐱᕆᒃᑲᓂᕐᓂᐊᕐᕋᒪ ᐊᓯᐊᓄᑦ, 
ᑭᖑᓪᓕᖅᐹᖅ ᐊᐱᖅᑯᑎᒐ ᐱᑦᔪᑎᖃᑦᑐᖅ ᑕᓯᕐᓂᒃ. ᐃᑲᔪᕐᓂᖃᒻᒪᕆᒻᒪᑕ ᐊᖑᓇᓱᒃᑎᓄᑦ ᐅᕝᕙᓘᓐᓃᑦ ᓇᑦᑎᓂᒃ 
ᐊᖑᓇᓱᒃᑎᓄᑦ, ᐱᓗᐊᖅᑐᒥᒃ ᐃᓐᓇᑐᖃᕐᓄᑦ. 
 
ᐊᐅᔭᒃᑯᑦ, ᓇᑦᑎᓯᐅᓕᕋᐃᒻᒪᑕ, ᑮᓇᐅᔭᓕᐅᕈᓐᓇᑐᒻᒪᕆᐊᓘᓕᖃᑦᑕᕐᒪᑕ. ᖃᐅᔨᒪᕕᒃ ᐅᕝᕙᓘᓐᓃᑦ ᐃᓱᒪᒋᔭᖃᑉᐱᑦ 
ᕿᓰᑦ ᐊᑭᖏᑦ ᒥᑭᓪᓕᒋᐊᕐᓂᐊᕐᒪᖔᑕ ᐋᒡᒐᓘᓐᓃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑕᖅᑭᔭᕆᐊᖃᑦᑐᒍᑦ ᑐᓵᔾᔪᑎ 
ᐃᑭᑕᐅᓇᓱᓐᓂᖓᓂ, ᑭᐅᑦᑕᐅᑎᒋᒍᒪᒐᓗᐊᖅᑐᒍᑦ. ᕿᓰᑦ, ᐊᑭᖏᑦ ᐊᑦᔨᒌᖃᑦᑕᖏᒻᒪᑦ ᐊᑭᑦᑐᕋᐅᑎᔪᓂ ᐊᕐᕌᒍᑕᒫᑦ. 
 
ᓂᐅᕕᖃᑦᑕᕋᑦᑕ ᕿᓯᓐᓂᒃ ᐊᖑᓇᓱᒃᑎᒥᒃ. ᓂᐅᕕᕈᑦᑕ ᕿᓯᓐᓂᒃ ᐃᓕᓐᓂᒃ, ᑐᓂᓯᒐᔭᖅᑐᒍᑦ ᒫᓂ $50 ᒪᐅᖓ 
$60-ᒧᑦ ᓯᕗᓂᐊᒍᑦ ᐊᒻᒪᓗ ᑕᐃᒪ ᓂᐅᕕᐊᕆᓕᕋᔭᖅᑕᕗᑦ ᕿᓯᖅ ᐃᓕᓐᓂᒃ ᓯᕗᓂᐊᒍᑦ ᐊᐅᓚᑦᑎᑕᐅᑉᐸᑦ 
ᑕᐅᓄᖓ ᓄᐊᕐᑦ ᐸᐃᒧᑦ ᐊᑭᑦᑐᕋᐅᑎᔪᓄᑦ ᐊᒻᒪᓗ ᐊᑭᓕᒫᖓ ᐃᓕᔭᐅᓗᓂ ᐊᑭᖓᓄᑦ. ᐃᓛᓂᑯᖅᑲᐃ, 
ᒫᓃᑲᔭᖅᑐᑦ ᐅᖓᑖᓂ $60 ᐊᑕᐅᓯᕐᒧᑦ ᕿᓯᒻᒧᑦ ᐅᕝᕙᓘᓐᓃᑦ $40 ᑖᓚᔅ ᐊᑕᐅᓯᕐᒧᑦ ᕿᓯᒻᒧᑦ. 
 
ᐊᑭᖓ ᕿᓯᐅᑉ ᐊᑦᔨᒌᖃᑦᑕᖏᒻᒪᑦ ᐊᕐᕌᒍᑕᒫᑦ. ᐅᖃᖅᓯᒪᔪᖓ ᑰᓕᒧᑦ ᐊᒻᒪᓗ ᐊᑐᐊᒐᒃᓴᐅᔪᓂᒃ ᓴᖅᑮᔪᒪᓪᓗᑕ 
ᕿᓯᓕᕆᓂᕐᒧᑦ ᐊᒻᒪᓗ ᐃᖃᓗᒐᓱᐊᕐᓂᕐᒧᑦ, ᑭᓯᐊᓂᓕ ᑐᕌᖓᔪᖅ ᕿᓯᓐᓄᑦ, ᐅᕙᒃᑯᓪᓕ, ᐱᓕᕆᐊᕇᓐᓇᓂᐊᖅᑲᕋ 
ᐱᕙᓪᓕᖅᑎᓐᓇᓱᐊᕐᓗᒍ ᑭᓰᑦ ᐊᒻᒪᓗ ᓂᐅᕐᕈᑕᐅᖃᑦᑕᕐᓂᖏ ᕿᓰᑦ ᐊᑭᖏᒐᔭᖅᑕᖏᓪᓗ 
ᐊᑭᑦᑐᕋᐅᑎᐅᓚᐅᖅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᐊᓂᒃᐱᑦ? ᐃᕝᔭᒍᑕᐃᓚᒨᓚᐅᖏᑎᓪᓗᑕ, ᐃᓕᑕᖅᓯᔪᒪᒐᒪ ᐃᓐᓇᑐᖃᕐᒥᒃ 
ᐸᖕᓂᖅᑑᒥᐅᑕᐅᔪᒥᒃ. ᔪᐊᓇᓯ ᒪᓐᓂᐊᐱᒃ ᐅᕙᓃᑦᑐᖅ ᒪᓕᒐᓕᐅᖅᕕᒻᒥ. ᑖᒃᑯᓈᓃᑦᑐᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᐃᓄᒋᔭᐅᔪᖅ ᐲᑕ ᕿᓚᕝᕙᕐᒧᑦ. ᖁᔭᓐᓇᒦᒃ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳ ᐅᖃᖅᑲᐅᒻᒪᑦ, ᐃᓛᓐᓂᒃᑯᑦ ᐅᑕᖅᑭᒋᐊᖃᖃᑦᑕᕋᑦᑕ 
ᖃᐅᒻᒪᓚᐅᖅᑎᓪᓗᒍ ᑭᓯᐊᓂᓕ ᐅᖃᕈᓐᓇᖅᓯᓗᑕ. ᖁᔭᓐᓇᒦᒃ. ᐃᖃᓗᓕᕆᓂᕐᒥᑦ. ᐊᐱᕆᔪᒪᕗᖓ. ᐊᒥᓲᓪᓗᑕ 
ᓄᓇᖃᖅᑯᒍᑦ ᖃᓂᑦᑐᒧᑦ ᐃᒫᓄᑦ. ᐃᒪᕐᒥᐅᑕᓂᑦ ᐃᕿᐊᓇᐃᒍᓱᑦᑐᐃᓐᓇᐅᕗᒍᑦ. ᑖᓐᓇᑎᑐᖅᑲᐃ 
ᓅᕙᓪᓛᕐᒥᐅᑕᔅᓴᔭᐅᔪᖅ ᐊᖓᔪᖅᑳ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐃᕿᐊᓇᐃᒍᓱᑦᑐᓴᐅᒻᒥᒻᒪᑦ ᐃᒪᕐᒥᐅᑕᓂᑦ. 
 
ᖃᓄᐃᓕᐅᕋᓱᐊᖅᑲ ᐊᖓᔪᖅᑳᖑᔪᖅ ᐊᖏᖅᑎᑦᑎᓇᓱᐊᖅᑐᓂᑦ ᑲᓇᑕᒥ ᒐᕙᒪᒃᑯᓐᓂ ᑮᓇᐅᔭᖃᕐᑎᑕᐅᓂᕐᒥᑦ 
ᐆᑦᑑᑎᐅᒐᔭᖅᑐᒥᑦ ᐃᖃᓗᓕᕆᓂᕐᒥᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᖃᐅᔨᓵᖑᔪᒥᑦ ᐱᓕᕆᕕᑎᓐᓄᑦ, ᐊᒻᒪᓗ 
ᐅᖃᖅᑲᐅᒐᒪ, ᑕᑯᓇᓱᐊᖅᑯᒍᑦ ᑮᓇᐅᔭᓂᑦ ᓴᓂᕝᕙᖅᓯᓂᕐᒥᑦ ᐃᖃᓗᓕᕆᓂᕐᒧᑦ. ᐱᔪᓐᓇᖅᓯᓚᐅᖅᑯᒍᑦ $1.8 
ᒥᓕᐊᓐ ᑲᓇᑕᒥ ᒐᕙᒪᒃᑯᖏᓐᓂ ᐊᑐᖅᑕᐅᒐᔭᖅᑐᒥ ᐃᖃᓗᓕᕆᓂᕐᒧᑦ ᐱᓕᕆᐊᖑᒐᔭᖅᑐᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᕝᔭᕈᑕᐃᓚᒃᔭᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᒃᑲᓂᕐᓂᐊᓕᕐᒥᔭᕋ ᑖᒃᑯᓄᖓ ᖁᕐᓗᖅᑐᒧᑦ ᐊᒻᒪᓗ 
ᐸᓂᖅᑑᒧᑦ ᐆᑦᑑᑎᐅᔫᒃ ᐃᖃᓗᓕᕆᓂᕐᒥᑦ. ᐊᐱᕆᓚᐅᙱᓪᓗᖓᓱᓕ, ᐅᖃᐅᑎᒋᐊᕈᒪᕙᕋ ᑐᖏᓕᕆᔭᐃᑦ ᑖᓐᓇ 
ᐊᑎᖓ ᖁᕐᓗᒃᑐᒃ-ᖑᒻᒪᑦ ᖁᕐᓗᖅᑑ-ᖑᙱᑦᑐᖅ. ᖁᕐᓗᒃᑐᒃ. ᑕᒪᓐᓇ ᐱᔾᔪᑎᒋᓪᓗᒍ ᐊᑦᑎᖅᑕᐅᓚᐅᖅᑯ 
ᖁᕐᓗᒃᑐᖃᕐᖓᑕ ᑕᐃᑲᓂ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᖁᕐᓗᒃᑐᒃ-ᖑᑎᑕᐅᕗᖅ. 
 
ᖃᓄᐃᓕᖓᓂᐊᓕᕆᕙᓪᓕ ᖁᕐᓗᒃᑐᒧᑦ ᐊᒻᒪᓗ ᐸᓐᓂᖅᑑᒧᑦ ᐆᑦᑑᑎᐅᔪᒧᑦ ᐃᖃᓗᓕᕆᓂᕐᒧᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑖᓐᓇ ᓱᓕ ᐃᖅᑲᓇᐃᔮᕆᒃᑲᓂᕐᓂᐊᖅᑲᕗᑦ ᐊᕗᖓᒃᑲᓂᐊᕐᔪᒃ. ᐱᔭᕇᕐᓂᖏᑦ 
ᐱᐅᔪᒻᒪᕆᐅᓚᐅᖅᑯᑦ, ᑭᓱᑐᐃᓐᓇᐃᑦ, ᐃᒪᕐᒥᐅᑕᐃᑦ ᐱᐅᓂᖏᓐᓂ ᐆᒐᕐᓂᑦ, ᐳᔾᔪᑯᒥᓂᑦ ᐊᒻᒪᓗ ᖃᓕᕋᓕᓐᓂ 
ᓇᓂᔭᐅᕙᑦᑐᓂᑦ ᑕᒪᓐᓇ ᐅᐱᕈᓱᓐᓇᒻᒪᕆᑦᑑᔮᖅᑯ ᒫᓐᓇᐅᔪᖅ. 
 
ᒫᓐᓇᒧᓪᓕ ᐃᖅᑲᓇᐃᔮᖃᕆᕗᒍᑦ ᐃᖃᓗᓕᕆᓂᕐᒥᑦ ᐆᑦᑑᑎᐅᔪᒥᑦᓄ ᖁᕐᓗᒃᑑᑉ ᐊᒻᒪᓗ ᐃᖃᓗᒃᑑᑦᑎᐊᑉ 
ᐊᑯᕐᖓᓐᓂ. ᐃᓱᒪᒋᕙᕋᓕ ᑕᒪᓐᓇ ᐊᐅᓚᓂᖃᑦᑎᐊᖅᑐᒋᓪᓗᒍ. ᑲᑎᒪᔨᐅᖁᑎᒐ, ᒥᔅᑕ ᕿᓚᕝᕙᖅ, 
ᖁᕕᐊᒻᒪᕆᑉᐸᓪᓚᐃᕗᖅ ᑕᒪᓐᓇ ᐊᐱᖅᑯᑎᒋᕋᑖᕋᕕᐅᒃ ᐅᐱᓐᓇᕋᓂ ᐃᖅᑲᓇᐃᔮᖃᕋᓱᒻᒪᕆᑉᐸᑉᐳᒍᑦ 
ᐃᖃᓗᓕᕆᓂᕐᒥᑦ ᐸᓐᓂᖅᑑᒥ ᐊᐅᓚᑦᑎᐊᕐᓂᖓᓄᑦ ᐊᒻᒪᓗ ᐅᑉᐱᕈᓱᒃᐳᖓ ᐃᑲᔪᖅᑐᐃᓂᐊᕋᑦᑕ ᐃᖃᓗᓕᕆᓂᕐᒥᑦ 
ᓄᓇᕗᒻᒥ ᐃᑲᔪᖅᑐᕋᓱᓪᓗᒋᑦ ᑮᓇᐅᔭᖃᕐᑎᑦᑎᓂᐅᔪᖅ ᐃᓄᓐᓄᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ. ᖁᔭᓐᓇᒦᒃ ᑕᒪᓐᓇ ᑭᐅᔪᓐᓇᕋᑖᕋᕕᐅᒃ. ᑖᒃᑯᓂᖓᓕ ᒥᕐᖑᐃᓯᕐᕕᐅᔪᓂᑦ. ᖃᐅᔨᒪᕗᖓ 
ᐃᓚᖏᑦ ᐊᕕᑦᑐᖅᓯᒪᔪᓂᑦ ᓱᓕ ᐊᖏᖃᑎᖃᕋᓱᒻᒪᑕ ᑖᔅᓱᒥᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᐅᔪᒥᑦ. ᑭᓱᓪᓚᕆᐅᕙᓕ ᒥᕐᖑᐃᓯᕐᕕᒻᒧᑦ ᐱᓕᕆᐊᖑᔪᖅ ᐊᒻᒪᓗ 
ᐆᒃᑑᑎᐅᓂᐊᖅᑐᓄᑦ ᐸᕐᓇᐅᑎᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒥᖓ ᐱᔾᔪᑎᖃᕐᑐᒧᑦ ᐃᓄᓐᓄᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᐅᔪᒧᑦ, ᐊᒻᒪᓗ ᑕᒪᒃᑯᐊ ᐱᔭᕇᑦᑎᐊᖁᓪᓗᒋᑦ 
ᐊᖏᕈᑎᐅᓇᓱᐊᖅᑐᑦ ᐱᔭᕇᖅᓯᓯᒪᕗᒍᑦ ᐃᓄᓐᓄᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ 
ᐊᖏᕈᑎᐅᔪᓂᑦ ᐊᒻᒪᓗ ᐃᖅᑲᓇᐃᔭᖃᑎᖃᕐᓂᐊᖅᑯᒍᑦ ᓄᓇᓕᓐᓂ ᑕᒪᒃᑯᐊ ᐱᔭᕇᖁᓗᒋᑦ ᐊᖏᕈᑎᐅᔪᑦ 
ᑕᕝᕙᓃᑦᑐᑦ ᐳᓚᕋᑦᑐᓕᕆᓂᕐᒥᑦ. ᑖᒃᑯᐊ ᐱᔭᕇᕈᒪᔭᕋᓗᐊᕗᑦ ᑖᒃᑯᓄᖓ ᓄᓇᓕᐅᔪᓄᑦ 
ᐊᒃᑐᖅᑕᐅᔾᔪᑎᖃᕐᓂᐊᖅᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ ᖃᓄᓂᑎᒋ ᐊᑦᑐᖅᑕᐅᓯᒪᓂᕐᒧᑦ ᐱᕚᓪᓕᕈᑎᑦᓴᓄᑦ 
ᐊᖏᖃᑎᒌᒍᑕᐅᔪᖅ ᐊᑭᖃᕐᓂᐊᖅᐸ ᒐᕙᒪᒃᑯᓐᓄᑦ? 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ.  

ᐊᖓᔪᖅᑳ ᐅᓛᔪᒃ ᐊᑭᓱᒃ: ᓱᓕ ᐱᓯᒪᓐᖏᑕᕗᑦ ᐊᑭᖏᑦ ᖃᑦᓯᕌᕋᔭᕐᒪᖔᑕ, ᐱᔭᕇᖅᓯᒪᓕᑐᐊᕈᑦᑎᒍ 
ᐊᑦᑐᖅᑕᐅᓂᕐᒧᑦ ᐊᖏᖃᑎᒌᒍᑎ ᐊᑦᑐᐊᔪᓄᑦ ᓄᓇᓕᓐᓄᑦ ᑎᒥᐅᔪᓄᓪᓘᓐᓃᑦ ᖃᐅᔨᓂᐊᖅᑐᒍᑦ ᖃᑦᓯᐅᓂᐊᕐᒪᖔᖅ 
ᐊᑭᖓ. ᑕᐃᑲᓐᖔᑐᐃᓐᓇᕋᔭᖅᐸᓪᓚᐃᖏᑦᑐᖅ, ᓄᓇᕗᑦ ᑐᓐᖓᕕᒃᑯᓐᓃᓐᖔᕋᔭᖅᐸᓪᓚᐃᒻᒧᖅ ᐅᕝᕙᓘᓐᓃᑦ NFCA-
ᑯᓐᓂᒃ ᐊᒻᒪᓗ ᐱᒻᒪᕆᐅᒋᒐᒃᑯᓪᓕ ᐱᔭᕇᕐᓂᖅ ᐊᑦᑐᖅᑕᐅᓂᕐᒧᑦ ᐊᖏᖃᑎᒌᒍᑎᓂᒃ ᐊᒻᒪᓗ ᖃᐅᔨᓴᑦᓯᐊᕐᓗᑕ 
ᐱᕚᓪᓕᕈᑦᑎᓴᖃᑦᓯᐊᕋᓗᐊᕐᒪᖔᑦᑕ ᐃᓄᐃᑦ ᐊᑦᑐᖅᑕᐅᓯᒪᔪᑦ ᐃᓄᐃᑦ ᐊᑦᑐᖅᑕᐅᓂᕐᒧᑦ ᐱᕚᓪᓕᕈᑎᑦᓴᓄᑦ 
ᐊᖏᖃᑎᒌᒍᑎᒧᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓱᓇᓄᑦ ᐊᑦᑐᖅᑕᐅᓯᒪᒐᑦᑕ ᑭᖑᕙᕈᑕᐅᓯᒪᔪᓄᑦ? ᐱᕕᑦᓴᖃᕐᓂᐅᔪᓄᑦ 
ᐃᓄᐃᑦ ᐊᑦᑐᖅᑕᐅᓯᒪᓂᕐᒧᑦ ᐱᕚᓪᓕᕈᑎᑦᓴᓄᑦ ᐊᖏᖃᑎᒌᒍᑎᖓᑦ ᐱᕙᓪᓕᐊᓯᒪᕙᑦ ᒥᓐᖑᐃᓯᕐᕕᓐᓅᖓᔪᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᓗᓇᓐᖏᑦᑐᖅ ᐊᑦᑐᐃᓂᖃᕐᓂᐊᖅᑐᖅ 
ᓄᓇᓕᓐᓂᒃ. ᐊᒻᒪᓗ ᖃᐅᔨᒪᓐᖏᑦᑐᒍᑦ ᖃᓄᓪᓚᕆᒃ ᐊᑦᑐᖅᑕᐅᓂᖃᕐᓂᐊᕐᒪᖔᑕ ᑭᓯᐊᓂ 
ᐊᑲᐅᓂᖅᓴᐅᓚᖓᕙᐃᓪᔪᖅ ᑐᐊᕕᐅᑎᓐᖏᓪᓗᒍ ᐊᑎᓕᖅᑕᐅᑎᓵᕋᓱᐊᑐᐃᓐᓇᖏᓪᓗᒋᑦ.  
 
ᖃᐅᔨᒪᔪᖓ ᑮᓇᐅᔭᑎᒍᑦ ᐊᑦᑐᐃᓂᖃᕐᓂᐊᖅᑐᖅ ᑭᓯᐊᓂ ᐱᐅᔪᒥᒃ ᐊᖏᖃᑎᒌᒍᑎᖃᕈᒪᒐᔭᕋᑦᑕ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᓱᓕ ᐊᐱᖅᑯᑎᑦᓴᖅ. ᖃᖓ ᐊᐃᕙᓂᐅᔪᑦ 
ᐱᔭᕇᖅᑕᐅᓛᕐᒪᑕ ᐊᒻᒪᓗ ᖃᖓ ᐃᓄᐃᑦ ᐊᑦᑐᖅᑕᐅᓂᕐᒧᑦ ᐱᕚᓪᓕᕈᑎᑦᓴᓄᑦ ᐊᖏᖃᑎᒌᒍᑎᖏᑦ? 
ᐊᑎᓕᐅᖅᑕᐅᓛᕐᒪᑕ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᓪᓗᖏᑦ ᐱᓯᒪᓐᖏᑕᕗᑦ ᐊᕐᕌᒍᖓᓗ ᖃᖓ ᑖᒃᑯᐊ 
ᐱᔭᕇᕐᓂᐊᕐᒪᖔᑦᑎᒍ, ᖃᑦᓯᑲᓐᓂᒐᓛᑦ ᐊᕐᕌᒍᐃᑦ ᑭᓯᐊᓂ ᐃᓄᐃᑦ ᐊᑦᑐᖅᑕᐅᓯᒪᓂᕐᒧᑦ ᐱᕚᓪᓕᕈᑎᑦᓴᓄᑦ 
ᐊᖏᖃᑎᒌᒍᑎᕗᑦ ᐱᓕᕆᐊᕆᓂᐊᖅᑕᕗᑦ ᖃᐅᔨᓴᑦᓯᐊᕐᓗᑕᓗ ᐱᔭᕇᕋᓱᐊᕐᓂᕐᒥᒃ ᕿᓚᒥᒃᑯᑦ, 
ᐅᕙᑦᓯᐊᕈᒃᑲᓐᓂᐅᓐᖏᑦᑐᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᓄᖅ ᐊᑦᑐᐃᓂᖃᕐᒪᑦ ᐃᓄᐃᑦ ᐊᑦᑐᖅᑕᐅᒪᓂᕐᒧᑦ ᐱᕚᓪᓕᕈᑎᑦᓴᓄᑦ 
ᐊᖏᖃᑎᒌᒍᑎ ᐱᑕᖃᖅᑎᓐᓇᒍ ᓴᐳᑎᔭᐅᓯᒪᔪᓄᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᒻᒪᕆᐅᒋᔭᐹᓗᒐᓕ ᐱᓕᕆᖃᑎᖃᕐᓂᖅ ᓄᓇᓕᓐᓂᒃ 
ᐊᑦᑐᖅᑕᐅᓯᒪᔪᓂᒃ ᓴᐳᑎᔭᐅᓯᒪᔪᓄᑦ ᑕᐃᒃᑯᐊ ᐃᓄᖏᑦ ᖃᐅᔨᒪᓂᖅᐸᐅᒻᒪᑕ ᖃᓄᖅ ᐊᑦᑐᖅᑕᐅᓯᒪᓂᖏᑦ 
ᓴᐳᑎᔭᐅᓯᒪᔪᑦ ᐊᑎᓕᐅᖅᑕᐅᑎᓐᓇᒋᑦ ᐃᓄᐃᑦ ᐊᑦᑐᖅᑕᐅᒪᓂᕐᒧᑦ ᐱᕚᓪᓕᕈᑎᑦᓴᓄᑦ ᐊᖏᖃᑎᒌᒍᑎᖓᑦ. 

ᓱᓕᔪᖅᓴᖅᑐᖓ ᐊᑲᐅᓂᖅᐸᐅᓚᖓᔪᖅ ᑭᐅᒍᒃᑯ ᐊᐱᖅᑯᑎᒋᔭᐃᑦ ᐱᓕᕆᖃᑎᖃᕆᐊᖃᖅᑐᒍᑦ ᓄᓇᓕᓐᓂᒃ 
ᓴᐳᑎᔭᐅᒋᐊᓕᓐᓂᒃ ᓇᓗᓇᐃᖅᓯᓂᐊᕈᑦᑕ ᐊᒻᒪᓗ ᐳᐃᒍᖅᑕᐅᑦᑕᐃᓕᓗᓂ, ᑕᒪᓐᓇ ᐅᔾᔨᕆᑦᓯᐊᕆᐊᓕᐹᓗᒋᒐᑦᑎᒍ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑕᐃᑲᓃᒍᒪᔪᖓ ᐊᑎᓕᐅᖅᑕᐅᓕᖅᐸᑦ ᐃᓄᐃᑦ ᐊᑦᑐᖅᑕᐅᓂᕐᒧᑦ 
ᐱᕚᓪᓕᕈᑎᑦᓴᓄᑦ ᐊᖏᖃᑎᒌᒍᑎᖓᑦ ᕿᑎᕐᒥᐅᓂ ᑕᐃᑦᓱᒪᓂ ᑲᑎᒪᔨᐅᓚᐅᖅᓯᒪᒐᒪ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂ ᐊᐃᕙᓂᐅᔪᑦ ᐱᒋᐊᖅᐸᓪᓕᐊᓕᖅᑎᓪᓗᒋᑦ ᐊᒻᒪᓗ ᖃᐅᔨᒃᑲᖅᑕᐅᒍᒪᒐᔭᖅᑐᖓ ᖃᖓ ᑕᒪᓐᓇ 
ᐊᑑᑎᓕᖅᐸᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᓂᕆᐅᒍᒪᒐᓗᐊᖅᑐᖓ ᒪᓕᒐᓕᐅᖅᑎᖏᑦ ᕿᑎᕐᒥᐅᑦ ᐅᕙᓐᓂᒃ ᖃᐃᖁᔨᒐᔭᕆᐊᖏᑦ 
ᐊᑎᓕᐅᖅᑕᐅᓂᕐᒧᑦ ᖁᕕᐊᒋᓛᕋᑦᑎᒍ ᐃᓄᐃᑦ ᐊᑦᑐᖅᑕᐅᒪᓂᕐᒧᑦ ᐱᕚᓪᓕᕈᑎᑦᓴᓄᑦ ᐊᖏᖃᑎᒌᒍᑎᖓᑦ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. ᒪᑉᐱᖅᑐᒐᖅ I-7-ᒦᑦᑐᒍᑦ. ᐊᕙᑎᓕᕆᓂᕐᒧᑦ ᓇᐃᓪᓕᑎᖅᓯᒪᔪᑦ. 
ᓱᓕᕆᐊᓄᑦ ᐱᕙᓪᓕᐊᓂᐅᔪᖅ. ᑲᑎᑦᓱᑎᒃ ᐊᐅᓚᓂᐅᔪᓄᑦ ᒪᑭᒪᒋᐊᓕᓐᓄᓪᓗ. $10,863.00. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᑐᓴᐅᒪᓂᐊᕋᑦᓯ, ᒪᑉᐱᖅᑐᒐᐃᑦ ᑭᖑᓂᖓᓃᑦᑐᑦ I-12 ᑐᓴᕋᑦᓴᑐᐃᓐᓇᐃᑦ. I-15. ᓇᑎᖅ 
ᒪᑐᐃᖔᖅᑐᖅ ᒫᓐᓇᐅᔪᖅ. ᓱᓕ ᐊᐱᖅᑯᑎᑦᓴᖃᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᑐᓴᒐᑦᓴᑐᐃᓐᓇᖅ, ᐅᑯᐊ ᒪᑉᐱᒐᐅᑉ I-12 ᑭᖑᓂᐊᓃᑦᑐᑦ ᑐᓴᒐᑦᓴᑐᐃᓐᓇᐃᑦ. I-15. 
ᐅᑎᕐᓗᑕ ᒪᑉᐱᖅᑐᒐᖅ I-1-ᒧᑦ. ᒪᑐᐃᖓᕗᖅ ᐅᖃᕈᒪᔪᓄᑦ ᒫᓐᓇ. ᐊᐱᖅᑯᑎᔅᓴᖃᒃᑲᓂᖅᐲᑦ. ᐅᑎᕐᓗᑕ ᒪᑉᐱᖅᑐᒐᖅ 
I-4 ᕕᙴᕋᓱᑦᑑᔮᓕᕋᑦᑕ. ᐲᑕᓗ ᕕᙴᑎᑦᑎᑦᑎᐊᕙᐅᒐᔭᖅᑐᓂ, ᖃᓄᑭᐊᖅ. ᐊᕙᑎᓕᕆᓂᕐᒧᑦ ᓇᐃᓈᖅᓯᒪᔪᑦ. 
ᓇᓗᓇᐃᖅᓱᖅᓯᒪᔪᑦ ᐊᑭᓕᕋᔅᓴᐃᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, $14-ᒥᓕᐊᓐ 211-ᑕᐅᓴᓐ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᑦ ᐊᕙᑎᓕᕆᓂᕐᒧᑦ ᐱᔭᕇᖅᐹᑦ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑐᓯᓂᕐᒧᑦ ᐅᖃᐅᓯᔅᓴᖃᕈᕕᑦ, ᒪᐃᖓᑦᑎᐊᖅᐳᖅ ᐅᖃᓪᓚᒍᒪᒍᕕᑦ. 
ᐊᖓᔪᖅᑳᖅ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᖅᓱᕋᑖᕋᔅᓯ. 
ᖁᔭᓐᓇᒦᕈᒪᕙᒃᑲ ᐃᖅᑲᓇᐃᔭᖅᑎᒃᑲ ᐅᕙᓃᖃᑎᒋᒍᓐᓇᕋᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓴᐃᒪᓐ ᐊᕙ ᐊᒻᒪᓗ ᑐᕋᕗ ᔨᐅᕆᒃ ᖃᐃᔪᓐᓇᖅᑲᐅᒐᔅᓯ ᑲᑎᒪᔨᕋᓛᑦ 
ᑲᑎᒪᓐᓇᖓᓄᑦ. ᒫᓐᓇᓕ ᐊᖓᔪᖅᑳᖅ ᑕᐹᕐᔪᒃ ᐊᐱᕆᔪᒪᕙᕋ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒪᑐᐃᖅᓯᓂᕐᒧᑦ 
ᐅᖃᐅᓯᔅᓴᖃᕐᒪᖔᖅ. 

ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᓗᒪ ᐅᓪᓗᒃᑯᑦ. ᖁᕕᐊᑉᐳᖓ ᐅᓪᓗᒥ 
ᐅᓂᒃᑳᕆᐊᖓ 2004-2005-ᒥᑦ ᓇᓚᐅᑦᑖᖅᑕᐅᓯᒪᔪᓄᑦ ᐊᒻᒪᓗ ᐱᓕᕆᐊᔅᓴᓄᑦ ᐸᕐᓇᐅᑎᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  
 
ᐃᒃᓯᕙᐅᑖᖅ, ᐃᖅᑲᓇᐃᔭᖅᑐᓕᕆᔨᒃᑯᑦ ᑐᓂᓯᓚᐅᖅᐳᑦ ᑮᓇᐅᔭᓂᒃ $18.1-ᒥᓕᐊᓂᒃ. ᐃᖅᑲᓇᐃᔭᖅᑎᖃᕋᑦᑕ 85.5-
ᓂᒃ, ᐃᓚᓕᐅᑎᓪᓗᒋᑦ 14 ᐊᖏᔪᖅᑲᐅᑎᓄᑦ ᐃᖅᑲᓇᐃᔮᖑᑲᐃᓐᓇᖅᑐᑦ ᐊᔾᔨᒌᙱᑦᑐᓄᑦ. 
 
ᐊᒻᒪᓗ ᐱᓇᓱᐊᕐᓂᕗᑦ ᐱᓕᕆᐊᕆᔪᓐᓇᖁᓪᓗᑎᒍ ᐱᓇᓱᐊᖅᑕᕗᑦ, ᐃᓄᓐᓂᑦ ᐃᖅᑲᓇᐃᔭᓕᖅᑎᑦᑎᓇᓱᐊᕐᓂᕐᒧᑦ 
ᐸᕐᓇᐅᑦ, ᑲᔪᓯᓂᐊᖅᐳᒍᑦ ᑕᒪᓐᓇ ᓯᕗᓪᓕᐅᔾᔭᐅᒋᐊᖃᓪᓗᐊᑕᕐᓗᓂ. ᐸᕐᓇᐅᑦ ᑲᑎᑎᕆᕗᖅ ᐊᑐᐊᒐᕐᓂᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᐊᕕᑦᑐᖅᓯᒪᔪᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑲᔪᓯᓂᐊᖅᑐᑕ ᐱᓕᕆᐊᔅᓴᓂᑦ ᐊᒻᒪᓗ 
ᐱᓕᕆᐊᓂᑦ ᐱᓕᒻᒪᔅᓴᐃᓂᕐᒥᑦ. 
 
ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᕕᑦᑐᖅᓯᒪᔪᖓ ᐊᐅᓚᑦᑎᓂᐊᖅᐳᖅ ᐊᒻᒪᓗ ᖃᐅᔨᓴᖃᑦᑕᕐᓗᓂ 
ᐸᕐᓇᐅᑎᓂᒃ ᐱᓕᒻᒪᓴᖅᑕᐅᔪᓂᑦ ᒐᕙᒪᒃᑯᓐᓂᑦ. ᐱᓕᕆᖃᑎᖃᕐᓂᐊᖅᐳᒍᑦ ᒥᓂᔅᑕᐅᕝᕕᓐᓂᑦ 
ᖃᑦᑎᐅᒋᐊᖃᖁᒻᒪᖔᖅᑎᒍᑦ ᐅᖃᐅᓯᕆᓇᓱᐊᖃᑦᑕᕐᓂᐊᖅᐸᕗᓪᓗ ᑕᒪᒃᑯᐊ ᐸᕐᓇᐅᑏᑦ ᐱᓇᓱᐊᖅᑕᕗᑦ. 
 
ᐃᖅᑲᓇᐃᔭᓕᖅᑎᑦᑎᓂᖅ ᓴᙱᓕᖅᐹᓪᓕᕈᑕᐅᓂᐊᖅᐳᖅ ᐃᓄᐃᑦ ᐃᖅᑲᓇᐃᔮᖅᑖᕐᓂᕐᒧᑦ ᐃᓕᓐᓂᐊᖅᑎᑕᐅᓗᑎᒃ, 
ᐃᖅᑲᓇᐃᔮᖅᑖᕋᓱᐊᕈᑎᓕᐅᕐᓂᕐᒥᑦ ᑎᑎᕋᕆᐊᖓ ᐊᒻᒪᓗ ᐊᐱᖅᓱᖅᑕᐅᓂᕐᒧᑦ ᐃᓕᓐᓂᐊᖅᑎᑕᐅᓗᑎᓄᒃ 
ᐃᖅᑲᓇᐃᔭᓕᖅᑎᑦᑎᓂᕐᒧᑦ ᒪᓕᒐᒃᑯᑦ. 
 
ᐃᒃᓯᕙᐅᑖᖅ, ᐃᓕᓐᓂᐊᖅᑎᑦᑎᓂᖅ ᐊᒻᒪᓗ ᐱᕙᓪᓕᐊᑎᑦᑎᓂᖅ ᐊᕕᑦᑐᖅᓯᒪᔪᓂᑦ ᐃᓕᓐᓂᐊᖅᑎᑦᑎᓂᕐᒥᑦ 
ᖃᐅᔨᓴᕐᓂᐊᖅᐳᑦ ᕿᒥᕐᕈᓗᑎᒃ ᒐᕙᒪᒃᑯᑦ ᐃᓕᓐᓂᐊᖅᑎᑕᖏᓐᓂᑦ ᐊᒻᒪᓗ ᐱᕙᓪᓕᐊᑎᑕᐅᔪᓂᑦ ᕿᒥᕐᕈᓂᕐᒥᑦ 
ᐊᖏᓪᓕᒋᐊᖅᑎᑕᐅᖁᓪᓗᒋᑦ ᐃᓕᓐᓂᐊᕐᓃᑦ ᐊᒻᒪᓗ ᐱᕙᓪᓕᐊᑎᑕᐅᔪᑦ ᐱᓕᕆᐊᑦ. 
 
ᐃᖅᑲᓇᐃᔮᓂᒃ ᖃᐅᔨᓴᖅᑏᑦ ᑲᔪᓯᓂᐊᖅᐳᑦ ᖃᐅᔨᓴᖃᑦᑕᕐᓗᑎᒃ ᐃᖅᑲᓇᐃᔮᖅᑖᕋᓱᐊᖅᑐᓂᒃ ᐲᖅᑕᐅᓗᑎᒃ ᑕᒪᒃᑯᐊ 
ᐅᓂᒍᑕᐅᖃᑦᑕᖅᑐᑦ ᐊᒻᒪᓗ ᖃᐅᔨᒃᑲᐃᓗᑎᒃ ᐃᓄᐃᑦ ᐃᓕᖅᑯᓯᑐᖃᖓᓐᓂᑦ ᐊᔪᕐᓇᙱᒐᑉᑉᐸᑦ, ᐃᓄᐃᑦ 
ᐅᖃᐅᓯᖓ ᐊᑐᖅᑕᐅᖁᓪᓗᒍ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ. 
 
ᐃᒃᓯᕙᐅᑕᖅ, ᐃᓱᒪᒋᒃᑲᓐᓂᕆᐊᕐᓗᒍ ᒐᕙᒪᒃᑯᑦ ᐊᑐᕈᒪᓯᒪᔭᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐱᓕᕆᖃᑎᖃᕐᓂᐊᖅᑐᒍᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᑐᑦᑕᖅᕕᒃ ᐋᖅᑭᒃᓯᓗᑎᒃ 
ᐊᖏᖃᑎᒌᓂᕐᒧᑦ ᐱᒋᐊᖅᑎᑕᐅᓯᒪᔪᒥᒃ ᐆᑦᑑᑎᖃᕐᓗᑎᒃ ᐃᓱᒪᒋᔭᖃᕋᔭᖅᑐᒥᒃ ᐃᓄᐃᑦ ᐃᓕᖅᑯᓯᖏᑎᒍᑦ 
ᐱᒻᒪᕆᒋᔭᐅᔪᓂᒃ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ ᑖᒃᑯᐊᓗ ᐱᓕᕆᕕᐊ ᑮᓇᐅᔭᓕᕆᔨᒃᑯᑦ ᐊᑐᓕᖅᑎᑦᑎᓇᓱᐊᕐᓂᐊᖅᑐᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓚᖓᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᓯᐅᒪᓪᔪᑎᓄᑦ ᐊᒻᖅᒪᓗ ᑮᓇᐅᔭᑦᑖᓂᕐᒧᑦ 
ᐊᑐᖅᑕᐅᕙᑦᑐᒥᒃ. ᓄᑖᖅ ᐃᑲᔪᕐᓂᐊᖅᑐᖅ ᐅᕙᑦᑎᓐᓂᒃ ᖄᖏᓪᓗᒍ ᐱᓕᕆᐊᖃᕐᓂᖓ ᑭᒡᒐᑐᐃᑦᑎᐊᕐᓂᕐᒥᒃ 
ᐃᓄᓐᓄᑦ. 
 
ᐱᓕᕆᕕᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᒍᒫᓐᓂᐊᖅᓯᒪᒻᒪᑦ ᐋᖅᑭᒃᓯᒪᑦᑎᐊᑐᒃᑯᑦ ᐊᐅᓚᑦᑎᓂᕐᒥᒃ 
ᑭᒃᑯᑐᐃᓐᓇᕐᓄᑦ ᐱᔨᑦᑎᕐᒥᒃ ᐊᒻᒪᓗ ᐱᔪᓐᓇᑎᐊᕐᓂᒃᑯᑦ ᐊᒻᒪᓗ ᐊᑑᑎᖃᑦᑎᐊᓂᒃᑯᑦ ᐱᔨᑦᑎᕈᑎᖃᕐᓗᑎᒃ 
ᐊᓯᖏᓐᓄᑦ ᐱᓕᕆᕕᐅᔪᓄᑦ, ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. 
 
ᑕᐃᒪᓕ, ᐊᑐᓕᖅᑎᑦᑎᓇᓱᐊᕐᓂᐊᖅᑐᒍᑦ ᐱᓕᕆᓂᕐᒧᑦ ᐊᐅᓚᑦᑎᓂᖅ ᐱᓕᕆᐊᖅ ᐃᓗᐊᓂ ᐱᓕᕆᕕᐅᑉ ᐊᒻᒪᓗ 
ᐃᓕᒍᑎᒋᓗᒍ ᐊᒻᒪᓗ ᑲᑐᔾᔨᖃᑎᖃᕐᓗᑕ ᐃᖅᑲᓇᐃᔭᖃᑎᑦᑎᓐᓂᒃ ᐊᓯᖏᓐᓂ ᐱᓕᕆᕕᐅᔪᓂ. 
 
ᑖᒃᓱᒧᖓ ᐃᓄᓐᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐸᕐᓇᒍᑎ ᐱᕙᓪᓕᐊᑎᑕᐅᖃᑦᑕᓂᐊᖅᑐᖅ 
ᐋᖅᑭᓱᐃᔾᔪᑎᐅᓗᓂ ᐊᒻᒪᓗ ᐱᓕᕆᐊᔅᓴᖃᑦᑎᑦᑎᓗᑎᒃ ᓴᓐᖏᔪᒥᒃ, ᑐᓐᖓᕕᖃᑦᑎᐊᖅᑐᒥᒃ ᐊᒻᒪᓗ 
ᑭᒡᒐᑐᐃᑦᑐᐊᖅᑐᒥᒃ ᐃᖅᑲᓇᐃᖅᕕᖃᕐᓂᐊᕐᕋᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐹᕐᔪᒃ. 
 
ᐅᖃᓪᓚᒃᑎᖃᓂᐊᖅᑭᑦ, ᐊᐱᖅᓱᖅᑕᐅᕕᒻᒨᕈᓐᓇᖅᓯᕕᓯ?  
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᐱᑕᖃᑦᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᑦ ᐊᖏᖅᐸᑦ ᐅᖃᓪᓚᒃᑎᐅᓂᐊᖅᑐᑦ ᐱᖃᑕᐅᒍᓐᓇᖅᓯᓂᖏᓐᓂᒃ. 
 
ᐃᖅᓱᒃᑎ ᐊᐃᑉᐸᕆᓚᐅᒃᑭᑦ ᐅᖃᓪᓚᒃᑎᐅᓂᐊᖅᑐᑦ. ᐊᖓᔪᖅᑳᖅ ᑕᐹᕐᔪᒃ, ᓇᓗᓇᐃᓚᐅᒃᑭᑦ 
ᐅᖃᓪᓚᒃᑎᒋᓂᐊᖅᑕᑎᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖃᑎᒋᔭᒃᑲ ᐅᓪᓗᒥ ᓴᐅᒥᓐᓂ, ᑳᑎ ᐅᑉᐱᒃ, 
ᑐᒡᓕᖓ ᐊᖓᔪᖅᑳᕐ. ᑕᓕᖅᐱᓐᓂ, ᑖᒻ ᑕᒻᓴᓐ, ᐃᑲᔪᖅᑎᖓ ᑐᒡᓕᐊᖓᑕ ᐊᖓᔪᖅᑳᑉ, ᐱᓕᕆᐊᖃᖃᑦᑕᖅᑐᖅ 
ᐊᕕᑦᑐᖅᓯᒪᔪᑦ ᒐᕙᒪᒥᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐹᕐᔪᒃ. 
 
ᑲᑎᒪᔨᕋᓛᑦ ᐅᖃᐅᓯᒃᓴᖃᑉᐸᑦ. ᐲᑕᓴᓐ. 
 
ᐲᑕᓴᓐ: ᐄ, ᐅᕙᖓ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᔪᓯᒋᑦ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓐᖓᓱᒃᑎᑉᐸᕋ ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᓯᕗᓪᓕᖅᐹᒥ 
ᒪᒥᐊᒍᒪᓪᓗᖓ, ᕼᐊᓐᑐ ᑐᑐ, ᓂᓪᓕᐊᔨᒋᔾᔮᔭᕗᑦ, ᐅᒡᒍᐊᖅᑑᒐᓗᐊᕐᕉᒃ ᐅᕙᓃᒍᓐᓇᖏᓐᓇᒥ. 
 
ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓕᐊᓇᐃᒍᓱᑉᐳᖓ ᑐᓂᓯᒍᓐᓇᕋᒪ ᑲᑎᒪᔨᕋᓛᑦ ᐅᖃᐅᓯᖏᓐᓂᒃ ᑖᒃᑯᓄᖓ 2004-
2005 ᑮᓇᐅᔭᐃᑦ ᐊᑐᖅᑕᐅᔪᒃᓴᓄᑦ ᐊᒻᒪᓗ ᐸᕐᓇᐅᑎ ᐱᓕᕆᐊᖑᓂᐊᖅᑐᓄᑦ ᐱᓕᕆᕕᐊᑕ 
ᐃᖅᑲᓇᐃᔭᖅᑐᓕᕆᔨᒃᑯᑦ. 
 
ᑲᑎᒪᔨᕋᓛᑦ ᓇᓗᓇᐃᖅᓯᕗᑦ ᑖᒃᑯᐊ ᑐᒃᓯᕌᖑᓯᒪᔪᑦ 2004-2005 ᑮᓇᐅᔭᑦ ᐱᓕᕆᕕᐊᓄᑦ ᐃᒪᓐᓇᐅᔪᖅ 
$18,098,000. ᑖᓐᓇ ᓴᖅᑮᔪᖅ 67% ᐊᖏᓪᓕᒋᐊᕐᓂᕐᒥᒃ ᐱᓕᕆᕕᒃᑯᑦ ᐱᒋᐊᕈᑎᒋᓚᐅᖅᑕᖏᓐᓂᒃ 1999-2000 
ᑮᓇᐅᔭᐃᑦ ᓴᓂᖅᕙᒃᑕᐅᓯᒪᔪᓄᑦ ᐃᒪᓐᓇᒥᒃ $10,836,000. 
 
ᑲᑎᒪᔨᕋᓛᑦ ᐅᖃᖅᓯᒪᕗᑦ ᓄᓇᕗᒻᒥ ᒐᕙᒪᒃᑯᑦ ᓱᓕ ᐃᓐᓄᔅᓯᒪᙱᒻᒪᑕ 20%. ᐊᒥᓲᓂᖏᑦ ᐊᑕᐅᓯᐅᕗᑦ ᑕᓪᓕᒪᓂᑦ 
ᓄᓇᕗᒻᒥ ᒐᕙᒪᒃᑯᓐᓂᑦ ᐃᖅᑲᓇᐃᔮᑦ ᐃᓐᓄᔅᓯᒪᙱᑦᑐᑦ. ᑲᑎᒪᔩᑦ ᖃᐅᔨᒪᙱᓚᑦ ᓱᓕ ᖃᖓᒃᑯᑦ, 
ᑕᐃᒪᐃᓛᕋᓗᐊᕐᒪᖔᕐᓗ ᐃᓐᓄᒐᓱᐊᖅᑐᑎᒃ 90%-ᓂᒃ ᐱᐅᓂᖅᓴᓂᓪᓘᓐᓃᑦ. 
 
ᐃᖃᓗᓐᓂᑦ, ᐅᑦᑑᑎᒋᓪᓗᒍ, ᐊᒥᓲᓂᖏᑦ ᐃᓐᓄᔅᓯᒪᙱᑦᑐᑦ ᑕᒫᓃᑉᐳᑦ 230 ᐊᕐᕌᒎᓗᐊᖅᑐᒧᑦ. ᒥᓂᔅᑕᐅᕝᕕᒃ 
ᒫᓐᓇᐅᓂᖅᓴᖅ ᓴᓇᔪᓕᕆᔨᒃᑯᑦ ᐅᓂᒃᑳᓕᐊᖓᓂᑦ ᐅᖃᖅᓯᒪᕗᖅ ᐃᖅᑲᓇᐃᔭᓕᖃᑦᑕᖅᑐᑦ ᒐᕙᒪᒃᑯᓐᓄᑦ 
ᐊᒥᓱᕈᒃᑲᓂᖅᓯᒪᒻᒪᑕ, ᓇᓗᓇᙱᑦᑐᖅ ᐱᓯᒪᑦᑏᓐᓇᕋᓱᐊᕐᓂᖅ ᐃᖅᑲᓇᐃᔭᖅᑎᓂᑦ ᓱᓕ ᐱᔾᔪᑎᒻᒪᕆᐅᒻᒪᑦ. 
ᐅᖃᕈᓐᓇᖅᐳᒍᑦ, ᐅᑦᑑᑎᒋᓪᓗᒍ, ᒥᓂᔅᑕᐅᕝᕕᒃ ᑮᓇᐅᔭᑎᒍᑦ ᐸᕐᓇᐅᑎᖏᑦ ᓄᑦᑎᖅᑕᐅᕙᑦᑐᓄᑦ ᐃᖅᑲᓇᐃᔭᖅᑎᓄᑦ 
ᓇᓚᐅᑦᑖᖅᑕᐅᓯᒪᒻᒪᑦ ᐊᖏᓪᓕᒋᐊᕐᓂᐊᕆᐊᖓ 2004-2005-ᒥ $3.851-ᒥᓕᐊᓄᑦ. ᑕᒪᓐᓇ ᓇᓗᓇᐃᖅᓯᕗᖅ 
ᒥᓂᔅᑕᐅᕝᕕᒃ ᑕᖅᑲᒃᑯᓄᖓ ᐱᔨᑦᓯᕐᓂᕐᒧᑦ ᐃᓱᒫᓘᑕᐅᒻᒪᑦ ᓱᓕ. 

ᑲᑎᒪᔩᑦ ᖃᐅᔨᒪᒋᕗᑦ ᐃᓄᐃᑦ ᐃᖅᑲᓇᐃᔭᖅᑏᑦ ᑕᒫᓃᒻᒪᑕ ᓱᓕ 40%-ᒥᑦ 45%-ᒧᑦ. ᑲᑎᒪᔩᑦ ᖃᐅᔨᒪᕗᑦ 
ᐃᓱᒫᓘᑎᑕᖃᕐᒪᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐊᓪᓚᕝᕕᒻᒪᕆᓐᓂᑦ ᐃᖃᓗᓐᓂ 30%-ᖑᒡᒐᐃᓐᓇᕐᒪᑕ. ᐱᖓᓱᐃᓐᓇᐃᑦ 
ᖁᓕᓂᑦ ᐃᖅᑲᓇᐃᔮᓂᑦ ᒐᕙᒪᒃᑯᓐᓄᑦ ᐃᖃᓗᓐᓂᑦ ᐃᓐᓄᔅᓯᒪᕗᑦ ᐃᓚᒋᔭᐅᖃᑕᐅᔪᓂᑦ. 
 
ᑲᑎᒪᔩᑦ ᖃᐅᔨᒪᕗᑦ ᒥᓂᔅᑕᐅᕝᕕᒃ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ ᐱᓕᕆᐊᖃᕐᓂᐊᕐᒪᑕ ᕿᒥᕐᕈᓂᕐᒥᑦ 
ᑕᖅᑲᒃᑯᓄᖓ ᐱᔨᓯᕐᓂᕐᒧᑦ ᒪᓕᒐᕐᒥᑦ ᐊᓯᔾᔩᓗᑎᒃ ᑕᒪᑐᒧᖓ. 
 
ᑲᑎᒪᔨᕋᓛᑦ ᖁᐊᖅᓵᓚᐅᖅᐳᑦ ᑕᒪᓐᓇ ᓇᓗᓇᐃᖅᑕᐅᑦᑎᐊᖅᓯᒪᙱᒻᒪᑦ ᒥᓂᔅᑕᐅᕝᕕᒻᒥᑦ ᐊᓯᔾᔨᖅᑕᐅᒋᐊᓖᑦ 
ᐊᖏᔫᑏᑦ ᒪᓕᒐᐃᑦ. ᑲᑎᒪᔨᕋᓛᑦ ᑕᑯᒍᒪᙱᓚᑦ ᐅᖃᐅᔾᔨᒋᐊᖅᑎᓂᑦ ᑕᒪᓐᓇ ᓴᖅᑭᐊᖁᔭᐅᒐᓂ ᐱᓕᕆᐊᖑᓂᖓ, 
ᐊᒻᒪᓗ ᐱᐅᒐᔭᙱᓚᖅ ᓄᓇᕗᒻᒥ ᐃᖅᑲᓇᐃᔭᖅᑏᑦ ᔫᓐᓂᐊᒃᑯᑦ ᐊᒻᒪᓗ ᐃᓕᓴᐃᔩᑦ ᓄᓇᕗᒻᒥ ᑲᑐᔾᔨᖃᑎᒌᖏᑦ 
ᐅᖃᐅᔾᔭᐅᖅᑳᓚᐅᙱᒻᒪᑕ ᕿᒥᕐᕈᓂᖃᖅᑎᓪᓗᒋᑦ. 
 
ᑕᒪᓐᓇ ᓴᖅᑮᒃᑲᓐᓂᕐᓂᖅ ᑲᑎᑎᕆᓂᐅᔪᒥᑦ ᒪᓕᒐᕐᒧᑦ ᐅᖃᐅᓯᐅᓚᐅᕐᒪᑦ ᐊᖓᔪᖅᑳᖅ ᐅᖃᐅᓯᖃᖅᑎᓪᓗᒍ, ᑲᑎᒪᔩᑦ 
ᖃᐅᔨᓚᐅᖅᐳᑦ ᑕᒪᓐᓇ ᐃᓱᒪᒋᔭᐅᔪᖅ ᖁᔭᓈᖅᑕᐅᓯᒪᙱᒻᒪᑦ ᐊᖓᔪᖅᑳᕐᒧᑦ. 
 
ᑲᑎᒪᔩᑦ ᖃᐅᔨᒪᕗᑦ ᓱᓕ ᐃᓱᒫᓘᑎᐅᔪᒥᑦ ᐃᓚᑯᑕᖃᕐᒪᑦ ᐊᒥᓲᓂᖏᑦ ᐊᖑᑏᑦ ᐃᓚᒋᔭᐅᖃᑕᐅᔪᑦ ᐊᒻᒪᓗ ᐊᕐᓇᐃᑦ 
ᐃᖅᑲᓇᐃᔭᖅᑏᑦ ᓄᓇᕗᒻᒥ ᒐᕙᒪᒃᑯᓐᓄᑦ. 
 
ᒫᓐᓇᒫᖅ ᑕᖅᑲᒃᑯᓄᖓ ᐱᔨᑦᓯᕐᓂᕐᒧᑦ ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᖅᑕᖃᓚᐅᕐᒪᑦ, 700 ᐊᕐᓇᐃᑦ ᐃᓚᒋᔭᐅᖁᑲᑕᐅᔪᑦ 
ᐃᖅᑲᓇᐃᔭᓚᐅᕐᒪᑕ ᒫᔅᓯ 2003-ᒥ, ᖃᑦᑏᓐᓇᐅᓂᖅᓴᐅᓪᓗᑎᒃ 300-ᓂᒃ ᐊᖑᑏᑦ ᐃᖅᑲᓇᐃᔭᖅᑏᑦ. ᐱᐅᙱᓚᖅ 
ᑐᓴᕆᐊᖓ ᐊᖑᑏᑦ ᖃᑦᑏᓐᓇᐅᓂᖅᓴᐅᒻᒪᑕ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ. ᑲᑎᒪᔩᑦ ᖃᐅᔨᓚᐅᕆᕗ 
ᑦᐱᓇᓱᐊᕐᓂᖏᑦ ᒥᓂᔅᑕᐅᕝᕕᒃᑯᑦ ᐃᓱᒪᔅᓴᖅᓯᐅᕈᑎᖃᖅᑐᑎᒃ ᑕᒪᑐᒥᖓ ᐱᓕᕆᐊᖃᕆᐊᖓ ᐱᔾᔪᑎᒋᓪᓗᒍ 
ᓯᕗᓪᓕᐅᔾᔭᐅᒋᐊᓕᓐᓄᑦ ᐃᖅᑲᓇᐃᔭᓕᖅᑎᑦᑎᓂᕐᓄᑦ ᒪᓕᒐᕐᒥᑦ. 
 
ᑲᑎᒪᔨᕋᓛᑦ ᖃᐅᔨᓚᐅᖅᐳᑦ ᒥᓂᔅᑕᐅᕝᕕᒻᒥᑦ ᐱᓕᕆᐊᔅᓴᓄᑦ ᐸᕐᓇᐅᑏᑦ ᑕᑯᓐᓇᒐᖃᕐᒪᑕ ᐃᓄᓐᓂᒃ 
ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐸᕐᓇᐅᒻᒥᑦ. ᑲᑎᒪᔩᑦ ᐅᑕᖅᑭᕗᑦ ᐅᖃᓕᒫᖅᑕᐅᓂᐊᕐᓂᖓᓂᑦ "ᕿᓂᕐᓂᕐᒧᑦ 
ᐊᔾᔨᒌᓕᖅᑎᑦᑎᓇᓱᐊᕐᓂᕐᒥᑦ" ᐸᕐᓇᐅᒻᒥᑦ. ᑲᑎᒪᔩᑦ ᐊᔭᐅᖅᓯᕗᑦ ᒥᓂᔅᑕᐅᕝᕕᒻᒥᑦ ᑲᔪᓯᖁᓪᓗᒋᑦ ᐱᓇᓱᐊᕐᓂᖏᓐᓂᑦ 
ᑲᑐᔾᔨᖃᑎᖃᖅᑦᑐᑎᒃ ᐊᓯᖏᓐᓂᑦ ᐃᓕᓐᓂᐊᖅᑎᑦᑎᓂᕐᒧᑦ ᑮᓇᐅᔭᖅᑖᖁᓪᓗᒋᑦ ᒐᕙᒪᑐᖃᒃᑯᓐᓂᑦ 
ᐊᑯᓂᐅᓂᐊᖅᑐᒧᑦ ᐊᖏᕈᒻᒥᑦ 23-ᒧᑦ ᐱᓕᕆᐊᖑᖁᔭᕐᓄᑦ, ᐊᒻᒪᓗ ᑭᒡᒐᑐᖅᑎᑕᐊᖏᙱᑦᑐᑦᑕᕐᓗᑎᒃ 
ᐃᖅᑲᓇᐃᔭᖅᑎᓂᓪᓗ ᒐᕙᒪᒃᑯᓐᓄᑦ. ᑲᑎᒪᔩᑦ ᑕᑯᒋᐊᖅᐸᑉᐳᑦ ᐱᐅᔪᒻᒪᕆᓐᓂᑦ ᐱᓕᕆᐊᓂᑦ ᓄᓇᕗᒻᒥ ᒪᒃᑯᑦᑐᓄᑦ 
ᐊᓯᐊᓄᑦ ᑲᓇᑕᐅᑉ ᐊᐅᓪᓚᖃᑦᑕᖅᑐᓄᑦ ᐊᒻᒪᓗ ᓄᓇᕗᒻᒥ ᓯᕗᓂᔅᓴᕗᑦᑯᓐᓂᑦ ᐊᑐᖅᑕᐅᔪᓐᓇᖅᑐᓂᑦ ᐊᒥᓱᓄᑦ 
ᐃᖅᑲᓇᐃᔭᖅᑎᔅᓴᐅᓂᐊᖅᑐᓄᑦ. 
 
ᑕᒪᑐᒧᙶᖓᔪᓄᑦ, ᑲᑎᒪᔨᕋᓛᑦ ᖃᐅᔨᓚᐅᖅᐳᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᖑᒋᐊᖃᕐᒪᑦ ᓱᓕ 
ᐊᒥᓱᕈᕆᐊᖁᓪᓗᒋᑦ ᐃᓕᓐᓂᐊᕈᑕᐅᔪᓐᓴᖅᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓂᕐᒧᑦ. ᑲᑎᒪᔩᑦ ᑕᑯᒍᒪᑦᑎᐊᖅᐳᑦ 
ᓈᓴᖅᑕᐅᓯᒪᔪᓂᑦ ᑐᑭᓯᒋᐊᕈᑎᔅᓴᓂᑦ ᐊᑑᑎᖃᕐᓂᐊᖅᑐᓂᒃ ᐱᕈᖅᐹᓪᓕᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᑦᑎᓐᓄᑦ 
ᐱᕈᖅᐸᓪᓕᐊᔪᓐᓇᖁᓪᓗᒋᑦ. 
 
ᑲᑎᒪᔩᑦ ᑕᑯᔪᒪᕗᑦ ᐃᓕᓐᓂᐊᕋᔅᓴᓂᑦ ᐋᖅᑭᑦᑕᐅᔪᓂᑦ ᐊᒻᒪᓗ ᓴᖅᑭᑕᐅᔪᓂᑦ ᓄᓇᕗᒻᒥ, ᐊᑭᑭᓪᓕᒋᐊᖁᓪᓗᒋᑦ 
ᐊᑭᓕᖅᓱᖅᑕᐅᕙᑦᑐᑦ ᐊᐅᓪᓚᑎᑦᑎᖃᑦᑕᕐᓂᕐᒧᑦ ᐃᖅᑲᓇᐃᔭᖅᑎᑎᓐᓂᑦ ᓄᓇᕗᑦ ᓯᓚᑖᓄᑦ ᐃᓕᓐᓂᐊᕆᐊᖅᑐᑎᒃ 
ᐊᒻᒪᓗ ᓈᒻᒪᓕᖅᓱᖅᑕᐅᑦᑎᐊᖁᓪᓗᒋᑦ ᐃᓕᓐᓂᐊᕋᔅᓴᐃᑦ ᖃᓄᐃᓐᓂᕗᑦ ᒪᓕᓪᓗᒍ. 

ᐅᖃᐅᔾᔨᒋᐊᕈᑕᐅᖃᑦᑕᖅᓯᒪᔪᑦ ᒥᓂᔅᑕᐅᕝᕕᒻᒧᑦ ᖃᐅᔨᒋᐊᖁᔭᐅᓪᓗᑕ ᐋᖅᑮᓗᑕ ᐱᓕᕆᔨᐅᔪᒥᑦ ᐃᖅᑲᓇᐃᔭᖅᑎᒥᑦ 
ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᑲᔪᖅᑕᐅᔪᓐᓇᖃᑦᑕᖁᓪᓗᒋ5, ᐱᓗᐊᖅᑐᒥᑦ ᐃᖅᑲᓇᐃᔭᖅᑏᑦ 
ᓄᖅᑲᖓᑲᐃᓐᓇᖃᑦᑕᖅᑐᑦ ᐃᓅᔪᓐᓃᖅᑐᖃᖅᑎᓪᓗᒍ ᐃᓚᖏᓐᓂᑦ. ᑕᑯᓯᒪᙱᓇᑦᑕ ᑕᒪᑐᒧᖓ ᑲᔪᓯᒋᐊᖅᓯᒪᔪᓂᑦ, 
ᐊᓪᓛᑦ ᓴᐳᔾᔨᓂᕐᒧᑦ ᐱᑕᖃᕐᓇᓂ. 
 
ᑲᑎᒪᔨᕋᓛᑦ ᖁᕕᐊᑉᐳᑦ ᒥᓂᔅᑕᐅᕝᕕᒻᒥᑦ ᐱᓕᕆᐊᔅᓴᓄᑦ ᐸᕐᓇᐅᑏᑦ ᓇᓗᓇᐃᖅᑕᐅᖁᓪᓗᒋᑦ 
ᐱᕙᓪᓕᐊᑎᑕᐅᒋᐊᓕᓕᒻᒥᑦ ᓇᒻᒥᓂᖅ ᐃᖅᑲᓇᐃᔭᕐᕕᓖᑦ ᑲᑐᔾᔨᖃᑎᒌᖏᑦ ᒪᓕᒐᕐᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ ᓯᕗᓪᓕᐅᔾᔭᐅᒋᐊᖃᕐᓗᓂ. ᑲᑎᒪᔩᑦ ᑕᑯᒍᒪᑦᑎᐊᖅᐳᑦ ᑕᒪᒃᑯᓂᖓ ᐅᖃᓕᒫᖅᑕᐅᓗᑎᒃ 
ᒪᓕᒐᓕᐅᕐᕕᒻᒥᑦ, ᐊᒻᒪᓗ ᐅᖃᐅᔾᔨᒋᐊᕈᒪᕗᑦ ᒥᓂᔅᑕᐅᕝᕕᒃ ᐊᑐᐃᓐᓇᐅᑎᖃᑦᓱᑕᖁᔭᐅᓪᓗᓂ ᐅᖃᐅᔾᔨᒋᐊᖅᑏᑦ 
ᑲᑎᒪᓴᒧᑦ ᑕᒪᑐᒧᖓ, ᐊᕐᕌᒍᑕᒫᖅᓯᐅᑎᒃᑯᑦ ᑕᒪᓐᓇ ᐅᖃᐅᓯᐅᓯᒪᒻᒪᑦ. 
 
ᑲᑎᒪᔩᑦ ᑕᑯᒍᒪᑦᑎᐊᖅᐳᑦ ᐱᔭᕇᖅᑕᐅᓂᑦᓴᖓᓂᒃ ᐊᒻᒪᓗ ᑲᑎᒻᒪᐅᑎᑦᓴᓅᖅᑕᐅᓂᑦᓴᖓᓂᒃ ᐊᑯᓂᐊᓗᒃ 
ᐅᑕᖅᑭᔭᐅᓪᓗᓂ ᐅᖃᐅᓯᓕᕆᓂᕐᒧᑦ ᐊᐅᓚᔾᔭᒋᐊᕈᑎ ᐊᑐᐊᒐᖅ. ᒪᓕᒐᓕᐅᖅᑏᑦ ᐃᓇᑦᓯᒍᓐᓇᖅᑐᑦ ᑖᑦᓱᒪᓐᖓᑦ 
ᐊᑐᐊᒐᕐᒥᒃ ᐃᑲᔪᖅᓯᓗᑎᒃ ᒐᕙᒪᒃᑯᑦ ᑐᕌᒐᕆᔭᖓᓐᓂᒃ ᐊᖏᓪᓕᒋᐊᕆᓂᕐᒥᒃ ᐊᑐᖅᑕᐅᓂᖅᓴᐅᑎᑦᓯᓂᕐᒥᒃ 
ᐃᓄᑦᑎᑐᑦ ᐊᒻᒪᓗ ᐃᓄᐃᓐᓇᖅᑐᑦ ᑭᓇᒃᑯᑐᐃᓐᓇᕐᓄᑦ ᐱᔨᑦᓯᕋᖅᑎᓂ. 
 
ᒥᓂᔅᑕᐅᕕᐅᔪᒧᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᑭᓇᒃᑯᐃᓐᓇᕐᓄᑦ ᐱᔨᑦᓯᕋᐅᑕᐅᔪᓄᑦ ᐊᑐᐃᓐᓇᐅᑎᑦᓯᒻᒪᑦ ᑐᓴᕋᑦᓴᓂᒃ 
ᐊᑐᕐᓂᖃᖅᑐᓂᒃ. ᑭᓯᐊᓂᓕ, ᐃᓚᖏᑦ ᐅᖃᐅᓯᐅᓯᒪᓐᖏᒻᒪᑕ ᐅᓂᒃᑳᓂ ᐊᑐᐃᓐᓇᐅᑎᑦᓯᒋᐊᒃᑲᓐᓂᕈᑕᐅᒍᓐᓇᖅᑐᑦ 
ᐋᓐᓂᐊᖅᑐᓕᕆᓂᕐᒨᖓᔪᓄᑦ ᑭᓇᒃᑯᑐᐃᓐᓇᕐᓄᑦ ᐱᔨᑦᓯᕋᐅᑎᓂ. 
 
ᐆᑦᑑᑎᒋᓗᒍ, ᒥᓂᔅᑕᐅᕕᐅᔪᒧᑦ ᐱᓇᓱᐊᕐᓂᕐᒧᑦ ᐸᕐᓇᐅᑏᑦ ᓇᓗᓇᐃᖅᓯᑦᓯᐊᕐᒪᑕ ᐃᖅᑲᓇᐃᔭᖅᑏᑦ 
ᐅᐸᓐᖏᓗᐊᖃᑦᑕᕆᐊᖏᑦ ᑕᒪᓐᓇ ᐱᓇᐃᓗᑕᐅᒋᐊᖓ, ᑐᓴᕋᑦᓴᖅᑕᖃᓐᖏᑦᑐᖅ ᑭᓇᒃᑯᑐᐃᓐᓇᕐᓄᑦ ᐱᔨᑦᓯᕋᐅᑎᓄᑦ 
ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᓂ ᖃᓄᖅᑑᕈᑕᐅᒍᓐᓇᖅᑐᓂᒃ ᓇᓪᓕᖏᑦ ᒥᓂᔅᑕᐅᕕᐅᔪᑦ 
ᐊᑦᓱᕈᕐᓇᖅᑐᒦᓐᓂᐅᖅᐸᐅᒻᒪᖔᑕ ᑕᕝᕘᓇ. ᐊᔪᕐᓇᑦᓯᐊᕐᒥᔪᖅ ᓇᐃᐱᑦᓯᓂᖅ ᑐᓴᕋᑦᓴᓂᒃ ᐊᒥᓱᓂᒃ 
ᐃᖅᑲᓇᐃᔭᖅᑎᓂᒃ ᓂᖅᑲᖅᑎᑕᐅᓯᒪᔪᓂᒃ ᒐᕙᒪᒃᑯᖏᓐᓂᒃ ᓄᓇᕗᑦ ᐅᓪᓗᒥᒧᑦ.  
 
ᒪᓕᒐᓕᐅᖅᑏᑦ ᑐᓴᕈᒪᒋᔭᖃᖅᑐᑦ ᐅᖃᐅᓯᐅᓂᖏᓐᓂᒃ ᒥᓂᔅᑕᐅᕕᐅᔪᑦ ᐱᓇᓱᐊᕐᓂᒧᑦ ᐸᕐᓇᐅᑎᖏᓐᓂᒃ 
ᓯᕗᓕᖅᑎᓄᑦ ᑕᑯᓐᓇᖅᓱᒋᑦ ᑎᓕᓯᔾᔪᑕᐅᓯᒪᔪᑦ ᒥᓂᔅᑕᐅᕕᐅᔪᒧᑦ ᕿᒥᕐᕈᖁᔭᐅᓪᓗᑎᒃ ᒐᕙᒪᒃᑯᑦ ᓄᓇᕗᒻᒥ 
ᓯᕗᓪᓕᐅᔾᔨᕆᓂᕙᑦᑕᖏᓐᓂᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᖓᓐᓂᒃ. ᒥᓂᔅᑕ ᑕᕝᕙᐅᓂᖓᓂ, ᑕᒪᓐᓇ 
ᐃᓱᒪᒋᔭᐅᓂᖓ ᐊᑐᕐᓂᖅ ᐊᑐᐊᒐᕐᒥᒃ ᐅᖃᐅᓯᖃᕐᓂᒧᑦ ᐱᓇᐃᓗᑕᐅᔪᓄᑦ ᐅᖃᐅᓯᕆᖅᑲᐅᔭᒃᑲ ᐅᕙᑦᓯᐊᕈᒋᐊᖅ 
ᐊᑦᑐᐊᔪᑦ ᐊᕐᓇᓄᑦ ᐊᖑᑎᓄᓪᓗ ᐅᖃᖃᑎᒌᒍᑕᐅᖅᑲᐅᔪᖅ. ᑲᑎᒪᔨᕋᓛᑦ ᑕᑯᒍᒪᒻᒥᔪᑦ ᒥᓂᔅᑕᐅᕕᐅᔪᖅ 
ᐃᓱᒪᑦᓴᖅᓯᐅᕈᑎᖃᖅᑎᓪᓗᒍ ᐋᖅᑭᒋᐊᕆᓂᕐᒥᒃ ᐊᑐᐊᒐᕐᒥᒃ ᐊᑦᑐᐊᔪᓄᑦ ᐊᑯᓂ ᐅᑭᐅᖅᑕᖅᑐᒥᐅᑕᐅᓯᒪᔪᓄᑦ 
ᐊᔪᕈᑎᓕᓐᓄᑦ. 
 
ᑲᑎᒪᔨᕋᓛᑦ ᐃᑲᔪᖅᓯᔪᑦ ᐊᑐᕐᓂᓪᓚᕆᓐᓂᒃ ᐊᐅᓚᔾᔭᒋᐊᕈᑕᐅᔪᓂᒃ ᒪᑯᓇᓐᖓᑦ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 
ᐃᖅᑲᓇᐃᔭᖅᑎᑦᓯᓂᕐᒨᖓᔪᓂᒃ. ᑭᓯᐊᓂᓕ, ᐃᓱᒫᓗᑎᑕᖃᖃᑦᑕᖅᓯᒪᒻᒪᑦ ᐊᑦᑐᐊᓂᖃᖅᑐᓂᒃ ᐱᓕᕆᐊᖑᓂᖏᓐᓄᑦ 
ᐃᓚᖏᑦ ᐃᓕᓐᓂᐊᖅᑏᑦ ᐊᑖᓂ ᑖᑦᓱᒪ ᓱᓕᕆᐊᖑᔫᑉ. 
 
ᒪᓕᒐᓕᐅᖅᑏᑦ ᑕᑯᓯᒪᒻᒪᑕ ᓈᒻᒪᑦᓴᖅᓱᑎᒃ ᒥᓂᔅᑕᐅᕕᐅᔪᖅ ᐊᑦᓱᕉᑎᖃᕆᐊᖓ ᒥᑭᓪᓕᒋᐊᕆᓂᕐᒧᑦ ᐊᑐᓗᐊᕐᓂᕐᒥᒃ 
ᐊᒻᒪᓗ ᐊᑐᓂᕐᓗᓐᓂᕐᒥᒃ ᒐᕙᓚᒃᑯᑦ ᐃᖅᑲᓇᐃᔭᑲᐃᓐᓇᖅᑐᓂᒃ ᐃᖅᑲᓇᐃᔭᖅᑎᑦᓯᓂᕆᕙᑦᑕᒥᓄᑦ ᐊᑐᐊᒐᖏᓐᓂᒃ. 
ᒪᓕᒐᓕᐅᖅᑏᑦ ᐅᔾᔨᕈᓱᒃᑲᓐᓂᖁᔨᒻᒥᔪᑦ ᒥᓂᔅᑕᒥᒃ ᐊᑦᑐᐊᓂᖃᖅᑐᓄᑦ ᐅᓗᕆᐊᓇᖅᑐᒦᑦᑐᓄᑦ ᑭᓇᒃᑯᑐᐃᓐᓇᕐᓄᑦ 
ᐅᑉᐱᕆᔭᐅᒍᓐᓇᕐᓂᖅ ᒐᕙᒪᒃᑯᑦ ᐃᖅᑲᓇᐃ.ᔭᖅᑎᑦᓯᓂᕆᕙᑦᑕᖏᓐᓄᑦ ᒥᑭᓪᓕᑎᖅᑲᐅᑎᓪᓗᒋᑦ ᑕᑯᓐᓇᖅᑕᐅᑦᓱᑎᒃ 
ᐃᓚᐃᓐᓈᕆᐊᖏᑦ, ᐱᓗᐊᖅᑐᒥᒃ ᐃᖅᑲᓇᐃᔭᖅᑎᑦᓯᓂᕐᒧᑦ ᐊᐃᑉᐸᕆᔭᐅᔪᓂᒃ. 
 
ᐃᑦᓯᕙᐅᑖᖅ, ᑖᓐᓇ ᐃᓱᓕᑦᓯᒍᑎᒋᒐᒃᑯ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᓐᓄᑦ. ᒪᓕᒐᓕᐅᖅᑏᑦ ᓇᒻᒥᓂᖅ 
ᐃᓱᒫᓘᑎᖃᑐᐃᓐᓇᕆᐊᓖᑦ ᐅᖃᐅᓯᑦᓴᓂᓪᓗ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ. 

ᐃᑦᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᑯᓂᐊᓗᒃ 2-ᒥᓂᑦᓯᐅᓯᒪᔪᖅ, ᓄᖅᑲᖓᑲᐃᓐᓇᕐᓂᐊᕋᒪ 15-ᒥᓂᑦᓯᒥᒃ. 
ᓄᖅᑲᖓᑲᐃᓐᓇᖅᑕ 15-ᒥᓂᑦᓯᒥᒃ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 15:13 ᐊᒻᒪᓗ ᐱᒋᐊᒃᑲᓐᓂᖅᓱᑎᒃ 15:55 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᕋᓛᑦ ᒫᓐᓇ ᐱᒋᐊᕈᓐᓇᓕᖅᑐᑦ. ᑲᔪᓯᓐᖏᓂᑦᑎᓐᓂ, ᐃᖅᑲᐃᑎᒋᐊᕈᒪᔭᒃᑲ 
ᒪᓕᒐᓕᐅᖅᑏᑦ ᐅᑯᓇᓐᖓᑦ. ᒪᓕᑦᓱᒍ ᒪᓕᒐᖅ 77(1), ᐅᖃᓕᒪᒍᓐᓇᖅᑐᓯ 10-ᒥᓂᑦᓯᒥᒃ. ᐊᒻᒪᓗ ᒪᓕᑦᓱᒋᑦ ᒪᓕᒐᖅ 
77 (2), ᒪᓕᑦᓱᒍ ᖃᓄᖅᑑᕐᓂᖓ ᐃᓯᑦᕙᐅᑕᐅᑉ, ᒪᓕᒐᓕᐅᖅᑎ ᐊᑕᐅᓯᐊᓐᖏᓪᓗᓂ ᐅᖃᓕᒪᒍᓐᓇᖅᑐᖅ 
ᐅᖃᖃᑎᒌᒍᑕᐅᔪᒧᑦ, ᑭᓯᐊᓂ ᒪᓕᒐᐅᓕᖅᑎᓕᒫᑦ ᓂᓪᓕᕈᒪᔪᑦ ᓂᓪᓕᖅᓯᒪᓕᖅᐸᑕ. ᐅᖃᕈᒪᔪᖓ ᒪᓕᒐᓕᐅᖅᑎᓄᑦ 
ᐱᕕᖃᑐᐊᕋᐃᒍᑦᓯ ᓇᓗᓇᐃᔭᖅᓯᒪᔪᓂᒃ ᐊᐱᖅᑯᑎᖃᖃᑦᑕᕐᓂᐊᖅᑯᓯ ᒪᑉᐱᖅᑐᒐᐃᑦ ᒪᓕᓪᓗᒋᑦ ᕿᒥᕐᕈᔭᐅᓂᖏᑕ 
ᒥᓂᔅᑕᐅᕕᐅᒧᑦ ᒥᑦᓴᐅᓯᔭᐅᓂᖏᓐᓄᑦ. ᒪᓕᒐᓕᐅᖅᑎᓂᒃ ᐃᓘᓐᓈᓅᖓᔪᓂᒃ ᐅᖃᐅᓯᑦᓴᖃᖅᑐᖃᖅᑲ? ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐅᖃᖃᑎᒌᒍᑎᒋᒌᖅᓯᒪᔭᕗᑦ ᐃᓚᖏᑦ ᐅᖃᐅᓯᕆᒍᒪᖅᑲᐅᔭᒃᑲ 
ᐅᓪᓗᒥ. ᐄᐳᕉ-ᒥ ᑲᑎᒪᖃᑎᖃᔪᒐᑦᑕ ᒥᓕᔅᑕᐅᑉ ᑐᖏᓕᖓᓂᒃ ᐊᒻᒪᓗ ᑐᖏᓕᒃᑲᓐᓂᖓᓂᒃ. 
ᐅᖃᐅᓯᕆᒋᐊᒃᑲᓐᓂᕈᒪᔭᕋ ᑕᑯᒍᓐᓇᕐᓂᑎᓐᓂᒃ ᐊᒥᓲᓂᖅᓴᐅᓕᖅᑐᓂᒃ ᐃᓄᓐᓂᒃ ᐃᖅᑲᓇᐃᔭᖅᑐᓂᒃ ᓄᓇᕗᑦ 
ᒐᕙᒪᒃᑯᖏᓐᓂ, ᐱᓗᐊᖅᑐᒥᒃ ᐃᖃᓗᓐᓂ, ᐊᒥᓱᓐᖑᐸᓪᓕᐊᔪᑦ. 
 
ᑭᓇᑐᐃᓐᓇᑦᓯᐊᖅ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᕈᒪᔪᖅ ᐃᖅᑲᓇᐃᔭᕈᓐᓇᖅᑐᖅ, ᑭᓯᐊᓂ ᐃᓚᖏᓐᓂ 
ᓄᓇᓕᓐᓂ ᑕᐃᒪᐃᓐᖏᒻᒪᑦ. ᐊᖓᔪᖅᑳᕆᔭᐅᔪᑦ ᐃᑉᐱᒍᓱᓐᖏᒻᒪᑕ ᑕᒪᑦᓱᒥᖓ ᐅᕝᕙᓘᓐᓃᑦ ᒥᓂᔅᑕᐅᕕᐅᔪᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ. ᐃᖅᑲᓇᐃᔭᖅᑎᑦᓯᒍᒪᔫᔮᓐᖏᒻᒪᑕ ᐃᓄᓐᓂᒃ, ᖁᒥᐅᑎᖃᕈᒪᑐᐃᓐᓇᖅᑐᑦ ᐃᓅᓐᖏᑦᑐᓄᑦ. 
ᑲᔪᓯᑦᓯᐊᒐᓛᓐᖏᑦᑐᖅ ᑲᖏᖅᖠᓂᕐᒥ. ᐆᑦᑑᑎᒋᓗᒍ ᐊᒥᐊᓱᓘᒻᒪᑕ ᐃᖅᑲᓇᐃᔭᕈᒪᔪᑦ ᑲᖏᖅᖠᓂᕐᒥ ᐃᓄᐃᑦ, 
ᑭᓯᐊᓂ ᒪᓕᑦᓱᒋᑦ ᐃᖅᑲᓇᐃᔮᖅᑖᖅᑎᑦᓯᓂᕐᒧᑦ ᐊᐅᓚᓂᕆᕙᑦᑕᖏᑦ ᐊᒥᓱᐊᓗᐃᑦ ᐃᓄᐃᑦ ᐃᖅᑲᓇᐃᔭᕈᒪᓐᖏᑦᑐᑦ 
ᒐᕙᒪᒃᑯᓐᓄᑦ ᐊᕙᑎᖓ ᐊᑲᐅᒐᓛᓐᖏᓐᓂᖓᓄᑦ ᐊᒻᒪᓗ ᑕᒪᓐᓇ ᐊᓯᔾᔨᕆᐊᓕᒃ. 
 
ᓄᓇᕗᒻᒥ ᒐᕙᒪᒃᑯᑦ, ᐊᒻᒪᓗ ᖁᕕᐊᓱᓪᓚᕆᑦᑐᖓ ᑐᓴᕆᐊᑦᓴᖅ ᒥᓂᔅᑕ ᐋᖅᑭᒋᐊᕆᒍᒪᒋᐊᖓ ᐊᑲᐃᓪᓕᐅᕈᑕᐅᔪᒥᒃ. 
ᐃᖅᑲᓇᐃᔭᖅᑎᑦᓯᑲᓐᓂᕈᓐᓇᕈᒪᒐᓗᐊᕋᑦᑕ ᐃᓄᓐᓂᒃ ᑎᓕᔭᐅᔾᔪᑎᑕᖃᕋᐃᒻᒪᑦ ᒐᕙᒪᒃᑯᓐᓂᒃ ᑕᐃᒪ ᑎᓕᓯᔾᔪᑕᐅᔪᖅ 
ᑭᓯᐊᓂ ᒪᓕᑦᑕᐅᓗᓂ. ᖃᓄᐃᑉᐸᓪᓕᐊᔪᖃᓐᖏᑉᐸᑦ ᐊᒻᒪᓗ ᑎᓕᓯᔾᔪᑎᑕᖃᓐᖏᑉᐸᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, 
ᑲᔪᓯᒋᐊᕐᓗᑎᒃ ᐃᖅᑲᓇᐃᔭᖅᑎᑦᓯᓗᑎᒃ ᑭᓇᑐᐃᓐᓴᕐᒥᒃ ᐃᖅᑲᓇᐃᔭᖅᑎᒍᒪᔭᒥᓂᒃ ᐊᒻᒪᓗ 
ᐃᖅᑲᓇᐃᔭᖅᑎᑦᓯᖏᓪᓗᑎᒃ ᐃᓄᓐᓂᒃ. ᐃᓄᐃᑦ ᐅᖃᕈᓐᓇᖅᑐᑦ ᐃᓄᑦᑎᑑᖅᑐᒥᒃ ᒐᕙᒪᖃᕈᒪᓚᐅᖅᓯᒪᔪᒍᑦ 
ᑕᐃᒪᐃᓐᓂᖓᓄᑦ ᐊᒥᓲᓗᐊᖅᑐᓂᒃ ᐃᓅᓐᖏᑦᑐᓂᒃ ᐃᖅᑲᓇᐃᔭᖅᑎᖃᕆᐊᖃᓐᖏᑦᑐᑦ. ᓇᓕᐊᓐᓄᑐᐃᓐᓇᖅ 
ᐃᖏᕐᕋᒍᓐᓇᖅᑐᖅ. ᐊᒻᒪᓗ ᓇᒻᒥᓂᖅ ᐃᓪᓗᖃᖅᑎᑦᓯᕙᑦᑐᑦ ᐊᒻᒪᓗ ᐊᓯᖏᑦ, ᐃᓄᐃᑦ ᐊᑦᓱᐊᓗᒃ 
ᐃᑲᔪᖅᑕᐅᒃᑲᓐᓂᓕᖅᑐᑦ. ᓇᓕᐊᓐᓂᑐᐃᓐᓈᕈᓐᓇᖅᑐᖅ. 
 
ᑕᒪᓐᓇ ᐱᔾᔪᑎᒋᓪᓗᒍ, ᒥᔅᑕ ᐃᑦᓯᕙᐅᑖᖅ, ᒥᓂᔅᑕ ᖃᐅᔨᒪᖁᔭᕋ ᒪᑐᐃᖔᕐᓂᖅᓴᐅᒋᐊᖃᕆᐊᖏᑦ ᐃᓄᓐᓂᒃ 
ᐃᖅᑲᓇᖅᔭᑎᑦᓯᓂᕐᒧᑦ ᐊᒻᒪᓗ ᐊᑐᕐᓗᒋᑦ ᐊᑐᕈᓐᓇᕐᓂᓕᒫᒃᑯᑦ ᐊᒻᒪᓗ ᑎᓕᓯᔾᔪᑕᐅᒐᓱᐊᕐᓗᓂ ᐊᒥᓲᓂᖅᓴᓂᒃ 
ᐃᓄᓐᓂᒃ ᐃᖅᑲᓇᐃᔭᖅᑎᑦᓯᖁᔭᐅᓗᑎᒃ. ᑕᒪᓐᓇ ᖁᔭᒋᔭᐅᓪᓚᕆᒐᔭᖅᑐᖅ ᓄᓇᓕᓐᓂ.  
 
ᑲᒪᓂᐊᒻᒪᕆᓚᐅᖅᑐᖓ ᐅᖃᐅᔾᔭᐅᒐᒪ ᒪᕐᕉᓐᓄᑦ ᐃᓅᓐᓄᑦ ᐃᖅᑲᓇᐃᔮᖅᑖᕋᓱᐊᓕᕐᒪᑎᒃ, ᑭᓯᐊᓂ 
ᐃᖅᑲᓇᐃᔮᖅᑖᕐᓂᖏᑦᑑᒃ ᖃᓪᓗᓈᓄᑦ ᐱᔭᐅᓐᓂᕐᒪᑎᒃ. ᑕᐃᓐᓇ ᐊᐃᑉᐸᖓ ᐸᐃᑉᐹᖁᑎᓕᒃ, ᐃᓄᒃ, 
ᐊᐱᖅᓱᖅᑕᐅᓐᓂᖏᑦᑐᕐᓘᓐᓃᑦ. ᐊᑎᕐᓂᒃ ᑕᐃᓯᔪᒪᓐᖏᓐᓇᒪ, ᑭᓯᐊᓂ ᐊᔭᐅᖅᑐᕆᐊᒃᑲᓐᓂᕈᒪᕙᒃᑲ ᒐᕙᒪᒃᑯᑦ 
ᑎᓕᓯᔾᔪᑎᖃᕆᐊᓖᑦ ᐃᓄᓐᓂᒃ ᐊᒥᓲᓂᖅᓴᓂᒃ ᐃᖅᑲᓇᐃᔭᖅᑎᖃᖁᓪᓗᒋᑦ. 
 
ᐃᓄᐃᑦ ᐊᑲᕐᕆᓐᖏᒐᐃᒐᒥᒃ, ᐃᖅᑲᓇᐃᔮᖅᑖᕋᓱᐊᔾᔮᖏᒻᒪᑕᓘᓐᓃᑦ ᐊᒻᒪᓗ ᐃᒻᒪᖃ ᐊᖓᔪᖅᑲᐅᑏᑦ 
ᐃᓇᖏᖅᑕᐅᒍᓐᓇᖅᑐᑦ ᖃᖓᑐᐃᓐᓇᖅᓯᐊᖅ ᐃᓄᒻᒧᑦ ᐃᓇᖏᖅᑕᐅᓗᑎᒃ, ᑭᓯᐊᓂ ᐃᓚᖏᑦ ᓴᐱᓕᖅᐸᒻᒪᑕ, 
ᖃᐅᔨᒪᒐᒥᒃ ᐃᖅᑲᓇᐃᔮᖅᑖᔾᔮᓐᖏᒋᐊᑦᓴᖅ, ᐃᖅᑲᓇᐃᔮᒥᒃ ᐱᓕᕆᑦᓯᐊᕈᓐᓇᕋᓗᐊᖅᑎᓪᓗᒋᑦ. ᑕᒪᓐᓇ  

ᑕᐃᒪᐃᓚᕿᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᑦᓯᐊᖏᓐᓂᖏᓐᓄᑦ ᐊᒻᒪᓗ ᑕᒪᓐᓇ ᑎᑎᕋᖅᓯᒪᖁᓪᓗᒍ 
ᐅᖃᖅᑕᕋ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐃᓘᓐᓈᒍᑦ ᐅᖃᐅᓯᑦᓴᐃᑦ. ᐃᓘᓐᓈᒍᑦ ᐅᖃᐅᓯᑦᓴᐃᑦ. ᐊᑎᕐᓂᒃ ᐱᑕᖃᕈᓐᓃᕐᒪᑦ 
ᐃᓘᓐᓈᒍᑦ ᐅᖃᐅᓯᑦᓴᓄᑦ. ᒫᓐᓇ ᑲᔪᒋᐊᕐᓂᐊᖅᑐᒍᑦ ᒪᑉᐱᖅᑐᒐᕐᓂᒃ ᕿᒥᕐᖁᓗᑕ ᒥᓂᔅᑕᐅᕕᐅᔫᑉ 
ᒥᑦᓴᐅᓯᓯᒪᔭᖏᓐᓂᒃ ᐱᒋᐊᕐᓗᑕ D-5-ᒥᒃ. ᐃᖅᑲᓇᐃᔭᖅᑐᓕᕆᓂᕐᒨᖓᔪᑦ ᓇᐃᓪᓕᑎᖅᓯᒪᔪᑦ. ᑲᑎᑦᓱᑎᒃ 
ᐊᐅᓚᓂᖏᓐᓄᑦ ᒪᑭᒪᔭᐅᓂᖏᓐᓄᓪᓗ, ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ ᐊᐱᖅᑯᑎᑦᓴᑲᓐᓂᖃᖅᑐᖓ ᒥᓂᔅᑕᒧᑦ ᐆᑦᑐᖅᑕᐅᖃᑦᑕᖅᓯᒪᒐᓗᐊᕐᒪᑦ 
ᒐᕙᒪᒃᑯᓐᓄᑦ ᐊᒻᒪᓗ ᖁᕕᐊᓱᒻᒪᕆᑦᓱᑕ ᑕᑯᒋᐊᑦᓴᖅ ᐅᓇ ᒥᓂᔅᑕᐅᕕᐅᔪᖅ ᒪᓕᒋᐊᖓ ᐃᓛᒃᑰᖅᑐᓂᒃ 32-ᒥᒃ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒻᒥ. 
 
ᑕᒪᓐᓇᐅᑎᓪᓗᒍ, ᒥᓂᔅᑕ ᐅᕙᑦᑎᓐᓄᑦ ᐅᖃᖁᔭᕋᓗᐊᕋ ᖃᓄᓪᓚᕆᒃ ᐸᕐᓇᓯᒪᒻᒪᖔᑦᓯ ᐊᕐᕌᒍᓄᑦ ᐊᒡᒋᖅᑐᓄᑦ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑕᑯᑦᓴᐅᑦᓯᐊᖅᑐᖅ ᒥᓂᔅᑕᐅᕕᒋᔭᑦᑎᓐᓂ 
ᐊᑲᐃᓪᓕᐅᕈᑎᖃᕆᐊᑦᑕ ᐃᖅᑲᓇᐃᔮᖅᑖᑎᑦᓯᕐᓂᒧᑦ ᐊᒻᒪᓗ ᐃᓚᖏᑦ ᐊᑦᓱᕈᕐᓇᖅᑐᓪᓗᐊᑕᐅᔪᑦ ᐱᔾᔪᑎᒋᔭᕗᑦ 
ᐃᓪᓗᑭᑦᓴᕐᓂᖅ, ᐱᓗᐊᖅᑎᒥᒃ ᐃᖅᑲᓇᐃᔭᖅᑎᑦᓴᖅᓯᐅᑎᓪᓗᑕ, ᐊᒥᓱᓐᖑᐸᓪᓕᐊᑐᐃᓐᓇᕐᒪᑕ ᐃᓄᐃᑦ 
ᐃᖅᑲᓇᐃᔮᖅᑖᕋᓱᐊᖃᑦᑕᖅᑐᑦ ᒐᕙᒪᒃᑯᓐᓂ ᐊᒻᒪᓗ, ᒥᔅᑕ ᐃᑦᓯᕙᐅᑖᖅ, ᐱᓕᕆᐊᖃᓪᓗᐊᑕᕐᓂᐊᖅᑐᒍᑦ ᐃᓄᓐᓂᒃ 
ᐃᖅᑲᓇᐃᔭᖅᑎᑦᓯᓂᕐᒧᑦ ᐸᕐᓇᐅᑎᓂᒃ. 
 
ᒫᓐᓇ ᓇᒻᒥᓂᖅ ᐊᖓᔪᖅᑳᖃᓕᖅᑐᖅ ᐊᒻᒪᓗ ᐅᑉᐱᕈᓱᑦᑐᒍᑦ ᒪᑐᐃᖅᓯᑲᓐᓂᕈᓐᓇᕐᓂᑎᓐᓂᒃ ᐃᓄᓐᓄᑦ ᐊᒻᒪᓗ 
ᐃᖅᑲᓇᐃᔭᖅᑎᑖᕈᓐᓇᕐᓂᑦᑎᓐᓂᒃ ᐃᓄᓐᓂᒃ. ᐱᖃᓐᓂᑲᓐᓂᕈᒪᒐᑦᑕ ᐃᓄᓐᓄᑦ ᓄᓇᕗᒻᒥᐅᑎᓄᑦ ᐊᒻᒪᓗ ᐃᓄᓐᓄᑦ 
ᐊᒻᒪᓗ ᑕᑯᒐᔪᖃᑦᑕᓲᖑᑦᓱᑕ ᐅᓂᒃᑲᓕᐊᖑᓯᒪᔪᓂᒃ ᐱᖃᓯᐅᑎᑦᓱᑎᒃ ᐃᓄᐃᑦ ᖃᑦᓯᐅᓂᖏᑦ ᐊᒻᒪᓗ ᖃᓪᓗᓈᑦ ᐊᒻᒪ 
ᐊᒻᓱᓂᖏ ᐃᖅᑲᓇᐃᔭᖅᑎᑦ ᐃᓂᖏ ᐊᒻᒪ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐱᓕᕆᐊᖅ, ᓯᕗᓪᓕᐸᐅᑎᐸᑦᑕᕗ 
ᐱᓕᕆᕕᑦᑎᓐᓂ. 
 
ᑖᒃᑯᐊ ᖃᐅᔨᓴᕐᓂᐊᖅᑕᕗ ᐱᓕᕆᐊᑦ ᐃᓄᐃᑦ ᐃᖅᑲᓇᐃᔭᕐᓂᕆᔭᖏ ᐊᒻᒪ ᑕᑯᓇᓱᓐᓂᐊᕐᒥᔪᒍᑦ ᐊᓄᐃᑦᑐᓂ 
ᐃᓕᓐᓂᐊᕋᒃᓴᓂ ᐊᑐᐃᓐᓇᖅᑕᖃᕐᒪᖔᖅ ᖁᕙᓯᒋᐊᕈᓐᓇᓂᐊᕐᒪᑕ ᒫᓐᓇᐅᔪᒥ ᐃᖅᑲᓇᐃᔭᖅᑎᖁᑎᕗ. 
 
ᐊᒻᒪ ᐃᔅᓯᕙᐊᑖᖅ ᓄᑖᒥ ᐃᖅᑲᓇᐃᔭᖅᑎᑖᕋᐃᒐᑦᑕ, ᐃᖅᑲᓇᐃᔭᖅᑎᑖᖃᐅᖑᔪᑦ ᖃᐅᔨᑎᓐᓇᓱᑉᐸᑦᑕᕗ 
ᐱᒻᒪᕆᐅᓂᖏᓐᓂ ᐊᒻᒪ ᐱᖅᑯᓯᖏᓐᓂ ᐃᓄᐃᑦ ᐊᒻᒪ ᐊᑦᑐᐊᓂᖃᖅᑐᓂ ᒐᕙᒪᓕᒫᒧ. ᑕᐃᒪᐃᑉᐸᑦ ᐃᒃᓯᕙᐅᑖ, 
ᑕᑯᓂᐊᕐᓂᐊᕐᑐᒍ ᓴᖅᑭᔮᖅᑎᑦᑎᓂᕐᒥ ᐅᕝᕙᓘᓐᓃᑦ ᐱᖁᓯᑎᑦᑎᑲᓐᓂᓂᕐᒥ ᐃᓄᐃᑦ ᐅᖃᐅᓯᖏᓐᓂ. 
 
ᑭᐅᑦᑕᐅᑎᒋᔪᓐᓇᕆᐊᖃᕋᑦᑕ ᐃᓄᓐᓄ ᐊᒻᒪ ᑐᑭᓯᒋᐊᕕᒃᓴᖃᕐᓗᑕᓗ ᓱᕐᓗ ᓈᓚᐅᑎᒃᑯᑦ ᐊᒻᒪ ᓂᐱᓴᒃᑯ, ᐊᓯᖏᓪᓗ. 
ᑭᓯᐊᓂᓕ ᐅᓪᓗᒥ ᐊᐅᕙᖃᑎᖃᕐᐸᔾᓕᐊᔪᒍᑦ ᐱᓯᒪᑦᑎᓂᕐᒥ ᐃᖅᑲᓇᐃᔭᖅᑎᓂ ᐊᒻᒪ ᐃᓄᑦᑎᑐᑦ ᐅᖃᐅᓯᖅ. 
 
ᑖᒃᑯᐊᓕᒫ ᑲᑎᖅᑐᖅᑕᕗ ᐊᒻᒪ ᐸᕐᓇᐃᕙᓪᓕᐊᓪᓗᑕ ᖁᕙᕆᐊᖅᑎᑦᑎᓂᕐᒥ ᐃᓄᐃᑦ ᐃᖅᑲᓇᐃᔭᖅᑎᓂ ᓄᓇᕗᑦ 
ᒐᕙᒪᖓᓂ, ᐊᒻᒪᓗᑦᑕᐅᖅ ᐱᓯᒪᑦᑎᓂᐅᔪᖅ ᓯᕗᓪᓕᐅᑎᒻᒥᔭᖓ ᑖᓱᒪ ᒐᕙᒪᐅᑉ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᕋᒍᒪᔭᕈ ᐃᓄᓐᓂ ᐃᖅᑲᓇᐃᔭᖅᑎᖃᓂᕐᒧ ᐊᑐᐊᒐᖅ. 
ᖁᔭᓐᓇᒦᕈᒪᑐᐃᓐᓇᖅᑐᖓ ᐊᒻᒪ ᐱᓕᕆᕕᒋᔭᐃᑦ ᑕᑯᓇᓱᐊᕐᓂᕆᔭᕐᓄ, ᐱᓇᓱᐊᕐᓂᕆᔭᕐᓄᑦ. 
 
ᓄᓇᕗᑦ ᑕᑯᖓᐊᕈᑦᑎᒍ ᓯᓚᕐᔪᐊᒥ ᐊᒻᒪ ᐅᖃᖅᑲᐅᒐᒪ ᐱᖅᑲᓯᑕᖃᕐᒪᑦ ᐊᒻᒪ ᑭᒃᑯᓕᒫ ᐊᔾᔨᒋᓂ 
ᑲᒪᒋᔭᐅᔭᕆᐊᖃᕐᒪᑕ ᐅᐱᓐᓇ ᕋᓂ ᐃᓄᓐᓄ ᒐᕙᒪᒋᔭᐅᒐᑦᑕ ᑭᓯᐊᓂᓕ ᒪᑐᐃᖅᓯᑲᓐᓂᕆᐊᖃᖅᑐᒍ ᓱᓕᓂᖅᓴᒥ 
ᑕᑯᓴᐅᓗᓂ ᐱᓕᕆᖃᑎᒌᒋᐊᖃᕋᑦᑕ ᐃᓄᓐᓂ ᐃᖅᑲᓇᐃᔭᖅᑎᑖᒃᑲᓂᕐᓂᐊᕈᑦᑕ ᒐᕙᒪᒃᑯᓐᓄ ᐊᒥᓲᓂᖏ ᐊᑐᕐᓗᒋ. 
 
ᐱᓕᕆᖃᑎᒌᑉᐸᑉᐳᒍ ᐱᐅᖏᑦᑐᓂ ᐃᓄᐃ ᒥᔅᓴᓄ ᐊᒻᒪ ᐊᑲᐅᓴᖃᑦᑕᕋᑎ ᐃᖅᑲᓇᐃᔭᕐᕕᒋᔭᖓᓂ, ᑭᓯᐊᓂ 
ᐆᑦᑐᕆᐊᖃᕋᑦᑕ, ᐃᓕᓐᓂᐊᑎᑦᑎᑲᓐᓂᕆᐊᖃᖅᑐᒍ, ᓇᓗᓇᐃᖅᓯᓂᕐᒧ ᐱᓕᕆᐊᑦ ᓄᑖᓄ ᐃᖅᑲᓇᐃᔭᖅᑎᓄ ᐊᒻᒪ 
ᑐᓴᖅᓯᒪᒐᒪ ᖃᐅᔨᒋᐊᕈᑎᐅᔪᑦ ᐱᓕᕆᐊᑦ ᐱᔭᐅᑦᑎᐊᖃᑦᑕᖅᑐᑦ ᓄᑖᓄ ᐃᖅᑲᓇᐃᔭᖅᑎᓄ ᐅᐱᓐᓇᕋᓂ 
ᐃᓕᑉᐸᒻᒪᑕ ᐃᓄᐃᑦ ᐱᖅᑯᓯᖏᓐᓂ ᐊᒻᒪ ᐊᓯᖏ. 
 
ᑲᑎᒪᔩᑦ ᒥᓂᔅᑕᖏ ᐊᒻᒪ ᐱᓕᕆᕕᐅᔪ ᐊᒻᒪ ᒥᓂᔅᑕᐃᑦ, ᐱᓕᕆᖃᑎᒋᓪᓚᕆᒋᐊᖃᖅᑐᒍ ᓴᖅᑭᔮᖅᑎᓪᓗᒍ ᐱᖅᑯᓯᖅ 
ᐊᒻᒪ ᐅᖃᐅᓯᖅ ᐅᐱᓐᓇᕋᓂ ᐱᓕᕆᖃᑎᒌᒋᐊᖃᕋᑦᑕ ᐃᓅᓪᓗᑕ ᐊᒻᒪ ᖃᓪᓗᓈᑦ. 
 
ᐅᖃᐅᑕᐅᖁᔭᕋ ᐅᐱᓐᓇᕋᓂ ᐃᓚᖏ ᐃᓄᐃᑦ ᐃᓱᒪᓲᖑᒻᒪᑕ ᑖᓇ ᐃᖅᑲᓇᐃᔮᖅ ᖃᓄᑐᐃᓐᓇᖅ ᐱᔭᕆᐊᖃᕋᒃᑯ 
ᐊᒻᒪ ᓄᓕᐊᕐᓂ ᐅᕝᕙᓘᓐᓃᑦ ᐅᐃᒥᓂ ᐃᖅᑲᓇᐃᔮᑖᑎᑦᑎᓪᓗᑎ ᐊᒻᒪ ᐳᐃᒍᖅᑐᑎ ᐊᓯᒻᒥᓂ 
ᐊᒻᒪᐊᓱᕈᕐᓇᑐᒻᒪᕆᐅᒻᒪᑦ ᐊᒻᒪ ᑕᐃᒪᐃᑦᑐᒥ ᐃᓱᒪᖏᓇᑦᑕ ᐊᒻᒪ ᐃᓴᒪᒋᔭᕋ ᑐᑭᓯᔭᐅᔭᕆᐊᖃᕐᒪᑦ ᑕᖅᑲᐅᖓ 
ᐃᓄᓐᓄ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑰᓕ. ᒥᓂᔅᑕ ᑕᐸᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐃᓕᖅᑯᓯᓕᕆᔨᒃᑯᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᒌᑦᑐᑦ 
ᐋᖅᑭᒃᓯᓇᓱᐊᖅᑐᑎᒃ ᐃᓕᓐᓂᐊᕈᑎᒃᓴᐅᔪᓐᓇᕐᓂᐊᖅᑐᓂᒃ ᑕᒪᒃᑯᓄᖓ ᐱᒻᒪᕆᐅᓗᐊᕐᓂᖏᓐᓄᑦ ᐃᓄᒃᑎᑐᑦ 
ᐃᓕᖅᑯᓯᐅᔪᓂᒃ ᐊᒻᒪ ᐅᒃᐱᕆᔭᐅᔪᓂᒃ. 
 
ᓴᓇᓯᒪᓕᖅᑐᒍ ᐊᑐᐃᓐᓇᐅᔪᓂᒃ ᓇᓗᓇᐃᕐᓯᓯᒪᔪᑦ ᐊᑕᖏᓪᓗᑎᒃ ᖃᓄᖅ ᓄᓇᕗᑦ ᓴᖅᑭᑕᐅᓚᐅᕐᒪᖔᖅ, ᐃᓄᐃ 
ᐃᓱᒪᒋᔭᖏᑦ ᐅᒃᐱᕆᔭᖏᑦ ᐊᒻᒪ ᐊᕐᕌᒍᓂ ᖃᐃᕙᓪᓕᐊᔪᓂᒃ, ᐊᖓᔪᖅᑳᖑᔪᑦ ᓇᓗᓇᐃᕐᓯᓯᒪᓕᖅᑐᖅ 
ᐱᑕᖃᕆᐊᖃᓪᓚᕆᓐᓂᖓᓂᒃ ᑕᒪᒃᑯᐊ ᐃᓕᓐᓂᐊᕈᑎᒃᓴᐅᔪᓕᒫᑦ ᐊᑐᐃᓐᓇᐅᓂᐊᕐᓗᑎᒃ 
ᐃᖅᑲᓇᐃᔭᖅᑎᑖᖃᐅᓕᒫᓄᑦ.  
 
ᑕᐃᒪᓕ, ᑕᒪᓐᓇ ᐊᑐᓕᖅᑎᑕᐅᒋᐊᕐᓯᒪᓕᖅᑐᖅ ᐊᒻᒪ ᐃᒃᓯᕙᐅᑕᖅ, ᐅᖃᕈᓐᓇᕐᓯᓪᓗᖓᓗ ᑕᒪᓐᓇ 
ᓯᕗᓪᓕᐅᑎᓂᐊᕋᑦᑎᒍᑦ. ᔪᓚᐃ 8-ᖑᓕᖅᐸᑦ 9-ᖑᓕᖅᐸᓪᓗᓐᓂᑦ ᔫᓂ 17 ᐃᓕᓐᓂᐊᓗᖅᑎᑦᑎᓛᖅᑐᒍ 
ᐱᓕᕆᕕᐅᔪᓕᒫᓄᑦ ᓂᐊᖁᙴᒥᒃ. ᑕᐃᒪᓕ, ᐱᓕᕆᐊᕆᓐᓇᕐᓂᐊᖅᑕᕗᑦ ᓴᖅᑭᔮᖅᑎᑕᐅᓂᖏᑦ ᐊᑕᖏᕐᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ, ᓱᓕ ᐊᐱᖅᑯᑎᒃᓴᐃᑦ? ᖁᔭᓐᓇᒦᒃ. ᐊᐱᖅᑯᑎᒃᓴᖅᑕᖃᖅᐸ 
D-5. ᐊᐱᖅᑯᑎᒃᓴᖅᑕᖃᙱᑉᐸᑦ (ᑐᓵᔨᒃᑯᑦ ᓄᖅᑲᖅᑐᖅ): ᐃᖅᑲᓇᐃᔭᖅᑐᓕᕆᔨᒃᑯᑦ ᓇᐃᓪᓕᒋᐊᕐᓯᒪᔪᑦ, 
ᐊᖓᔪᖅᑳᖃᕐᕕᖓ, ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ, $1 ᒥᓕᐊᓐ 971 ᑕᐅᓴᓐ. ᓈᒻᒪᒋᕕᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: D-6. ᐃᖅᑲᓇᐃᔭᖅᑐᓕᕆᔨᒃᑯᑦ ᓇᐃᓪᓕᒋᐊᕐᓯᒪᔪᑦ, ᐃᖅᑲᓇᐃᔭᖅᑎᑦᑎᓂᕐᒧᑦ, ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ, ᑰᓕ. 

ᑰᓕ (ᑐᓵᔨᒃᑯᑦ): ᓯᕗᓪᓕᖅᐹᒥᒃ, ᖃᐅᔨᒍᒪᒐᓗᐊᖅᑐᖓ ᖃᓄᐃᑦᑐᓂᒃ ᑕᒪᒃᑯᐊ ᐃᑲᔫᓯᐊᖅᑕᖅᐸᒻᒪᖔᑕ ᒪᕐᕉᓐᓂᒃ 
ᐅᖃᐅᓰᓐᓂᒃ ᐊᑐᕈᓐᓇᖅᑐᑦ ᑕᒪᓐᓇ ᐊᔾᔨᒋᑐᐃᓐᓇᐅᕙ ᓇᒥᓕᒫᖅ? ᑕᒪᓐᓇ ᓯᕗᓪᓕᖅᐹᖅ ᐊᐱᖅᑯᑎᒃᓴᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᑖᓐᓇ ᑖᒻ ᑖᒻᓴᓐ ᑭᐅᑎᓐᓂᐊᖅᐸᕋ ᐊᐱᖅᑯᑎᖓᓂᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑖᒻᓴᓐ., 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᑕᐃᓐᓇ ᒪᓕᒐᓕᐅᖅᑎᐅᔪᖅ ᐅᖃᐅᓯᖃᖅᐸᓪᓚᐃᔪᖅ ᐊᑕᐅᓯᐅᙱᑦᑐᒥᒃ 
ᐅᖃᐅᓯᓕᒻᒧᑦ ᐃᑲᔪᕈᑕᐅᕙᒃᑐᒥᒃ. ᑕᐃᓐᓇ ᐃᑲᔪᕈᑕᐅᕙᒃᑐᖅ $1,500 ᐊᕐᕌᒍᑕᒫᑦ ᐊᑭᓕᐅᔾᔭᐅᕙᒃᑐᖅ ᓄᓇᕗᑦ 
ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ ᐅᖃᕈᓐᓇᖅᑐᓄᑦ ᐊᒻᒪ ᒫᓐᓇᐅᔪᖅ, ᑕᐃᒃᑯᐊ ᐃᖅᑲᓇᐃᔮᖏᑦ 
ᐅᖃᕈᓐᓇᕆᐊᖃᖅᐸᑕ ᑕᐃᒃᑯᐊᓗ ᐃᓄᓐᓄᑦ ᐅᐸᑲᑕᒃᑕᐅᕙᒃᐸᑕ ᐃᖅᑲᓇᐃᔮᖏᑦ.  
 
ᑲᑎᒪᔨᕋᓛᖃᖅᑐᒍ ᕿᒥᕐᕈᕙᒃᑐᓂᒃ ᐅᖃᐅᓯᓕᒻᒧᑦ ᐊᑕᐅᓯᐅᖏᑦᑐᒧᑦ ᐃᑲᔪᕈᑕᐅᕙᒃᑐᓂᒃ ᑕᒪᓐᓇᖃᐃ 
ᐊᖏᓪᓕᒋᐊᕈᓐᓇᖅᑐᖅ ᐱᓕᕆᐊᖑᔪᖅ ᑕᐃᒃᑯᐊᓗ ᑲᑎᒪᔨᕋᓛᖑᔪᑦ ᑲᑎᒪᓛᕐᒥᔪᑦ ᐅᑭᐊᒃᓵᖅ ᑕᒪᓐᓇ 
ᐱᔭᐅᓂᕐᓴᐅᔪᓐᓇᕐᒪᖔᖅ ᑕᐃᒃᑯᓄᖓ ᐃᖅᑲᓇᐃᔭᖅᑎᐅᔪᓄᑦ ᐅᖃᐅᓯᕐᒥᓂᒃ ᐊᑐᐃᓐᓇᕆᐊᖃᖅᐸᒃᑐᓄᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᒻᓴᓐ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒃᑯᓄᖓ ᐊᑕᐅᓯᐅᙱᑦᑐᒥᒃ ᐅᖃᐅᓯᖃᖅᑐᓄᑦ ᐃᑲᔪᕈᑕᐅᕙᒃᑐᓄᑦ. ᑕᐃᒃᑯᐊ 
ᑐᕌᖓᕙᑦ ᖃᓄᐃᑦᑐᑐᐃᓐᓇᕐᓄᑦ ᐅᖃᐅᓯᕐᓄᑦ ᐃᓄᒃᑎᑐᑐᐃᓐᓇᐅᖏᑦᑐᖅ ᖃᓪᓗᓈᑎᑐᑐᐃᓐᓇᐅᖏᑦᑐᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐊᑕᐅᓯᐅᙱᑦᑐᒥᒃ ᐅᖃᐅᓯᖃᕐᓂᕐᒧᑦ ᐃᑲᔪᕈᑕᐅᔪᖅ ᑐᕌᖓᔪᖅ ᐃᓄᒃᑎᑐᑦ 
ᐅᖃᐅᓯᕐᒧᑐᐊᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅ ᐊᐱᖅᑯᑎᒃᓴᕋ, ᑕᐃᒃᑯᐊᓕᑭᐊᖅ ᐊᑕᐅᓯᐅᙱᑦᑐᒧᑦ ᐅᖃᕈᓐᓇᖅᑐᓄᑦ 
ᐃᑲᔪᕈᑕᐅᔪᑦ, ᑕᒪᓐᓇ ᐊᔾᔨᒋᕙᓪᓚᐃᖏᒻᒪᒍ. ᑕᐃᒃᑯᐊ ᐃᑲᔪᖅᑕᐅᕙᒃᐸ ᖃᓄᐃᑉᐸᐸᓪᓕ ᐊᓯᐊᓄᑦ ᐅᖃᐅᓯᕐᒧᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓴᔨᒃᑯᑦ): ᐅᐃᕖᑎᑐᑦ ᖃᓪᓗᓈᑎᑐᑦ ᐱᖃᑕᐅᙱᑦᑐᒃ. ᐃᓄᒃᑎᑐᑦ ᑭᓯᐊᓂ ᐅᖃᐅᓯᖅ 
ᐃᑲᔪᖅᑕᐅᕕᐅᔪᓐᓇᖅᑐᖅ ᑖᒃᓱᒧᖓ $1500.00. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 

ᑰᓕ (ᑐᓵᔨᒃᑯᑦ): ᑐᑭᓯᐊᖅᑰᖅᑕᕋ ᑖᓐᓇ. ᐅᖃᕋᓱᐊᖅᐲᑦ ᐅᖃᕈᓐᓇᕋᓗᐊᖅᑎᓪᓗᒋᑦ ᐅᐃᕖᑎᑐᑦ ᐊᒻᒪ ᖃᓪᓗᓈᑎᑐᑦ 
ᐊᑕᐅᓯᐅᓐᖏᑦᑐᒥᒃ ᐅᖃᐅᓯᖃᕐᓂᖏᓐᓄᑦ ᐃᓚᒋᐊᕈᑎᑖᕋᔭᓐᖏᑦᑐᑦ? ᑕᐃᒪᐃᓕᓇᓱᒃᐲᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐋᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐊᑐᕋᔭᓐᖏᑦᑐᖅ ᐅᐃᕖᑎᑐᑦ ᐊᒻᒪ ᖃᓪᓗᓈᑎᑐᑦ. ᐊᑐᕋᔭᖅᑐᖅ ᑭᓯᐊᓂ 
ᖃᓪᓗᓈᑎᑐᑦ ᐊᒻᒪ ᐃᓄᒃᑎᑐᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᐊᖓᔪᖅᑳᖅ. ᑰᓕ. 
 
ᑯᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅ ᐊᐱᖅᑯᑎᒃᓴᕋ, ᐄᐳᕈᓪᒥ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ, ᐅᖃᐅᓯᖃᓚᐅᖅᑐᒍ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᑕᐃᒃᑯᐊ ᐃᓚᖏᑦ ᐃᖅᑲᓇᐃᔭᖅᑎᐅᔪᑦ ᐃᓪᓗᑖᑎᑕᐅᑦᑕᐅᑎᒋᖁᓪᓗᓕᒋᑦ 
ᐃᓪᓗᒨᓪᓗ ᐊᑭᓕᖅᓲᑎᖏᑦ ᑕᐃᒪᐃᒃᓴᐃᓐᓇᓕᓗᑎᒃ ᐊᒻᒪ ᐃᓪᓗᒥᐅᖃᑎᖃᕋᓗᐊᖅᐸᑕ ᐃᓪᓗᒧᑦ 
ᐊᑭᓕᕐᓱᑎᒋᕙᒃᑕᖏᑦ ᑕᐃᒪᐃᒃᓴᐃᓐᓇᓕᓗᑎᒃ.  
 
ᐊᐃᒃᐸᕇᒃᐸᑎᒃ ᐃᖅᑲᓇᐃᔭᖅᑐᐃᓐᓇᐅᓗᑎᒃ ᒐᕙᒪᒃᑯᓐᓄᑦ ᑕᐃᒃᑯᐊ ᐃᓪᓗᒨᖃᕆᐊᓕᖏᑦ ᐊᓯᔾᔨᐸᙱᑦᑐ. ᐃᓛᒃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑕᐅᔪᖅ ᑭᐅᔭᐅᖁᓂᐊᖅᐸᕋ 
ᑐᖏᓪᓕᓐᓄᑦ ᑐᖏᓕᕐᒪᓘᓐᓃᑦ ᐃᑲᔪᖅᑎᖓᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᐃᓪᓗᓕᕆᓂᕐᒧᑦ ᑕᐃᒃᑯᓄᖓ ᒐᕙᒪᒃᑯᑦ ᐃᓪᓗᖁᑎᖏᓐᓄᑦ ᐃᖅᑲᓇᐃᔭᖅᑎᓄᑦ, ᑕᒪᓐᓇ 
ᑕᐃᒪᐃᓕᙵᙱᑦᑐᖅ, ᐊᔾᔨᒌᙱᑦᑐᑦ, ᑕᒪᒃᑯᐊ ᐃᓪᓗᐃᑦ ᐊᔾᔨᒌᙱᓐᓂᖏᑦ ᐱᓪᓗᒋᑦ ᐃᓪᓗᒨᖅᑲᖅᑕᖏᑦ 
ᐊᔾᔨᒌᙱᒻᒪᑕ. ᐃᓪᓗᒥ ᖃᑦᑎᑐᐃᓐᓇᐅᒐᓗᐊᖅᐸᑕ ᑕᐃᒃᑯᐊ ᐃᓪᓗᒨᖅᑲᖅᑕᖏᑦ ᑕᐃᒪᐃᒃᓴᐃᓐᓇᓕᔪᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᒃᐱᒃ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐹᓗᒃ ᑭᐅᑦᑎᐊᕋᕕᒃ. ᑕᐃᒪᓕ ᐊᔾᔨᒋᙱᒻᒪᕆᒃᐸ ᑕᐃᒃᑯᓄᖓ 
ᑭᒃᑯᑐᐃᓐᓇᕐᓄᑦ ᐃᓪᓗᓄᑦ ᐊᑐᖅᑐᐊᖅᑕᐅᕙᒃᑐᓄᑦ. ᑕᒪᓐᓇ ᐱᔾᔪᑎᒋᓪᓗᒍ ᐃᓄᐃᑦ 
ᐃᖅᑲᓇᐃᔭᖅᑕᕋᓱᐊᖅᐸᖏᓪᓚᑦ ᐃᓪᓗᒧᑦ ᐊᑭᓕᕐᓱᕋᒃᓴᖏᑦ ᐊᑭᑦᑐᓗᐊᕐᓂᐅᓴᒻᒪᑕᓱ ᐊᑕᐅᓯᐅᙱᑦᑐᒥᒃ 
ᐃᓪᓗᒥᐅᖃᑎᒌᓂ ᐃᖅᑲᓇᐃᔭᖅᑐᖃᖅᐸᑦ.  
 
ᑕᐃᒃᑯᓄᖓ ᒐᕙᒪᒃᑯᑦ ᐃᓪᓗᖁᑎᖏᓐᓃᑦᑐᓄᑦ ᑕᐃᒃᑯᐊ ᐃᓪᓗᑖᕈᓐᓇᖅᐸᑦ ᓄᓇᓕᐅᔪᓂᒃ ᐃᖅᑲᓇᐃᔮᖅᑕᙱᑉᐸᑕ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᑐᖏᓕᕐᒪ ᑕᒪᓐᓇ ᑭᐅᓂᐊᖅᐸ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐹᕐᔪᒃ. ᐅᒃᐱᒃ. 

ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ. ᓄᕙᒃᑐᐊᓗᒐᒪ. ᒫᓐᓇᐅᔪᖅ ᐊᒥᒐᕐᓯᒻᒥᒐᑦᑕ ᒐᕙᒪᒃᑯᑦ 
ᐃᓪᓗᖁᑎᖏᓐᓂᒃ ᐊᒻᒪ ᐃᓛᓐᓂᒃᑯᑦ ᓴᖅᑭᔮᖅᑎᑦᑎᓕᕋᐃᒐᑦᑕ ᐃᖅᑲᓇᐃᔮᒃᓴᐅᔪᓂᒃ ᖃᐅᔨᒪᑎᓐᓇᕋᓱᐊᖅᐸᒃᑕᕗᑦ 
ᐃᓪᓗᒃᓴᒥᒃ ᐊᑐᐃᓐᓇᖅᑕᖃᕐᒪᖔᖅ ᐊᑐᐃᓐᓇᖅᑕᖃᙱᒻᒪᖓᖅ. 
 
ᐃᓪᓗᒥᒃ ᐊᑐᐃᓐᓇᖅᑕᖃᖅᐸᑦ ᓄᓇᓕᓐᓂ ᐃᖅᑲᓇᐃᖏᔭᖅᑕᖅᑎᑦᑎᔪᖃᖅᑎᓪᓕᓗᒍ ᒐᕙᒪᒃᑯᑦ 
ᐃᓪᓗᖁᑎᖏᓐᓅᓲᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᒃᐱᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᖁᐃᕐᓱᖅᑐᐃᓐᓇᐅᕙᓪᓚᐃᓕᖅᑐᒍᑦ. ᓯᕗᓪᓕᖅᐹᒧᑦ ᐊᐱᖅᑯᑎᓐᓄᑦ, ᖃᐅᔨᔪᒪᔪᖓ 
ᐊᓯᔾᔨᕐᓯᒪᔪᖃᕐᒪᖔᖅ ᐸᕐᓇᓯᒪᒻᒪᖔᑦᓯ ᐊᓯᔾᔨᓂᐊᕐᓂᕐᒧᑦ ᐊᑭᑦᑐᕆᐊᖅᑕᐅᓂᖏᓐᓄᑦ ᐃᓪᓗᓄᑦ ᐊᑭᓕᐅᑎᐅᔪᓄᑦ 
ᐊᑐᖅᑕᐅᕙᑦᑐᖅ. ᐊᑕᐅᓯᐅᙱᑦᑐᒥᑦ ᐃᓄᒻᒥᑦ ᐃᖅᑲᓇᐃᔭᖅᑐᖃᖅᑲ, ᐸᕐᓇᐅᑎᖃᖅᑭᓰᑦ ᐊᓯᔾᔨᕐᓗᒍ 
ᐃᓪᓗᒨᖅᑲᕐᑕᐅᔪᑦ ᐊᒥᓲᓂᖏᓐᓄᑦ ᐃᓄᖏᓐᓄᑦ ᑕᕝᕗᖓᔅᓴᐃᓐᓇᖅ ᐃᓪᓗᒥᐅᖃᑎᒌᓄᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᓕᕆᓂᖅ ᑲᒪᒋᔭᐅᒻᒪᑦ 
ᐃᓪᓗᓕᕆᔨᕐᔪᐊᑯᓐᓄᑦ ᐊᒻᒪᓗ ᑕᐃᒃᑯᐊ ᑭᐅᔪᓐᓇᓂᐊᖅᑐᒋᓂᖅᓴᕆᕙᕗᑦ ᐅᕙᑦᑎᓐᓂ ᐊᐱᖅᑯᑎᒋᔭᕐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᕝᕙᓃᔾᔮᖏᑦᑐᖅ ᐃᖅᑲᓇᐃᔭᕐᑐᓕᕆᓂᕐᒧᑦ ᒪᓕᒐᐅᔪᒥᑦ. ᓱᕐᓗ, ᒐᕙᒪᒃᑯᓐᓂ 
ᐃᓪᓗᖁᑎᖓᓃᒃᑯᕕᑦ, ᐊᓯᔾᔩᓂᐊᙱᑦᑐᖅ ᑖᔅᓱᒧᖓ ᐃᖅᑲᓇᐃᔮᖅᑖᕋᓱᒃᑐᒧᑦ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑲᒪᒻᒪᑕ ᑖᔅᓱᒥᖓ ᑭᐅᔪᓐᓇᙱᓚᕋ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᐃᒻᒪᖃ ᐊᐱᖅᑯᑎᒋᔭᕋ ᐊᓯᐊᒍᖔᖅ ᐅᖃᐅᓯᕆᒍᒃᑯ. ᐊᐃᑉᐸᕆᔭᐅᔪᖅ ᐃᖅᑲᓇᐃᔭᖅᑲᑦ ᐊᒻᒪᓗ 
ᒐᕙᒪᒃᑯᑦ ᐃᓪᓗᖁᑎᖓᓂ ᐃᓪᓗᖃᕐᓗᑎᑦ ᐊᒻᒪᓗ ᑖᓐᓇ ᐊᐃᑉᐸᖓ ᐃᖅᑲᓇᐃᔮᖅᑖᖅᑲᑦ ᒐᕙᒪᒃᑯᓐᓂ ᒫᓐᓇᐅᔪᖅ, 
ᑖᒃᑯᐊ ᐊᑭᖏᑦ ᐊᓯᔾᔨᔮᙱᑦᑑᖅ ᐃᓪᓗᒨᖅᑲᕐᑕᖏᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᓯᕗᓕᖅᑎ, ᑖᓐᓇ ᐊᐱᖅᑯᑎᐅᔪᒧᑦ, ᐃᒻᒪᖃ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᒃᑯᓪᓕ, ᑖᓐᓇ ᖃᐅᔨᓴᖅᑲᕗᑦ. 
ᐊᓯᔾᔩᓚᐅᕋᑦᑕ ᐃᓄᓐᓄᑦ ᐃᓪᓗᓕᕆᓂᕐᒧᑦ ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓄᑦ ᓈᒻᒪᓈᕆᐊᖃᖅᑯ. ᑕᐃᒪᓕ 
ᒫᓐᓇ ᖃᐅᔨᓵᕆᕙᕗᑦ ᐃᓪᓗᒨᖅᑲᕐᑕᐅᕙᑦᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ. 

ᐃᓚᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᒋᔭᖏᑦ, ᐊᑭᓖᔪᓐᓇᕋᓗᐊᖅᑎᓪᓗᒋᑦ ᓇᒻᒥᓂᖃᕐᓗᑎᑦ ᐃᓪᓗᒧᑦ ᒐᕙᒪᒃᑯᑦ 
ᐃᓪᓗᖁᑎᖏᓐᓃᖃᑦᑕᖅᑯ. ᖃᑦᑏᓐᓇᐅᓗᐊᖅᓴᕋᑦᑕ ᐃᓪᓗᖃᕐᓂᕐᒥᑦ. ᐃᓚᖏᑦ ᐃᖅᑲᓇᐃᔭᖅᑏᑦ ᐃᒻᒪᖃ 
ᐃᖅᑲᓇᐃᔭᖅᑏᑦ ᐅᖃᐅᔾᔭᐅᒋᐊᖅᑲᑕ ᐱᕙᓪᓕᐊᖁᓗᒋᑦ ᓇᒻᒥᓂᕐᒧᑦ ᐃᓪᓗᖃᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᐊᐱᖅᑯᓯᐅᔪᒧᑦ ᒪᒃᐱᖅᑐᒐᕐᒦᑦᑐᒧᑦ D-6. ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᖅᑯᑎᔅᓴᖃᒃᑲᓂᖅᑯᖓ. ᑕᒪᓐᓇ ᒪᓕᑦᑕᐅᔪᔅᓴᖅ ᐊᓯᔾᔨᖅᑕᐅᑉᐸᑦ ᐊᒻᒪᓗ ᐱᒋᐊᖅᑎᑕᐅᑉᐸᑦ. 
ᖃᖓᒃᑯᑦ ᓂᕆᐅᒋᕕᓯᐅᒃ ᐱᒋᐊᖅᑎᑕᐅᓂᐊᕐᒪᖔᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑭᐅᔪᓐᓇᙱᓚᕋ ᐊᐱᖅᑯᑎᒋᔭᖓ 
ᖃᖓᒃᑯᑦ ᐱᔭᕇᖅᑕᐅᒐᔭᕐᒪᖔᖅ. ᑖᓐᓇ ᒫᓐᓇᒧᑦ ᖃᐅᔨᓵᖑᑐᐃᓐᓇᕐᖓᑦ. ᐃᒻᒪᖃ ᐊᐱᕆᓂᐊᖅᑲᕋ ᑲᒪᔪᖅ 
ᐊᖓᔪᖅᑳ ᐅᓂᒃᑳᔅᓴᕆᖁᓗᒍ ᒪᓕᒐᓕᐅᕐᕕᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑕᕝᕙᑐᐊᖅ? ᐊᐱᖅᑯᑏᑦ? ᖁᔭᓐᓇᒦᒃ. ᐊᐱᖅᑯᑏᑦ ᒪᒃᐱᖅᑐᒐᕐᒧᑦ 
D-6. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᒍᒪᕗᖓ ᐱᔾᔪᑎᒋᓪᓗᒍᓄ 
ᐊᐱᖅᑯᑎᐅᕋᑖᖅᑐᖅ. ᑭᐅᑦᑎᐊᕋᑖᙱᓇᒃᑯ. ᑕᐃᒪᓕ ᒪᒥᐊᕕᒋᔪᒪᕙᕋ ᒪᓕᒐᓕᐅᖅᑎᐅᔪᑦ ᒪᓕᒐᓕᐅᕐᕕᑎᓐᓂ ᑖᓐᓇ 
ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ ᐊᑭᓖᔾᔪᑎᐅᔪᒥᑦ. ᐅᖃᐅᑎᔪᒪᕙᒃᑲ ᒪᓕᒐᓕᐅᖅᑎᐅᔪᑦ ᐱᑕᖃᕐᖓᑦ ᒪᕐᕉᓐᓂᒃ 
ᐅᖃᐅᓯᖃᕐᓂᕐᒧᑦ ᐊᑭᓕᐅᑎᐅᔪᒥᑦ. ᐅᐃᕖᑎᑐᑦ ᐅᖃᐅᓯᖃᕈᕕᑦ ᐱᔨᑦᑎᕋᐅᑎᐅᔪᓄᑦ ᐅᐃᕖᑎᑐᑦ ᐊᑐᖅᑕᐅᕙᑦᑐᓄᑦ 
ᓱᕐᓗ ᐃᓕᓐᓂᐊᕕᓐᓂ ᐃᓕᓐᓂᐊᕈᑎᓄᑦ ᐊᒻᒪᓗ ᐊᓯᖏᓐᓂ ᐱᓕᕆᐊᖑᔪᓂᑦ ᐊᑐᕆᐊᖃᕐᑐᓂᑦ ᐅᐃᕖᑎᑐᑦ 
ᐅᖃᐅᓯᖃᕐᓂᕐᒥᑦ. ᑕᐃᒃᑯᓄᖓ ᐅᐃᕖᑎᑑᓲᓄᑦ ᐊᑭᓕᐅᑎᑕᖃᕆᕗᖅ. 
 
ᑕᒪᓐᓇ ᐅᖃᐅᓯᕆᒍᒪᑐᐃᓐᓇᕋᑖᖅᑕᕋ ᒪᓕᒐᓕᐅᖅᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᑕᐹᕐᔪᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑭᓯᑎᑦᑎᒋᐊᕐᓂᖓᓄᑦ ᐊᒻᒪᓗ ᓇᓗᓇᐃᖅᓯᓂᖓᓄᑦ. ᑕᐃᒪᓕ ᐅᖃᐅᓯᖃᑦᑑᓐᓄᑦ 
ᑕᒪᒃᑮᓐᓄᑦ ᑮᓇᐅᔭᖅᑖᕆᔭᐊᖃᑦᑕᖅᑐᑦ, ᐊᒥᓲᓂᓕᒃ $1,500 ᐊᑦᔨᑐᐃᓐᓇᖓ ᐊᓯᖏᑎᑐᑦ ᐅᖃᐅᓯᕐᓄᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᐊᑦᔨᑐᐃᓐᓇᑦᑎᐊᖓ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. D-6, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒡᓚᕝᕕᖓᑕ ᓇᐃᓕᒋᐊᖅᓯᒪᔪᖏᑦ, ᐃᖅᑲᓇᐃᔭᖅᑎᑦ, 
ᑲᑎᑦᑐᒋᑦ ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᓄᑦ, $5 ᒥᓕᐊᓐ 898 ᑕᐅᓴᓐ ᑖᓚᔅ, (ᑐᓵᔨᒃᑯᑦ): ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᒪᑉᐱᖅᑐᒐᖅ D-7, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒡᓚᕝᕕᖓᑕ ᓇᐃᓕᒋᐊᖅᓯᒪᔪᖏᑦ, ᐃᑲᔪᖅᑎ 
ᑐᒡᓕᐊᓄᑦ ᐊᖓᔪᖅᑳᑉ ᓄᓇᓕᓐᓂ ᐊᐅᓚᑦᔪᑎᓄᑦ, ᐊᐱᖅᑯᑎᑕᖃᑉᐸ? ᐊᐱᕆᔪᒪᔪᖃᑉᐸ? ᑲᑎᑦᑐᒋᑦ ᐊᐅᓚᑦᔪᑎᑦ 
ᐊᒻᒪᓗ ᒪᑭᒪᐅᑎᓄᑦ, $2 ᒥᓕᐊᓐ 504 ᑕᐅᓴᓐ ᑖᓚᔅ, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ.  

ᐃᒃᓯᕙᐅᑕᖅ: ᖁᔭᓐᓇᒦᒃ, D-8, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒡᓚᕝᕕᖓᑕ ᓇᐃᓕᒋᐊᖅᓯᒪᔪᖏᑦ, ᐃᖅᑲᓇᐃᔮᓄᑦ 
ᖃᐅᔨᓴᕐᓃᑦ ᐊᒻᒪᓗ ᑎᒥᐅᔫᑉ ᐋᖅᑭᒃᓯᒪᓂᖓ, ᐊᐱᖅᑯᑎᑕᖃᑉᐸ? ᐊᐱᖅᑯᑎᑕᖃᑉᐸ? ᑲᑎᑦᑐᒋᑦ ᐊᐅᓚᑦᔪᑎᑦ 
ᐊᒻᒪᓗ ᒪᑭᒪᐅᑎᑦ, $678 ᑕᐅᓴᓐ ᑖᓚᔅ, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, D-9, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒡᓚᕝᕕᖓᑕ ᓇᐃᓕᒋᐊᖅᓯᒪᔪᖏᑦ, ᐃᓄᓐᓂᒃ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐸᕐᓇᒍᑎ, ᐊᐱᖅᑯᑎᑦ? ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᒪᔪᖓ, ᐅᓇ ᐱᐊᓂᒃᑕᐅᓕᖅᑐᖅ, ᐃᒻᒪᖃᓕ ᐊᖓᔪᖅᑳᖅ 
ᓇᓗᓇᐃᖅᓯᒍᓐᓇᖅᑐᖅ ᓇᒥ ᐋᕐᕌᒍᑖᒫᑦ ᑐᕌᖅᑕᖃᒻᒪᖔᕐᐱᑦ, ᐱᓯᒪᕕᐅᒃ ᑐᑭᓯᐅᒪᔾᔪᑎ ᐅᕝᕙᓘᓐᓃᑦ 
ᐱᓕᕆᐊᕆᕕᓯᐅᒃ ᓱᓕ? ᐃᒻᒪᖃ ᑕᑯᓯᒪᖏᑕᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒪᓕᒐᓕᐅᖅᑎ ᓱᓕᔪᖅ. ᑐᑭᓯᔾᔪᑎᐅᔪᑦ 
ᐃᓄᓐᓂᒃ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐸᕐᓇᒍᑎ ᕿᓂᖅᑐᖅ ᑕᐃᒪᓐᓇᓪᓗᐊᕐᒥᒃ ᐊᑐᐃᓐᓇᕈᖅᑎᑕᐅᓯᒪᔪᖅ 
ᓯᕗᓕᖅᑏᑦ ᑲᑎᒪᔨᖏᓐᓄᑦ, ᑭᓯᐊᓂᓕ ᐋᖅᑭᒋᐊᖅᑕᐅᒋᐊᓕᒃ ᐊᒻᒪᓗ ᐋᖅᑭᒋᐊᖅᑕᐅᓚᐅᖅᑎᓪᓗᒍ, ᑐᓂᓯᓂᐊᖅᐳᒍ 
ᑐᑭᓯᔾᔪᑎᒥᒥᒃ ᒪᓕᒐᓕᐅᖅᑎᓄᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ: ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓪᓗᖓ ᐊᒻᒪᓗᑕᐅᖅ ᐊᐃᑉᐸᖓ, ᐅᑯᐊ ᐅᓂᒃᑳᑦ 
ᑕᑯᓇᑦᑐᒋᑦ, ᐊᖓᔪᖅᑳᖅ ᑕᐹᕐᔪᒃ, ᐊᒥᓲᒻᒪᑕ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑐᑦ ᐅᕙᓂ ᐃᖃᓗᓐᓂ ᐊᒻᒪᓗ 
ᑕᑯᓇᑦᑐᓂ ᐃᖅᑲᓇᐃᔮᒃᓴᐅᔪᓂᒃ ᐊᒻᒪᓗ ᐃᖅᑲᓇᐃᔮᖑᕗᑦ ᐃᓄᖃᑦᑐᑦ, ᓄᓇᑖᖃᑕᐅᓯᒪᔪᑦ ᓄᓇᕗᒻᒥ 
ᓄᓇᑖᕋᓱᐊᕐᓂᕐᒧᑦ ᐊᖏᕈᑎᒥ ᐊᒥᓲᓂᖏᑦ ᐊᑦᑎᑐᒻᒪᕆᐊᓗᒃ ᐊᒻᒪᓗ ᓈᓴᐅᑎᖏᑦ ᐊᑦᑎᑐᒻᒪᕆᐊᓗᒃ ᐱᒋᐊᓂᖓᓂ 
ᒐᕙᒪᑖᕋᑦᑕ ᓄᓇᕗᒻᒥ. 
 
ᐱᑦᔪᑎᖃᑦᑐᖓ ᐊᐱᖅᓱᖅᑐᖓ, ᐃᓱᒫᓘᑎᖃᕋᓱᖃᖅᑎᓪᓗᒐ ᑕᒪᑐᒧᖓ, ᐸᕐᓇᒍᑎᑕᖃᑉᐱᓯ ᐅᕝᕙᓘᓐᓃᑦ 
ᓂᕆᐅᑉᐱᓯ ᐸᕐᓇᒍᑎᓕᐅᕐᓂᐊᕐᕋᑦᓯ ᐃᑲᔪᖅᑐᓂᖅᓴᕆᓗᒋᑦ ᐃᖃᓗᒥᐅᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. (ᑐᓵᔨᒃᑯᑦ ᐃᓱᓕᑉᐳᖅ): ᐊᖓᔪᖅᑳᖅ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔮᔅᓴᐃᑦ ᓄᓇᓕᓐᓂᑦ ᑕᒪᒃᑯᐊ 
ᐃᖅᑲᓇᐃᔮᑦ ᓄᑦᑎᖅᑕᐅᒻᒪᑕ, ᑕᐃᒪᐃᒻᒪᑦ ᐃᖅᑲᓇᐃᔮᔅᓴᐃᑦ ᖃᑦᑏᓐᓇᕈᕆᐊᖅᓯᒪᕗᑦ ᐃᖃᓗᓐᓂᑦ ᐃᑲᔫᑕᐅᓪᓗᑎᒃ 
ᓄᓇᓕᓐᓄᑦ. 
 
ᑭᓯᐊᓂᓕ ᒫᓐᓇᐅᔪᖅ, ᐊᐅᓚᑦᑎᔨᐅᓂᕐᒧᑦ ᐃᓕᓐᓂᐊᕐᓂᖅ ᐊᓪᓚᕝᕕᒻᒪᕆᓐᓂᑦ ᐱᓕᕆᐊᕆᕙᓪᓕᐊᕙᕗᑦ ᕿᓂᖅᑐᑕ 
ᐊᔾᔨᒌᓕᖅᑎᑦᑎᓂᕐᒥᑦ, ᐱᓕᕆᐊᕆᕙᕗᑦ ᓱᓕ ᑐᑭᓯᒋᐊᕈᑎᓂᒃ ᑐᓂᓯᓯᒪᓴᒐᓗᐊᖅᑐᑕ ᐊᖓᔪᖅᑳᓄᑦ. 

ᐊᖏᖅᑕᐅᓯᒪᓕᕈᓂ ᑐᓴᒐᒃᓴᖃᖅᑎᑦᑎᒃᑲᓐᓂᕈᓐᓇᕐᓂᐊᖅᑐᒍᑦ, ᐅᖃᕆᐊᓐᖓᖅᑲᐅᒐᒪᐃᓛᒃ ᒪᑐᐃᕈᑎᒋᖅᑲᐅᔭᕐᓂ. 
ᐃᑲᔪᒃᑲᓐᓂᕈᒪᒐᓗᐊᖅᑐᒍᑦ ᐃᓄᓐᓂᑦ, ᐃᑲᔪᒃᑲᓐᓂᕐᓗᒋᑦ ᐃᖅᑲᓇᐃᔮᖅᑖᕋᓱᐊᕐᓂᕐᒧᑦ ᑎᑎᕋᕐᓂᕐᒥᑦ ᐊᒻᒪᓗ 
ᐊᐱᖅᓱᖅᑕᐅᓂᕐᒧᑦ ᑭᐅᖃᑦᑕᕐᓂᕐᒧᑦ. 
 
ᑕᐃᒪᐃᒻᒪᑦ ᑕᒪᓐᓇ ᐱᓪᓗᒍ ᐃᓱᒪᕗᒍᑦ ᐊᖏᓪᓕᕚᓪᓕᖅᑎᒋᐊᖓ ᐊᒥᓲᓂᖏᑦ ᐃᓄᐃᑦ ᐃᓚᒋᔭᐅᖃᑕᐅᔪᑦ 
ᐊᒥᓱᕈᒃᑲᓐᓂᖁᓪᓗᒋᑦ ᑕᒫᓂ ᐃᖃᓗᓐᓂ ᑭᓯᐊᓂ ᑕᒪᓐᓇ ᓱᓕ ᐱᓕᕆᐊᕆᕙᕗᑦ ᓂᕆᐅᑦᑐᑕᓗ ᑕᒪᓐᓇ 
ᐋᖅᑭᒋᐊᕐᓂᐊᕆᐊᖓ ᐃᓕᕆᐊᕆᕙᓪᓕᐊᑎᓪᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᕐᔪᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑉᐳᖓ ᑕᒪᑐᒧᖓ, ᑕᐃᒪᐃᒻᒪᑦ ᓂᕆᐅᓐᓂᐊᓕᖅᐳᖓ 
ᑕᒪᓐᓇ ᐱᓕᕆᐊᕇᓐᓇᕐᓂᐊᕋᔅᓯᐅᒃ ᑐᓴᕋᐃᒐᑦᑕ, ᐃᖃᓗᓐᓃᓕᕋᑦᑕ ᐊᑯᓂᑲᓪᓚᐅᔪᖅ ᑲᑎᒪᓂᖃᖅᑎᓪᓗᑕ ᐊᒻᒪ 
ᑕᑯᖃᑦᑕᕋᑦᑕ ᑭᒃᑯᑐᐃᓐᓇᕐᓂᑦ ᑕᑯᓕᒪᓇᙱᑕᑦᑎᓐᓂᑦ ᐃᑲᔪᖅᑕᐅᒋᐊᓕᓐᓂᑦ ᐅᕙᑦᑎᓐᓅᖅᐸᑦᑐᑎᒃ 
ᐃᑲᔪᖅᑕᐅᔪᒪᓪᓗᑎᒃ. 
 
ᐱᔾᔪᑎᒋᓪᓗᒍ ᐅᖃᐅᓯᕆᕋᑖᖅᑕᐃᑦ ᖃᐅᔨᒪᖁᕙᒋᑦ ᑕᒪᓐᓇ ᐅᖃᐅᓯᕇᓐᓇᕐᓂᐊᕋᑦᑎᒍ ᐊᐅᓚᐃᓐᓇᕐᓂᐊᖅᑐᑎᒍᓗ 
ᐃᑲᔪᖅᑕᐅᔪᒪᓐᓂᕈᔅᓯᓗ ᖃᓄᑐᐃᓐᓇᖅ ᐅᕝᕙᓘᓐᓃᑦ ᓇᐅᒃᑯᑐᐃᓐᓇᖅ ᐊᑐᐃᓐᓇᐅᑦᑎᐊᖅᐳᒍᑦ ᐃᑲᔪᕈᓐᓇᖅᑐᑕ. 
 
ᐃᖅᑲᓇᐃᔮᓂᒃ ᓴᖅᑮᒃᑲᓐᓂᖁᓪᓗᑕ ᐃᓚᒋᔭᐅᖃᑕᐅᔪᓄᑦ ᐱᓪᓗᒍ ᐊᒥᓱᕈᒃᑲᓐᓂᕆᐊᖃᕐᒪᑕ ᐃᓄᐃᑦ 
ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ. 
 
1133 ᐃᖅᑲᓇᐃᔮᑦ, 900 ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓪᓗᑎᒃ ᐊᒻᒪᓗ 266-ᑐᐃᓐᓇᐃᑦ ᐃᓚᒋᔭᐅᖃᑕᐅᔪᓄᑦ 
ᐃᓐᓄᑦᑕᐅᓯᒪᓪᓗᑎᒃ ᑕᒪᓐᓇ ᐋᖅᑭᒋᐊᕆᐊᖃᕐᒪᑦ, ᑕᒪᓐᓇ ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ. ᐊᐱᖅᑯᑕᐅᙱᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᒪᑉᐱᖅᑐᒐᕐᒧᑦ ᕼ9 ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑦ. 
ᐊᐱᖅᑯᑎᔅᓴᐃᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐊᐱᖅᑯᑎᒐ ᑕᒪᑐᒧᙶᖓᔾᔮᖏᑦᑑᒐᓗᐊᖅ, 
ᐃᖅᑲᓇᐃᔭᖅᑎᐅᑎᓐᓇᑎᑦ ᒐᕙᒪᒃᑯᓐᓄᑦ ᖃᐅᔨᒪᓪᓗᖓᓗ ᓇᓕᐊᓐᓅᖅᐸᒻᒪᖔᑕ ᐸᕐᓇᐅᑎᔅᓯᓐᓂᑦ. 
 
ᖃᐅᔨᒪᔪᖓ ᐱᒡᒐᓇᕐᒪᑦ, ᐃᓕᓐᓂᐊᖅᑎᑕᐅᒋᐊᖃᕐᒪᑕ, ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᒋᐊᖃᕐᒪᑕ ᓄᓇᕗᒻᒥ 
ᒐᕙᒪᒃᑯᓐᓄᑦ, 85% ᐱᔨᑦᓯᕐᓂᕐᒨᖓᒻᒪᑕ, 85% ᐱᔨᑦᓯᕐᓂᕐᓅᖓᒻᒪᑕ ᐃᖅᑲᓇᐃᔭᖅᑏᓪᓗ ᐱᔨᑦᓯᖅᑐᑦ 
ᐃᓄᑦᑎᑑᕈᓐᓇᖅᑐᑎᒃ ᒐᕙᒪᒃᑯᑦ ᐱᔪᓐᓇᕐᓂᖏᑦ ᑕᑯᓐᓇᖅᑐᒋᑦ ᑕᒪᒃᑯᐊ ᐃᓱᒪᔅᓴᖅᓯᐅᕈᑕᐅᒋᐊᖃᕆᕗᑦ 
ᐱᔪᓐᓇᕐᓂᕆᔭᐅᔪᑦ. ᐸᕐᓇᐅᑎᓕᐅᖅᐱᓰ ᑕᒪᑐᒧᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔮᔅᓴᐃᑦ ᓴᖅᑭᔮᖃᑦᑕᖅᑐᑦ 
ᐅᖃᖅᓯᒪᒋᕗᑦ ᐱᔪᓐᓇᕐᓂᐅᒋᐊᓕᓐᓂᑦ. ᐃᓚᖏᑦ ᐱᔪᓐᓇᕐᓂᐅᔪᑦ, ᐃᓚᖏᑦ ᐃᓕᓐᓂᐊᖅᓯᒪᓗᐊᖅᐳᑦ ᓄᑖᓄᑦ 
ᐃᖅᑲᓇᐃᔮᔅᓴᓄᑦ. ᐃᒃᓯᕙᐅᑖᖅ, ᐅᖃᕈᓐᓇᖅᑐᖓ ᑕᒪᒃᑯᐊ ᐃᖅᑲᓇᐃᔮᓄᑦ ᐊᔪᙱᓐᓂᐅᔭᕆᐊᖃᖅᑐᑦ, ᑕᒪᒃᑯᐊ 
ᕿᒥᕐᕈᔭᐅᕙᓪᓕᐊᔪᑦ ᐊᒻᒪᓗ ᑕᐃᒪᐃᒃᓴᐃᓐᓇᕐᓂᖏᓐᓄᑦ ᐊᔪᕈᑕᐅᕙᒃᑐᑦ ᕿᒥᕐᕈᔭᐅᕙᓪᓕᐊᔪᑦ 
ᐲᖅᑕᐅᔪᓐᓇᖁᓪᓗᒋᑦ. 
 
ᐊᒻᒪ ᓱᓕ, ᐃᒃᓯᕙᐅᑕᖅ, ᐃᓱᒫᓗᒍᑎᖃᖅᑐᒍᑦ ᑕᒪᒃᓱᒥᖓ ᐊᒻᒪ ᑕᒪᓐᓇ ᐱᓪᓗᓕᒍ, ᓇᓗᓇᐃᖅᑕᐅᓯᒪᒻᒪᑦ 
ᓄᓇᑖᕈᑕᐅᓯᒪᔪᓂᒃ ᐃᓄᓐᓂᒃ ᐃᖅᑲᓇᐃᔮᖅᑕᖅᑎᑦᑎᔭᕆᐊᖃᕋᑦᑕ ᐊᒻᒪ ᐃᓛᓐᓂᒃᑯᑦ ᐊᔪᙱᓂᐅᔭᕆᐊᖃᖅᑐᑦ 
ᖁᑦᑎᓗᐊᖅᐸᒻᒪᑕ ᑕᐃᒃᓱᒪ ᐃᖅᑲᓇᐃᔮᒃᓴᓪᓚᕆᐅᔪᒧᑦ. 

ᑕᐃᒪᓕ, ᑕᒪᒃᑯᐊ ᐱᔭᕇᖅᑕᐅᑉᐸᑕ ᑕᐃᒪᓕᖃᐃ ᐃᓄᓐᓂᒃ ᐊᒥᓲᓂᕐᓴᐅᔪᓂᒃ ᐃᖅᑲᓇᐃᔭᖅᑎᑖᕈᓐᓇᕐᓯᒐᔭᖅᑐᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐹᕐᔪᒃ. ᑰᓕ. 
 
ᐊᐱᖅᑯᑎᑦ. ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᓕᕆᕝᕕᖓᑕ ᓇᐃᓈᖅᓯᒪᓂᖏᑦ. ᐃᓄᐃᑦ 
ᐃᖅᑲᓇᐃᔮᖅᑖᖅᑎᑕᐅᒐᓱᐊᕐᓂᖏᑕ ᐸᕐᓇᒍᑎ. ᑲᑎᑦᑐᒋᑦ ᐊᐃᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ 
$4,205,000. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑎᐅᔪᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. D-10, ᐃᖅᑲᓇᐃᔭᖅᑐᓕᕆᔨᒃᑯᑦ. ᐱᓕᕆᕝᕕᖓᑕ ᓇᐃᓈᖅᓯᒪᓂᖏᑦ. 
ᐱᓕᒻᒪᒃᓴᕐᓂᖅ ᐊᒻᒪᓗ ᐱᕙᓪᓕᐊᓂᖏᑦ. ᐊᐱᖅᑯᑎᒃᓴᑦ? ᑲᑎᑦᑐᒋᑦ ᐊᐃᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ, 
$1,129,000. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑎᐅᔪᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, D-12. ᐃᖅᑲᓇᐃᔭᖅᑐᓕᕆᔨᒃᑯᑦ. ᓇᐃᓪᓕᒋᐊᓗᕐᓯᒪᔪᑦ. 
ᐃᖅᑲᓇᐃᔭᖃᑎᒋᑦᑐᓕᕆᔨᒃᑯᑦ. ᐊᐱᖅᑯᑏᑦ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ. ᐅᖃᓕᒫᖅᑐᒋᑦ 2002-2003 ᐃᖅᑲᓇᐃᔭᖅᑎᓄᑦ 
ᐊᕐᕌᒍᑕᒫᕐᓯᐅᑦ ᐅᓂᒃᑳᖅ. 96-ᖑᔪᓂᒃ ᐊᔪᐃᓐᓇᕆᐊᒃᑲᓂᖅᑐᖃᓚᐅᕐᒪᑦ ᐊᕐᕌᒍ ᓄᙳᐊᓂ ᐊᕐᕌᓂ. 
ᖃᐅᔨᒍᒪᒐᓗᐊᖅᑐᖓ ᐊᖓᔪᖅᑳᖑᔪᖅ ᐅᖃᐅᔾᔨᔪᓐᓇᕐᒪᖔᖅ ᖃᑦᓯᐅᒻᒪᖔᑕ ᐊᔪᐃᓐᓇᕆᐊᑲᓂᕐᓯᒪᔪᓄᑦ ᑎᑭᑦᑐᒍ 
ᒫᑦᓯ 2004. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓴᔨᒃᑯᑦ): ᖁᔭᓐᓇᒦ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ ᓈᓴᐅᑎᓂᒃ ᐱᓯᒪᙱᑦᑐᒍ ᑎᑭᓯᒪᔪᓂᒃ 
ᒪᑦᓯ 2004. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑖᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᓚᐅᕐᒥᔪᖓ ᐅᓂᒃᑳᒥᓗ ᓇᓗᓇᐃᕐᓯᓯᒪᙱᒻᒪᑕ ᐊᒥᓲᓂᖏᓐᓂᒃ 
ᐃᖅᑲᓇᐃᔭᖅᑎᓂᒃ ᓄᖅᑲᖅᑎᑕᐅᓚᐅᖅᑐᓂᒃ ᐃᓱᐊᓗ 2003. ᖃᐅᔨᒍᒪᒐᓗᐊᖅᑐᖓ ᑕᒪᒃᑯᐊ 
ᐃᓚᓕᐅᔾᔭᐅᓯᒪᔪᓐᓇᕐᒪᖔᑕ ᐅᓂᒃᑳᖑᔪᓂ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ); ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐃᓱᒪᒋᒋᐊᓛᖅᐸᕗᑦ ᐅᓂᒃᑳᓄᑦ 
ᐃᓚᓕᐅᑎᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᑕᐹᕐᔪᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᖅᐸᒃᑐᒍ ᒪᓕᒐᓕᐅᖅᑎᐅᓪᓗᑕ ᐃᓚᖓᑦ ᐊᑲᐅᙱᓕᐅᕈᑕᐅᔪᖅ 
ᒐᕙᒪᒃᑯᓐᓂᑦ ᑕᒪᒃᑯᐊ ᐃᖅᑲᓇᐃᔭᕆᐊᙱᓐᓇᖃᑦᑕᖅᑐᑦ. ᖃᐅᔨᒍᒪᒐᓗᐊᖅᑐᖓ ᐊᖓᔪᖅᑳᖑᔪᖅ 
ᐅᖃᐅᔾᔨᔪᓐᓇᕐᒪᖔᖅ ᑭᓱᒥᒃ ᐱᔾᔪᑎᖃᓪᓗᐊᑕᕐᒪᖔᑕ ᐅᐸᙱᒐᓚᓂᖏᓐᓄᑦ ᐊᒻᒪ ᓇᓕᐊᒃ ᐱᓕᕆᕕᐅᔪᑦ 
ᐅᐸᙱᒐᓚᓐᓂᖅᐸᐅᒻᒪᖔᑕ ᓇᓕᐊᓪᓗ ᐱᐅᓂᖅᐸᐅᒻᒪᖔᑕ. ᑕᐃᒪᐃᑦᑐᖃᖅᐸᑦ ᐱᐅᓂᖅᐸᐅᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᓗᐃ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑏᑦ ᐅᖃᐅᓯᖏᓐᓂ 
ᐅᖃᐅᓯᖃᖅᑎᓪᓗᖓ ᑲᑎᑎᕆᕙᓪᓕᐊᒐᑦᑕ ᖃᕋᓴᐅᔭᕐᒧᑦ ᖃᐅᔨᓇᓱᐊᖅᑐᑕ ᖃᓄᐃᑦᑐᒥᒃ ᐱᔾᔪᑎᖃᖅᑐᑎᒃ 
ᐃᖅᑲᓇᐃᔭᕆᐊᖅᐸᖏᒻᒪᖔᑕ ᖃᓄᐃᒻᒪᓪᓗ ᑭᖑᕙᖅᐸᒻᒪᖔᑕ, ᑭᖑᕙᕐᓂᓗᐊᑐᐃᓐᓇᖅ. ᑭᓱᒥᒃ ᐱᔾᔪᑎᖃᖅᑐᑎᒃ 
ᑕᐃᒪᐃᑦᑐᓂᒃ. 
 
ᑕᐃᒪᓕ ᐃᒪᐃᓕᐅᕐᓂᐊᖅᑐᒍᑦ ᑕᒪᒃᑯᐊ ᓄᐊᒃᐸᓪᓕᐊᓗᒋᑦ ᐊᒻᒪ ᑮᓇᐅᔭᓕᕆᔨᒃᑯᑦ ᑕᐃᒃᑯᐊ ᑲᑎᕐᓱᕇᕈᑦᑎᒍᑦ 
ᐅᓂᒃᑳᒥᒃ ᓴᖅᑮᔪᓐᓇᕐᓯᓛᖅᑐᒍ ᑕᐃᒃᓱᒪᓂᐅᓕᖅᐸᑦ, ᑕᐃᒃᑯᐊ ᓈᓴᐅᑎᖏᑦ ᒫᓐᓇᐅᔪᖅ ᐱᓯᒪᙱᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑑᓴᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
>>ᐃᓪᓚᖅᑐᑦ 
 
ᐲᑕᓴᓐ: ᑕᐃᒪᓕ ᑕᒪᒃᑯᐊ ᐊᐱᖅᑯᑕᐅᔪᑦ ᐊᐱᕐᓲᑎᒋᒐᔪᒃᑲᒃᑭᑦ ᐃᒃᓯᕙᐅᑕᖅᑕᖃᖃᑦᑕᓚᐅᕐᓯᒪᒻᒪᑦ 
ᐃᖃᓗᒃᑑᑦᑎᐊᕐᒥᓗ ᑕᐃᒪᓕ ᐊᒥᓱᓂᖃᐃ ᐊᔪᐃᓐᓇᕆᐊᑲᓂᖅᑐᖃᖅᐸᓚᐅᕐᓯᒪᒻᒪᑦ ᐊᒻᒪ ᐃᓄᐃᑦ 
ᐅᖃᖅᐸᓚᐅᖅᑐᑎᒃ ᐊᑲᕆᙱᑕᒥᓂᒃ ᒐᕙᒪᒃᑯᓐᓄᑦ. 
 
ᑕᐃᒪᓕ ᐊᒃᓱᐊᓗᒃ ᑐᓴᕈᒥᓇᖅᐳᖅ ᑕᒪᒃᑯᓂᐊ ᐃᓚᖏᓐᓂᒃ, ᐊᒥᓱᑦ ᐃᓄᐃᑦ ᐃᖅᑲᓇᐃᔮᓂ ᐱᐅᓂᕐᓴᐅᔪᓂᒃ 
ᐱᕙᓪᓕᐊᒻᒪᑕ, ᑭᓯᐊᓂᓕ ᐊᑲᐅᙱᓕᐅᕈᑎᖃᖅᐸᒻᒪᑕ ᐱᓕᕆᕕᐅᔪᒥ ᐋᖅᑭᒃᓯᔪᓐᓇᕐᓇᑎᒃ 
ᐊᑲᐅᙱᓕᐅᕈᑕᐅᖁᔪᓂᒃ ᓄᖅᑲᑐᐃᓐᓇᓕᖅᑐᑎᒃ ᐃᖅᑲᓇᐃᔮᒥᓂᒃ ᒐᕙᒪᒃᑯᓐᓄᑦ ᐊᒻᒪ ᖃᐅᔨᒪᔪᓯ, ᐊᒥᓱᐊᓗᓐᓂ 
ᑮᓇᐅᔭᓂᒃ ᐊᑐᖅᐸᒃᑐᒍ ᐃᖅᑲᓇᐃᔭᖅᑎᑖᑦᑎᓐᓂᒃ ᐃᓕᓐᓂᐊᖅᑎᑦᑎᑲᓐᓂᖅᑐᑕ ᐱᓯᒪᓇᓱᐊᖅᑐᒋᓪᓗ. 
 
ᑕᐃᒪᓕ, ᑕᒪᓐᓇ ᓯᕗᓪᓕᐅᔾᔭᐅᔭᕆᐊᖃᕋᓗᐊᖅᐳᖅ ᒐᕙᒪᒃᑯᓐᓄᑦ ᖃᐅᔨᓇᓱᐊᕐᓗᑎᒃ ᖃᓄᐃᒻᒪᑦ ᐃᖅᑲᓇᐃᔭᖅᑐᓄᑦ 
ᐃᖅᑲᓇᐃᔭᕆᐊᖃᑦᑕᖏᒻᒪᖔᑕ, ᐊᒥᓱᓂᒃ ᑮᓇᐅᔭᓂᒃ ᐊᑐᖅᐸᒃᑲᑦᑕ ᐃᖅᑲᓇᐃᔭᖅᑎᑦᑎᓐᓄᑦ. ᑕᐃᒃᑯᐊ ᐊᑯᓂᒃ 
ᐱᓯᒪᔪᓐᓇᕈᑦᑎᒍᑦ ᐊᑲᐅᒐᓗᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐅᖃᐅᓯᒃᓴᑐᐃᓐᓇᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᒪᓐᓇ ᐊᐱᖅᑯᑕᐅᕋᑖᙱᑦᑐᖅ. ᐅᖃᐅᓯᒃᓴᑐᐃᓐᓇᖅ. ᐊᑎᓕᐅᕐᓯᒪᔪᖃᕈᓐᓃᖅᑐᖅ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᐃᖅᑲᓇᐃᔭᖅᑎᖏᓪᓗ ᐱᔾᔪᑎᖃᖅᑐᓂᒃ 
ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑕᐅᔪᒥᒃ. ᐱᑕᖃᖅᐸᓪᓚᐃᒻᒥᔪᖅ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ, 
ᑭᓯᐊᓂᓕ ᑕᐃᒃᓱᒧᖓ, ᑯᐊᐳᕇᓴᐅᔪᓄᑦ ᑕᐃᒃᑯᐊ ᐃᓚᓕᐅᔾᔭᐅᖃᓯᐅᑎᓯᒪᕙ ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓄᑦ, ᐅᕝᕙᓗ ᑕᐃᒃᑯᐊ ᐃᓛᒃᑯᑦ ᑲᑐᔾᔨᖃᑎᒌᖃᕆᕙᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒻ ᑖᒻᓴᓐᒧᑦ ᑭᐅᔭᐅᒃᑲᓐᓂᐊᖅᐸᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᒻᓴᓐ. 
 
ᑖᒻᓴᓐ: ᐃᒃᓯᕙᐅᑕᖅ, ᐱᖓᓲᒻᒪᑕ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑕᐅᔪᑦ, ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 
ᑲᑐᔾᔨᖃᑎᒌᖑᔪᓄᑦ, ᓄᓇᕗᒻᒥ ᐃᓕᓴᐃᔨᓄᑦ ᑲᑐᔾᔨᖃᑎᒌᖑᔪᑦ ᐊᒻᒪ ᖃᐅᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ. 
ᖃᐅᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ ᒫᓐᓇᐅᔪᖅ ᓇᒻᒥᓂᖅ ᐊᖏᖃᑎᒌᒍᑎᖃᖅᑐᑦ. ᓯᓚᑦᑐᓴᕐᕕᒻᒥ 
ᐃᖅᑲᓇᐃᔭᖅᑎᐅᔪᑦ ᐊᑖᓂᒃᑲᔭᖅᑐᑦ ᓇᒥᑐᐃᓐᓇᖅ ᓄᑖᓂ ᐊᒻᒪ/ᐅᕝᕙᓘᓐᓃᑦ ᐱᖃᓯᐅᔾᔭᐅᓯᒪᙱᑦᑐᓂ 
ᐅᖃᓕᒫᒐᐅᔪᓂ ᒪᓕᒃᑕᐅᔭᕆᐊᓕᓐᓂᒃ. ᖁᔭᓐᓇᒦᖅᐹᓗᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒻᓴᓐ (ᑑᓵᔨᒃᑯᑦ) ᓱᓕᒃᑲᓐᓂᖅ ᑰᓕ? 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᒋᔪᒪᔭᕋ ᑖᒻ ᑖᒻᓴᓐ ᑭᒡᒍᑎᖏᓐᓄᑦ. ᐃᑲᔪᕈᑕᐅᕙᒃᑐᓄᑦ ᐊᒻᒪ 
ᐊᑭᓕᕐᓱᖅᑕᐅᓂᖏᓐᓄᑦ ᑕᐃᒃᑯᐊ ᐊᔾᔨᒌᕈᔪᕙ ᑕᐃᒃᑯᐊᓗ ᐃᓄᐃᑦ ᐊᔪᙱᑦᑐᑦ ᐱᔪᓐᓇᕐᓗᑎᒃ ᐃᑲᔪᕈᑕᐅᔪᓄᑦ 
ᒪᓕᓪᓗᒋᑦ ᖃᓄᐃᓕᐅᕐᓂᖏᑦ, ᑕᐃᒃᑯᐊ ᐃᑲᔫᓯᐊᖏᑦ ᐊᔾᔨᒌᕈᔪᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᕐᔪᒃ. ᑕᐃᓐᓇ ᑖᒻ ᑖᒻᓴᓐ ᑭᐅᑎᒃᑲᓂᕐᓂᐊᖅᐸᕋ. ᑖᒻᓴᓐ.  
 
ᑖᒻᓴᓐ: ᑖᓐᓇ ᐊᐱᖅᑯᑎᖓ ᐊᒃᓱᐊᓗᒃ ᐃᑎᔪᑲᓪᓚᕈᓗᒃ, ᑰᓕ. ᐋᔩᖃᑎᒌᒍᑕᐅᓯᒪᔪᑦ ᐊᖏᖃᑎᒋᒍᑕᐅᖁᔪᑦ ᐊᑐᓂᑦ 
ᐋᔩᖃᑎᒌᒍᑕᐅᕙᒻᒪᑕ, ᐃᓚᖏᒍ ᐊᔾᔨᒌᕈᔫᒐᓗᐊᑦ, ᑭᓯᐊᓂᓕ ᐊᔾᔨᒌᙱᓐᓂᖃᖅᑐᑦ. ᐱᔾᔪᑎᒋᓪᓗᒍ 
ᐊᑕᐅᑦᑎᑰᙱᑦᑐᖅ ᐋᔩᕈᑕᐅᕙᒻᒪᑕ, ᐊᔾᔨᒌᙱᓐᓂᖃᕐᔪᒃᐸᒃᑐᑦ. 
 
ᐊᑭᓕᖅᑕᐅᔾᔪᑎᖏᑦ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᓐᓄᑦ ᐊᔾᔨᐸᓗᒋᔭᖏᑦ ᑯᐊᐳᕇᓴᐅᔪᓄᑦ 
ᐃᖅᑲᓇᐃᔭᖅᑎᓄᑦ ᐃᓗᐊᓃᙱᑦᑐᓄᑦ ᓄᓇᕗᒻᒥ ᖃᐅᒻᒪᖅᑯᑎᓕᕆᔨᒃᑯᑦ ᐊᖏᖃᑎᒌᒍᑎᖏᓐᓄᑦ. 
 
ᑐᑭᓯᐅᒪᔪᖓ ᐊᕐᕌᒍᒃ ᒪᕐᕉᒃ ᖃᐅᔨᓴᕐᓂᕆᓚᐅᖅᑕᕐᓂᒃ, ᐃᑲᔪᖅᑕᐅᓂᕐᓴᐅᔪᑦ ᖃᐅᒻᒪᖅᑯᑎᓕᕆᔨᒃᑯᑦ 
ᐊᖏᖃᑎᒌᒍᑎᖏᓐᓂ ᐱᑕᖃᓚᐅᕐᓇᓂ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᓄᓇᕗᒻᒥ 
ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ, ᑭᓯᐊᓂᓕ ᑕᒪᒃᑯᐊ ᐊᒥᓲᓂᕐᓴᐅᔪᑦ ᐃᑲᔪᕈᑕᐅᔪᑦ ᐃᓗᐊᓃᑦᑐᑦ ᐃᓕᓴᐃᔩᑦ 
ᐊᖏᖃᑎᒌᒍᑎᖏᓐᓂ ᐊᖏᖃᑎᒌᒍᑕᐅᓯᒪᔪᓪᓗ ᐊᔾᔨᒌᕈᔫᓪᓗᑎᒃ. 
 
ᑕᐃᒪᓕ ᐊᔾᔨᒌᙱᑦᑐᓂᒃ ᐊᑭᓕᕐᓱᖅᑕᐅᕙᒃᑲᓗᐊᖅᑎᓪᓗᒋᑦ ᐅᐃᓐᓇᕋᓂ ᐃᓕᓴᐃᔨᐅᔪᑦ ᑕᐅᑐᒃᑕᐅᒻᒪᑕ 
ᐊᔾᔨᒋᙱᑕᖏᓐᓂᒃ ᐱᔾᔪᑎᒋᓪᓗᒋᑦ ᐊᑭᓕᕆᐊᓕᖏᑦ ᐊᒻᒪ ᐃᓕᓐᓂᐊᕐᓯᒪᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᑎᓕᐅᕐᓯᒪᔪᖃᕈᓐᓃᖅᑐᖅ ᐊᐱᕆᔪᒪᔪᓂᒃ. ᐅᕙᒍᑦ (ᑐᓵᔨᒃᑯᑦ 
ᓄᖅᑲᖅᑐᖅ): ᐃᖅᑲᓇᐃᔭᖅᑐᓕᕆᓂᕐᒧᑦ ᓇᐃᓪᓕᒋᐊᕐᓯᒪᔪᑦ. ᐃᖅᑲᓇᐃᔭᖃᖅᑐᓕᕆᔨᒃᑯᓐᓄᑦ. ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ, $1 ᒥᓕᐊᓐ 640 ᑕᐅᓴᓐ, (ᑐᓵᔨᒃᑯᑦ): ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): D-12, ᑐᑭᓯᒋᐊᕈᑎᒃᓴᐅᔪᖅ, D-13, ᒪᒥᐊᓇᖅ. D-13 
ᑐᑭᓯᒋᐊᕈᑎᒃᓴᑐᐃᓐᓇᐅᔪᖅᑕᐅᖑᖅ ᐊᒻᒪ D-14 ᑐᑭᓯᒋᐊᕈᑎᒃᓴᖅ. ᐅᑎᕐᓗᑕ ᒪᒃᐱᒐᖅ D-4. ᓇᓗᓇᐃᕐᓯᒪᓂᖏᑦ 
ᑮᓇᐅᔭᐃᔭᕈᑕᐅᔪᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ., 18 ᒥᓕᐊᓐ 35 ᑕᐅᓴᓐ. ᐊᖏᖅᐱᓯ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ); ᐊᖏᖅᐱᓯ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᑦ ᐱᔭᕇᕐᒪᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ); ᖁᔭᓐᓇᒦᒃ ᑕᐹᕐᔪᒃ ᐊᒻᒪ ᐃᖅᑲᓇᐃᔭᖅᑎᑎᑦ ᐊᐱᕐᓱᖅᑕᐅᔪᓐᓇᖃᐅᒐᓯ 
ᑲᑎᒪᔨᑐᐃᓐᓇᖅᑎᓪᓗᑕ. ᑭᖑᓪᓕᖅᐹᒥᒃ ᐅᖃᐅᓯᒃᓴᖃᕈᕕᑦ ᐊᖓᔪᖅᑳᖅ. 

ᐊᖓᔪᖅᑳᖅ ᓗᐃᑦ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦ, ᐃᒃᓯᕙᐅᑕᖅ. ᖁᔭᓐᓇᒦᕈᒪᒋᒃᑭᑦ ᐃᒃᓯᕙᐅᑕᖅ ᐊᒻᒪ 
ᒪᓕᒐᓕᐅᖅᑎᐅᔪᑦ. ᐅᖃᐅᓯᖃᖅᑎᓪᓗᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᓐᓂᑦ ᐊᖏᖅᑕᐅᒐᑦᓯᐅᒃ ᑮᓇᐅᔭᐃᑦ 
ᐊᑐᖅᑐᒃᓴᑐᖁᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᕐᔪᒃ. ᒫᓐᓇᐅᔪᖅ ᐊᓯᐊᓂᒃ ᐱᓕᕆᕕᐅᔪᒥᒃ 
ᑲᒪᒋᔭᖃᕐᓂᐊᕐᓕᕐᒥᔪᒍᑦ, ᑕᐃᒪᓕ ᐊᐱᕆᔪᒪᓕᕆᕙᕋ ᐊᖓᔪᖅᑳᖑᔪᖅ ᐃᓕᖅᑯᓯᓕᕆᔨᒃᑯᓐᓄᑦ. 
ᐅᑕᖅᑭᑲᐃᓐᓇᕐᓂᐊᖅᐳᒍ. 
 
ᐊᖓᔪᖅᑳᖅ ᓗᐃᑦ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦ, ᐃᒃᓯᕙᐅᑕᖅ., ᑲᑎᒪᑐᐃᓐᓇᖅᑐᓄᑦ ᐃᓚᐅᔪᑦ ᐱᓕᕆᕕᐅᔪᖅ 
ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓐᓇᒻᒪᕆᓕᕆᓂᕐᒧᑦ ᐅᕕᒃᑲᓕᕆᓂᕐᒧᓪᓗ ᑲᒪᒋᔭᖃᖅᑐᖅ ᐱᒻᒪᕆᐅᔪᓂᒃ 
ᐱᓯᒪᔭᐅᓂᖏᓐᓄᑦ ᐊᒻᒪᓗ ᓯᕗᓐᓂᑦᑎᓐᓂ ᐱᕙᓪᓕᐊᓂᒃᓴᐅᔪᓂᒃ ᓄᓇᕗᒻᒥ ᐃᓕᖅᑯᓯᕆᔭᐅᖃᑦᑕᕐᓂᐊᖅᑐᓂᒃ 
ᐊᒻᒪᓗ ᖃᓄᐃᑦᑑᓂᐊᕐᓂᖏᓐᓂᒃ. 
 
ᐊᒻᒪ ᓴᖅᑭᔮᖅᑎᑦᑎᓂᕐᒧᑦ ᐱᙳᐊᕐᓂᒃᑯᑦ ᐱᓂᑭᓴᐅᑎᓂᕐᒧᑦ, ᖃᓄᐃᓕᐅᕈᓘᔭᕐᓂᕐᒧᑦ ᐊᒻᒪ 
ᓱᐃᓚᖁᑕᐅᔪᓐᓇᖅᑐᓂᒃ ᑕᒫᓂ ᓄᓇᕗᒻᒥ. ᐃᓕᖅᑯᓯᓕᕆᔨᒃᑯᑦ ᐱᓕᕆᓂᕐᒧᑦ ᐸᕐᓇᒍᑎᖓ ᒪᓕᒃᑐᖅ 
ᐱᓕᕆᐊᖑᔪᓂᒃ ᐱᓕᕆᕕᐅᔪᑦ ᐱᓕᕆᐊᕆᖃᑦᑕᕐᓯᒪᔭᖏᓐᓂᒃ ᑕᒫᓂ ᐊᕐᕌᒍᒥ ᐋᖅᑭᒃᓱᐃᒃᑲᓐᓂᕐᓂᕐᒧᑦ ᐊᒻᒪᓗ 
ᐱᕕᖃᖅᑎᑦᑎᓇᓱᐊᕐᓂᕐᒧᑦ ᐅᕙᑦᑎᓐᓂᒃ ᐱᔪᓐᓇᑎᑦᑎᓂᐊᖅᑐᓂᒃ ᓯᕗᒧᐊᓐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 
ᐊᑐᓕᖅᑎᑦᑎᓂᕐᒧᑦ ᓯᕕᑐᔪᒧᑦ ᐸᕐᓇᒍᑕᐅᔪᓂᒃ ᐱᓇᓱᐊᕈᒪᔭᕗᑦ ᐱᔪᓐᓇᕐᓯᓂᐊᕋᑦᑎᒍᑦ.  
 
ᒪᓕᒻᒥᔪᖅ ᓯᕗᓪᓕᐅᑦᔭᐅᖁᔭᐅᔪᓂᒃ ᐃᓕᓯᒪᔭᑦᑎᓐᓂᒃ ᐃᓄᐃᑦ ᐃᓕᖅᑯᓯᖏᑎᒍᑦ ᐅᒃᐱᕆᔭᐅᔪᓂᒃ ᐊᒻᒪ 
ᐃᓚᓕᐅᑎᓂᐊᕐᓗᒋᑦ ᐃᓄᒃᑎᑐᑦ ᐅᖃᐅᓯᐅᔪᖅ ᐊᒻᒪ ᐃᓄᐃᑦ ᖃᐅᔨᒪᑐᖃᖏᑦ ᒐᕙᒪᒃᑯᓐᓂᑦ. 
 
ᑕᐃᒪᓕ ᓄᓇᕗᑦ ᒐᕙᒪᒃᑯᖏᑦᑕ ᒫᓐᓇᕈᓗᒃ ᐋᖅᑭᒃᓱᕆᐊᕐᓂᕆᓚᐅᖅᑕᖓᑦ, ᐃᓕᖅᑯᓯᓕᕆᔨᒃᑯᑦ 
ᐃᓗᓕᖃᓪᓗᐊᑕᓕᕐᒪᑕ 6-ᖑᔪᓂᒃ ᐅᑯᓂᖓ: ᐅᖃᓯᐅᔪᑦ ᐃᓕᓴᕆᔭᐅᓯᒪᔪᑦ, ᓄᓇᓕᓐᓂ ᐱᓕᕆᐊᖑᔪᑦ, 
ᐃᓕᖅᑯᓯᓕᕆᓂᐅᔪᑦ ᐃᑦᑕᕐᓂᓴᓕᕆᓂᐅᔪᑦ, ᓄᓇᕗᒻᒥ ᐱᙳᐊᓂᒃᑯᑦ ᐊᑭᑦᑐᕋᐅᑎᓂᒃᑯᑦ, ᐱᙳᐊᖅᑐᓕᕆᓂᕐᒧᑦ 
ᐊᒻᒪᓗ ᓱᐃᓚᖅᑯᑎᖃᕐᓂᕐᒧᑦ ᐊᒻᒪ ᐃᓄᐃᑦ ᖃᐅᔨᒪᑐᖃᖏᑦ.  
 
ᐃᓕᑕᕆᔭᐅᓯᒪᔪᓂᒃ ᐅᖃᐅᓯᓕᕆᔨᒃᑯᑦ ᑐᑭᐊᖅᑎᑦᑎᔨᐅᓪᓗᐊᑕᖅᐳᑦ ᐱᓕᕆᕕᐅᔪᑦ ᓴᖅᑭᔮᖅᑎᑦᑎᓇᓱᐊᕐᓂᖏᓐᓂᒃ 
ᐊᒻᒪ ᓴᐳᔾᔨᓂᕐᒥᑦ ᓄᓇᕗᒻᒥ ᐅᖃᐅᓯᐅᔪᓂᑦ. ᐊᓪᓚᕕᐅᔪᑦ ᑲᒪᓂᖃᖅᑯᑦ ᐱᕙᓪᓕᐊᑎᑦᑎᓂᕐᒥᑦ ᐊᒻᒪᓗ ᓄᓇᕗᒻᒥ 
ᓴᓇᔭᐅᓯᒪᔪᒥᑦ ᐅᖃᐅᓯᕐᓄᑦ ᒪᓕᒐᐅᔪᓂᑦ ᓴᐳᔾᔨᒐᔭᖅᑐᓂᑦ ᐃᓄᑦᑎᑐ ᐅᖃᐅᓯᐅᔪᓂᑦ ᓱᓕᓪᓚᕆᓐᓂᖃᕐᓗᑎᑦ 
ᐱᔪᓐᓇᐅᑎᐅᔪᓂᑦ ᓄᓇᕗᒻᒥ ᐅᐃᕖᑎᑐᑦ ᐊᒻᒪᓗ ᖃᓪᓗᓈᑎᑐᑦ ᐅᖃᐅᓯᖃᕐᑐᓄᑦ. 
 
ᓯᕗᓂᖓ ᐃᓄᑦᑎᑐ ᒪᓕᓐᓂᐊᕐᖓᑦ ᓄᓇᕗᒻᒥᐅᓄᑦ ᐊᑐᖅᑕᐅᓂᖓᓄᑦ ᐱᖃᑕᐅᑎᑕᐅᓗᑎᑦ ᖃᐅᑕᒫᑦ 
ᐊᑐᖅᑕᐅᖃᑦᑕᕐᓗᑦ. ᑖᓐᓇ ᐊᓪᓚᕕᐅᔪᖅ ᐱᔪᓐᓇᑎᑦᑎᓂᐊᖅᑯ ᐊᒻᒪᓗ ᐱᑕᖃᕆᐊᖃᕐᑐᒥᑦ ᐱᔨᑦᑎᕋᐅᑎᐅᔪᒥᑦ 
ᓴᖅᑭᔮᖅᑎᑦᑎᓂᕐᒥᑦ ᐊᒻᒪᓗ ᓴᐳᔾᔨᓂᕐᒥᑦ ᐅᖃᐅᓯᕆᔭᑦᑎᓐᓂ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐱᓕᕆᕕᖓᑕ ᐊᓪᓚᕕᖓ ᐱᓕᕆᕕᖓᓄᑦ ᐃᓚᒋᔭᐅᖃᑕᐅᕗᖅ ᓄᓇᕗᒻᒥᐅᓄᑦ 
ᓄᓇᓕᐅᔪᓄᑦ ᐊᒻᒪᓗ ᐱᖃᕐᑎᑦᑎᔪᓐᓇᕐᓗᑎᑦ ᐊᑐᐃᓐᓇᐅᔪᒥᑦ ᓄᓇᓕᓐᓄᑦ ᐊᑐᖅᑕᐅᔪᔅᓴᓂᑦ $4.6-ᒥᓕᐊᓐ 
ᑮᓇᐅᔭᐃᑦ ᐃᑲᔫᑎᐅᓗᑎᑦ ᐊᒻᒪᓗ ᐊᑐᖅᑕᐅᔪᔅᓴᐅᓗᑎᑦ. ᑖᓐᓇ ᑮᓇᐅᔭᖅ ᐊᑐᐃᓐᓇᐅᑎᑕᐅᕗᖅ ᐱᓕᕆᐊᖑᔪᓄᑦ 
ᐃᑲᔪᖅᑐᐃᒐᔭᖅᑐᓂᑦ ᓄᓇᓕᓐᓂ ᐱᕈᖅᐸᓪᓕᐊᑎᑦᑎᓂᕐᒥᑦ ᑕᕝᕗᓇ ᐱᖅᑯᓯᑐᖃᓕᕆᓂᕐᒥ, ᐱᐅᓯᑐᖃᕐᓂᑦ, 
ᐅᖃᐅᓯᕐᓂᑦ, ᑐᓴᖅᑎᑦᑎᔾᔪᑎᒃᑯᑦ, ᓱᕐᓗ, ᓈᓚᐅᑎᒃᑯᑦ ᐊᒻᒪᓗ ᐊᓯᖏᓐᓂ ᑐᓴᖅᑎᑎᔾᔪᑎᐅᔪᓂᑦ, ᓴᓇᓂᕐᒥᑦ, 
ᐱᙳᐊᓂᕐᒥᑦ, ᑭᐱᙳᐃᔭᐃᓂᕐᒥᑦ, ᐊᒻᒪᓗ ᓴᐃᓕᓂᕐᒧᑦ. 
 
ᓄᓇᓕᓐᓂ ᐱᓕᕆᐊᖑᔪᑦ ᐊᓪᓚᕕᖓ ᑲᒪᒋᕗᖅ ᐃᑲᔪᖅᑐᐃᓂᕐᒥᑦ ᐃᓄᑐᖃᕐᓄᑦ ᐊᒻᒪᓗ ᐃᓅᓱᑦᑐᓄᑦ. 
ᐊᒥᓱᕈᕆᐊᕐᓂᖅ $150,000 ᐃᓅᓱᑦᑐᓄᑦ ᐱᓕᕆᐊᖑᔪᓂᑦ ᐱᔪᓐᓇᑎᑦᑎᓂᐊᖅᑯ ᐱᓕᕆᕕᐅᔪᖅ ᐋᖅᑮᓂᕐᒥᑦ  

ᓴᓇᓯᒪᑦᑎᐊᖅᑐᓂᑦ ᐱᓕᕆᐊᖑᔪᓂᑦ ᐃᑲᔪᖅᑐᐃᒐᔭᖅᑐᓂᑦ ᐃᒻᒥᓃᖅᑎᑎᑦᑕᐃᓕᒪᓂᕐᒧᑦ ᓴᖅᑭᔮᖅᑎᑎᓗᑎᑦ 
ᐅᐱᒍᓱᓐᓂᕐᒥᑦ ᐊᒻᒪᓗ ᐃᖅᑲᓇᐃᔭᖃᑎᖃᕐᓂᕐᒥᑦ ᐃᓄᑐᖃᕐᓄᑦ. 
 
ᑕᒫᓂ ᐊᕐᕌᒎᒥ ᐱᕙᓪᓕᐊᓂᐊᕆᕗᒍᑦ ᐃᓄᑐᖃᕐᓄᑦ ᐊᑐᖅᑕᐅᓂᐊᖅᑐᒥᑦ ᐃᑲᔪᖅᑐᐃᒐᔭᖅᑐᒥ ᐃᓕᖅᑯᓯᓕᕆᔨᒃᑯᑦ 
ᐱᓇᓱᐊᖅᑕᖓᓂᑦ ᐋᖅᑮᒐᓱᓐᓂᕐᒥᑦ ᐊᑕᐅᓯᐅᙱᑦᑐᒥᑦ ᐅᖃᐅᓯᖃᕐᓂᕐᒥᑦ ᑖᒃᑯᓄᖓ ᒪᕐᕉᓐᓄᒃ ᐱᒻᒪᕆᐅᔫᓐᓄᒃ 
ᐱᖃᑕᐅᔫᓐᓄᒃ ᐃᓅᖃᑎᑦᑎᓐᓂ. ᖃᐅᔨᒪᓪᓗᓯ, ᐃᒃᓯᕙᐅᑖᖅ, ᐊᑕᐅᓯᐅᔪᖅ ᓯᕗᓪᓕᐅᑎᓇᓱᐊᖅᑕᖓ ᒐᕙᒪᒃᑯᓐᓂ 
ᐋᖅᑮᓂᕐᒥᑦ ᓄᓇᕗᒻᒥ ᐱᐅᓯᑐᖃᕐᓂᑦ ᐃᓪᓗᖁᑎᒋᔭᐅᒐᔭᖅᑐᒥᑦ. ᑖᓐᓇ ᐃᓪᓗᖁᑎᒋᔭᐅᒐᔭᖅᑐᑦ ᐱᔭᐅᔭᕆᐊᖃᖅᑯ 
ᓇᒦᕕᐅᒐᔭᖅᑐᒥᑦ ᓄᓇᕗᒻᒥ ᐱᐅᓯᑐᖃᐅᔪᓂᑦ ᓄᐊᑕᐅᔪᓂᑦ ᐊᒻᒪᓗ ᐃᓕᖅᑯᓯᖃᕐᓂᕗᑦ ᑕᑯᔅᓴᐅᑎᓪᓗᒋᑦ 
ᐊᑐᖅᑕᐅᔪᓐᓇᕐᓗᓂ ᓄᓇᕗᒻᒥᐅᓕᒫᓄᑦ. 
 
ᐱᓕᕆᕕᐅᔪᖅ ᖃᐅᔨᓇᓱᐊᖅᑯ ᑮᓇᐅᔭᓂᑦ ᐊᑐᐃᓐᓇᐅᑎᑦᑎᔪᓂᑦ ᑖᒃᑯᓄᖓ ᑲᒪᔪᓂᑦ. ᓄᓇᑦᑎᓐᓂ ᐱᖃᑕᐅᓂᐅᔪᑦ 
ᐃᓕᖅᑯᓯᑦᑎᓐᓂ ᐱᒻᒪᕆᐅᑏᓐᓇᕋᑦᑎᒍ ᐃᓅᓯᖃᑦᑎᐊᓂᕐᒥᑦ ᓄᓇᕗᒻᒥᐅᓄᑦ. ᑕᒪᓐᓇ ᐱᔾᔪᑎᒋᓪᓗᒍ, 
ᐱᙳᐊᖅᑐᓕᕆᔨᒃᑯᑦ ᓄᓇᕗᒻᒥ ᐊᒻᒪᓗ ᑭᐱᙳᐃᔭᕐᓂᕐᒧᑦ ᐊᒻᒪᓗ ᓴᐃᓕᓂᕐᒧᑦ ᑲᒪᔨᐅᔪᑦ ᐃᑲᔪᖅᓱᖅᑯᑦ 
ᖃᓄᐃᙱᑎᐊᕐᓂᕐᒥᑦ ᑕᕝᕘᓇ ᓴᖅᑭᔮᖅᑎᑦᑎᓂᕐᒥᑦ ᕿᑲᙱᓐᓂᕐᒥᑦ, ᑎᒥᑦᑎᐊᕆᓐᓂᕐᒥᑦ ᐃᓅᓯᖃᕐᓂᕐᒥᑦ. 
 
ᐃᒃᓯᕙᐅᑖᖅ, ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔮᖃᖅᑯᑦ ᐊᑐᖅᑐᔅᓴᐅᔪᓂᑦ ᐃᓄᑦᐃᑦ ᖃᐅᔨᒪᔭᖏᓐᓂ ᐊᒻᒪᓗ 
ᐱᒻᒪᕆᐅᑎᑕᖏᓐᓂ ᐊᑕᖏᕐᓗᒍ ᑲᒪᒋᔭᓕᒫᑦᑎᓐᓂ ᐱᓇᓱᐊᖅᑕᑎᓐᓂ. ᒐᕙᒪᒃᑯᑦ ᓄᓇᕗᒻᒥ ᐱᒋᔭᐅᓪᓚᕆᓐᓂᐊᖅᑲᑦ 
ᐃᓄᓐᓄᑦ ᓄᓇᕗᒻᒥ, ᑖᓐᓇ ᑕᑯᔅᓴᐅᓂᖃᕆᐊᖃᖅᑯ ᑭᒡᒐᑐᖅᑕᖏᓐᓂ. 
 
ᑕᑯᓴᐅᑎᓐᓂᐊᕋᑦᑎᒍ ᐱᔪᒪᓂᕆᔭᕗ ᐃᓄᐃᑦ ᖃᐅᔨᒪᔭᑐᖃᖏᓐᓂ. ᐱᓕᕆᕕᐅᔪᖅ ᖁᕙᕆᐊᖅᓯᒪᔪᑦ 
ᑮᓇᐅᔭᖃᖅᑎᑕᐅᓂᖏ ᐃᓄᐃᑦ ᖃᐅᔨᒪᔭᑐᖃᖏᓐᓂ $122,000ᓂ 2004-2005 ᐊᕐᕋᒍᒧ ᑮᓇᐅᔭᓕᕆᓂᕐᒧᑦ. 
 
ᐃᒃᓯᕙᐅᑖ, ᐃᓚᒋᔭᐅᔪᑦ ᑲᑎᒪᔨᕋᓛ ᑭᒥᕈᓂᑐᐃᓐᓇᐅᔪᖅ ᐱᒋᐊᕈᑎᐅᓂᐊᕐᑐᑦ ᐱᖅᑲᓯᓂ, ᐅᖃᓯᕐᓂ ᐃᓐᓇᑐᖃᕐᓂ 
ᐊᒻᒪ ᒪᒃᑯᑦᑐᓕᕆᔨᒃᑯᓐᓂ ᐱᓕᕆᔪᑦ. 
 
ᐅᑉᐱᕈᓱᒃᑲᑦᑕ ᐱᓕᕆᕕᐅᑉ ᐋᖅᑭᒋᐊᖅᑕᐅᓂᖓ ᐊᒻᒪ ᐊᖏᓪᓕᒋᐊᖅᑕᐅᓂᖓ ᐊᑐᐃᓐᓇᐅᓂᖅᓴᐅᔪᒍ 
ᓴᖅᑭᑎᑦᑎᓂᐊᕐᑐᒥ ᓵᖅᔮᖅᑎᑦᑎᓂᐊᖅᑐᒥᓪᓗ ᓄᓇᕗᑦ ᐱᖅᑯᓯᖓᓂ ᐊᓐᒪ ᐅᖃᓯᖓᓂ ᐊᒻᒪ ᐱᓂᖅᓴᒥ 
ᐃᕘᑦᑎᐊᖁᓪᓗᒋ ᓄᓇᓕᐅᔪᓂ. 
 
ᑭᐅᔪᒪᑐᐃᓐᓇᑎᐊᖅᑐᖓ ᐊᐱᖅᑯᑎᒃᓴᖅᑕᖃᖅᑲᑦ ᐃᓚᒋᔭᐅᔪᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑕᐹᕐᔪᒃ. ᐊᐱᖅᓱᖅᑕᐅᕕᒻᒨᑲᐃᓐᓇᕆ ᐃᖅᑲᓇᐃᔭᖅᑎᑎᓪᓗ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ. ᐊᑏ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑕᐹᕐᔪᒃ. ᑲᑎᒪᔨᕋᓛᑦ ᐊᖏᖅᐸᑦ ᐊᐱᖅᓱᖅᑕᐅᕕᒻᒨᕐᓗᓂ.  
 
ᐃᓚᖏ ᐃᓚᒋᔭᐅᔪᑦ: ᐊᖏᑐᑦ. 

ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᓱᖅᑏ, ᐊᐱᖅᓱᖅᑕᐅᕕᒻᒨᒃᑭ. ᒥᓂᔅᑕ ᓇᓗᓇᐃᒃᑭ ᐃᖅᑲᓇᐃᔭᖅᑎᖁᑎᑎ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᑐᖏᓕᕆᔭᕋ ᑕᐃᕙᑦ ᐊᕿᐊᕈᖅ, 
ᐊᒻᒪ ᑕᓕᕐᐱᓐᓂ ᑕᐃᕕᑎᒃᑲᓐᓂᐅᔪᖅ, ᑕᐃᕙᑦ ᑯᓕᑦ, ᐊᑐᐊᒐᕐᓂ ᖃᐅᔨᓴᖅᑎ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᓴᐃᑦ. (ᑐᓵᔨᒃᑯᑦ): ᑲᔪᓯᒋᐊᕆᑦ ᒪᑉᓴᓚ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᒃᑯᑦ ᓄᖅᑲᖅᑐᖅ) ᐃᒃᓯᕙᐅᑖ. ᖁᕕᐊᑦᑐᖓ ᑲᑎᒪᔨᕋᓛᑦ 
ᒪᑐᐃᕐᓂᖓᓄ ᐅᖃᕈᓐᓇᕋᒪ ᐱᒋᐊᓕᖅᑎᓪᓗᑕ 2004-2005 ᓇᓚᐅᑦᑖᖅᑕᐅᓯᒪᔪᓂ ᐱᓕᕆᕕᐅᔪᒧ ᐱᖅᑯᓰᑦ, 
ᐅᖃᐅᓰᑦ, ᐃᓐᓇᑐᖃᐃᑦ ᐊᒻᒪ ᒪᒃᑯᑦᑐᓄ. 
 
ᐅᐊᑦᑎᐊᕈᒃᑲᓐᓂᖅ ᐃᓚᒋᔭᐅᔪᖅ ᐊᐱᕆᔪᓐᓇᓂᐊᕐᑐᑦ ᓇᓚᐅᑖᖅᑕᐅᓯᒪᔪ ᒥᔅᓵᓄ. ᐃᒃᓯᕙᐅᑖ, ᑲᑎᒪᔨᕋᓛᑦ 
ᐊᔭᐅᖅᑏᑦ ᑲᑎᖃᑎᖃᕈᓐᓇᖅᓯᓯᒪᔪᑦ ᒥᓂᔅᑕᒥ ᐊᒻᒪ ᐃᖅᑲᓇᐃᔭᖅᑎᖏᓐᓂ. 
 
ᒥᓂᔅᑕ ᑐᑭᓯᒋᐊᖅᑎᑦᑎᔪᓇᓚᐅᕐᑐᖅ ᐱᓕᕆᕕᐅᑉ ᑮᓇᐅᔭᖅᑐᕈᑎᒋᓂᐊᖅᓯᒪᔭᖏᓐᓂ. ᐃᒃᓯᕙᐅᑖ, ᐃᓚᒋᔭᐅᔪᑦ 
ᐱᓕᕆᕕᐅᔪᒥ ᐱᒻᒪᕆᐅᓱᒋᑦᑎᒻᒪᑕ ᐱᓕᕆᖃᑦᑕᕐᖓᑦ ᐃᓄᐃᑦ ᐊᓐᓂᕆᔭᖏᓐᐹᑦᑕᑐᖅᑐᑦ ᐱᖅᑯᓯᕗ, ᐃᓐᓇᑐᖓᕗ 
ᐊᒻᒪ ᒪᒃᑯᑦᑐᕗ. 
 
ᐃᓚᒋᔭᐅᔪᑦ ᐃᓱᒫᓘᑎᖃᕐᖓᑕ ᑮᓇᐅᔭᖃᖅᑎᑕᐅᓂᕆᔭᖓ ᐱᓕᕆᕕᐅᑉ 1ᐳᓴᑐᐃᓐᓇᐅᒻᒪ ᒐᕙᒪᐅᑉ ᑮᓇᐅᔭᓂ 
ᐊᑐᖅᑐᒃᓴᖏᓐᓂ. ᐃᓚᒋᔭᐅᔪᑦ ᒥᑭᓗᐊᖅᑐᒋᑦᑎᒻᒪᑕ ᐊᒻᒪ ᐊᖏᓪᓕᒋᐊᖁᔨᔫᒐᓗᐊᑦ ᐱᓕᕆᕕᐅᑉ ᐊᑐᖅᑐᒃᓴᖏᓐᓂ 
ᓯᕗᓂᒃᓴᑎᓐᓂ. 
 
ᐃᓚᒋᔭᐅᔪᑦ ᐃᓱᒫᓘᑎᖃᕐᒪᑕ ᐱᓕᕆᕕᐅᔫᑉ ᐃᓪᓗᖃᑦᑎᐊᖏᓐᓂᖏᓐᓂ ᐃᓐᓇᑐᖃᑦᑎᓐᓄ ᐊᒻᒪ ᒪᒃᑯᑦᑐᓄ 
ᓄᓇᕗᒻᒥ. ᐱ=ᔅᓴᐅᑐᐊᕐᐸᑦ, ᐃᓪᓘᔪᑦ ᑲᑎᒪᑎᑕᐅᔭᕆᐊᓖᑦ ᐃᓐᓇᑐᖃᕗ ᑐᓂᓯᔪᓐᓇᓂᐊᕐᒪᑕ ᒪᒃᑯᑦᑐᑎᓐᓄ ᐃᓄᐃᑦ 
ᐅᑉᐱᕆᔭᖏᓐᓂ ᐊᒻᒪ ᐃᓄᐃᑦ ᐱᖅᑯᓯᖏᓐᓂ. 
 
ᐃᓚᒋᔭᐅᔪᑦ ᑐᓴᕈᒪᖃᑦᑕᓂᐊᕐᑐᑦ ᐱᓕᕆᕕᐅᑉ ᐸᕐᓇᓯᒪᔭᖏᓐᓂ ᓴᖅᑭᑎᑦᑎᓂᕐᒥ ᐊᖏᔫᑎᓄ ᐱᓕᕆᐊᓂ. 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐊᓕᐊᓇᐃᒍᓱᑉᐳᑦ ᑖᒃᑯᐊ ᐱᓕᕆᕕᒃᑯᑦ ᒫᓐᓇᐅᔪᖅ ᑲᒪᒋᔭᖃᓕᕐᒪᑕ ᐱᓐᖑᐊᓂᕐᒧᑦ 
ᐊᒻᒪᓗ ᓴᐃᓕᓂᕐᒧᑦ ᓴᖅᑭᓚᐅᖅᑐᖅ ᒫᑦᓯ 2004 ᒐᕙᒪᒃᑯᑦ ᓄᓇᕗᒻᒥ ᐋᖅᑭᒃᓱᐃᓕᖅᑭᑎᓪᓗᒋᑦ. ᑕᕝᕗᖓ 
ᐃᓚᓕᐅᑎᓗᒍ ᐊᑲᐅᓚᐅᕐᒪᑦ ᐱᓕᕆᕕᒻᒧᑦ ᐃᓚᓕᐅᑎᒋᐊᖃᕋᑦᑎᒍᑦ ᐃᓅᓱᒃᑐᖁᑎᕗᑦ ᐱᓐᖑᐊᓂᕐᒥ 
ᐊᔪᓐᓇᖏᑦᑕᕋᐃᑉᐸᑦ, ᐊᒻᒪᓗ ᑎᓕᐅᕐᓗᒋᑦ ᐃᓄᓯᖃᑦᑎᐊᖁᓗᒋᑦ ᖃᓄᐃᖏᑎᐊᖅᑐᒥᒃ. 
 
ᑲᑎᒪᔨᕋᓛᑦ ᐃᓱᒫᓘᑎᖃᓚᐅᖅᑐᑦ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᒃᓴᐃᑦ ᐃᓅᓱᒃᑐᓄᑦ ᐊᒻᒪᓗ ᐃᓐᓇᑐᖃᕐᓄᑦ 
ᐱᓕᕆᐊᖑᒍᒪᔪᑦ ᐊᖏᓪᓕᒋᐊᖅᑕᐅᓯᒪᔪᑦ ᐊᖏᔫᖏᑦᑐᒥᒃ ᑕᐃᒪᖓᓂᒃ 2001-02. ᑲᑎᒪᔨᕋᓛᑦ 
ᐊᓕᐊᓇᐃᒍᓱᓚᐅᖅᑐᑦ ᐱᓕᕆᕕᒃ ᒫᓐᓇᐅᔪᖅ ᐊᖏᓪᓕᒋᐊᖅᓯᓯᒪᓕᕐᒪᑕ ᑮᓇᐅᔭᖁᑎᒥᓂᒃ ᐃᓅᓱᒃᑐᓄᑦ ᑐᕌᖓᔪᒥᒃ 
ᐃᒪᓇ $150,000. ᒪᒥᐊᓇᖅ, $115,000. ᑲᑎᒪᔨᕋᓛᑦ ᑕᑯᔪᒪᒐᔭᕐᒥᔪᑦ ᑕᐃᒫᑦᓴᐃᓐᓇᖅ ᐃᓚᒋᐊᖅᑕᐅᓂᖃᓪᓗᓂ 
ᐃᓐᓇᑐᖃᕐᓅᖓᔪᑦᑕᐅᖅ. 
 
ᓄᓇᕗᑦ ᐊᒥᓱᒻᒪᕆᐊᓗᓐᓂᒃ ᐃᓅᓱᒃᑐᖁᑎᖃᒻᒪᑦ ᐊᑦᑕᓇᖅᑐᓂᒃ ᑕᒪᑐᒧᖓ ᐱᒻᒪᕆᐅᓂᖓᓄᑦ ᐃᒻᒥᓃᖃᑦᑕᕐᓂᐅᑉ. 
ᒐᕙᒪᒃᑯᑦ ᐃᑲᔪᕈᓐᓇᕐᓂᓕᒫᒥᓄᑦ ᐃᑲᔪᕆᐊᓖᑦ ᐃᓅᓱᒃᑐᑎᓐᓂᒃ. ᐱᕕᒃᓴᖃᑦᑎᑕᐅᔭᕆᐊᓖᑦ ᐃᓅᑦᑎᐊᕈᓐᓇᕐᓗᑎᒃ 
ᖃᓄᐃᖏᑐᒃᑯᑦ ᐊᒻᒪᓗ ᒪᓕᓪᓗᑎᒃ ᓯᕗᓕᖅᑎᑦᑎᐊᕙᐅᔪᓂᒃ. 

ᐅᖃᐅᓯᒃᑯᑦ ᐅᐊᑦᑎᐊᕈᓐᓂᓴᓕᕆᓂᖅ ᐊᒃᓱᐊᓗᒃ ᐱᒻᒪᕆᐅᓯᒪᕗᖅ ᑕᐃᒪᐃᖏᓐᓇᖅᑐᓂᓗ ᐃᓄᓐᓄᑦ. ᑲᑎᒪᔨᕋᓛᑦ 
ᑕᐃᒪᐃᒻᒪᑦ ᖁᕕᐊᓱᒃᐳᑦ ᖃᐅᔨᒐᒥᒃ ᑖᒃᑯᐊ ᐱᓕᕆᕕᒃᑯᑦ ᓄᐊᑦᑎᒋᐊᖅᓯᓯᒪᓕᖅᑐᑦ ᐅᖃᐅᓯᒃᑯᑦ 
ᐅᐊᑦᑎᐊᕈᓐᓂᓴᓂᒃ ᐃᓐᓇᑐᖃᕆᔭᑦᑎᓐᓂᒃ. 
 
ᑲᑎᒪᔨᕋᓛᑦ ᖁᕕᐊᓱᒻᒪᕆᓚᐅᖅᑐᑦ ᖃᐅᔨᒐᒥᒃ ᑖᒃᑯᐊ ᐱᓕᕆᕕᒃᑯᑦ ᐱᓕᕆᐊᖃᕐᓂᐊᖅᑐᑦ ᓄᑖᒥᒃ 
ᐃᓕᑕᕆᔭᐅᓯᒪᔪᑦ ᐅᖃᐅᓰ ᒪᓕᒐᖅ. ᑭᓯᐊᓂᓕ, ᑲᑎᒪᔨᕋᓛᑦ ᖃᐅᔨᓕᓚᐅᕐᒥᔪᑦ ᓱᓕᑲᓐᓂᖅ ᐱᓕᕆᔨᐅᓂᐊᖅᑐᓂᒃ 
ᐋᖅᑭᒃᓯᔪᖃᕆᐊᖃᒻᒪᑦ ᐋᖅᑭᓱᕐᓂᐊᕐᓗᒍ ᑖᓐᓇ ᓄᑖᖅ ᒪᓕᒐᖅ. ᑲᑎᒪᔨᕋᓛᑦ ᐃᓱᒪᖃᓕᖅᑐᑎᒃ 
ᑐᓐᖓᕕᒋᒐᔭᖅᑕᖓ ᐱᑕᖃᑉᐸᒌᕐᒪᑦ ᑖᓐᓇ ᐱᒻᒪᕆᐅᔪᖅ ᐱᓕᕆᐊᖑᔪᖅ ᐊᒻᒪᓗ ᑕᑯᔪᒪᓪᓗᑎᒃ ᐱᕙᓪᓕᐊᓂᖓᓂᒃ. 
 
ᐊᒥᓱᐊᖅᑎᐅᓗᐊᖅᑐᖅ, ᐅᖃᖃᑦᑕᕋᑦᑕ ᔭᒐᐃᓂᕋᓕᖅᑐᑕ ᐅᖃᐅᓯᒃᑎᓐᓂᒃ. ᑲᒪᒋᕙᓪᓕᐊᒋᐊᖃᓕᖅᑕᕗᑦ ᑕᒪᓐᓇ 
ᐱᒻᒪᕆᐊᓘᔪᖅ ᐃᓱᒫᓘᑎᐅᔪᖅ ᐊᒻᒪᓗ ᑖᓐᓇ ᓄᑖᖅ ᒪᓕᒐᖅ ᐃᑲᔪᕐᓂᐊᖅᑐᓂᒃ ᐅᕙᑦᑎᓐᓂᒃ ᑕᒪᐅᓇ. ᑲᑎᒪᔨᕋᓛᑦ 
ᐅᑉᐱᕈᓱᒃᑐᑦ ᐊᑐᓕᖅᐸᑦ ᑖᓐᓇ ᓄᑖᖅ ᒪᓕᒐᖅ, ᐱᕚᓕᑎᑦᑎᓂᐊᕐᒪᑦ ᐱᕕᒃᓴᖃᕝᕕᐅᔪᓂᒃ ᑮᓇᐅᔭᖅᑖᓂᒃᑯᑦ 
ᑖᒃᑯᓇᓐᖓ ᒐᕙᒪᑐᖃᒃᑯᓐᓂᑦ ᑕᒪᑐᒧᖓ ᐅᖃᐅᓯᓕᕆᓂᕐᒧᑦ. ᑐᕌᕋᓱᐊᖅᑕᕗᑦ ᑎᑭᓐᓇᓱᐊᕐᓂᐊᕐᓗᒍ ᐃᓄᒃᑎᑐᑦ 
ᐊᑐᕐᓕᕐᓗᓂ ᐃᖅᑲᓇᔭᖅᕕᓐᓂ ᑕᕝᕙᓂ ᒐᕙᒪᒃᑯᓐᓂᑦ ᑕᐃᑲᓂ 2020, ᐃᖏᕐᕋᑎᒋᐊᖃᕋᑦᑕ ᐅᖓᑖᒍᑦ 
ᐃᓕᓐᓂᐊᕐᓃᑦ ᐊᒻᒪᓗ ᕿᒥᕐᕈᓂᐅᔪᓄᑦ, ᐊᒻᒪᓗ ᐱᓕᕆᐊᖑᓪᓚᑦᑖᓕᕐᓗᓂ ᐊᒻᒪᓗ ᓴᖅᑭᖅᓯᖃᑦᑕᓕᕐᓗᑎᒃ. 
 
ᑲᑎᒪᔨᕋᓛᑦ ᐊᓕᐊᓇᐃᒍᓱᓚᐅᕐᒥᔪᑦ ᑕᑯᔭᕆᐊᔅᓴᖅ ᐊᖓᔪᖅᑳᑉ ᓈᓚᒍᒪᓂᕆᔭᖓᓂᒃ ᑖᒃᑯᓄᖓ ᐃᖃᓗᒃᑑᑎᐊᕐᒥ 
ᐃᓐᓇᑐᖃᖏᓐᓄᑦ ᐊᑐᕐᓗᓂ ᐊᑐᓕᖁᔭᐅᓯᒪᔪᒥᒃ ᐊᑎᕐᒥᒃ ᐊᓯᔾᔨᖅᓯᓂᕐᒥᒃ ᑖᒃᓱᒧᖓ ᒍᕆᓂᐅᔾ ᑕᓯᖅ, ᐅᕗᖓ 
ᐃᖃᓗᒃᑑᑦᑎᐊᖅ, ᐊᑐᕐᓗᓂ ᑎᑎᕋᐅᓯᑐᖃᖓᓂᒃ ᒪᓕᓪᓗᒍᑦ ᐊᑐᖅᑕᐅᖁᔭᐅᔪᖅ. ᓇᓗᖏᓚᖓ ᑖᒃᑯᐊ 
ᐃᓐᓇᑐᖃᐃᑦ ᐊᓕᐊᓇᐃᒍᓱᓐᓂᐊᖅᑐᑦ ᐊᓯᔾᔩᓇᓱᐊᖅᓯᒪᒻᒪᑕ ᐊᑎᖓᓂᒃ ᑖᒃᓱᒪ ᑕᓯᐅᑉ ᐊᑯᓂᕈᓗᒃ. 
 
ᑲᑎᒪᔨᕋᓛᑦ ᓂᕆᐅᑦᑎᐊᖅᐳᓪᓗ ᓄᑖᖅ ᐊᖓᔪᖅᑳᖅ ᐊᑐᐃᓐᓇᕐᓗᓂ ᓴᖅᑮᖃᑦᑕᓂᕐᒥᒃ ᐊᕐᕌᒍᑕᒫᖅᓯᐅᑎᒥᒃ 
ᐅᓂᒃᑳᓂᒃ ᐱᓕᕆᕕᐅᑉ ᑮᓇᐅᔭᑦ ᐊᒻᒪᓗ ᑕᐃᒪᐃᑦᑕᕆᐊᖃᑦᑐᓂ. 
 
ᑲᑎᒪᔨᕋᓛᑦ ᓇᓗᓇᐃᖅᓯᓚᐅᖅᑐᑦ ᑖᒃᑯᐊ ᐱᓕᕆᕕᒃᑯᑦ ᐋᖅᑭᓱᐃᓯᒪᔪᖁᑎᒥᓂᒃ ᐱᑕᖃᒡᒐᖏᑦᑐᑦ ᐊᒻᒪᓗ 
ᐱᓕᕆᔨᐅᔪᑦ ᐊᒥᓱᒃ ᒪᑯᐊ ᓲᕐᓗ ᐃᓄᓱᒃᑐᐃᑦ ᐃᓕᓴᕐᓇᐅᑎᖏᑦ ᐱᕙᓪᓕᐊᔭᐅᓂᖏᓐᓄᑦ, ᐃᓐᓇᑐᖃᓕᕆᓂᖅ, 
ᐃᓅᓯᖃᑦᑎᐊᕐᓂᕐᒧᑦ ᑐᓴᐅᒪᖃᑦᑕᐅᑎᓂᖅ, ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ, ᑐᑦᑕᕐᕕᒃ, ᐃᓐᓇᑐᖃᐃᑦ ᐊᒻᒪᓗ 
ᐃᓅᓱᒃᑐᐃᑦ ᐊᑭᑐᔫᑎᓄᑦ ᐱᓕᕆᐊᖅ ᐊᒻᒪᓗ ᒫᓐᓇᐅᔪᖅ, ᐃᓕᑕᕆᔭᐅᓯᒪᔪᑦ ᐅᖃᐅᓯᖅ ᐱᓕᕆᔨᖏᑦ. ᑲᑎᒪᔨᕋᓛᑦ 
ᑐᓴᐅᒪᑎᑕᐅᑦᑎᐊᕈᒪᔪᑦ ᓴᖅᑭᖅᑕᐅᔪᓂᒃ ᑖᒃᑯᑎᒎᓇ ᐋᖅᑭᓱᐃᔾᔪᑕᐅᓯᒪᔪᑎᒍᑦ ᐊᒻᒪᓗ ᐱᓕᕆᔨᐅᔪᑎᒍᑦ. 
 
ᐱᐊᓂᒃᐳᖓ ᐅᖃᐅᓯᓐᖓᐅᑎᒋᔭᓐᓂᒃ. ᓂᕆᐅᑉᐳᖓ ᒪᓕᒐᓕᐅᖅᑏᑦ ᐅᖃᐅᓯᖃᕐᓂᐊᕐᒪᑕ ᐊᒻᒪᓗ 
ᐃᓱᒫᓘᑎᖃᕐᓗᑎᒃ ᑕᒪᑐᒧᖓ ᐱᓕᕆᕕᒃᑯᑦ 2004-2005 ᑭᓇᐅᔭᐃᑦ ᐊᑐᖅᑕᐅᓂᐊᖅᑐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᖁᔭᒋᔭᐅᕗᑎᑦ ᐊᒻᒪᓗ ᓇᓗᓇᓐᖏᑦᑐᑦ ᖃᐅᔨᒪᔪᐃᓐᓇᐅᒐᑦᑕ 
77(2) ᑐᓂᔭᐅᓯᒪᒋᐊᖏᑦ ᐃᓘᓐᓈᒍᑦ ᐅᖃᐅᓯᑦᓴᖃᕐᕕᐅᓂᐊᖅᑎᓪᓗᒋᑦ. ᒪᓕᒐᓕᐅᖅᑏᑦ 10-ᒥᓂᑦᓯᓖᑦ. 
 
ᓇᑎᖅ ᒫᓐᓇ ᒪᑐᐃᖔᓕᖅᑐᖅ. ᐃᓘᓐᓈᒍᑦ ᐅᖃᐅᓯᑦᓴᖅᑕᖃᓐᖏᑉᐸᑦ, ᓅᒋᐊᕐᓂᐊᖅᑐᒍᑦ ᐊᐱᖅᑯᑎᑦᓴᓄᑦ. 
ᒪᑉᐱᖅᑐᒐᖅ F-5-ᒦᑦᑐᒍᑦ ᐱᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓄᑐᖃᓕᕆᓂᕐᒧᑦ ᒪᒃᑯᑦᑐᓕᕆᓂᕐᒧᓪᓗ 
ᓇᐃᓪᓕᑎᖅᓯᒪᔪᑦ. ᑲᑎᑦᓱᑎᒃ ᐊᐅᓚᓂᐅᔪᓄᑦ ᐊᒻᒪᓗ ᒪᑭᒪᔭᐅᓂᕐᒧᑦ. $2,822,000.00. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐊᐱᖅᑯᑎᑦᓴᖃᕋᒪ ᐱᔾᔪᑎᖃᕐᓱᖓ ᒐᕙᒃᒪᑯᑦ 
ᒥᓂᔅᑕᐅᕕᒋᔭᖏᓐᓂᒃ ᐊᒻᒪᓗ ᐊᑐᓕᖅᑎᑕᐅᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ. 

ᑕᑯᕙᓪᓕᐊᑐᐃᓐᓇᕋᑦᑕ ᐊᒥᓱᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᑭᒧᐊᑦᑎᑦᓯᔨᓂᒃ ᒐᕙᒪᒃᑯᑦ ᒥᓂᔅᑕᐅᕕᖏᓐᓂ. 
ᑭᓇᒃᑯᑦ ᐊᑭᓕᖅᑐᐃᕙᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᑭᒧᐊᑦᑎᑦᓯᔨᓄᑦ? ᒥᓂᔅᑕᐅᕕᒋᔭᓰ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑖ ᓗᐃ ᑕᐹᕐᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᑦᓯᕙᐅᑖᖅ. ᐄ. ᒥᓂᔅᑕᐅᕕᐅᔪᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑐᑭᒧᐊᑦᑎᑦᓯᔨᓖᑦ ᐊᒻᒪᓗ ᐊᑭᓖᕙᑦᓱᑎᒃ ᓇᒻᒥᓂᖅ ᑮᓇᐅᔭᓂᒃ ᐊᑐᖅᑐᑦᓴᖁᑎᒥᓂᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᑕᐃᓐᓇ ᐊᐱᖅᑯᑎᒋᒍᒪᑐᐃᓐᓇᑲᐃᓐᓇᖅᑕᕋ ᐅᑉᐱᕈᓱᒃᑲᒪ ᑭᓐᖒᒪᒋᔭᐅᔪᖃᓕᕐᒪᑦ ᓵᖓᓃᑦᑎᓪᓗᓯ 
ᑲᑎᒪᔨᕋᓛᑦ ᐃᓕᓐᓂᐊᑎᑦᓯᓂᐊᖅᑐᕆᖅᑲᐅᒐᒃᑭᑦ ᒥᓂᔅᑕᐅᕕᐅᔪᒥᒃ ᐃᓄᐃᑦ ᐱᖅᑯᓯᖓᓐᓂᒃ, ᐅᖃᐅᓯᖓᓐᓂᒃ 
ᐊᒻᒪᓗ ᐊᑐᕐᓇᖅᑐᖁᑎᖏᓐᓂᒃ. 
 
ᑐᑭᓯᓐᖏᓐᓇᒪ ᓱᓇᐅᒻᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᑦ. ᐅᑎᕆᐊᕈᓐᓇᖅᑐᒍᑦ ᐊᕗᖔᓗᒃ. ᐃᓕᓐᓂᐊᕆᐊᖃᖅᑐᑎᑦ 
ᓯᓚᑦᑐᓴᕐᕕᔾᔪᐊᒃᑯᑦ ᐃᓕᓐᓂᐊᕈᕕᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᐊᓯᔾᔨᕆᐊᖃᖅᑐᕆᒐᒃᑯᓕ ᐅᖃᐅᓯᖓ 
ᐅᐱᓐᓇᕋᓂ ᑖᓐᓇ ᐃᓱᒪᒋᔭᐅᓚᐅᖅᓯᒪᔪᖅ ᐃᓄᓐᓄᑦ ᖃᐅᔨᒪᓐᖏᑦᑐᓄᑦ ᓱᓇᐅᒻᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᑦ. 
 
ᐊᑐᕈᑦᑎᒍ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓄᑦᑕᖃᖅᐸᓪᓚᐃᒍᓐᓃᖅᑐᖅ ᖃᐅᔨᒪᔪᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᐃᒻᒪᖃ ᓄᑖᕈᕆᐊᕆᐊᖃᓕᖅᑕᕗᑦ. 
 
ᐊᒻᒪᓗ ᐊᑕᐅᓯᖅ ᐃᓄᒃ ᐃᓄᐃᑦ ᖃᐅᔨᒪᔭᑐᖃᓐᖏᓐᓂᒃ ᖃᐅᔨᒪᓐᖏᑦᑐᖅ ᐃᓄᑑᓗᓂ ᑭᓯᐊᓂ 
ᐱᓕᕆᖃᑎᒌᑦᑑᒋᐊᓖᑦ ᐱᔪᓐᓇᕐᓂᓖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
 
ᐃᓱᒪᑦᓯᐊᕚᓗᒃ, ᐅᖃᐅᓯᖃᓕᕋᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᒪᓗᐊᕐᓇᑕ ᖃᓄᑎᒋᑦ ᐃᓄᐃᑦ 
ᐊᑐᕐᓇᖅᑐᖁᑎᖏᑦ ᐅᕝᕙᓘᓐᓃᑦ ᐱᖅᑯᓯᖏᑦ ᑐᑭᓯᑎᒋᐊᒃᑲᓐᓂᕆᐊᖃᕐᓂᖅᑕᑦᑎᒍᑦ ᓱᓇᐅᒻᒪᖔᖅ ᐃᓄᐃᑦ 
ᖃᐅᔨᒪᔭᑐᖃᖏᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᒫᓐᓇᐅᔪᖅ ᑖᒃᑯᐊ ᒐᕙᒪᐅᔪᑦ 
ᑐᕌᒐᖃᕐᓂᖅᓴᐅᒻᒪᑕ ᐃᓄᑦᑎᑐᑦ ᐅᖃᐅᓯᕐᒥᒃ ᐊᒻᒪᓗ ᐃᓅᓯᓕᕆᓂᕐᒧᑦ ᐊᑐᕐᓇᖅᑐᖁᑎᒋᔭᐅᔪᓂᒃ. ᑖᒃᑯᐊ 
ᑐᓐᖓᕕᐅᓂᐊᖅᑐᑦ ᐅᖃᐅᓯᖃᓕᕋᐃᒍᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.  
 
ᐅᖃᐅᓯᖃᕈᕕᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᑎᕆᐊᕆᐊᖃᖅᑐᑎᑦ ᐊᕐᕌᒍᕋᓴᑦᑕᐅᓵᓗᓐᓄᑦ ᑭᓯᐊᓂ 
ᐅᖃᖅᓯᒪᔪᒍᑦ ᒥᓂᔅᑕᐅᕕᐅᔪᖅ ᑐᕌᒐᖃᕐᓂᐊᕆᐊᖓ ᐃᓅᓯᓕᕆᓂᕐᒨᖓᔪᓂᒃ ᐊᑐᕐᓇᖅᑐᖁᑎᒋᔭᐅᔪᓂᒃ. ᑕᒪᓐᓇ 
ᑐᑭᓯᒪᔭᐅᖁᔭᕋ ᑕᖅᑳᓂ. 
 
ᑖᓐᓇ ᑐᓐᖓᕕᒋᔭᕗᑦ ᑐᕌᒐᕆᔭᑦᑎᓐᓄᑦ. ᐊᒥᓱᐊᓗᐃᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᐊᑖᓃᑦᑐᑦ ᐊᒻᒪᓗ 
ᐅᖃᐅᓯᕈᖅᐸᑦᓱᓂ ᑐᑭᓯᓇᓱᐊᕐᓗᒍ ᐃᓘᓐᓇᓂ ᐊᒻᒪᓗ ᓇᒻᒥᓂᖅ ᑐᑭᓯᔭᑦᑎᒍᑦ ᑐᑭᓯᒍᓐᓇᖅᓱᑎᒍ. 
 
ᑭᓯᐊᓂᓕ ᑕᑯᓐᓇᕐᓂᐊᖅᐳᒍᑦ ᐃᓄᐃᑦ ᐃᓕᖅᑯᑐᓯᖃᖏᓐᓂᑦ ᐅᑉᐱᕆᔭᓐᓂᑦ ᐊᒻᒪᓗ ᑐᑭᓕᐅᕐᓂᐊᕐᓂᕈᑦᑎᒍ, 
ᑕᑯᓐᓇᙳᐊᕋᔭᕋᒪ, ᐅᑦᑑᑎᒋᓪᓗᒍ ᐱᓕᕆᖃᑎᒌᓐᓂᐊᖅᐱᑖ, ᐊᖏᔪᖅᑳᕋ ᐅᕝᕙᓘᓐᓃᑦ ᐊᑦᑎᓂᖅᓴᒦᑦᑐᖅ. 
ᐅᑉᐱᕈᓱᒃᑲᒪ ᐃᑲᔫᑎᖃᕋᔭᕆᐊᖓ ᑐᑭᓯᔪᒪᑎᓪᓗᖓ, ᖁᑦᑎᓂᖅᓴᐅᒻᒪᖔᖅ ᐃᖅᑲᓇᐃᔮᖅ ᐅᕝᕙᓘᓐᓃᑦ 
ᐊᑦᑎᓂᖅᓴᐅᒻᒪᖔᖅ ᑖᓐᓇᓗ ᐃᑲᔪᕈᓐᓇᖅᑐᒋᒐᒃᑯ ᐱᔾᔪᑎᑖᕈᒪᑎᓪᓗᖓ. ᐃᖅᑲᓇᐃᔭᖅᑎᖃᕐᓂᕈᑦᑕ ᓲᕐᓗ 
ᐅᖃᕋᔭᖅᐳᖓ ᖃᓪᓗᓈᑦ ᖃᐅᔨᒪᔭᑐᖃᖏᑦ. 

ᑕᒪᒃᑯᐊ ᐊᔾᔨᒋᙱᑦᑎᐊᕐᒪᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᓪᓗᓈᑦ ᖃᐅᔨᒪᔭᑐᖃᖏᑦ ᑕᒪᔾᔭ 
ᐅᖃᐅᓯᕆᓇᓱᐊᖅᑕᕋ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐃᓕᖅᑯᓯᓕᕆᔨᒃᑯᑦ ᐱᓕᕆᖃᑎᒌᑉᐳᑦ ᖃᐅᔨᒐᓱᐊᖅᑐᑎᒃ 
ᖃᓄᖅ ᑐᑭᑖᓪᓚᑦᑖᕈᓐᓇᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, ᑕᑯᓐᓇᖅᑐᑎᒃ ᐃᓄᐃᑦ ᐃᓅᓯᖓᓐᓂᑦ 
ᐅᑉᐱᕆᔭᖏᓐᓂᑦ ᐊᒪᓗ ᐃᓄᓐᓂᑦ ᐃᖅᑲᓇᐃᔭᖅᑎᔅᓴᖅᓯᐅᖅᑐᑕ.  
 
ᐊᑲᐅᙱᓕᐅᕈᑎᖃᕐᓂᖅᐸᑕ ᐃᖅᑲᓇᐃᔭᕐᕕᒻᒥᑦ ᐊᑐᕈᓐᓇᕋᔭᖅᐸᕗᑦ ᐃᓄᐃᑦ ᐅᑉᐱᕆᔭᖏᑦ ᐊᑲᐅᙱᓕᐅᕈᑎᓂᒃ 
ᐋᖅᑮᔾᔪᑕᐅᓗᓂ. ᑕᒪᓐᓇ ᐅᑦᑑᑎᒋᑐᐃᓐᓇᖅᐸᕋ ᖃᓄᐃᒐᓱᐊᕐᒪᖔᑦᑕ ᐱᓕᒻᒪᔅᓴᐃᑎᓪᓗᑕ ᒐᕙᒪᒃᑯᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐹᕐᔪᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐄ, ᑕᒪᓐᓇ ᐅᕙᓐᓄᑦ ᐃᑲᔫᑎᖃᖅᐳᖅ ᑐᑭᓯᒃᑲᓂᖅᑐᖓᓗ. ᐃᓚᖏᑦ ᐃᓱᒫᓘᑎᒋᔭᒃᑲ, 
ᐃᓱᒪᖃᑦᑕᕋᒪ ᖃᓄᖅ ᑕᒪᓐᓇ ᐋᖅᑭᒋᐊᖅᑕᐅᓂᐊᕐᒪᖔᖅ. ᐃᓱᒪᔅᓴᖅᓯᐅᕈᑎᒋᓯᒪᙱᓇᒃᑯ ᐅᕙᖓ 
ᐸᕐᓇᐅᑎᖏᓐᓂᑦ. 
 
ᐅᖃᐅᓯᖃᖅᑎᓪᓗᓯ ᐃᓄᐃᑦ ᐃᓅᓯᖏᓐᓂᑦ, ᐅᑉᐱᕆᔭᕗᑦ ᐊᓯᐅᔨᔪᒪᙱᑯᑦᑎᒍ ᐅᖃᐅᓯᕗᑦ ᑎᑎᕋᕈᓯᕗᑦ ᐊᒻᒪᓗ 
ᐅᖃᐅᓯᕗᑦ, ᓲᕐᓗ ᐅᖃᖅᑲᐅᒐᒪ, ᐅᖃᐅᓯᖃᕋᒪ ᒫᓐᓇ ᐅᖃᓕᒫᓕᕐᓂᖅᐸᑕ ᐅᐊᑦᑎᐊᕈᕐᓂᓴᕐᓂᑦ 100 ᐊᕐᕌᒍᐃᑦ 
ᐊᓂᒍᖅᐸᑕ, ᐅᖃᐅᓯᒃᑲ ᐅᖃᓕᒫᖅᑕᐅᒐᔭᙱᒻᒪᑕ ᑖᒃᓱᒧᖓ, ᑭᓯᐊᓂ ᐅᖃᓕᒫᖔᕈᒪᒐᔭᕐᒪᑕ ᖃᓪᓗᓈᑎᑑᖓᔪᓂᑦ 
ᐊᒻᒪᓗ ᐊᓪᓗᓈᑎᑑᖓᔪᑦ ᑐᑭᓕᐅᖅᑕᐅᓗᑎᒃ ᐃᓄᑦᑎᑐᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᐃᓄᐃᑦ ᐅᑉᐱᕆᔭᖏᑦ ᐅᖃᐃᓐᓇᖃᑦᑕᕋᑦᑕ ᐅᑉᐱᕈᓱᓐᓂᕋᖅᑐᑕ ᐃᓄᐃᑦ 
ᐱᖅᑯᓯᑐᖃᖏᓐᓂᑦ, ᑭᓯᐊᓂ ᐊᑐᓪᓚᑦᑖᙱᓇᑦᑎᒍ. ᐅᖃᖅᐳᖓ ᐅᓪᓗᒥ ᒐᕙᒪᒃᑯᑦ ᐊᒃᓱᕈᕐᓇᖅᑐᒃᑰᕐᓂᐊᕐᒪᑕ 
ᐋᔩᓕᖅᐸᑕ, ᐃᓄᐃᑦ ᖃᐅᔨᒪᔭᑐᖃᖏᑦ ᑕᐃᒪᐃᓕᖓᑐᐃᓐᓇᖁᙱᓇᑦᑎᒍ ᓴᖅᑭᔮᕈᓐᓇᖏᒻᒪᑦ ᖃᑯᖅᑕᒥᑦ ᐊᒻᒪᓗ 
ᕿᕐᓂᖅᑕᒥᑦ. 
 
ᐅᑉᐱᕆᕙᒋᑦ ᖃᓄᖅ ᐅᖃᐅᓯᖃᕐᒪᖔᖅᐱᑦ ᐊᒻᒪᓗ ᐅᑉᐱᕆᓂᕐᒧᑦ, ᐃᓄᐃᑦ ᐃᓕᖅᑯᓯᑐᖃᖓᑦ 
ᐊᑐᐃᓐᓇᖃᑦᑕᖅᓯᒪᒐᑦᑎᒍ ᐃᓅᓯᑦᑎᓐᓂᑦ ᐊᒻᒪᓗ ᐱᓯᒪᐃᓐᓇᕈᒪᓪᓗᑎᒍᑦ ᐃᓄᐃᑦ ᐅᖃᖃᑦᑕᕐᒪᑕ ᐱᐅᓂᖅᐹᖑᒻᒪᑦ 
ᑕᖅᑲᒃᑯᓄᖓ, ᒐᕙᒪᒃᑯᑦ ᐊᖏᕈᑎᒃᑰᖃᑦᑕᕆᐊᖃᕐᒪᑕ, ᐊᑐᙱᒃᑲᓗᐊᖅᑎᓪᓗᑕ ᐊᒥᐊᓕᑲᒥᐅᑦ ᐱᔾᔪᓯᖏᓐᓂᑦ, 
ᑭᐊᓯᓂ ᐊᔾᔨᐸᓗᒋᒻᒪᒍ, ᑭᓯᐊᓂ ᐃᓄᐃᑦ ᐊᐱᕆᖃᑦᑕᕐᒪᑕ ᓱᒻᒪᑦ ᐃᒪᐃᓕᖓᖔᕐᓂᖏᒻᒪᖔᖅ ᐃᓄᐃᑦ 
ᐃᓕᖅᑯᓯᖓᒍᑦ, ᐅᖃᐅᓯᖃᖅᑎᓪᓗᓯ ᐅᑉᐱᕆᔭᐅᔪᓂᑦ ᐃᓱᒪᔅᓴᖅᓯᐅᕈᑕᐅᒃᑲᓐᓂᖁᓪᓗᒍ, ᑕᑯᓐᓇᑦᑎᐊᕐᓂᐊᖅᐸᓯᐅᒃ 
ᐋᔨᖅᑎᓪᓗᓯ ᐊᖏᕈᑕᐅᖁᓪᓗᒍ, ᑐᑭᓯᖅᑰᕋᓗᐊᖅᐸᙵ, ᐊᖓᔪᖅᑳᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᑦᑎᐊᖅᐸᒋᑦ. ᑕᒪᓐᓇ ᐱᔾᔪᑎᒋᓪᓗᒍ 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᖃᕋᑦᑕ, ᐃᓕᑕᕆᓚᐅᖅᑕᕗᑦ ᐃᑉᐸᔅᓴᖅ ᐊᒻᒪᓗ ᐃᑲᔪᖅᓱᖅᑐᒻᒪᕆᐅᓪᓗᑎᒃ 
ᐃᑲᔫᑎᖃᖅᑐᒻᒪᕆᐅᓪᓗᑎᓪᓗ ᐅᕙᑦᑎᓐᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ. 
 
ᐊᖓᔪᖅᑳᑦ ᐱᓕᕆᕕᒻᒥ ᐊᖓᔪᖅᑳᑎᖏᑎᒍᑦ, ᐱᓕᕆᕕᐅᖃᑎ `ᖐᒃ ᑲᑎᒪᔨᕋᓛᖃᒻᒥᒻᒪᑕ ᑕᐃᔭᐅᔪᑦ ᑐᑦᑕᕐᕕᒃ 
ᐊᒻᒪᓗ ᐱᓕᕆᐊᖃᖃᑦᑕᖅᑐᑦ, ᕿᒥᕐᕈᖃᑦᑕᖅᑐᑦ ᖃᓄᖅ ᐊᑐᕈᓐᓇᕐᒪᖔᑦᑕ ᐃᓄᐃᑦ ᐱᒻᒪᕆᒋᔭᖏᓐᓂᒃ ᐊᒻᒪᓗ 
ᐱᖅᑯᓯᑐᖃᕐᒥᒃ ᐃᖅᑲᓇᐃᔭᖅᕕᖏᑎᒍᑦ. 
 
ᐃᓄᐃᑦ ᐱᖅᑯᓯᑐᖃᖏᑎᒍᑦ ᖃᐅᔨᒪᓂᖅ ᑲᑎᒪᔨᑦ ᑖᒃᑯᐊᖑᔪᑦ, ᑐᓐᖓᕕᒃᓴᓗᐊᒃᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐱᓕᕆᔨᐅᔪᑦ ᕿᒥᕐᕈᑎᓪᓗᒋᑦ ᒫᓐᓇᐅᔪᖅ ᕿᒥᕐᕈᔭᑦᑎᓐᓂᒃ ᐃᓄᐃᑦ ᐃᓅᓯᖏᓐᓄᑦ ᐱᒻᒪᕆᒋᔭᐅᔪᑦ, 
ᑲᑎᓐᓇᓱᐊᕈᑦᑎᒍ ᖃᓪᓗᓈᑦ ᐃᓕᖅᑯᓯᖓᓄᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓄᑦ ᐱᒡᒐᓇᒻᒪᕆᒃᑐᖅ. 

ᓯᕗᓂᑦᑎᓐᓂ ᓄᓇᕗᒻ ᒐᕙᒪᖓ, ᑐᓐᖓᕕᖃᕆᐊᖃᑉᐸᑦ ᐊᑐᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᕝᕙᓘᓐᓃᑦ 
ᐃᓅᓯᓕᕆᓂᕐᒧᑦ ᐱᒻᒪᕆᒋᔭᐅᔪᓂᒃ. ᐊᖅᑯᑎᓕᐅᕆᐊᖃᕋᑦᑎᒍ ᑖᒃᑯᐊ ᒪᕐᕉᒃ ᑲᑎᓐᖓᖏᓐᓂᐅᔫᒃ ᐅᓪᓗᒥᒧᑦ 
ᐃᓅᓯᕆᔭᑦᑎᓐᓄᑦ ᐊᒻᒪᓗ ᑐᕌᖅᑕᕆᓇᓱᐊᖅᑕᕗᑦ, ᖃᓄᖅ ᑲᑎᑎᒍᓐᓇᕐᒪᖔᑦᑎᒍ ᑖᒃᑯᐊ ᒪᕐᕉᒃ ᓱᒃᑲᐃᑦᑐᒥᒃ. 
 
ᑕᐃᒫᒃ ᐱᑦᔪᑎᖃᑦᑐᑕ ᐋᖅᑭᒃᓯᓚᐅᖅᑐᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔨᓂᒃ ᐃᑲᔪᓐᓂᐊᖅᑐᓂᒃ ᑖᒃᓱᒧᖓ. 
ᖃᐅᔨᒪᔪᖓ ᑕᒪᓐᓇ ᐱᔭᕆᐊᑐᔪᒻᒪᕆᐅᒻᒪᑦ ᐱᓕᕆᐊᕆᓗᒍ ᐊᒻᒪᓗ ᐃᓱᒪᔅᓴᖅᓯᐅᕈᑕᐅᒋᐊᖃᒻᒪᕆᓐᓂᐊᖅᑐᓂ 
ᓂᕈᐊᕈᓐᓇᕐᓂᐊᕐᕋᑦᑕ ᐃᓄᓐᓂᒃ ᐅᑉᐱᕆᔭᑦᑎᓐᓂᒃ ᐃᓄᓐᓂᒃ ᐅᕝᕙᓗᓐᓃᑦ ᑲᑎᒪᔨᒋᔭᐅᓂᐊᖅᑐᓂᒃ ᑖᒃᑯᓇᓂ 
ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᕋᓛᖏᓐᓂ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᖑᓪᓕᖅᐹᖅ, ᐅᖃᕈᒪᓪᓗᖓ ᐃᓕᑕᖅᓯᔫᕚᕋᕕᑦ ᑕᒪᑐᒥᖓ ᐊᒻᒪᓗ 
ᖁᕕᐊᒋᓪᓗᒍ ᑐᑭᓯᒐᕕᑦ ᑕᒪᑐᒥᖓ ᐊᒻᒪᓗ ᒫᓐᓇᐅᔪᖅ ᒐᕙᒪᐅᑎᓪᓗᑕ ᖁᔭᓇᒦᖃᑦᑕᕋᑦᑎᒍᑦ ᐃᓐᓇᑐᖃᕗᑦ, 
ᐊᑐᖅᐸᓪᓕᐊᓕᑕᐃᓐᓇᕋᑦᑎᒍᑦ ᐃᓐᓇᑐᖃᑦᑕ ᖃᐅᔨᒪᓂᖏᑦ. 
 
ᐊᒥᓱᐊᓗᒻᒪᑕ ᐱᓕᕆᐊᖑᔪᑦ ᑕᖅᑳᓂ ᐅᕝᕙᓘᓐᓃᑦ ᐊᒥᓲᒻᒪᑕ ᓱᓕ ᖃᐅᔨᒪᖏᑕᕗᑦ ᐊᒻᒪᓗ 
ᑎᑎᕋᖅᑕᐅᓯᒪᒋᐊᖃᑦᑐᑦ. ᖃᐅᔨᒪᔪᖓ ᐃᓐᓇᑐᖃᐃᑦ ᑎᑎᕋᕈᓐᓇᖏᑦᑐᑦ ᓇᒻᒥᓂᖅ. ᐊᑏ ᑎᑎᕋᖅᓯᐅᒃ 
ᐅᐊᑦᑎᐊᕈᓐᓂᓴᖁᑎᓕᒫᖏᑦ ᐊᒻᒪᓗ ᐅᖃᐅᓯᒃᑯᑦ ᐅᓂᒃᑳᖏᑦ ᐊᒻᒪᓗ ᐊᑐᕈᓐᓇᖅᓯᕙᓪᓕᐊᒐᑦᑕ 
ᐃᓕᓐᓂᐊᖅᕕᖁᑎᑦᑎᓐᓂᒃ ᐊᒻᒪᓗ ᐃᓱᒪᖃᑦᑐᖓ ᐱᒻᒪᕆᐊᓘᓱᒋᓪᓗᒍ ᐃᓕᓐᓂᐊᕐᕕᓐᓄᑦ. 
 
ᑕᐃᒪᓕ ᑎᓕᐅᖅᐸᒋᑦ, ᐱᑦᔪᑎᒋᓪᓗᒍ ᐅᖃᐅᓯᖃᑦᑐᖓ ᒫᓐᓇᐅᔪᖅ ᖃᕆᑕᐅᔭᓕᕆᓕᖅᑎᓪᓗᒋᑦ ᐊᒻᒪᓗ 
ᑎᑎᕋᕐᓂᐊᕐᕋᑦᑕ ᐅᐊᑦᑎᐊᕈᓐᓂᓴᖁᑎᑦᑎᓐᓂᒃ ᑭᓯᐊᓂᓕ ᑕᐃᒃᓱᒪᓂ ᐅᖃᐅᓰᓐᓇᒃᑯᑦ ᐅᓂᒃᑳᖃᓚᐅᕋᑦᑕ ᐊᒻᒪᓗ 
ᐃᓚᖏᑦ ᐅᖃᐅᓯᒃᑯᑦ ᐅᐊᑦᑎᐊᕈᓐᓂᓴᖁᑎᕗᑦ ᑎᑎᕋᖅᑕᐅᓯᒪᖏᒻᒪᑕ. ᑎᓕᐅᖅᐸᒋᑦ, ᐊᖓᔪᖅᑳᖅ, ᐊᐅᔭᒃᑯᑦ 
ᐃᓕᓐᓂᐊᖅᑏᑦ ᐃᖅᑲᓇᐃᔭᕐᓂᐊᖅᑐᑦ ᐱᓕᕆᐊᖃᕈᓐᓇᖅᑐᑦ ᑕᒪᑐᒥᖓ. ᖁᔭᓐᓇᒦᒃ, ᐊᖓᔪᖅᑳᖅ, ᐊᒻᒪᓗ ᐃᕝᕕᑦ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᒥᒃ ᑐᓴᕋᑖᖏᓐᓇᒪ. ᐊᑎᖁᑎᖃᕈᓐᓃᕋᒪ ᑎᑎᕋᖅᕕᒻᓂ 
ᐊᐱᕆᔪᒪᔪᓄᑦ. ᐅᕙᓃᑦᑐᒍᑦ ᒪᑉᐱᖅᑐᒐᕐᒥ F-5. (ᑐᓵᔨᒃᑯᑦ ᐃᓱᓕᑉᐳᖅ) ᐊᒡᓚᕝᕕᐅᑉ ᓇᐃᓕᒋᐊᖅᓯᒪᔪᖏᑦ. 
ᐊᒡᓚᕝᕕᒃ. ᑲᑎᑦᑐᒋᑦ ᐊᐅᓚᑦᔪᑎᒃ ᐊᒻᒪᓗ ᒪᑭᒪᐅᑎᑦ. $2,822,000. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑖᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᐅᐊᑦᑎᐊᕈᐃ. ᖁᔭᓐᓇᒦᒃ, ᐊᐱᖅᑯᑎᖃᕋᒪ ᑖᒃᓱᒧᖓ ᒪᑉᐱᖅᑐᒐᕐᒥ, ᑕᒪᑐᒧᖓ ᐅᖃᐅᓯᕐᒧᑦ. 
ᑕᐃᒪᖓᓂᒃ ᐅᖃᐅᓯᖅ ᐃᓕᑕᕆᔭᐅᓯᒪᖏᒻᒪᑦ ᐃᓱᒪᓇᖅᑐᖅ ᐃᓕᑕᕆᔭᐅᓯᒪᔭᕆᐊᖃᕐᓂᖓᓂᒃ ᐅᖃᐅᓯᖅ, 
ᐃᓄᒃᑎᑐᑦ ᐅᖃᐅᓯᖅ ᐃᓕᑕᕆᔭᐅᓯᒋᐊᓕᒃ. 
 
ᐱᑦᔪᑎᖃᑦᑕᖓ ᐅᖃᐅᓯᕆᔭᕋ ᐃᓄᒃᑎᑐᑦ ᐅᖃᐅᓯᖅ ᐃᓕᑕᕆᔭᐅᓯᒪᖏᒻᒪ ᐅᖃᖅᑲᐅᒐᒪ ᐅᐊᑦᑎᐊᕈ, 
ᐊᕐᕌᒎᓂᐊᖅᑐᓂᒃ 100-ᓚᓂ ᐅᓪᓗᒥᒥᑦ ᐅᖃᓕᒫᖅᑕᐅᒍᓂ ᐅᖃᓕᒫᖅᑕᐅᒐᔭᖅᑐᖅ ᖃᓗᓐᓈᑎᑐᑦ ᐊᒻᒪᓗ 
ᐅᖃᓕᒫᕈᒪᒍᑎᒃ ᐃᓄᒃᑎᑐᑦ ᐅᖃᓕᒫᕆᐊᖃᕋᔭᖅᑐᑦ ᐃᓄᒃᑎᑐᑦ ᑐᑭᓕᐅᖅᑕᐅᓯᒪᔪᓂᒃ. 
 
ᑕᒪᑐᒥᖓ ᐱᑦᔪᑎᖃᑦᑐᖓ ᐃᓄᒃᑎᑐᑦ ᐅᖃᐅᓯᖅ ᐃᓕᑕᕆᔭᐅᒋᐊᓕᒃ ᐊᑐᖅᑕᐅᒍᓐᓇᕐᓂᐊᕐᒪᑦ ᐃᓗᐊᓂ 
ᐃᓕᓐᓂᐊᖅᕖᑦ. ᐃᓅᓪᓗᑕ ᖃᓪᓗᓈᕈᔾᔮᖏᓐᓇᑦᑕ. ᐅᑉᐱᕈᓱᒃᑐᖓᓗ ᐱᔭᕆᐊᑭᓐᓂᖅᓴᐅᒋᐊᖓᓂᒃ ᐃᓄᓐᓄᑦ 
ᖃᓪᓗᓈᕈᖔᖅᑲᑕ ᑭᓯᐊᓂᓕ ᐱᒡᒐᓇᕐᓂᖅᓴᐅᔪᖅ ᐃᓄᐃᑦ ᐃᓕᖅᑯᓯᖏᑕ ᐱᒻᒪᕆᒋᔭᖏᓐᓅᕆᐊᔅᓴᖅ. 
 
ᐅᖃᐅᓯᖃᖅᑲᐅᒐᕕᑦ ᑲᑎᒪᔨᕋᓛᑎᒍᑦ ᐊᒻᒪᓗ ᐅᖃᐅᓯᒃᑯᑦ ᐊᐱᖅᑯᑎᑎᒍᑦ ᑭᐅᖅᑲᐅᒐᕕᑦ ᖃᓄᖅ ᐅᖃᐅᓰᑦ  

ᐊᑐᖅᑕᐅᓂᐊᕐᒪᖔᑕ ᐃᓗᐊᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᓇᓗᖏᓚᖓ ᐱᕕᒃᓴᖃᕐᓂᖅᓴᐅᒐᕕᑦ 
ᐅᓂᒃᑳᓕᐅᕐᓗᑎᒃ ᐅᑭᐅᒃᓵᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᓱᓕ ᐱᓕᕆᓚᐅᙱᓇᑦᑎᒍ F-6. ᐊᖏᕈᑎᒋᓚᐅᕐᓇᑎᒍᓗ F-5. 
ᑐᑭᒧᐊᖅᑎᓄᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $2,822,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᔪᓯᓂᐊᖅᐳᒍᑦ F-6-ᒧᑦ. ᐃᓕᖅᑯᓯᓕᕆᔨᒃᑯᓐᓄᑦ ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ. 
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ. ᑐᓂᕐᕈᑏᑦ ᐊᒻᒪᓗ ᐃᑲᔫᑏᑦ F-7-ᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐃᒻᒪᖃ ᑭᐅᔪᓐᓇᕈᕕᐅᒃ ᐊᐱᖅᑯᑎᒋᖅᑲᐅᔭᕋ ᐅᐊᑦᑎᐊᕈ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᔪᖅᑲᐅᑎᕗᑦ ᕿᒥᕐᕈᓂᐊᕐᒪᑕ ᑕᖅᑭᐅᑉ 
ᓄᙳᐊᓂ ᒫᔅᓯ 2005-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᑦᑎᓐᓂᑦ. ᑕᒪᑐᒧᖓ ᕿᒥᕐᕈᑎᑕᐅᔪᑦ ᐅᓂᒃᑳᓛᖅᑐᑎᒃ 
ᑕᐃᒃᓱᒪᓂ. ᑲᑎᒪᔩᑦ ᖃᐅᔨᒃᑲᖅᓯᒪᖃᑦᑕᕐᓂᐊᖅᐸᕗᑦ ᖃᓄᐃᓕᐅᖅᐸᓪᓕᐊᓂᑦᑎᓐᓂᑦ ᐊᒻᒪᓗ 
ᐅᖃᖃᑎᖃᕈᒪᓯᒪᕗᒍᑦ ᑕᖅᑲᒃᑯᓂᖓ ᐊᒻᒪᓗ ᑎᒍᒥᐊᖅᑎᐅᖃᑕᐅᔪᓂᑦ ᓄᓇᕗᒻᒥ ᐅᖃᐅᓯᕐᓄᑦ ᐃᓕᑕᕆᔭᐅᓯᒪᔪᓄᑦ 
ᒪᓕᒐᕐᒧᑦ. 
 
ᐃᓱᒪᔅᓴᖅᓯᐅᕈᑎᒋᒋᐊᖃᕋᑦᑎᒍ ᐅᖃᐅᓯᓕᕆᓂᖅ ᐊᒻᒪᓗ ᑎᑎᖅᑲᓕᕆᓂᖅ. ᐊᐱᕆᓛᖅᐸᕗᑦ ᓄᓇᓕᓐᓂᑦ ᒐᕙᒪᐃᑦ 
ᐊᒻᒪᓗ ᐊᓯᖏᑦ ᑎᒍᒥᐊᖅᑎᐅᖃᑕᐅᔪᑦ. ᐅᖃᖃᑎᒋᓂᐊᖅᐸᕗᑦ ᐃᓄᐃᑦ. ᓇᓗᓇᙱᑦᑐᖅ ᐅᖃᐊᔾᔨᒋᐊᕈᑎᓕᐅᓛᕋᒪ 
ᑕᒪᓐᓇ ᐅᓂᒃᑳᓕᐊᖅ ᐱᔭᕇᖅᑕᐅᓚᐅᖅᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᑭᖑᓪᓕᖅᐹᒥᑦ ᐅᖃᐅᓯᕆᖅᑲᐅᔭᕐᓂᑦ ᕿᒥᕐᕈᔩᑦ ᒥᔅᓵᓄᑦ. ᖁᕕᐊᑉᐳᖓ ᐃᑲᔪᖅᑕᐅᓂᐊᕋᔅᓯ 
ᕿᒥᕐᕈᓂᕐᒥ, ᐅᓐᓃᑦ ᐊᐱᕆᔪᓐᓇᖅᓯᒪᓇᖓ ᓱᓕ ᑕᒪᑐᒥᓐᖓ. ᐅᖃᖅᑲᐅᒐᕕᑦ ᐱᓕᕆᖃᑎᖃᕐᓂᐊᕐᓇᕋᖅᑐᑎᑦ 
ᑐᓐᖓᕕᒃᑯᓐᓂᑦ. 
 
ᐃᓱᒪᖅᓴᖅᓯᐅᖁᒐᔭᕋᓗᐊᖅᑕᒋᑦᑕᐅᖅ ᐊᐱᓂᒃᓴᒥᒃ ᔫᓯ ᖁᓱᒐᕐᒥᒃ, ᐃᓛᒃ ᑲᒪᒋᓯᒪᓐᖏᒃᑲᓗᐊᖅᑐᒍ. ᖃᐅᔨᒪᕗᑎᑦ 
ᐅᖃᐅᓯᓕᕆᖃᑦᑕᖅᓯᒪᒻᒪᑦ ᐊᒻᒪ ᑎᑎᕋᐅᓯᓂᕐᒥᒃ ᐊᒻᒪᓗ ᑐᑭᓯᐊᓪᓗᓂ ᐊᑯᑭᑦᑐᑦ ᐃᓕᖅᑯᓯᖓᓐᓂᒃ ᐊᒻᒪ 
ᑎᑎᕋᐅᓯᖓᓐᓂᒃ. ᓇᓗᓇᓐᖏᑦᑐᖅ ᐃᑲᔪᕈᓐᓇᕋᔭᖅᑐᖅ ᐃᓕᒃᓯᓐᓂᑦ ᐃᓚᐅᑎᒍᓐᓇᕈᑦᑎᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᑕᒪᓐᓇ ᐊᐱᖅᑯᑎᐅᙱᓚᖅ. ᐊᖓᔪᖅᑳᖅ ᑕᐹᕐᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᒪᕐᕉᓐᓂᒃ ᑭᒡᒐᑐᖅᑎᔅᓵᓐᓂᒃ ᑐᒃᓯᕋᕐᓂᐊᖅᐳᒍᑦ ᐱᓕᕆᖃᑕᐅᓂᐊᖅᑑᓐᓂᒃ 
ᐊᒻᒪᓗ ᐱᓕᕆᖃᑕᐅᓂᐊᖅᑐᑦ ᓱᓕ ᐃᓐᓄᔅᓯᒪᓴᙱᓚᑦ ᑭᓯᐊᓂ ᑕᒪᓐᓇ ᑐᐊᕕᐅᔾᔨᕙᕗᑦ. ᖃᐅᔨᒪᖁᒐᔅᓯ ᖃᓄᖅ 
ᐱᓕᕆᐊᖃᕐᒪᖔᑦᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐊᑎᖅᑕᖃᒃᑲᓐᓂᕈᓐᓃᕐᒪᑦ ᐅᖃᕈᒪᓯᒪᔪᓂᑦ. (ᑐᓵᔨ 
ᓄᖅᑲᖅᐳᖅ) ᐃᓕᖅᑯᓯᓕᕆᔨᒃᑯᑦ ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ. ᐃᓕᑕᕆᔭᐅᓯᒪᔪᑦ ᐅᖃᐅᓰᑦ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ $1,850,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᔪᓯᓗᑕ. F-8. ᑐᓂᕐᕈᑏᑦ ᐊᒻᒪᓗ ᐃᑲᔫᑏᑦ ᑐᑭᓯᒋᐊᕈᑏᑦ F-9 ᐊᒻᒪᓗ F-
10-ᒥ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐱᓕᕆᐊᖃᖅᑎᓪᓗᑕ ᕿᒥᕐᕈᓚᐅᕋᑦᑕ 
ᓇᓚᐅᑦᑖᖅᑕᐅᓯᒪᔪᓂᑦ ᐊᐃᐳᕈᒥ ᑕᑯᑎᑦᑎᓚᐅᕋᕕᑦ ᐅᓂᒃᑳᓕᐊᓂᑦ ᑕᑯᔭᒐᖃᕐᕕᓐᓄᑦ. ᐱᕙᓪᓕᐊᑎᑦᑐᓂᕐᒧᑦ 
ᑕᑯᔭᒐᖃᕐᕕᒻᒥᑦ. ᐊᖓᔪᖅᑳᖑᓚᐅᙱᒃᑲᓗᐊᖅᑎᓪᓗᑎ ᒪᓕᒐᓕᐅᕐᕕᐅᓚᐅᖅᑐᒥ, ᖃᐅᔨᒍᒪᑐᐃᓐᓇᖅᑯᖓ ᑭᓱᓂ 
ᐱᖁᔭᐅᖁᔭᓂᑦ ᐊᖏᖅᑕᐅᓯᒪᔪᖃᓚᐅᖅᑲᑦ ᐊᒻᒪᓗ ᖃᓄᐃᓕᐅᕈᑎᒋᓂᐊᖅᑭᐅᒃ ᐅᓂᒃᑳᓕᐊᖑᔪᖅ 
ᐱᔭᕇᖅᑕᐅᓯᒪᓕᖅᑲᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᓗᐃ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑖᔅᓱᒥᖓ ᐅᖃᐅᓯᖃᕐᑎᓂᐊᖅᑲᕋ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕿᐊᕈᖅ. 
 
ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᖑᔪᖅ, ᒫᓐᓇᐅᔪᖅ ᐃᑲᔪᖅᑐᑕᐅᒻᒪᑦ ᐱᓕᕆᕕᑦᑎᓐᓄᑦ 
ᐊᒻᒪᓗ ᑮᓇᐅᔭᓂᑦ ᑐᓂᓯᔭᐅᒋᐊᖃᕐᓂᐊᖅᑯᒍᑦ ᑕᒫᓃᐸᓗᑦᑐᓂᑦ $55 ᒥᓕᐊᓐ ᑐᓂᔭᐅᓗᑎᑦ ᐱᓕᕆᕕᑦᑎᓐᓄᑦ, 
ᑭᓯᐊᓂᓕ ᖃᓄᐃᓕᐅᕋᓱᓐᓂᕗᑦ ᒫᓐᓇᐅᔪᖅ ᐱᓯᒪᔭᕗᑦ ᐅᓂᒃᑳᓕᐊᖑᔪᖅ, ᐱᓇᓱᐊᕐᓂᐊᖅᑯᒍᑦ ᑮᓇᐅᔭᓂᑦ ᑲᓇᑕᒥ 
ᒐᕙᒪᒃᑯᖏᓐᓂ ᐊᒻᒪᓗ ᐅᖃᖃᑎᖃᕐᓯᒪᓪᓗᑕ ᓄᓇᕗᑦ ᑐᙵᕕᒃᑯᖏᓐᓂ ᐊᒻᒪᓗᑦᑕᐅᖅ ᐃᓄᐃᑦ ᐱᔾᔪᓯᑐᖃᖏᓐᓂ 
ᑮᓇᐅᔭᓕᕆᔨᒃᑯᓐᓂ. 
 
ᑕᒪᓐᓇ ᐃᖅᑲᓇᐃᔮᕆᕙᕗᑦ ᒫᓐᓇᐅᔪᖅ ᐅᐱᓐᓇᕋᓂ ᐅᖃᖃᑎᖃᑐᐃᓐᓇᓚᐅᖅᑯᒍᑦ ᑕᐃᔅᓱᒪᓂ. ᑕᐃᒪ, ᒫᓐᓇᐅᔪᖅ 
ᖃᓄᐃᓕᐅᖓᓂᖃᖅᑯᒍᑦ ᑖᔅᓱᒥᖓ ᐅᓂᒃᑳᓕᐊᖑᓯᒪᔪᒥᑦ, ᖃᐅᔨᓇᓱᐊᖅᑐᑕ ᓇᑭᑦ ᑮᓇᐅᔭᓂᑦ ᐱᔪᓐᓇᓂᐊᕐᒪᖔᑦᑕ 
$55 ᒥᓕᐊᓐ-ᖑᔪᓂᑦ ᐱᖃᓯᐅᑎᓗᒋᑦ ᒐᕙᒪᒃᑯᓐᓂ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕿᐊᕈᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓯᒪᙱᓇᒃᑯ ᐅᓂᒃᑳᓕᐊᖑᓯᒪᔪᖅ ᑕᕝᕙᓂ, ᑭᓯᐊᓂᓕ 
ᑕᕝᕙᐅᒋᕗᖅ ᐃᑯᒪ 2 ᐅᓂᒃᑳᓕᐊᖑᔪᑦ ᐊᒻᒪᓗ ᐱᖁᔭᐅᓯᒪᔪᑦ ᑕᕝᕙᓂ ᑐᑭᓯᓇᖅᑑᔮᖅᑯᑦ ᐊᖏᖅᑕᐅᒌᖅᓯᒪᓪᓗᑎᑦ 
ᒐᕙᒪᒃᑯᓐᓄᑦ, ᑭᓯᐊᓂᓕ ᑕᐃᒪᐃᒋᐊᖃᙱᒃᑲᓗᐊᕐᖓᑦ ᐅᐱᓐᓇᕋᓂ ᑕᒪᒃᑯᐊ, ᖃᐅᔨᒋᐊᖅᑕᐅᔭᕆᐊᖃᕐᖓᑕ 
ᖃᐅᔨᒻᒪᑕᐅᔪᓄᑦ ᑖᒃᑯᐊ ᐅᓂᒃᑳᓕᐊᖑᔪᑦ ᒪᓕᒃᑲᓗᐊᕐᒪᖔᑕ ᐱᔭᐅᓇᓱᐊᖅᑐᓄᑦ ᐱᓕᕆᕕᐅᔪᓄᑦ. ᑖᒃᑯᐊ 
ᐊᖏᖅᑕᐅᒌᖅᓯᒪᕚᑦ? ᑖᒃᑯᓂᖓ ᐱᓕᕆᕕᖃᑎᒌᑦᑐᓄᑦ ᑲᑎᒪᔨᖃᖅᑭᓰ? 

ᐃᒫᒃ, ᖃᐅᔨᓚᐅᕋᑦᑕ ᐱᔭᕇᖅᓯᒪᓪᓚᕆᙱᑦᑐᒥᑦ ᐊᒻᒪᓗ ᖃᐅᔨᒍᒪᑐᐃᓐᓇᖅᑯᖓ, ᑕᒪᒃᑯᐊ ᐱᖁᔭᐅᓯᒪᔪᑦ 
ᐊᖏᖅᑕᐅᓯᒪᑦᑕᐅᑎᒋᙱᒃᑲᓗᐊᕐᒪᖔᑕ ᐅᐱᓐᓇᕋᓂ ᐊᖏᖅᑕᐅᒌᖅᓯᒪᙱᒻᒪᑕ ᑭᓇᑐᐃᓐᓇᕐᒧᑦ 
ᐃᖅᑲᓇᐃᔮᖃᕐᑐᒧᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᒋᐊᕐᓂᐊᕋᒃᑯ ᐊᐱᖅᑯᓯᕆᔭᖓᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕿᐊᕈᖅ. 
 
ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᓂᑦ ᓱᓕ ᐱᓚᐅᙱᓚᒍᑦ ᑖᒃᑯᓄᖓ ᐱᖁᔭᐅᓯᒪᔪᓄᑦ. 
ᐱᖁᔭᐅᓯᒪᔪᑦ, ᖃᐅᔨᓇᓱᐊᖅᑲᕗᑦ ᒫᓐᓇᐅᔪᖅ ᐊᒻᒪᓗ ᓯᕗᓪᓕᖅᐹᕆᔭᐅᓇᓱᐊᖅᑐᖅ ᑮᓇᐅᔭᓂᑦ ᐱᓇᓱᐊᕐᓂᕐᒥᑦ 
$55,000,000-ᖑᔪᓂᑦ. ᑕᒪᓐᓇ $55,000,000 ᐱᒍᑦᑎᒍ ᑮᓇᐅᔭᖅ, ᖃᐅᔨᒋᐊᒃᑲᓐᓂᕆᐊᖃᕋᔭᖅᑲᕗᑦ ᑖᒃᑯᐊ 
ᐱᖁᔭᐅᓯᒪᔪᑦ ᐅᐱᓐᓇᕋᓂ ᐅᖃᖅᓯᒪᒻᒪᑕ ᓇᒦᒃᑲᔭᕐᒪᖔᖅ ᑕᑯᒐᔭᖃᕐᕕᔅᓴᐅᒐᔭᖅᑐᖅ ᐊᒻᒪᓗ 
ᐊᖏᖃᑎᒌᓚᐅᙱᓚᒍᔅᓱᓕ ᓇᒦᒃᑲᔭᕐᒪᖔᖅ ᐅᕝᕙᓘᓐᓃᑦ ᐊᖏᖃᑎᒌᓚᐅᙱᓚᒍᔅᓱᓕ ᑖᒃᑯᓂᖓ ᐱᖁᔭᐅᓯᒪᔪᓂᑦ 
ᒫᓐᓇᐅᔪᖅ. 
 
ᓴᖅᑭᑎᓐᓂᐊᖅᑲᕗᑦ ᑎᑎᖅᑲᐅᔪᖅ ᐅᕝᕙᓘᓐᓃᑦ ᐅᓂᒃᑳᓕᐊᖑᓯᒪᔪᖅ ᐊᒻᒪᓗ ᐱᖁᔭᐅᓯᒪᔪᓂᑦ. ᑮᓇᐅᔭᓂᑦ 
ᐱᓐᓂᕈᑦᑕ ᐅᕝᕙᓘᓐᓃᑦ ᐱᓇᓱᐊᓕᕐᓂᕈᑦᑕ ᑮᓇᐅᔭᓂᑦ ᒐᕙᒪᒃᑯᓐᓂ ᐅᕝᕙᓘᓐᓃᑦ ᑲᓇᑕᒥ ᒐᕙᒪᒃᑯᖏᓐᓂ ᐊᒻᒪᓗ 
ᐊᓯᖏᓐᓂ ᑲᑐᔾᔨᔨᐅᔪᓂᑦ ᐊᒻᒪᓗ ᐅᓂᒃᑳᓕᐊᖑᔪᖅ, ᒫᓐᓇᐅᔪᖅ, ᐊᑭᖃᖅᑯ $300,000. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᕗᖓᓕ ᑐᓴᖅᑎᑕᐅᒃᑲᓂᕐᓂᐊᕋᑦᑕ ᐅᓂᒃᑳᓕᐊᖑᔫᑉ ᒥᔅᓵᓄᑦ 
ᐅᑭᐊᔅᓵᖅ ᑲᑎᒪᓕᕐᒥᒍᑦᑕ ᒪᓕᒐᓕᐅᕐᕕᑎᓐᓂ ᐊᒻᒪᓗ ᖁᔭᓐᓇᒦᕈᒪᕙᕋ ᑐᑭᓯᒋᐊᖅᑎᑦᑎᓂᖓᓄᑦ. 
 
ᐊᑐᕐᓂᑰᓕᖅᑯᓯ $300,000-ᖑᔪᓂᑦ ᐊᑐᕐᑐᒋᑦ ᖃᐅᔨᒻᒪᑕᐅᔪᓂᑦ ᑕᕝᕗᖓ ᐅᓂᒃᑳᓕᐊᖑᔪᒧᑦ ᐊᒻᒪᓗ 
ᐅᖃᐅᑎᒐᕕᙵ ᑮᓇᐅᔭᓂᑦ ᐱᓇᓱᐊᕆᐊᖃᕐᓂᐊᕋᔅᓯ ᑲᓇᑕᒥ ᒐᕙᒪᒃᑯᖏᓐᓂ ᐅᕝᕙᓘᓐᓃᑦ ᓄᓇᕗᒻᒥ 
ᒐᕙᒪᒃᑯᖏᓐᓂ ᐊᒻᒪᓗ ᐊᓯᖏᓐᓂ ᑲᑐᔾᔨᔨᐅᔪᓂᑦ. ᖁᔭᓐᓇᒦᒃ. ᑕᕝᕙᑑᑲᐃᓐᓇᖅᑐᖅ ᒫᓐᓇᐅᔪᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ ᒫᓐᓇᐅᔪᖅ. ᑕᕝᕙᓃᑉᐳᒍᑦ (ᑐᓵᔨ 
ᓄᖅᑲᖅᐳᖅ) ᐃᓕᖅᑯᓯᓕᕆᔨᒃᑯᑦ ᐊᐅᓚᑕᕐᓄᑦ ᑲᑎᑦᑐᒋᑦ, ᐃᓕᖅᑯᓯᓕᕆᔨᒃᑯᑦ, ᑲᑎᑦᓱᑎᒃ ᐊᐅᓚᓂᐅᔪᓄᑦ 
ᒪᑭᒪᔭᐅᓂᕐᒧᓪᓗ $3,533,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. F-11. ᐃᑲᔫᑎᑦ ᐊᒻᒪ ᑐᓂᕐᕈᓯᐊᑦ. F-12ᒥ ᐊᒡᒍᑐᖅᓯᒪᕗᑦ. ᓄᓇᓕᓐᓂ 
ᓯᕗᒧᐊᕐᓂᖅ. ᑲᑎᓪᓗᒋᑦ, ᐊᐅᓚᓂᕐᒧᑦ ᐊᒻᒪ ᑲᒪᒋᔭᐅᔾᔪᑎᓄᑦ, $1,623,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᐱᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓄᑐᖃᓕᕆᓂᕐᒧᑦ ᒪᒃᑯᑦᑐᓕᕆᓂᕐᒧᓪᓗ 
ᓇᐃᓪᓕᑎᖅᓯᒪᔪᑦ. ᓯᐳᐊᑦ ᓄᓇᕗᑦ. ᓇᑦᓯᖅ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᑭᐅᖑᓚᐅᖅᑐᖅ ᐅᑭᐅᖅᑕᖅᑐᒥ ᐱᓐᖑᐊᕐᓂᕐᔪᐊᖃᓚᐅᕐᒪᑕ 
ᐊᒻᒪᓗ ᐅᐱᒋᓪᓚᕆᒃᑲᑦᑎᒍ ᐱᓐᖑᐊᖅᑎᒋᔪᔭᕗᑦ ᐅᑭᐅᖅᑕᖅᑐᒥ ᐱᓐᖑᐊᕐᓂᕐᔪᐊᕐᓂᕐᒥ ᐱᓐᖑᐊᕆᐊᖅᑐᔪᔪᑦ ᑭᓯᐊᓂ 
ᐃᓚᒋᔭᐅᔪᒻᒪᑦ ᓂᕈᐊᕐᓂᐅᔪᓄᑦ. ᓂᕈᐊᕋᑦᓴᐅᑎᓪᓗᑕ, ᐊᑲᐃᓪᓕᐅᕈᑎᒋᔪᔭᒃᑲ ᓇᒻᒥᓂᖅ, ᐱᓐᖑᐊᖅᑐᓂᒃ 
ᑲᒪᔨᐅᖃᑦᑕᖅᑐᑦ ᐱᓐᖑᐊᕐᓂᖅᔪᐊᕐᓅᖃᑦᑕᖅᑐᑦ, ᐱᓗᐊᖅᑐᒥᒃ ᕼᐋᑭᕐᓂᕐᒧᑦ, ᐊᕿᓂᕐᒧᑦ, ᕚᓕᕚᒧᑦ, ᓇᒻᒥᓂᖅ 
ᕿᑐᕐᖓᒥᓂᒃ ᓂᕈᐊᖃᑦᑕᕐᒪᑕ ᐊᒻᒪᓗ ᐃᓱᒪᒐᓗᐊᕋᒪ ᐱᔪᓐᓇᕐᓂᖅᓴᓂᒃ ᐱᓐᖑᐊᖅᑎᑕᖃᖅᐸᑦᑐᖅ ᕿᑐᕐᖓᓐᓂᒃ 
ᑲᒪᔩᑦ ᐱᓐᖑᐊᕆᐊᖅᑐᓂᖅᓴᐅᖃᑦᑕᕆᐊᖃᖅᑐᕆᒐᓗᐊᕋᒃᑭᑦ.  
 
ᐊᒻᒪᓗ ᐱᓐᖑᐊᖅᓯᑕᐅᓂᖅᓴᐅᔫᔮᖅᐸᑦᓱᑎᒃ ᓂᕈᐊᖅᑕᐅᓯᒪᔪᓂᒃ ᐱᓐᖑᐊᕐᓂᖅᔪᐊᕐᓄᑦ. ᑕᒪᓐᓇ 
ᕿᒥᕐᕈᔭᐅᒃᑲᓐᓂᕆᐊᖃᖅᐸᓪᓚᐃᔪᖅ ᑭᖑᓪᓕᕐᒥ ᐅᑭᐅᖅᑕᖅᑐᒥ ᐱᓐᖑᐊᕐᓂᖅᔪᐊᖃᓕᕐᒥᑉᐸᑕ, ᐃᓱᒪᑐᐃᓐᓇᖅᑐᖓ 
ᒥᓂᔅᑕᐅᕕᐅᔪᖅ ᐅᓐᓂᓗᕝᕕᐅᓚᐅᖅᓯᒪᒻᒪᖔᖅ ᓂᕈᐊᖅᑕᐅᓂᕆᕙᑦᑕᖏᓐᓄᑦ ᐱᓐᖑᐊᖅᑏᑦ ᐅᑭᐅᖅᑕᖅᑐᒥ 
ᐱᓐᖑᐊᕐᓂᕐᔪᐊᕐᓄᑦ, ᑭᖑᓪᓕᕐᒥ ᐱᓐᖑᐊᕐᓂᖅᔪᐊᖃᓕᕐᒥᑉᐸᑕ. 
 
ᐊᐱᕆᒍᒪᔭᕋ ᒥᓂᔅᑕ ᐅᓐᓂᓗᕝᕕᐅᓯᒪᒻᒪᖔᖅ ᑕᒪᑦᓱᒪᖓ ᒥᑦᓵᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᑦᓯᖅ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑲᑎᒪᔨᕋᓛᖅᑕᓕᒃ ᑲᒪᔪᓂᒃ ᐅᑭᐅᖅᑐᒥ 
ᐱᓐᖑᐊᕐᓂᖅᔪᐊᕐᓂᒃ. ᐱᓐᖑᐊᖅᑏᑦ ᐱᓐᖑᐊᕆᐊᖅᑐᔪᔪᑦ ᐅᑭᐅᖅᑕᖅᑐᒥ ᐱᓐᖑᐊᕐᓂᕐᔪᐊᕐᓄᑦ, ᓂᕈᐊᕐᓂᕐᒧᑦ 
ᐊᐅᓚᓂᐅᔪᖅ ᑲᒪᒋᔭᐅᓲᖅ ᑲᑎᒪᔨᕋᓛᓄᑦ ᐊᒻᒪᓗ ᒪᓕᒐᖃᕆᓪᓗᑎᒃ ᖃᐅᔨᒪᓕᑕᐅᔪᓂᒃ ᓂᕈᐊᖅᑕᐅᓂᖏᓐᓄᑦ 
ᐱᓐᖑᐊᖅᑏᑦ. 
 
ᖃᐅᔨᒪᓕᑕᖃᕋᔪᓲᑦ ᒪᓕᒋᐊᓕᒻᒥᓂᒃ ᐊᒻᒪᓗ ᕿᒥᕐᕈᒋᐊᖃᖅᓱᑎᒃ ᐱᔪᓐᓇᕐᓂᖏᓐᓂᒃ ᐱᓐᖑᐊᖅᑏᑦ ᐊᒻᒪᓗ 
ᐱᓐᖑᐊᕐᓂᕆᔭᖓᓂᒃ, ᑕᐃᒫᖏᒃᑯᐊ ᓂᕈᐊᖅᑕᐅᕙᑦᑐᑦ ᐅᓪᓗᒥᒧᑦ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓇᑦᑎᖅ.  
 
ᓇᑦᑎᖅ (ᑐᓵᔨᑎᒍᑦ): ᐋᖅᑭᑦᓯᒪᑦᓯᐊᖅᑐᑦ ᓇᓗᓇᓐᖏᑦᑐᖅ ᑕᐃᒪᐃᓕᖓᑉᐸᑦ, ᓱᒻᒪᒃᑭᐊᖅ ᒪᓕᖃᑦᑕᖏᓪᓚᑦ 
ᖃᐅᔨᒪᓕᑕᐅᔪᓂᒃ ᐋᖅᑭᑦᑕᐅᓯᒪᔪᓂᒃ. ᐃᒻᒪᖃ ᐊᐱᕆᒍᓐᓇᕈᒃᑯ ᒥᓂᔅᑕ, ᐃᒻᒪᖃ ᐅᖃᐅᔾᔭᐅᑲᓐᓂᕆᐊᓖᑦ 
ᒪᓕᒋᐊᖃᕆᐊᖏᑦ ᖃᐅᔨᒪᓕᑕᐅᔪᓂᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᑦᓯᖅ. ᐊᓚᒐᓚᒃ. 
 
ᐊᓚᒐᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐊᑖᓂ F-13, ᐅᖃᖅᓯᒪᔪᖅ ᓯᐳᐊᑦ ᓄᓇᕗᒃᑯᑦ ᑮᓇᐅᔭᐃᑦ 
ᐊᑐᖅᑐᑦᓴᖏᑦ ᒥᑭᓪᓕᒋᐊᖅᑕᐅᓯᒪᔪᑦ. ᐱᔾᔪᑎᖃᖅᐸᑦ ᐱᓐᖑᐊᖅᑐᖃᑦᓯᐊᕐᓂᖏᑦᑐᓂᒃ ᐊᕐᕌᓂ? ᐊᕐᕌᓂ 
$1,720,000-ᖑᔪᒻᒪᑕ ᒫᓐᓇᓗ $1,500,000-ᖑᓪᓗᓂ. 
 
ᐃᓱᒪᑐᐃᓐᓇᖅᑐᖓ ᓱᒻᒪᑦ ᒥᑭᓪᓕᕚᓪᓕᑕᕐᓂᕐᒪᖔᑕ ᐊᑐᖅᑐᑦᓴᐅᔪᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᒐᓚᒃ. ᒥᓂᔅᑕ.  
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): 2004-2005-ᒥ ᐱᔾᔪᑎᒋᕚ ᖃᑦᑏᓐᓇᕈᕆᐊᕐᓂᖏᓐᓄᑦ ᐱᓪᓗᒍ 
ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᙳᐊᕕᔾᔪᐊᕐᓂᖅᑕᖃᓚᐅᕐᒪᑦ. ᐅᑭᐅᖅᑕᖅᑐᒥᑦ ᐅᑭᐅᒃᑯᑦ ᐱᙳᐊᕕᔾᔪᐊᖃᑦᑕᕐᓂᐊᖅᐸᑕ 
ᐃᖅᑲᓇᐃᔭᖅᑎᑕᖃᖃᑦᑕᕆᐊᖃᕐᓂᐊᕐᒪᑦ. 

ᑕᒪᔾᔭ ᐱᔾᔪᑎᐅᔪᖅ ᑕᒪᑐᒧᖓ ᐊᕐᕌᒍᒧᑦ, ᑮᓇᐅᔭᐃᔭᙱᓂᖅᓴᐅᓂᐊᓕᕋᑦᑕ, ᐅᑭᐅᖅᑕᖅᑐᒥᑦ 
ᐱᙳᐊᕕᔾᔪᐊᕐᓂᖅᑕᖃᔾᔮᙱᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐊᓚᕋᓚᒃ. ᒪᑉᐱᖅᑐᒐᕐᒦᑉᐳᒍᑦ ᐃᓕᖅᑯᓯᓕᕆᔨᒃᑯᑦ (ᑐᓵᔨ 
ᓄᖅᑲᖅᐳᖅ) ᐅᑭᐅᖅᑕᖅᑐᒥᑦ ᐱᙳᐊᖅᑐᓕᕆᔨᒃᑯᑦ. ᒪᒥᐊᓇᖅ ᓄᓇᕗᒻᒥ ᐱᙳᐊᖅᑐᓕᕆᔨᒃᑯᑦ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ $2-ᒥᓕᐊᓐ 318-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᑕ /-16-ᒧᑦ. ᑐᓂᕐᕈᑏᑦ ᐊᒻᒪᓗ ᐃᑲᔫᑏᑦ. ᐊᒡᒍᖅᓯᒪᒻᒪᑕ /-16-ᒥ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒃᑯᑲᓐᓂᕈᒪᒐᒪ ᐊᖓᔪᖅᑳᖅ ᐱᙳᐊᖅᑐᓕᕆᔨᒃᑯᓐᓄᑦ 
ᖃᑦᑏᓐᓇᕈᕆᐊᕐᒪᑦᑕᐅᖅ ᑭᓱᒥᑦ ᑕᒪᓐᓇ ᐱᔾᔪᑎᖃᖅᐸ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᕋᒃᑯ ᑕᓕᖅᐱᓐᓃᑦᑐᖅ ᑕᐃᕕᑦ 
ᑭᐅᖁᓗᒍ ᐊᐱᖅᑯᑕᐅᔪᒧᑦ. 
 
ᑯᓚᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᑦᑏᓐᓇᕈᕆᐊᖅᓯᒪᕗᑦ ᑐᓂᕐᕈᑕᐅᔪᑦ ᐊᒻᒪᓗ ᐃᑲᔫᑕᐅᔪᑦ 2004-
2005-ᒧᑦ ᐋᖅᑭᓱᖅᑕᐅᓪᓗᑎᒃ ᐱᓕᕆᐊᑦ ᒥᓂᔅᑕᐅᕝᕕᒻᒥᑦ ᐱᓕᕆᐊᖑᓯᒪᔪᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑎᖅᑕᖃᕈᓐᓃᕐᒪᑦ ᐅᖃᕈᒪᓯᒪᔪᓂᑦ (ᑐᓵᔨ ᓄᖅᑲᖅᐳᖅ) ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ. 
ᐱᙳᐊᖅᑐᓕᕆᔨᒃᑯᓐᓄᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ $4-ᒥᓕᐊᓐ 743-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): F-17. ᑐᑭᓯᒋᐊᕈᑦ F-17-ᒧᑦ ᐊᒻᒪᓗ F-18-ᒧᑦ. ᐅᑎᕐᓗᑕ ᑰᓕᒧᑦ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᑲᐃᓐᓇᕈᒪᕗᖓ ᓂᕈᐊᓚᐅᙱᓂᑦᑎᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. F-4-ᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᐱᖅᑯᑎᒋᔪᒪᔭᕋᓕ, ᑮᓇᐅᔭᑎᒍᑦ ᐸᕐᓇᐅᑎᓃᙱᒻᒪᑦ ᑭᓯᐊᓂᓕ 
ᑕᑯᓚᐅᙱᓐᓇᒪ ᐊᕐᓇᐃᑦ ᐃᓕᑕᕆᔭᐅᓯᒪᓂᖏᓐᓄᑦ . ᑭᒃᑯᓐᓄᑦ ᑕᒪᓐᓇ ᐱᓕᕆᐊᖑᕙ, ᓇᓕᐊᓐᓄᑦ 
ᐊᖓᔪᖅᑳᖃᕐᕕᒻᒧᑦ ᐊᕐᓇᐃᑦ ᐃᓕᑕᕆᔭᐅᓯᒪᔪᑦ ᐱᓕᕆᐊᖑᕙᑦ. ᐱᔭᕇᕇᕐᓂᖅᐱᑕᓖᑦ. ᖃᓄᐃᙱᓚᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᑕᒪᓐᓇ ᐱᔭᕇᖅᑕᐅᒌᖅᓯᒪᕗᖅ. (ᑐᓵᔨ ᓄᖅᑲᖅᐳᖅ) ᒥᓂᔅᑕᐅᕝᕕᓐᓂᑦ 
ᓇᐃᓈᖅᓯᒪᔪᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. ᓇᓗᓇᐃᖅᓱᖅᓯᒪᔪᑦ ᐊᑭᓕᕋᔅᓴᓄᑦ. ᑲᑎᑦᑐᒋ5 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ $13-ᒥᓕᐊᓐ 889-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᑦ ᐊᖏᖅᐳᑦ ᒥᓂᔅᑕᐅᕝᕕᒃ ᐱᔭᕇᕐᒪᑦ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᕈᒪᕙᕋ ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᐅᖃᐅᓯᓴᖃᒃᑲᓐᓂᕈᔅᓯᓗ, ᐊᖓᔪᖅᑳᖅ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᕈᒪᕙᒋᑦ ᐃᒃᓯᕙᐅᑖᖅ, ᐊᒻᒪᓗ ᒪᓕᒐᓕᐅᖅᑏᑦ ᐊᖏᕈᑎᖃᕋᔅᓯ 
ᑮᓇᐅᔭᑎᒍᑦ ᐸᕐᓇᐅᒻᒥᑦ ᐃᓕᖅᑯᓯᓕᕆᔨᒃᑯᓐᓄᑦ. 
 
ᖁᔭᓐᓇᒦᒻᒪᕆᒃ ᐊᒻᒪᓗ ᐃᖅᑲᐃᑎᑦᑎᒋᐊᕈᒪᕗᖓ ᒪᓕᒐᓕᐅᖅᑎᓄᑦ 12-ᒥ ᐅᓐᓄᓴᒃᑯᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᐱᓕᕆᑎᑕᐅᒧᑦ ᑲᑎᖃᑎᖃᓛᕐᒪᑕ ᐅᕙᑦᑎᓐᓂᑦ ᓂᕆᓐᓇᕐᒧᑦ ᑎᔅᑲᕗᕆ ᓛᔾᒥᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᓄᖅᑲᖓᑲᐃᓐᓇᕐᓂᐊᖅᐳᒍᑦ ᓂᕆᓐᓇᕐᒥᑦ 30-ᒥᓂᔅᓯᓂᑦ. 
 
ᐳᐳᑲᑎᒪᔨᕋᓛᑦ ᓄᖅᑲᖓᑲᐃᓐᓇᓚᐳᖅᑐᑦ 17:20-ᒥᑦ 18:00-ᒧᑦ. 
 
ᐃᑦᓯᕙᐅᑕᖅ: ᑐᙵᓱᒋᑦ, ᐅᖃᖅᑏ. ᐱᒋᐊᕈᓐᓇᖅᓯᕗᑎᑦ ᐅᖃᐅᓯᕆᓂᐊᖅᑕᓐᓂ. 
 
ᐅᖃᖅᑏ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᓱᒻᒪᕆᑉᐳᖓ ᑕᕝᕙᓃᒋᐊᔅᓴᖅ 
ᑲᑎᒪᑐᐃᓐᓇᑎᓪᓗᓯ ᐅᓪᓗᒥ ᓴᖅᑮᑎᑦᑎᓂᐊᕐᓗᖓ 2004-2005 ᐸᕐᓇᐅᑎᐅᔪᓂᑦ ᐊᒻᒪᓗ ᑮᓇᐅᔭᐃᑦ ᐊᑐᖅᑐᔅᓴᓂᑦ 
ᐊᓪᓚᕕᒻᒧᑦ ᒪᓕᒐᓕᐅᕕᒻᒧᑦ. 
 
2004-2005 ᑮᓇᐅᔭᖓᑦ 6-ᒋᓂᐊᓕᕐᖓᒍ ᑕᐃᒪᙵ ᓄᓇᕗᕈᓚᐅᖅᓯᒪᒻᒪᑦ ᐊᒻᒪᓗ ᓄᑖᖅ ᒐᕙᒪᐅᔪᖅ 
ᐱᒋᐊᓕᖅᑎᓪᓗᒍ. 1999-2000, ᓯᕗᓕᖅᐹᒥ ᑮᓇᐅᔭᐃᑦ ᐊᑐᖅᑐᔅᓴᐃᑦ ᓴᖅᑭᑕᐅᒻᒪᑕ ᑲᑎᓐᓂᖃᓚᐅᖅᑯᑦ 
$13,151,000 ᑕᕝᕗᖓ ᐊᓪᓚᕕᖓᓄᑦ ᒪᓕᒐᓕᐅᕐᕕᐅᑉ. 
 
ᒫᓐᓇᓕ, ᐱᖓᓲᔪᖅᑐᑦ ᐊᕐᕌᒎᐃᑦ ᐊᓂᒍᓕᖅᑎᓪᓗᒋᑦ, 2004-2005 ᑮᓇᐅᔭᐃᑦ ᐊᑐᖅᑐᔅᓴᐃᑦ ᑲᑎᓪᓗᒋᑦ 
ᓴᖅᑭᑕᐅᕗᑦ $12,529,000. ᐃᓚᖏᑦ ᑮᓇᐅᔭᖃᕐᑎᑕᐅᔪᑦ ᒐᕙᒪᒃᑯᑦ ᐱᓕᕆᕕᖏᑦ ᐊᒥᓱᕈᕆᐊᖅᓯᒪᒻᒪᑕ 1999-
ᒥᓂᑦ, ᐅᐱᒍᓱᒃᐳᖓᓕ ᑖᒃᑯᐊ ᐊᑭᒋᔭᕗᑦ ᖃᑦᑏᓐᓇᕈᕆᐊᖅᓯᒪᒐᓱᑦᑐᒋᑦ ᐊᒻᒪᓗ ᐊᑐᓗᐊᖅᑕᐃᓕᒪᒻᒪᕆᑦᑐᑕ. 
 
ᓯᕗᓪᓕᖅᐹᕆᓪᓗᒍ ᑕᕝᕗᖓ ᓴᖅᑭᕈᓐᓇᕋᒪ ᓴᖅᑭᑎᑦᑎᓗᖓ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐊᒻᒪᓗ 
ᐸᕐᓇᐅᑎᐅᓂᐊᖅᑐᓂᑦ, ᐅᖃᐅᓯᖃᑲᐃᓐᓇᕈᒪᕗᖓ ᑖᒃᑯᓂᖓ ᐱᓇᓱᐊᖅᑕᖏᓐᓂ ᐊᒻᒪᓗ ᐋᖅᑭᑦᑕᐅᓯᒪᓂᖓᓄᑦ 
ᐊᓪᓚᕕᐅᔪᒧᑦ ᒪᓕᒐᓕᐅᕐᕕᒻᒧᑦ. 
 



ᐱᖓᔪᐊᑦ, ᔫᓂ 2, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   944

 

ᑖᓐᓇ ᐊᓪᓚᕕᐅᔪᖅ ᒪᓕᒐᓕᐅᕐᕕᒻᒧᑦ ᐋᖅᑭᑦᑕᐅᓂᑰᕗᖅ ᒪᓕᓪᓗᒍ ᒪᓕᒐᓕᐅᕐᕕᒃ ᐊᒻᒪᓗ ᐊᖓᔪᖅᑳᖑᔪᑦ 
ᑲᑎᒪᔨᖏᑦ ᒪᓕᒐᖓ ᐊᒻᒪᓗ ᐃᑲᔪᖅᑐᐃᓪᓗᓂ ᓄᓇᕗᒻᒥ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ 
ᖃᓄᐃᓕᐅᕈᑎᒋᒋᐊᓕᖏᓐᓂ. ᒪᓕᒐᓕᐅᕐᕕᐅᑉ ᑮᓇᐅᔭᖏᑦ ᐊᒻᒪᓗ ᐸᕐᓇᐅᑎᖏᑦ ᑎᑎᖅᓯᓯᒪᕗᑦ 
ᐊᑐᕐᓂᓗᐊᕆᕙᑦᑕᖏᓐᓂ ᑕᕝᕙᓂ ᐊᓪᓚᕝᕕᖓᓂ ᐃᒻᒪᓐᓇ ᑎᑎᖅᓯᒪᕗᑦ: 
 

1. ᒪᓕᒐᓕᐅᕐᕕᒻᒥ ᐊᐅᓚᓂᖏᑦ ᐱᖃᓯᐅᔾᔨᕗᑦ ᐊᓪᓚᕝᕕᖓᓄᑦ ᐅᖃᖅᑎᐅᑉ ᐊᒻᒪᓗ ᐊᓪᓚᕝᕕᖓᓄᑦ 
ᑎᑎᕋᖅᑎᐅᑉ. ᑖᒃᑯᐊ ᑮᓇᐅᔭᐃᑦ ᐃᑲᔪᖅᑐᐃᕙᑉᐳᑦ ᒪᓕᒐᓕᐅᖅᑏᑦ ᑲᑎᒪᓂᖏᓐᓂ ᐊᒻᒪᓗ ᑲᑎᒪᓂᐅᔪᑦ 
ᑲᑎᒪᔨᑐᐃᓐᓇᐅᖏᓐᓇᖅᑐᓄᑦ. ᐊᒻᒪᓗᑦᑕᐅᖅ, ᑮᓇᐅᔭᐃᑦ ᐱᖃᕐᑎᑦᑎᒋᕗᑦ ᐃᑲᔪᖅᑐᐃᓂᕐᒥᑦ 
ᐱᔨᑦᑎᕋᐅᑎᐅᔪᓂᑦ ᒪᓕᒐᓕᐅᕐᕕᒻᒥ, ᐱᖃᓯᐅᑎᓗᒋᑦ ᖃᐅᔨᓴᕐᓂᕐᒧᑦ, ᐅᖃᓕᒫᒐᖃᕐᕕᒃ, ᐊᒻᒪᓗ 
ᑮᓇᐅᔭᓕᕆᓂᕐᒧᑦ ᒪᓕᒐᓕᐅᖅᑎᓄᑦ. 

 
2. ᐊᐃᑉᐸᖓ ᑮᓇᐅᔭᐅᔪᑦ ᐊᑐᖅᐸᑉᐳᑦ ᐊᑭᓕᐅᑎᐅᔪᓄᑦ ᒪᓕᒐᓕᐅᖅᑎᓄᑦ. ᑖᓐᓇ ᐱᖃᓯᐅᔾᔨᕗᖅ 

ᒪᓕᒐᓕᐅᖅᑏᑦ ᑮᓇᐅᔾᔭᔅᓵᖏᓐᓄᑦ ᐊᒻᒪᓗ ᑲᑎᒪᔾᔪᓯᐊᖏᓐᓄᑦ, ᐊᐅᓪᓚᐅᑎᖏᓐᓄᑦ ᑭᒡᒐᑐᕐᑕᖏᑕ 
ᑲᒪᒋᔭᖏᓐᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐃᑲᔪᖅᑎᖏᑕ ᐊᓪᓚᕕᖏᓐᓄᑦ ᐊᒻᒪᓗ ᐃᑲᔪᖅᑎᐅᔪᓂᑦ 
ᐊᑭᓕᖅᓱᐃᓂᕐᒥᑦ. 

 
3. ᐱᖓᔪᐊ ᑮᓇᐅᔭᐅᔪᑦ ᐃᑲᔪᖅᑐᐃᓂᕐᒥᑦᒧ ᐃᓛᒃᑰᖅᑐᓂᑦ ᐊᓪᓚᕕᖃᕐᑐᑦ ᒪᓕᒐᓕᐅᕐᕕᒻᒥ. 

ᐅᖃᐅᓯᖃᓕᕋᐃᒐᑦᑕ ᐃᓛᒃᑰᖅᑐᓂᑦ ᐊᓪᓚᕝᕕᓕᓐᓂ, ᐱᖃᓯᐅᔾᔨᕙᑉᐳᒍᑦ ᓱᓕᔪᒦᑎᑦᑎᓂᕐᒥᑦ ᑲᒥᓯᓇ, 
ᑐᑭᓯᒋᐊᕈᑎᓂᑦ ᐊᒻᒪᓗ ᑲᙳᓇᖅᑐᓂᑦ ᑲᒥᓯᓇ, ᐊᒻᒪᓗ ᐅᖃᐅᓯᓕᕆᓂᕐᒥᑦ ᑲᒥᓯᓇ. ᐊᒻᒪᓗᑦᑕᐅᖅ, 
ᑮᓇᐅᔭᐃᑦ ᐊᑐᖅᑕᐅᕙᒃᑭᕗᑦ ᓂᕈᐊᖅᑐᓕᕆᔨᒃᑯᓐᓄᑦ ᓄᓇᕗᒻᒥ ᑕᕝᕙᙵᑦ ᑭᓇᐅᔭᓂᑦ. 

 
ᖃᐅᔨᑎᑦᑎᒋᐊᕈᒪᕗᖓ ᑖᒃᑯᓄᖓ ᖃᑦᑏᓐᓇᕈᓗᓐᓄᑦ ᖃᐅᔨᔭᐅᒋᐊᓕᓐᓄᑦ ᐊᑐᖅᑕᐅᓂᐅᓴᔪᓄᑦ ᐸᕐᓇᐅᑎᐅᔪᓂᑦ 
2004-2005. ᖃᐅᔨᓂᐊᖅᑯᓯ ᑖᒃᑯᐊ ᓇᓚᐅᑦᑖᕈᑏᑦ ᖃᑦᑏᓐᓇᕈᕆᐊᖅᓯᒪᒻᒪᑕ 2003-2004-ᒥᓂᑦ, ᐱᔾᔪᑎᖃᕐᑐᑦ 
ᑖᒃᑯᐊ ᐊᑕᐅᓯᐊᖅ ᐊᑭᖃᕐᑐᒥᓂᕐᓄᑦ ᐊᑐᖅᑕᐅᔭᕆᐊᖃᓚᐅᖅᑐᓄᑦ ᑮᓇᐅᔭᖃᕐᑎᑦᑎᓂᕐᒥᑦ ᓂᕈᐊᕐᓂᕐᒧᑦ 
ᐊᑭᓕᖅᑕᐅᓯᒪᓕᕐᖓᑕ. 
 
ᐊᖏᔫᙱᑦᑐᓄᑦ ᐋᖅᑭᒋᐊᖅᑕᐅᒋᐊᓕᓐᓄᑦ ᑮᓇᐅᔭᑎᒍᑦ ᐸᕐᓇᐅᑎᓂᒃ ᐋᖅᑭᒋᐊᕐᓂᕐᒧᑦ ᐊᐅᓚᑕᐅᔪᓂᑦ ᐊᒻᒪᓗ 
ᑮᓇᐅᔭᖅᑖᑦᑎᐊᕐᓂᖅᓴᐅᖃᑦᑕᖁᓪᓗᒋᑦ ᐱᓕᕆᐊᑦ ᒪᓕᒐᓕᐅᖅᑎᓄᑦ ᐊᒻᒪᓗ ᒪᓕᒐᓕᐅᕐᕕᒻᒥᑦ ᐱᓕᕆᐊᖑᔪᓄᑦ. 
ᓂᕈᐊᖅᑎᒋᔭᐅᔪᓄᑦ ᐃᖅᑲᓇᐃᔭᖅᑏᑦ ᐅᑦᑑᑎᒋᓪᓗᒍ, ᐃᑲᔪᖅᑕᐅᖃᑦᑕᕐᒪᑕ ᐅᑭᐅᖅᑕᖅᑐᒦᓐᓂᕐᒧᑦ 
ᐊᑭᓕᐅᑕᐅᒃᑲᓂᖅᑐᓄᑦ ᐊᑕᐅᓯᐊᖅ ᓂᕈᐊᖅᑎᒋᔭᕐᓄᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᖑᑲᐃᓐᓇᖅᑐᒧᑦ, 
ᐱᕕᔅᓴᖃᖅᑎᑕᐅᕙᒻᒪ ᐃᓕᓐᓂᐊᕈᒪᔪᑦ ᐃᖃᓗᓐᓂ ᑐᕌᖓᔪᓂᑦ ᐃᖅᑲᓇᐃᔮᖏᓐᓂᑦ ᐱᓕᕆᐊᖏᓐᓄᑦ 
ᐃᑲᔪᖅᓱᖁᓪᓗᒋᑦ ᓂᕈᐊᖅᓯᒪᔭᖏᓐᓄᑦ. 
 
ᖃᐅᔨᒪᔭᐅᒋᐊᖃᖅᐳᖅ ᐊᒥᓲᓂᖅᓴᓂᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕋᑦᑕ ᒪᓕᖁᓪᓗᑕ ᐱᓇᓱᐊᖅᓯᒪᔭᑦᑎᓐᓄᑦ 
ᓄᓇᕗᑖᕐᓂᕐᒧᑦ ᐊᖏᕈᑎᒃᑯᑦ ᐃᑲᔪᖅᓱᕐᓗᑎᒍᓗ ᓂᕈᐊᖅᑕᐅᓯᒪᔪᑦ ᐅᖃᐅᓯᓕᕆᓂᕐᒧᑦ. ᒫᓐᓇᐅᔪᖅ ᐊᓪᓚᕝᕕᖓ 
ᑎᑎᕋᖅᑎᐅᑉ 50%-ᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᖅᐳᖅ. 
 
ᓱᓕᒃᑲᓐᓂᖅ, ᐊᓪᓚᕝᕕᖓ ᑎᑎᕋᖅᑎᐅᑉ ᓴᖅᑭᑕᐅᓯᒪᕗᖅ ᐃᓕᓐᓂᐊᖅᑎᑦᑎᓂᐊᕐᓗᓂ ᐊᒻᒪᓗ 
ᐱᕙᓪᓕᐊᑎᑦᑎᓂᐊᕐᓗᓂ ᐃᓚᒋᔭᐅᖃᑕᐅᔪᓄᑦ ᐃᖅᑲᓇᐃᔭᕐᕕᖏᓐᓂᑦ. ᒫᓐᓇᐅᔪᖅ 4 ᐃᖅᑲᓇᐃᔮᑦ 
ᓴᖅᑭᑕᐅᓇᓱᐊᖅᐳᑦ ᐃᓕᓐᐊᓂᖅᑎᑕᐅᔪᓐᓇᖅᑐᑎᒃ ᒪᕐᕉᒃ ᐃᖅᑲᓇᐃᔭᖅᑏᒃ ᐱᔭᕇᖅᓯᒪᓕᖅᑐᑎᒃ ᐅᕝᕙᓘᓐᓃᑦ 
ᐱᔭᕇᓕᖅᑐᑎᒃ ᐊᓪᓚᕝᕕᒻᒥᐅᑕᕈᕐᓂᐊᓕᖅᑐᑎᒃ. 
 
ᑕᒪᔾᔭ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᒃᑲ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᒃᑲ ᑲᑎᒪᔩᑦ ᐃᑲᔪᖅᓱᕐᓂᖏᓐᓄᑦ, 
ᑐᙵᓱᑦᑎᑦᑐᒋᓪᓗ ᐅᖃᐅᓯᔅᓴᖃᖅᐸᑕ ᐅᕝᕙᓘᓐᓃᑦ ᐅᖃᐅᔾᔨᒋᐊᕈᑎᔅᓴᖃᖅᐸᑲ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐃᖅᑯᔪᓐᓇᕈᕕᒋᑦ ᐃᖅᑲᓇᐃᔭᖅᑎᑎᑦ ᐅᖃᓪᓚᕝᕕᒻᒧᑦ. 
 
ᐅᖃᖅᑎ (ᑐᓵᔨᒃᑯᑦ): ᑎᑎᕋᖅᑎ ᒪᓕᒐᓕᐅᕐᕕᒻᒧᑦ ᐊᒻᒪᓗ ᑐᑭᒧᐊᖅᑎ ᑎᒥᐅᔪᓄᑦ ᐱᔨᑦᓯᕋᖅᑎᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᓱᖅᑏ ᐅᖃᓪᓚᕝᕕᒻᒨᕈᑎᑲᐃᓐᓇᕈᓐᓇᕈᕕᒋᑦ. ᐅᖃᖅᑏ, 
ᓇᓗᓇᐃᑲᐃᓐᓇᒃᑭᑦ ᐃᖅᑲᓇᐃᔭᖅᑎᑎᑦ. 
 
ᐅᖃᖅᑎ (ᑐᓵᔨᒃᑯᑦ): ᐅᕙᖓ ᓴᓂᐊᓃᑦᑐᖅ ᓯᑏᕝ ᐴᓚᒃ, ᑐᑭᒧᐊᖅᑎ ᑎᒥᐅᔪᓄᑦ ᐱᔨᑦᓯᕋᖅᑎᓄᑦ ᐊᒻᒪᓗ 
ᓴᓂᐊᓃᑦᑐᖅ ᔮᓐ ᑰᒃ ᑎᑎᕋᖅᑎ ᒪᓕᒐᓕᐅᕐᕕᒻᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᓚᐅᙱᓂᑦᑎᓐᓂᑦ ᒪᑐᐃᖓᕗᖅ ᑭᒃᑯᑐᐃᓐᓇᕐᓄᑦ 
ᐅᖃᓪᓚᒍᒪᔪᓄᑦ, 10-ᒥᓂᔅᓯᖃᕐᓂᐊᖅᑐᓯ. ᐅᖃᐅᓯᔅᓴᑐᐃᓐᓇᖅᑕᖃᖅᐹ? ᐊᑎᖅᑕᖃᙱᒻᒪᑦ ᐅᖃᕈᒪᓯᒪᔪᓂᑦ. ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᓯᖃᕈᒪᑐᐃᓐᓇᖅᐳᖓ ᐊᓪᓚᕝᕕᖓᓐᓂᑦ 
ᑎᑎᕋᖅᑎᐅᑉ ᐅᖃᕈᒪᕗᖓ ᑕᖅᑲᒃᑯᓄᖓ ᑐᓵᔭᐅᓗᖓ ᑖᓐᓇ ᑲᑎᒪᓐᓇᖅ, ᑎᑎᕋᖅᑕᐅᓂᖓ ᑲᑎᒪᔾᔪᑎᔅᓴᐃᑦ, 
ᖁᔭᒋᕙᒃᑲ ᐃᑲᔪᖅᓱᖅᑐᑦ ᒪᓕᒐᓕᐅᕐᕕᒻᒥᑦ ᐊᒻᒪᓗ ᑎᑎᕋᖅᑎᐅᑉ ᐊᓪᓚᕝᕕᖓ ᐊᒃᓱᕈᖃᑦᑕᕐᒪᑦ ᐃᓚᒌᖑᔪᒍᓄᑦ 
ᐊᕐᕌᒎᔪᒥᑦ ᐅᖃᕈᒪᓪᓗᖓ, ᑲᑉᐱᐊᓱᓐᓇᓂ ᐊᑭᕋᖅᑐᖅᑕᐅᓂᐊᕆᐊᖓ, ᑕᒪᓐᓇ ᐊᒃᓱᕈᕐᓇᕐᒪᑦ ᑎᑎᕋᖅᑎᐅᑉ 
ᐊᓪᓚᕝᕕᖓᓂᑦ ᐊᒻᒪᓗ ᐃᑲᔪᖅᓱᖅᑎᐊᖅᑐᓂ ᑕᒪᓐᓇ ᑐᓴᖅᑕᐅᓗᐊᖅᐸᙱᒻᒪᑦ ᑕᖅᑲᒃᑯᓄᖓ. 
 
ᑕᐃᒪᐃᒻᒪᑦ ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᒪᓕᒐᓕᐅᖅᑎᐅᓪᓗᖓ ᐃᖅᑯᓪᓕᕈᒪᓪᓗᖓ ᐱᔨᑦᓯᕐᓂᖏᑦ 
ᑎᑎᕋᖅᑎᐅᑉ ᐃᖅᑲᓇᐃᔭᑦᑎᐊᒃᑲᒻᒪᕆᐅᓪᓗᓂ ᐅᕙᓐᓂᑦ ᐃᑲᔪᖅᓱᖅᑎᓪᓗᒋᑦ ᐅᕙᖓ ᐃᓚᖏᓐᓂᑦ ᖃᑕᕐᖑᑎᓐᓂᑦ. 
ᖁᔭᓐᓇᒦᕈᒪᕙᕋ ᑎᑎᕋᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. ᐅᖃᐅᓯᔅᓴᖅᑕᖃᒃᑲᓂᖅᐹ? ᐊᑎᖅᑕᖃᕈᓐᓃᕋᒪ. ᑲᔪᓯᓂᐊᖅᐳᒍᑦ ᒍ-1-
ᒧᑦ (ᑐᓵᔨ ᓄᖅᑲᖅᐳᖅ) ᒪᓕᒐᓕᐅᕐᕕᒻᒧᑦ ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ. ᐊᓪᓚᕝᕕᖓᓄᑦ ᑎᑎᕋᖅᑎᐅᑉ, ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ $6-ᒥᓕᐊᓐ 149-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒍ-6. ᐊᓪᓚᕝᕕᖓᑦ ᒪᓕᒐᓕᐅᕐᕕᐅᑉ ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ. ᐊᑭᓕᐅᑎᓴᐃᑦ 
ᒪᓕᒐᓕᐅᖅᑏᑦ ᐱᓪᓗᒋᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᔅᓴᖃᕋᒪ, ᐃᒃᓯᕙᐅᑖᖅ. ᐅᖃᖅᑏ, ᐊᒻᒪᓗ ᐃᖅᑲᓇᐃᔭᖅᑎᖏᑦ. ᖃᐅᔨᒪᔪᖓ 
ᑕᕝᕙᓃᒃᓯᒪᖏᑦᑐᒍᑦ ᐊᑯᓂᒃ ᑭᓯᐊᓂᓕ ᐊᓪᓚᒃᑎᖃᑦᑐᒍᑦ ᐊᑖᓂ. ᐅᑉᐱᕈᓱᓐᖏᑦᑐᖓ ᐃᖅᑲᓇᐃᔭᖅᑎᓚᑦᑖᒥᒃ 
ᐊᓪᓚᒃᑎᖃᖏᑦᑐᒍᑦ. ᐊᒻᒪᓗ ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᓄᑦ ᐊᒥᓱᕈᑉᐸᓪᓕᐊᑐᐃᓐᓇᕐᒪᑕ ᓈᓴᐅᑎᖏᑦ ᐸᐃᑉᐹᑦ 
ᐊᓪᓚᕕᒃᑎᓐᓂ. 

ᐱᑕᖃᑦᑎᑦᑎᒍᓐᓇᓂᖅᓴᐅᓂᐊᓕᖅᑭᑦ ᐃᑲᔪᖅᑐᐃᓂᕐᒧ ᐱᔨᑦᑎᕈᑎᓂᒃ ᐊᑖᓃᑦᑐᒧᑦ, ᐅᕝᕙᓘᓐᓃᑦ ᐅᓪᓘᑉ 
ᐃᓚᐃᓐᓇᖓᓂ ᐃᖅᑲᓇᐃᔭᕐᓂᐊᖅᑐᒥᒃ ᐊᓪᓚᑦᑎᒥᒃ. ᐱᑕᖃᓐᓂᖅᓴᐅᒋᐊᖃᑦᑐᒍᑦ ᐃᑲᔪᖅᑐᐃᓂᕐᒧᒃ ᐱᔨᑦᑎᕈᑎᓂᒃ 
ᐊᑖᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᓂᓂᐊᕋᒃᑯᑦ ᐊᐱᖅᑯᑎᒋᔭᐃᑦ ᑎᑎᕋᖅᑎᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᑎ. 
 
ᑎᑎᕋᖅᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓂᐊᖅᑯᒍᑦ ᐅᓪᓗᓕᒫᖅ ᐃᖅᑲᓇᐃᔮᒥᒃ ᐅᕝᕙᓘᓐᓃᑦ ᐃᓚᐃᓐᓇᖓᓂ 
ᐅᓪᓘᑉ ᐃᖅᑲᓇᐃᔮᒥᒃ. ᐱᖃᓚᐅᕋᓗᐊᖅᑐᒍᑦ 1999-ᒥ ᕿᓚᒥᑯᓗᒃ. ᑲᔪᓯᑦᑎᐊᕈᓐᓇᓚᐅᖏᒻᒪᑦ ᑭᓯᐊᓂᓕ 
ᐊᓕᐊᓇᐃᒍᓱᓐᓂᐊᖅᑯᒍᑦ ᐃᖅᑲᓇᐃᔭᖅᑎᑖᕐᒥᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑎᑎᕋᖅᑎ. ᐊᓯᖏᓐᓂᒃ ᐊᐱᖅᑯᑎᓂᒃ. ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᒍᓐᓇᓯᒪᐅᖏᓇᑦᑕ ᐊᓪᓚᕝᕕᐊᓂᒃ 
ᑎᑎᕋᖅᑎᐅᑉ ᐊᒻᒪᓗ ᐊᖓᔪᖅᑳᑦ ᐊᐱᕆᒍᓐᓇᖅᓯᓚᐅᖏᒻᒪᑕ ᐊᐱᖅᑯᑎᓂᒃ, ᑕᐃᒪᓕ ᐊᐱᕆᒋᐊᓯᕗᖓ. 
 
ᑕᑯᔪᒪᓪᓗᖓ ᒪᓕᒐᓕᐅᖅᑏᑦ ᐃᑲᔪᖅᑎᖏᓐᓂᒃ ᐃᓘᓇᖏᓐᓂᒃ ᓄᓇᓕᓐᓂ, ᐱᓗᐊᖅᑐᒥᒃ ᒥᑭᓂᖅᓴᐅᔪᑦ ᓄᓇᓖᑦ. 
ᐱᓗᐊᖅᑐᒥᒃ ᑕᐃᒃᑯᓄᖓ ᓂᕈᐊᖅᑕᐅᓯᒪᔪᓄᑦ ᐊᑕᐅᓯᐅᖏᑦᑐᓄᑦ ᓄᓇᓕᓐᓄᑦ. ᑕᑯᔪᒪᔪᖓ ᓄᓇᕗᑦ ᓄᓇᓕᒃ 
ᐱᑕᖃᕐᓗᓂ ᒪᓕᒐᓕᐅᖅᑎᓄᑦ ᐃᑲᔪᖅᑎᒥᒃ. ᐊᔪᓐᓇᖅᑲ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑑᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ ᑐᓂᓂᐊᕋᒃᑯᑦ ᐊᐱᖅᑯᑎᑦ ᑎᑎᕋᖅᑎᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᕋᖅᑎ. 
 
ᑎᑎᕋᖅᑎ: ᑭᐅᔾᔪᑎᖓ ᐄ. ᒪᓕᒐᓕᐅᖅᑎ ᐋᖅᑭᒃᓯᒍᒪᓐᓂᕈᓂ ᐊᓪᓚᒡᕕᒻᒥᒃ ᑭᒡᒐᖅᑐᐃᒍᓂ ᐊᑕᐅᓯᐅᖏᑦᑐᒥᒃ, 
ᒪᕐᕉᓂᓪᓘᓐᓃᑦ, ᐱᖓᓱᓂᓪᓘᓐᓃᑦ ᓄᓇᓕᓐᓂᑦ, ᑐᒃᓯᕋᑐᐃᓐᓇᕆᐊᖃᑦᑐᑎ. ᐊᒻᒪᓗ ᑮᓇᐅᔭᖏᓐᓄᑦ 
ᐊᔪᓐᓇᕈᑎᖃᑉᐸᑦ ᑐᓂᒐᔭᖅᑕᕗᑦ ᑲᑎᒪᔨᓄᑦ ᐊᒻᒪᓗ ᑐᒃᓯᕋᓪᓗᑕ ᐊᓯᒃᑲᓐᓂᐊᓂᒃ ᑮᓇᐅᔭᓂᒃ ᑖᒃᓱᒧᖓ ᐊᓪᓚᕕᒻᒧᑦ. 
ᐃᓱᒪᒡᓱᖅᑐᖅ ᒪᓕᒐᓕᐅᖅᑎ ᐅᕙᑦᑎᓐᓄᑦ ᑐᒃᓯᕋᕈᒪᒍᓂ ᑭᓯᐊᓂᓕ ᑭᐅᓗᒍ ᓇᐃᑦᑐᒥᒃ, ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓯᖏᓐᓂᒃ ᐊᐱᖅᑯᑎᖃᑉᐱᑦ. ᐅᑲᓕᖅ. ᐊᑎᖁᑎᖃᕈᓐᓃᕋᒪ ᑎᑎᕋᖅᕕᓐᓂ. 
ᐅᕙᓃᑦᑐᒍᑦ ᒪᑉᐱᖅᑐᒐᖅ A-6. ᐊᓪᓚᕕᐊ ᒪᓕᒐᓕᐅᖅᕕᐅᑉ. ᐊᓪᓚᒡᕕᐅᕐ ᓇᐃᓕᒋᐊᖅᓯᒪᓂᖏᑦ. 
ᑮᓇᐅᔭᖅᑐᕈᑎᖏᑦ ᑖᒃᑯᐊ ᒪᓕᒐᓕᐅᖅᑏ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᕈᒪᓪᓗᖓ ᐊᓪᓚᕝᕕᐊᓂᒃ ᑎᑎᕋᖅᑎᐅᑉ. ᓯᕗᓪᓕᕐᒥ ᐅᕗᓐᖓᕋᑦᑕ 
ᖃᕆᑕᐅᔭᖃᑦᑐᐃᓐᓇᐅᒪᐅᖅᑐᒍᑦ ᐊᒻᒪᓗ ᓱᓇᓕᒫᓂᒃ ᐊᒻᒪᓗ ᐅᓪᓗᒥᐅᓕᖅᑐᖅ ᐊᑐᖅᑕᐅᕙᑦᑐᓂᒃ ᐱᓕᕆᔾᔪᑎᓂᒃ, 
ᑭᓯᐊᓂᓕ ᖃᕆᑕᐅᔭᖃᖏᑦᑐᒍᑦ ᓇᔅᓴᑲᑦᑕᒐᒥᒃ. ᑲᑎᒪᔨᕋᓛᑦ ᑲᑎᒪᖃᑦᑕᕆᐊᖃᒻᒪᑕ ᐊᒻᒪᓗ ᖃᕆᑕᐅᔭᒧᑦ 
ᐊᑦᑐᐊᓂᖃᖃᑦᑕᖏᑦᑐᒍᑦ. 
 
ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑎᖏᑦ ᑲᑎᔅᓱᐃᓂᕆᓚᐅᖅᑕᖏᓐᓄᑦ ᓱᓇᓕᒫᓂᒃ ᖃᕆᑕᐅᔭᐃᑦ 
ᓇᔅᓴᑲᑦᑕᒐᑦᑎᓐᓄᑦ ᐊᒻᒪᓗ ᑭᓱᓕᒪᓂᒃ, ᐊᒻᒪᓗ ᖃᓄᐃᖏᑦᑎᐊᖁᓪᓗᑎ ᐊᐅᔭᐅᓂᐊᖅᑐᒥᒃ ᐊᒻᒪᓗ 
ᐅᖃᐅᔾᔨᓂᐊᕆᕗᑎᑦ ᐃᖅᑲᓇᐃᔭᖅᑎᓐᓂᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᓪᓚᕝᕕᐊ ᒪᓕᒐᓕᐅᖅᑏᑦ. ᐊᒡᓚᕝᕕᖓᑕ ᓇᐃᓕᒋᐅᖅᓯᒪᓂᖏᑦ. 
ᑮᓇᐅᔭᖅᑐᕈᑎᑦ ᒪᓕᒐᓕᐅᖅᑏᑦ. ᑲᑎᑦᑐᒋᑦ ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᑦ  $4,920,000. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): A-7. ᐊᓪᓚᕝᕕᐊ ᒪᓕᒐᓕᐅᖅᑏᑦ. ᐊᒡᓚᕝᕕᖓᑕ ᓇᐃᓕᒋᐊᖅᓯᒪᓂᖏᑦ. ᐊᓪᓚᕝᕕᖓ 
ᐅᖃᖅᑎᐅᑉ. ᑲᑎᑦᑐᒋᑦ ᐊᐅᓚᑦᔪᑎᖏᑦ ᐊᒻᒪᓗ ᒪᑭᒪᐅᑎᖏᑦ. $210,000. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): A-8. ᐊᓪᓚᒡᕕᖓ ᒪᓕᒐᓕᐅᖅᑏᑦ. ᐊᒡᓚᕝᕕᐅᑉ ᓇᐃᓕᒋᐊᖅᓯᒪᔪᖏᑦ. ᐊᓪᓚᕝᕕᐊ 
ᓂᕈᐊᖅᑐᓕᕆᔨᒻᒪᕆᐅᑉ. ᑲᑎᑦᑐᒋᑦ ᐊᐅᓚᑦᔪᑎᑦ ᐊᒻᒪᓗ ᒪᑦᒪᐅᑎᑦ. $600,000. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᐱᖅᑯᑎᑐᐃᓐᓇᐅᕗᖅ, ᖃᐅᔨᒪᙱᓚᖓ ᑖᓐᓇ 
ᐊᓪᓚᕝᕕᐅᔪᖅ ᐊᑕᐅᓯᕐᒥᑦ ᐅᕝᕙᓘᓐᓃᑦ ᒪᕐᕉᓐᓂᒃ ᐃᖅᑲᓇᐃᔭᖅᑎᖃᕐᒪᖔᖅ. ᑖᓐᓇ ᐊᑕᐅᓯᕐᒥᑦ ᐅᕝᕙᓘᓐᓃᑦ 
ᒪᕐᕉᓐᓂᒃ ᐃᖅᑲᓇᐃᔭᖅᑎᖃᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒪᕐᕉᓐᓂᒃ ᐃᖅᑲᓇᐃᔭᖅᑎᖃᖅᑯ ᐊᓪᓚᕕᒻᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓂᕈᐊᕐᓂᕐᒧᑦ ᐊᕐᕌᒎᑕᒫᑦ ᑎᓴᒪᐃᑦ ᐊᓂᒍᕋᐃᒻᒪᑖ? 
ᑭᖑᕐᖓᓐᓂ ᖃᓄᐃᓕᐅᖅᐸᑉᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᕆᐊᖃᕋᑦᑕ ᓄᓇᕗᒻᒥ ᓂᕈᐊᖅᑐᓕᕆᔨᓂᑦ ᑲᒪᔨᐅᔪᒥᑦ 
ᐃᖅᑲᓇᐃᔭᖅᑐᒥᑦ ᒐᕙᒪᒃᑯᓐᓄᑦ ᓄᓇᕗᒻᒥ, ᑕᒪᓐᓇ ᐃᖅᑲᓇᐃᔭᐃᓐᓇᕆᐊᖃᖅᑯ. ᓄᓇᕗᑦ ᒐᕙᒪᒃᑯᖏᑦ 
ᐱᖃᕆᐊᖃᕐᖓᑕ ᓄᓇᕗᒻᒥ ᓂᕈᐊᖅᑐᓕᕆᔨᓂᑦ ᑲᒪᔨᐅᔪᒥᑦ ᐊᒻᒪᓗ ᑎᑎᕋᖅᑎᐅᔪᖅ ᐃᓚᒋᐊᖁᕙᕋ 
ᑭᐅᔾᔪᑎᒋᔭᕐᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑯᐅᒃ. 
 
ᑎᑎᕋᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᓂᕈᐊᖅᑐᓕᕆᔨᓂᑦ ᑲᒪᔨᐅᔪᖅ ᐅᓂᒃᑳᓕᐊᖑᔪᓂᑦ 
ᑎᑎᕋᕆᐊᖃᖅᑯ ᖃᓄᐃᑦᑑᓂᕆᓚᐅᕐᓂᖓᓂ ᑭᖑᓪᓕᖅᐹᒥ ᓂᕈᐊᕐᓇᐅᓚᐅᖅᑐᒥ, ᑕᒪᓐᓇᓗ ᖃᐃᒋᐊᖃᕐᑐᓂᐅᒃ 
ᐊᐅᔭᐅᓂᐊᖅᑐᒥ. ᐱᒻᒪᕆᐅᖃᑕᐅᒻᒪᑦ ᐱᖃᑕᐅᓪᓗᓂᑦ ᒪᓕᒐᓕᐅᕐᕕᑎᓐᓂ ᑖᒃᑯᐊ ᓇᓕᐊᒃᑯᑦ ᐊᕕᑦᑐᕐᓂᐅᔪᓂᑦ 
ᑲᒪᑎᓪᓗᒍ ᐱᒋᐊᖅᑎᑕᐅᓂᐊᖅᑐᓂ ᐊᕐᕌᒎᓂᐊᖅᑑᓐᓂ ᒪᕐᕉᓐᓂᒃ. ᐱᔭᔅᓴᖃᐃᓐᓇᓂᐊᖅᑯ. 
 
ᐊᒻᒪᓗᑦᑕᐅᖅ ᐅᑕᖅᑮᓐᓇᕆᐊᖃᖅᑯ ᐱᑕᖃᑳᓪᓚᓕᕐᓂᖅᑲᑦ ᓂᕈᐊᖅᑐᖃᕆᐊᖃᓕᕐᓂᖅᑲᑦ ᑕᒪᐅᓇᑐᐃᓐᓇᖅ 
ᒪᓕᒐᓕᐅᖅᑎᒥᑦ. ᐊᒻᒪᓗᑦᑕᐅᖅ ᐃᖅᑲᓇᐃᔮᖃᕐᐸᒃᑭᕗᖅ ᒐᕙᒪᒃᑯᓐᓂ ᓄᓇᕗᒻᒥ ᓄᓇᓕᓐᓂ ᓂᕈᐊᕕᔾᔪᐊᓂᕐᒥᑦ 
ᑲᒪᔨᐅᓪᓗᓂ. 

ᑕᒪᒃᑯᐊ ᖃᓄᐃᓕᐅᕈᑎᒋᕙᖏᑦ ᐊᒻᒪᓗ ᑖᒃᑯᓄᖓ ᐱᔭᔅᓴᖃᕐᑎᑕᐅᖏᓐᓇᓂᐊᖅᑯ ᐊᓪᓚᕝᕕᖓ ᐊᕐᕌᒎᓂᐊᖅᑐᓂᑦ 
ᑎᓴᒪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᐅᖃᖅᑎ ᑭᐅᑦᑎᐊᖅᑯ ᐊᐱᖅᑯᑎᒋᕋᑖᖅᑕᓐᓂ ᑕᐃᒪᓕ ᐊᐱᖅᑯᑎᔅᓴᖃᕈᓐᓃᖅᑯᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ ᐊᐱᖅᑯᑎᔅᓴᓕᓐᓂ (ᑐᓵᔨ 
ᓄᖅᑲᖅᐳᖅ). ᒪᓕᒐᓕᐅᕐᕕᒻᒧᑦ. ᐊᐅᓚᓂᐅᔪᖅ ᑲᑎᑦᑎᒍ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᑲᒪᔨ. ᑲᑎᑦᑐᒋᑦ 
ᐊᐅᓚᑕᐅᓂᖏᑦ ᐊᒻᒪᓗ ᐋᖅᑭᐅᒪᑎᑦᑎᓂᖏᑦ $600,000. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᕐᓗᒍ ᒪᒃᐱᖅᑐᒐᕐᒧᑦ A-9(ᑐᓵᔨ ᓄᖅᑲᖅᐳᖅ): ᐊᓪᓚᕕᒧᑦ ᒪᓕᒐᓕᐅᕐᕕᒻᒧᑦ. 
ᐊᐅᓚᓂᐅᔪᖅ ᑲᑎᑦᑎᒍ. ᐊᓪᓚᕕᖏᑦ ᐃᓛᒃᑯᑦ ᑲᒥᓯᓇᐃᑦ. ᑲᑎᑦᑐᒋᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᓐᓄᑦ. $650,000. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: A-10, ᑐᑭᓯᒋᐊᕈᑎᐅᔪᖅ ᒪᒃᐱᖅᑐᒐᖅ. ᐅᑎᕆᐊᕐᓗᑕ A-4. ᒪᓕᒐᓕᐅᕐᕕᒃ. ᐱᓕᕆᕕᐅᔪᓄᑦ 
ᑲᑎᑦᑐᒋᑦ. ᑐᑭᓯᒋᐊᕈᑎᖏᑦ ᐊᑭᓕᐅᑕᐅᓂᐊᖅᑐᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ. 
$12,529,000. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᖏᖅᑭᓰ ᒪᓕᒐᓕᐅᕐᕕᒻᒧᑦ ᐱᔭᕇᙵᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᒪᑐᒋᐊᕈᑎᓐᓂ 
ᐅᖃᐅᓯᔅᓴᖃᖅᑮᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᕈᒪᑐᐃᓐᓇᖃᒃᑲ ᒪᓕᒐᓕᐅᖅᑎᐅᔪᑦ ᒫᓐᓇ ᐊᑭᓖᓂᐊᓕᕆᕗᒍᑦ ᑖᒃᑯᓂᖓ 
ᐊᖏᓚᐅᖅᑎᓪᓗᓯᐅᒃ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕆᐊᕐᓗᓯ ᖃᑯᕐᑕᒥᑦ ᐸᐃᑉᐹᖃᕐᕕᓯᓐᓄᑦ. ᒪᓕᒐᒃᓴᖅ 2 (ᑐᓵᔨ ᓄᖅᑲᖅᐳᖅ). 
ᑕᕝᕙᓃᑉᐳᑦ ᖃᑯᕐᑕᒥ ᐸᐃᑉᐹᖃᕐᕕᓯᓐᓂ ᓵᔅᓯᓃᑦᑐᑦ. ᒪᓕᒐᒃᓴᖅ 2. (ᑐᓵᔨᒃᑯᑦ): ᐱᓯᒪᒐᕕᐅᒃ ᒪᓕᒐᔅᓴᖅ 2 
ᐃᓕᓐᓂᑦ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ 2004-2005. ᓇᓗᓇᐃᖅᓱᖅᓯᒪᔪᑦ. ᐃᓚᖓ 1. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 2. ᑐᒃᓯᕋᐅᑏᑦ. ᐊᖏᖅᐱᓰ? 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓᓅᕐᓗᓯ 2 ᒪᑉᐱᖅᑐᒐᖅ 2. ᒪᒥᐊᓇᖅ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $742,812,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 742,812,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᑕ ᐃᓚᖓᓄᑦ 3. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 4. ᐊᓯᐅᔨᔭᐅᔪᑦ ᓇᓪᓕᐅᒃᑯᒫᑦ. ᐊᖏᖅᐱᓰ?. 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑮᓇᐅᔭᓕᕆᓂᕐᒧᑦ. ᐃᓚᖓ 5. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓄᖅᑲᕐᓂᕐᒧᑦ. ᐃᓚᖓ 6. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᒪᓕᒐᔅᓴᖅ 2 ᑲᑎᒪᔨᕋᓛᑐᐃᓐᓇᕐᓄᑦ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᓕᒐᔅᓴᖅ 2 ᐱᖓᔪᐊᓂᑦ ᐅᖃᓕᒫᖅᑕᐅᓂᖓᓄᑦ ᑭᖑᓪᓕᖅᐹᖓᓂᑦ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
  
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖃᓄᐃᒍᒪᕙᑦ ᑲᑎᒪᔨᕋᓛᑦ. ᒨᓴᓕᐅᖅᑐᖃᕐᒪᑦ ᓄᖅᑲᕆᐊᕈᒪᔪᒥᑦ. ᐊᖏᖅᑐᓕᒫᑦ. 
ᐊᖏᙱᑦᑐᑦ. ᑲᔪᓯᕗᖅ. ᓄᖅᑲᕐᓂᐊᓕᖅᐳᒍᑦ. 
 
ᐅᖃᖅᑎ (ᑐᓵᔨᒃᑯᑦ): ᐃᖏᓪᓗᓯ. ᑲᑎᒪᔾᔪᑎᔅᓴᖅ 20 ᑲᑎᒪᔾᔪᑎᔅᓴᕐᓄᑦ. ᐅᓂᒃᑳᓕᐊᖏᑦ ᑲᑎᒪᔨᕋᓛᑐᐃᓐᓇᐃᑦ. 
ᐃᒃᓯᕙᐅᑖᖅ, ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

ᐃᒃᓯᕙᐅᑕᖅ (ᐋᕆᐊᒃ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᔅᓴᖅ 2-ᒧᑦ 
ᐅᓂᒃᑳᕈᒪᕗᒍᑦ ᒪᓕᒐᔅᓴᖅ 2 ᐊᑐᐃᓐᓇᐅᓕᕐᒪᑦ ᐱᖓᔪᐊᓂᑦ ᐅᖃᓕᒫᖅᑕᐅᓂᐊᕐᓗᓂ ᐊᒻᒪᓗ ᐅᖃᖅᑏ, 
ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑐᐃᑦ ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒨᓴᓕᐅᖅᑐᖃᕐᒪᑦ. ᑭᖑᕝᕕᖅᑎᑕᖃᖅᐸ. ᓇᑦᑎᖅ. ᓇᑦᑎᖅ ᑭᖑᕝᕖᕗᖅ ᐱᖁᔨᕗᖔᕈᒻᒥᑦ. 
ᑲᔪᓯᕗᖅ. ᐲᒋᐊᖅᑎᑕᖅ ᓈᒻᒪᑉᐳᖅ. ᐊᖏᙱᑦᑐᑦ. ᑲᑎᒪᔾᔪᑎᔅᓴᖅ 21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ 
ᒪᓕᒐᔅᓴᐃᑦ. ᑲᑎᒪᔾᔪᑎᔅᓴᖅ 22. ᓄᓱᑦᑕᖅ. 
 

ᑲᑎᒪᔾᔪᑎᒃᓴᖅ 22: ᑲᑎᒻᒪᔾᔪᑎᑦᓴᐃᑦ  
 
ᓄᓱᑦᑕᖅ (ᑐᓵᔨᒃᑯᑦ): ᑲᑎᒪᔾᔪᑎᔅᓴᐃᑦ ᑎᓴᒻᒥᕐᒧᑦ ᔫᓂ 3. 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 

20. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ  

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᔪᓐᓇᖅᑎᑕᐅᓂᕋ ᒪᓕᑦᑐᒍᑦ ᒨᓴ 2(1)-ᑯᑦ ᒪᓕᒐᓕᐅᕐᕕᒻᒥᑦ ᒪᑐᓂᐊᖅᐳᖅ 
ᑎᓴᒻᒥᕈᕋᓱᐊᕐᓂᖓᓂ ᔫᓂ 3, ᑲᔪᓯᓛᖅᐳᒍᑦ ᑲᑎᒪᓐᓇᖅᑎᓐᓂᑦ 10-ᒥᑦ ᐅᓪᓛᒃᑯᑦ.  
 
ᐃᖅᓱᖅᑏ. 
 
ᐳᐳᒪᓕᒐᓕᐅᕐᕕᒻᒥᑦ ᑲᑎᒪᔪᑦ ᓄᖅᑲᓚᐅᖅᑐᑦ 18:28-ᒥ. 
 
 



 



 

 

 


